


ငဝ်ႈငုၼ်းတီႇမူဝ်ႇၶရေႇၸီႇ ၸိူဝ့်ၶိူဝ်းတႆး
ရှမ်းတိုင်းရင်းသားများ ဒီမိုကရေစီအဖွဲ့ချုပ်

Shan Nationalities League for Democracy

ပါတီမူဝါဒလမ်းစဉ်

၂၀၂၀

ပိူင်ၵၢၼ်ပႃႇတီႇ				   Party Platform



ပုံနှိပ်မှတ်တမ်း
ထုတ်ဝေသူ	 နန်းထွေးမှုံ (၀၁၃၃၃)
		  ရှမ်းတိုင်းရင်းသားများ ဒီမိုကရေစီအဖွဲ့ချုပ်
		  ၁၅၇၊ ကိုးမိုင် ပြည်လမ်း၊ အမှတ် (၅) ရပ်ကွက်၊ 
		  မရမ်းကုန်းမြို့နယ်၊ ရန်ကုန်။

ပုံနှိပ်သူ		 ဇလပ်နီ အော့ဖ်ဆက် (၀၀၂၀၁)

ပုံနှိပ်ခြင်း	 ပထမအကြိမ်၊ ၂၀၂၀ ခုနှစ် ဇူလိုင်လ

အုပ်ရေ		 ၂၅၀၀ 



(က) 	 ပင်လုံကတိကဝတ်ကို ပြန်လည် အသက်သွင်းခြင်း 
(Reinstating the Panglong Promises)

(ခ) 	 ဖွဲ့စည်းပုံအခြေခံဥပဒေ ပြုပြင်ပြောင်းလဲရေးနှင့် 
ဖွဲ့စည်းပုံအခြေခံဥပဒေဝါဒ (Constitutional 
Amendment and Constitutionalism)

(ဂ)	 အုပ်ချုပ်ရေးနှင့် ဥပဒေပြုရေးကဏ္ဍ 
ပြုပြင်ပြောင်းလဲခြင်း (Executive and Legislative 
Reform)

(ဃ)	 စုပေါင်းခေါင်းဆောင်ခြင်း 
	 (Collective Leadership)
(င)	 စည်းစနစ်ကျနသော အဖွဲ့အစည်း 

တည်ဆောက်ခြင်းနှင့် မူဝါဒအခြေပြုပါတီ(Institu-
tion Building and Policy Based Party)

မာတိကာ

မူဝါဒခေါင်းဆောင်၏ အမှာစကား 

မူဝါဒရေးဆွဲရေး ကောက်ကြောင်း 

နိဒါန်း
အပိုင်း (၁)	ပြ ည်ထောင်စုသစ်ကို ထုဆစ်ပုံဖော်ခြင်း 

၁

၃

၅

၁၃

၁၅

၂၂

၂၃

၂၄



(စ)	 ပြည်သူသို့ သတင်းစကား
(ဆ)	မျှ ော်မြင်ချက်၊ စံတန်ဖိုးနှင့် လမ်းညွှန်အခြေခံမူများ 

(Vision, Values and Guiding Principles)

၁။ 	 ၂၀၃၀ ခုနှစ်မှာ ကျွန်ုပ်တို့ ဖြစ်ချင်မြင်ချင်သော နိုင်ငံ 
(The Country we want to see in 2030)

၂။ 	ပြ ည်သူလူထု (People)
(၂.၁)	 နိုင်ငံသား။ နိုင်ငံသားဆိုင်ရာ အယူအဆ၊ 

အခွင့်အရေးနှင့်တာဝန် (Citizenship: 
concept, rights and duties)

(၂.၂)	 တိုင်းရင်းသားလူမျ ိုးစု။ မတူကွဲပြားခြင်းနှင့် 
ဗဟုဝါဒ၊ ပြည်စုံကြွယ်ဝသော ပြည်ထောင်စု 
(Ethnicity: diversity and pluralism, the 
richness of The Union of Myanmar)

(၂.၃)	နေ ရပ်စွန့်ခွာ ပြောင်းရွှေ့ရသူများနှင့် 
ဒုက္ခသည်များ (IDPs and Refugees)

(၂.၄)	 အခြား နိုင်ငံများသို့ ပြန့်ကျဲထွက်ခွာ 
အခြေချနေထိုင်သူများ (Diaspora)

(၂.၅)	 ဂျဲန်ဒါ (သို့) ကျား−မရေးရာ (Gender)
(၂.၆)	 လူငယ်ရေးရာ (Youth)
(၂.၇)	 သက်ကြီးရွယ်အိုများ၊ ကလေးသူငယ် 

များနှင့် မသန်စွမ်းသူများ (Elderly people, 
Children and People living with 
disabilities)

အပိုင်း (၂)  အထွေထွေ မူဝါဒများ (General Policies)

၃။ 	 နိုင်ငံ (Nation)
(၃.၁)	မိမိတို့၏ ဒီမိုကရေစီဆိုင်ရာ သဘောတရား 

အယူအဆ (Our concept of Democracy)
(၃.၂)	 နိုင်ငံမော်ဒယ်။ ပြည်ထောင်စု၊ ဖက်ဒရယ် 

စနစ်နှင့် ဗဟို ချုပ်ကိုင်မှု အာဏာလျှော့ချခြင်း 
(Nation model: 	 Union, Federalism 
and decentralization)

(၃.၃)	အာဏာချိန်ခွင်လျာ။ ဥပဒေပြုရေး၊ 
အုပ်ချုပ်ရေးနှင့် တရားစီရင်ရေး (Power 
balance:  Legislative, Executive and 
Judiciary bodies)

(၃.၄)	စစ်တပ်ရဲ့ အခန်းကဏ္ဍ 
	 (Role of the Military)
(၃.၅)	အရပ်ဖက်လူမှုအဖွဲ့အစည်းများနှင့် 

လူထုအခြေပြု အရပ်ဖက်အဖွဲ့အစည်းများ 
(CSOs and CBOs)

(၃.၆)	နိုင်ငံရေးပါတီများ (Political Parties)
(၃.၇)	အလုပ်သမားနှင့် တောင်သူလယ်သမား 

အစည်းအရုံးများ (Trade Unions and 
Farmer Unions)

၄။ 	 နိုင်ငံ့ ငြိမ်းချမ်းရေး (National Peace)
(၄.၁)	တည်တံ့ခိုင်မာသော ငြိမ်းချမ်းရေး (Durable 

Peace)
(၄.၂)	 လုံခြုံရေးနှင့် ကာကွယ်ရေးဆိုင်ရာ 

အဖွဲ့အစည်းများ (Security and Defence 
Forces)

(၄.၃)	တိုင်းရင်းသားလက်နက်ကိုင်အဖွဲ့အစည်းများ 
(Ethnic Armed Organisations)

(၄.၄)	လုံခြုံရေးဆိုင်ရာကဏ္ဍ ပြုပြင်ပြောင်းလဲရေး 
(SSR-Security Sector Reform)

၅။ 	 စီးပွားရေး (Economy)
(၅.၁)	စီးပွားရေးနှင့် ဈေးကွက် − အခြေခံမူဝါဒများ 

(Economy and markets: basic princi-
ples)

(၅.၂)	 လခစားလုပ်ငန်း (Employment)
(၅.၃)	ပစ္စည်းပိုင်ဆိုင်ခွင့် (Property rights)
(၅.၄)	စက်မှုလုပ်ငန်း (Industry)
(၅.၅)	စိုက်ပျ ိုးရေး (Agriculture)
(၅.၆)	ငါးလုပ်ငန်းနှင့် ပင်လယ်သယံဇာတများ 

(Fishery and Sea resources)
(၅.၇)	စွမ်းအင် (Energy)

၆။ 	 ဘဏ္ဍာရေးဆိုင်ရာ ဖက်ဒရယ်စနစ်
(၆.၁)	ဘဏ္ဍာရေးဆိုင်ရာ အစီအမံများ (Fiscal 

Arrangement)
(၆.၂)	 အသုံးစရိတ်နှင့်အခွန်ကောက်ခံခြင်းဆိုင်ရာ 

လုပ်ပိုင်ခွင့်သတ်မှတ်ခြင်း(Expenditure and 
Taxation Assignment)

(၆.၃)	အစိုးရများအကြား ဘဏ္ဍာရေးလွှဲပြောင်းခြင်း 
(Intergovernmental Transfer)

(၆.၄)	သာတူညီမျှရေး ဘဏ္ဍာငွေလွှဲပြောင်းခြင်း 
(Equalization Transfers)

(၆.၅)	မူဝါဒဆိုင်ရာ သဟဇာတဖြစ်ခြင်း (Policy 
Harmonization)

၇။ 	 အခွင့်အရေးများ (Rights)
(၇.၁)	လူ့စွမ်းအားအရင်းအမြစ် ဖွဲ့ ဖြိုးတိုးတက်ရေး 

(Human Resources Development)
(၇.၂)	 လူ့အခွင့်အရေး (Human Rights)
(၇.၃)	လူမှုအခြေခံဝန်ဆောင်မှုများ။ ကျန်းမာရေးနှင့် 

ပညာရေးသည် အခြေခံအခွင့်အရေး 

	 (Social Basic Services: Health and 
Education as basic rights)

(၇.၄)	အဆင့် မြင့်ပညာရေး (Higher Education)
(၇.၅)	လူမှုလုံခြုံရေး (Social Security)
(၇.၆)	လွတ်လပ်စွာထုတ်ဖော်ပြောဆိုခွင့် 
	 (Freedom of Expression)
(၇.၇)	ဓလေ့ထုံးတမ်းနှင့် ဘာသာစကားဆိုင်ရာ 

အခွင့်အရေးများ (Custom, Culture and 
Language rights)

(၇.၈)	နိုင်ငံရေးဆိုင်ရာအခွင့်အရေး 
	 (Political Rights)
(၇.၉)	ဘာသာရေး (Religion)

၈။ 	 သဘာဝပတ်ဝန်းကျင်နှင့် မြေယာ 
	 (Environment and Land)

(၈.၁)	မြေယာ (Land)
(၈.၂)	 သဘာဝသယံဇာတအရင်းအမြစ် 
	 (Natural resources)
(၈.၃)	သဘာဝပတ်ဝန်းကျင်နှင့် သဘာဝဂေဟ 

(Environment and Ecosystem)
(၈.၄)	ဘေးအန္တရာယ်ဆိုင်ရာ စီမံခန့်ခွဲမှု 
	 (Disasters’ Management)

၉။ 	 နိုင်ငံခြားရေးဆိုင်ရာမူဝါဒများ၊ 
နိုင်ငံတကာဆက်ဆံရေး(Foreign Policy, Interna-
tional Relations)
(၉.၁)	နိုင်ငံတကာဆိုင်ရာ ဦးစားပေး 

ဆောင်ရွက်ရမည့် ကိစ္စရပ်များ (Internation-
al Priorities)

(၉.၂)	 ကမ္ဘာလုံးဆိုင်ရာဆက်ဆံရေး(သို့) 
နိုင်ငံတကာဆက်ဆံရေး (Global Relations 

– International Relations) 
(၉.၃)	ဒေသဆိုင်ရာဖိုရမ်များ (Regional Fora)
(၉.၄)	အိမ်နီးချင်းနိုင်ငံများ (Neighbouring 

Countries)
(၉.၅)	နိုင်ငံတကာ ပူးပေါင်းဆောင်ရွက်မှု (Interna-

tional Cooperation)

၁၂၁



1

မူဝါဒခေါင်းဆောင်၏ အမှာစကား

၁၉၈၈−ခုနှစ်မှ စတင်ကာ လူမျ ိုးစုအခြေခံ ပါတီတစ်ရပ်အနေဖြင့် “ရှမ်း
တိုင်းရင်းသားများဒီမိုကရေစီ အဖွဲ့ချုပ်” ကို ထူထောင်ခဲ့ပါသည်။   ဖြစ်ပေါ်လာ 
သော ခေတ်ကာလ လှိုင်းဂယက်အပေါ်  အလျဉ်းသင့်သလို လျှောက်လှမ်းခဲ့ ကြ 
ရပါသည်။ ထိုနောက် ပြောင်းလဲလာသော ခေတ်ကာလ အခြေအနေအရ  ၂၀၁၃ 
တွင်  လူမျ ိုးစုကို အခြေခံသောပါတီတစ်ရပ်အဖြစ်မှ  ဒေသကိုအခြေခံသောပါတီ 
အဖြစ်သို့ ကူးပြောင်းရန် အားထုတ်ခဲ့ ကြပါသည်။  သို့သော်လည်း  ယင်းအခြေခံ 
ထက် ပိုမိုကောင်းမွန်သည့်  “မူဝါဒကို အခြေခံသောပါတီ” တစ်ခုဖြစ်နိုင်ရန် “နှစ် 
ပေါင်း သုံးဆယ်ကျော် အတွေ့အကြုံများ” မှတဆင့်  ၂ဝ၁၈ ခုနှစ် အစောပိုင်း 
ကာလများမှ စတင်လုံးပန်းခဲ့ ကြရာ ယခုအခါ  (ပဏာမ ကျင့်သုံးသည့်) မူဝါဒ 
တစ်ရပ် အဖြစ်သို့ ရောက်ရှိလာခဲ့ ပြီ ဖြစ်ပါသည်။

တန်းတညူမီျှရေး၊ ကိယုပ်ိငုပ်ြဋ္ဌာန်းခငွ်ရ့ရှရိေးနငှ် ့ဖကဒ်ရယပ်ြညထ်ောင ်
စု ထူထောင်ရေး အစရှိသော ဦးတည်ချက်များသည် အဓိကမဟာဗျူဟာများ 
ဖြစ်သော်လည်း ယင်းဦးတည်ချက်များကို အကောင်အထည်ဖော်ရာ နည်းဗျူဟာ 
များတွင် ရေးသားသတ်မှတ်ထားသော  အသေးစိတ်မူဝါဒများသည်လည်း 
အလွန်အရေးကြီးကြောင်း နိုင်ငံရေးအတွေ့အကြုံများမှတဆင့် သိရှိထားခဲ့ ကြပါ 
သည်။ ယင်းကဲ့သို့ ရေးမှတ်ထားသောမူဝါဒများကို အကောင်အထည်ဖော်ရာတွင်  
အဆို ပါ မူဝါဒများကို သက်ဝင်ယုံကြည်သူ မည်သူမဆို  လူမျ ိုးမရွေး၊ ဒေသမရွေး 
ပါဝင်ဆောင်ရွက်ခွင့် ရရှိလာကြမည် ဖြစ်ပါသည်။ မိမိတို့၏ မူလရည်မှန်းချက် 
ပန်းတိုင်မှ သွေဖည်သွားတတ်သည့် နိုင်ငံရေးဓလေ့ကို ရှောင်ရှားနိုင်ရန်နှင့် ကာ 
ကယွန်ိုငရ်နအ်တကွ ်ရညမ်နှ်းချက ်ပါဝငပ်ါသည။်  နိငုင်ရံေးပါတတီစရ်ပအ်နေဖြင် ့
မိမိ၏မူရင်း ပန်းတိုင်အား မျက်ခြေပြတ်၍ မရပေ။

ထို့အပြင်  နာမည်ကြီး ခေါင်းဆောင်တစ်ဦး တစ်ယောက်ထဲကို အဓိက 
အားထားမီခိုရသော ပါတီတစ်ရပ်အဖြစ်မှ  မူဝါဒအပေါ်ရပ်တည်သော ပါတီ 
တစ်ရပ်ဖြစ်နိုင်ရန် ကြိုးပမ်းခြင်းလည်း ဖြစ်ပါသည်။ စေတနာမှန် တော်သော၊ 

တတ်သော၊ မှန်ကန်မှုရှိသော မည်သည့်ခေါင်းဆောင်မဆို  လက်စွဲပြုနိုင်မည့် 
မူဝါဒများအဖြစ် တည်ရှိနေရန်လည်း  ရည်မှန်းပါသည်။  အဆိုပါ ရည်မှန်းချက် 
တွင် ပါတီအတွက် ရေရှည်တည်တံ့ခိုင်မြဲရန်ဆိုသည့် အချက်ကိုလဲ ဦးတည်ပါ 
သည်။

ယခုအခါ ပါတီခေါင်းဆောင်များ၏ ပြည်သူလူထုအတွင်း နှစ်သုံးဆယ် 
ဖြတ်သန်းမှုမှ ရရှိလာသည့် အတွေ့အကြုံများနှင့် လတ်တလော ခေတ် 
အခြေအနေများနှင့်ဆီလျော်သော ထားရှိအပ်သည့်မူဝါဒများကို  ပြန်လည်ပြုစုခဲ့ 
ပြီး တဖန် ပြည်သူလူထုများထံမှ ရှိလာသော အတွေ့အကြုံများကို မူဝါဒအဖြစ် 
ရေးသားပြီး ပြည်သူလူထုအတွင်း ပြန်လည်ပေးပို့ကျင့်သုံးခြင်းသာ ဖြစ်ပါသည်။

မည်သည့် မူဝါဒ ဖြစ်ပါစေ။ အစဉ်အမြဲ တည်တံ့မှန်ကန် နေလိမ့်မည်တော့ 
မဟုတ်ပါ။  ခေတ်ကာလနှင့် တိုင်းပြည်၏ နိုင်ငံရေးအခြေအနေများအပေါ်မူတည် 
ပြီး ကျင့်သုံးအပ်သည့် မူဝါဒ၊ နည်းဗျူဟာများသည်လည်း လျော်ညီစေရန် 
ပြောင်းလဲကျင့်သုံးကြရစမြဲ ဖြစ်ပါသည်။ ထို့ကြောင့် ယခု ရေးသားသတ်မှတ်ထား 
အပ်သော မူဝါဒများသည်လည်း ပြည်သူလူထု၏ အကျ ိုးစီးပွားအတွက်  အကျ ိုး 
သက်ရောက်မှု ရှိခြင်း၊ မရှိခြင်းအပေါ်မူတည်လျက်  ပြုပြင်ပြောင်းလဲ သွားနိုင်ရ 
မည်ဟုလည်း လေးလေးနက်နက် ယုံကြည်ထားပါသည်။

မည်သို့ပင်ဖြစ်စေကာမူ ယခုရေးသားထားအပ်သော ကျွန်ုပ်တို့ပါတီ၏ 
မူဝါဒများကို  ပြည်သူလူထုအတွင်းနှင့် နိုင်ငံရေးနယ်ပယ်များတွင် လက်တွေ့ 
ကျင့်သုံး သွားကြတော့မည် ဖြစ်ပါသည်။  လက်တွေ့ကျင့်သုံးခြင်းမှတဆင့် ရရှိ 
လာခဲ့သော အတွေ့အကြုံများမှ  ထုတ်နုတ်ကာ အထက်က ဆိုခဲ့သည့်အတိုင်း 
ပြည်သူလူထုအကျ ိုးစီးပွားအတွက်  ပြင်ဆင်ဖြည့်စွက် နုတ်ပယ်သွားမည်ဖြစ်ပါ 
ကြောင်း စကားဦးပါးလိုက်ပါသည်။
								         

စိုင်းညွန့်လွင်
ဒုတိယဥက္ကဋ္ဌ (၁)

မူဝါဒရေးဆွဲရေး ကောက်ကြောင်း
(Background)

	 ၂၀၁၈ ခုနှစ် ဇန်နဝါရီလ ၂၀ ရက်နေ့မှ ၂၁ ရက်နေ့အထိ ရှမ်းပြည်နယ် 
လားရှိုးမြို့တွင် ကျင်းပပြုလုပ်ခဲ့သည့် ရှမ်းတိုင်းရင်းသားများဒီမိုကရေစီအဖွဲ့ချု
ပ်၏ ဗဟိုကော်မတီအစည်းအဝေး (၁/၂၀၁၈) ၌ ကဏ္ဍအလိုက် ပါတီမူဝါဒများ 
ရေးဆွဲရန် ဆွေးနွေးဆုံးဖြတ်ခဲ့သည်။ ပါတီမူဝါဒများ ရေးဆွဲနိုင်ရေးအတွက် 
မူဝါဒဦးဆောင်အဖွဲ့ဝင် သုံးဦးနှင့် အဖွဲ့ဝင် ၂၀ ဦး၊ စုစုပေါင်း ၂၃ ဦး ပါဝင်သော 
ပါတီမူဝါဒလမ်းစဉ်ကော်မတီကို ဖွဲ့စည်းကာ ၂၀၁၈ ခုနှစ်၊ မတ်လ ၁၂ ရက်မှ ၁၃ 
ရက်နေ့အထိ ရခိုင်ပြည်နယ်၊ သံတွဲမြို့တွင် မူဝါဒရေးဆွဲရေး ပထမအစည်းအဝေး 
ကို ကျင်းပပြုလုပ်ခဲ့သည်။ ထိုအစည်းအဝေးတွင် ဦးစားပေးရေးဆွဲရမည့် မူဝါဒ 
များနှင့် အထွေထွေမူဝါဒများကို ဆွေးနွေးသဘောတူနိုင်ခဲ့သည်။ ကဏ္ဍ အလိုက် 
မူဝါဒများ ရေးဆွဲနိုင်ရန် အဖွဲ့ဝင်များအား အစုအဖွဲ့ခွဲ၍ တာဝန်ပေးအပ်နိုင်ခဲ့ 
သည်။ ၂၀၁၈ ခုနှစ်၊ ဇွန်လ ၂၃ ရက်နေ့မှ ၂၄ ရက်နေ့အထိ ရန်ကုန်မြို့တွင် မူဝါဒ 

ရေးဆွဲရေး ဒုတိယအစည်းအဝေးကို ကျင်းပပြုလုပ်ခဲ့သည်။ ရေးဆွဲပြီးစီးခဲ့သည့် 
မူဝါဒဆိုင်ရာ မူကြမ်း သုံးခုအား ဆွေးနွေးသဘောတူခဲ့သည်။ ဆက်လက်ရေးဆွဲ 
မည့် မူဝါဒများအတွက် အစီအစဉ်များ ချမှတ်နိုင်ခဲ့သည်။
	 ပါတီမူဝါဒလမ်းစဉ်ကော်မတီဝင်များသည် မိမိတို့တာဝန်ယူထားသည့် 
မူဝါဒများ ရေးဆွဲနိုင်ရေးအတွက် သက်ဆိုင်ရာကဏ္ဍတွင် ကျွမ်းကျင်သည့် ပြည် 
တွင်းပြည်ပရှိ ပညာရှင်များအား ဖိတ်ခေါ်၍ လိုအပ်သည့် အကြံဉာဏ်များရယူ 
ခဲ့သည်။ ကဏ္ဍအလိုက်စိတ်ပါဝင်စားသော ပါတီဝင်များအား ဖိတ်ခေါ်၍ အလုပ် 
ရုံ အစည်းအဝေးများ ကျင်းပပြုလုပ်ခဲ့သည်။ ဆွေးနွေးညှိနှိုင်းခဲ့ ကြသည်။
	 ၂၀၁၈ ခုနှစ် အောက်တိုဘာလ ၂၆ ရက်နေ့တွင် ကျင်းပသော ရှမ်းတိုင်း
ရင်းသားများဒီမိုကရေစီအဖွဲ့ချုပ်၏ နှစ် ၃၀ ပြည့် ပါတီတည်ထောင်ခြင်းအခမ်း 
အနားတွင် ပါတီအား မူဝါဒအခြေပြုပါတီအဖြစ်ပြောင်းလဲရန် ထုတ်ပြန် ကြေညာ 
ခဲ့သည်။
	 ပါတီမူဝါဒများနှင့် ပတ်သက်၍ ၂၀၁၈ ခုနှစ်၊ နိုဝင်ဘာလ ၂၄ ရက်နေ့ 
တွင် ဗဟိုဌာနချုပ်ရုံးခွဲ (ရှမ်းပြည်နယ်-မြောက်ပိုင်း) အလုပ်အမှုဆောင် ကော် 
မတီဝင်များနှင့် လည်းကောင်း၊ ၂၀၁၉ ခုနှစ် ဇန်နဝါရီလ ၂၆ ရက်နေ့တွင် ဗဟို 
ဌာနချုပ်ရုံးခွဲ (ရှမ်းပြည်နယ်-တောင်ပိုင်း) အလုပ်အမှုဆောင်ကော်မတီဝင်နှင့် 
လည်းကောင်း၊ ၂၀၁၉ ခုနှစ် ဖေဖော်ဝါရီလ ၈ ရက်နေ့တွင် ဗဟိုဌာနချုပ်ရုံးခွဲ 
(ကချင်ပြည်နယ်) အလုပ်အမှုဆောင်ကော်မတီဝင်များနှင့် လည်းကောင်း ဆွေး 
နွေးခဲ့သည်။ ၂၀၁၉ ခုနှစ် မေလ ၁ ရက်နေ့မှ ၂ ရက်နေ့အထိ ရန်ကုန်မြို့တွင် 
ပါတီမူဝါဒလမ်းစဉ်ကော်မတီ၏ မူဝါဒရေးဆွဲရေး တတိယအစည်းအဝေးကို 
ကျင်းပပြုလုပ်ခဲ့သည်။ အစည်းအဝေးတွင် ရေးဆွဲပြီးစီးထားသည့် မူဝါဒမူကြမ်း 
များကို ဆွေးနွေးသဘောတူနိုင်ခဲ့သည့်အပြင် အဆုံးသတ်ရေးဆွဲရန် ကျန်ရှိနေ 
သည့် မူဝါဒများရေးဆွဲရန် မူဝါဒလမ်းစဉ် ကော်မတီဝင်များအကြား တာဝန်များ 
ခွဲဝေနိုင်ခဲ့သည်။
	 ၂၀၁၉ ခုနှစ် မေလ ၆ ရက်နေ့မှ ၇ ရက်နေ့အထိ ရှမ်းပြည်နယ် မြောက် 
ပိုင်း လားရှိုးမြို့တွင် ကျင်းပပြုလုပ်ခဲ့သည့် မြို့နယ်စုံညီအစည်းအဝေး (၂၀၁၉ 
ညီလာခံ) တွင် ပါတီအားမူဝါဒအခြေပြုပါတီအဖြစ် ပြောင်းလဲရန်နှင့် လူမျ ိုး 
အခြေစိုက်ပါတီမှ ပြည်နယ်အခြေစိုက်ပါတီအဖြစ် ပြောင်းလဲရန် တညီတညွတ် 
တည်းသဘောတူ ဆုံးဖြတ်ခဲ့ ကြသည်။
	ရေ းဆွဲပြီးစီးသည့် မူဝါဒများအား ပါတီဝင်များနှင့် ပါတီကို အားပေး 
ထောက်ခံသော ပြည်သူများအား ရှင်းလင်းတင်ပြကာ အမြင်သဘောထားများ 

ရယူနိုင်ရန်အတွက် ၂၀၁၉ ခုနှစ် ဇူလိုင်လ ၅ ရက်နေ့မှ ၁၁ ရက်နေ့ အထိ 
ရှမ်းပြည်နယ်တောင်ပိုင်း၊ မိုင်းပန်မြို့နယ်၊ လင်းခေးမြို့နယ်၊ မောက်မယ်မြို့ 
နယ်၊ မိုးနဲမြို့နယ်၊ ကျ ိုင်းတောင်းမြို့နယ်ခွဲ၊ နမ့်စန်မြို့နယ်၊ ခိုလမ်မြို့များမှ 
ပါတီဝင်များ၊ ပြည်သူများနှင့် တွေ့ဆုံဆွေးနွေးခဲ့သည်။ ၂၀၁၉ ခုနှစ် ဖေဖော်ဝါရီ  
လ ၁၈ ရက်နေ့မှ ၂၂ ရက်နေ့အထိ ရှမ်းပြည်နယ်မြောက်ပိုင်း၊ သီပေါမြို့နယ်၊ 
လားရှိုးမြို့နယ်၊ တန့်ယန်းမြို့နယ်နှင့် မိုင်းရယ်မြို့နယ်သို့ သွားရောက်ကာ ပါတီ 
ဝင်များနှင့် ပါတီအား ထောက်ခံအားပေးသည့် ပြည်သူတို့နှင့် ပါတီ၏ မူဝါဒဆိုင် 
ရာများကို ဆွေးနွေးသဘောထားရယူခဲ့သည်။
	 ပါတီရေးရာနှင့် လွှတ်တော်ရေးရာ အမြင်ဖွင့်သင်တန်းတွင် ပါတီ၏ 
မူဝါဒများအား တက်ရောက်လာသည့် မြို့နယ်ကိုယ်စားပြုပါတီဝင်နှင့် ဆွေးနွေး 
ညှိနှိုင်းကာ အကြံပြုချက်များအား ရယူခဲ့သည်။ ၂၀၁၉ ခုနှစ် အောက်တိုဘာလ 
၁၉ ရက်နေ့မှ ၂၃ ရက်အထိ တောင်ကြီးခရိုင်ရှိ မြို့နယ်ကိုယ်စားပြုပါတီဝင်များ
နှင့်လည်းကောင်း၊ ၂၀၁၉ ခုနှစ်  နိုဝင်ဘာလ ၁၄ ရက်မှ ၁၈ ရက်နေ့အထိ လွိုင် 
လင်ခရိုင်ရှိ မြို့နယ်ကိုယ်စားပြုပါတီဝင်များနှင့်လည်ကောင်း၊ ၂၀၁၉ ခုနှစ် နိုဝင် 
ဘာလ ၂၀ ရက်နေ့မှ ၂၄ ရက်နေ့အထိ လင်းခေးခရိုင်ရှိ မြို့နယ်ကိုယ်စားပြုပါတီ
ဝင်များနှင့် လည်ကောင်း၊ ၂၀၁၉ ခုနှစ် ဒီဇင်ဘာလ ၂၂ ရက်နေ့မှ ၂၆ ရက်နေ့အထိ 
ရှမ်းပြည်နယ်မြောက်ပိုင်း မြို့နယ်အသီးသီးမှ မြို့နယ်ကိုယ်စားပြုပါတီဝင်များ
နှင့် လည်ကောင်း၊ ၂၀၂၀ ခုနှစ် ဖေဖော်ဝါရီလ ၂၁ ရက်နေ့မှ ၂၅  ရက်နေ့အထိ 
ရှမ်းပြည်နယ် အရှေ့ပိုင်း မြို့နယ်အသီးသီးမှ မြို့နယ်ကိုယ်စားပြုပါတီဝင်များနှ
င့် လည်ကောင်း၊ ၂၀၂၀ ခုနှစ် မတ်လ ၂၃ ရက်နေ့မှ  ၂၅ ရက်နေ့အထိ ကချင်ပြည် 
နယ် မြို့နယ်အသီးသီးမှ မြို့နယ်ကိုယ်စားပြုပါတီဝင်များနှင့် လည်ကောင်း 
ပါတီမူဝါဒကော်မတီက ရေးဆွဲထားသော ကဏ္ဍအလိုက်မူဝါဒများအား အပြန် 
အလှန် ဆွေးနွေးညှိနှိုင်းကာ သဘောထားအမြင်များ စုစည်းနိုင်ခဲ့သည်။
	 ပါတီမူဝါဒ ရေးဆွဲခြင်းကို ၂၀၁၈ ခုနှစ် နှစ်ဆန်းပိုင်းကတည်းက အချိန် 
နှစ်နှစ်ကျော်ကြာ အချိန်ယူပြီး ဖြစ်မြောက်အောင် ရေးဆွဲခဲ့ရသည်။ မူဝါဒဖြစ် 
မြောက်ရေး၊ ရေးဆွဲရေးအတွက် လူငယ်လူရွယ်ပါတီဝင်များ၊ ပါတီဝင် အမျ ိုး 
သမီးအဖွဲ့များ၊ ဒေသခံပါတီဝင်များ၊ ဘာသာရပ်အလိုက်ကျွမ်းကျင်သောပညာ
ရှင်များ၊ ပါတီကိုထောက်ခံသူများ၊ မိတ်ဖက်အဖွဲ့အစည်းများနှင့် အလုပ်ရုံ ဆွေး 
နွေးမှုပေါင်း အကြိမ် ၃၀ ထက်မနည်း ဆွေးနွေးတိုင်ပင်နှီးနှောခြင်းများ ပြုလုပ်ခဲ့ 
ရသည်။ အရေအတွက်အားဖြင့်  လူပုဂ္ဂိုလ်ပေါင်း ၂၅၀၀ ကျော်ကို  ရှမ်းပြည်နယ် 
တခွင်နှင့် သက်ဆိုင်ရာတိုင်းဒေသကြီးအချ ို့တွင် တွေ့ဆုံဆွေးနွေးနှီးနှော 

ခဲ့ရသည်။ မူဝါဒရေးဆွဲရာတွင် လွယ်ကူမြန်ဆန်သည့်နည်းလမ်း အထက်အောက် 
ပုံစံမျ ိုးဖြင့်မချဉ်းကပ်ဘဲ အချိန်ယူ၊ ပင်ပန်းပြီးအကျ ိုးရှိသည့် နည်းလမ်း အောက် 
ခြေမှ အထက်နည်းဖြင့် ချဉ်းကပ်ခဲ့သည်။ အထက်ဗဟိုကော်မတီဝင်များမှ 
အောက်ခြေဒေသခံပါတီဝင်များအဆုံး သိရှိပြီး အားလုံးပူးပေါင်းပါဝင်သည့်နည်း 
လမ်းများဖြင့် ချဉ်းကပ်ပြီး စုစည်းပုံဖော်လာခဲ့သော မူဝါဒလမ်းစဉ်များဖြစ်သည်။ 
ဒီအတွက်ကြောင့်ပင် မူဝါဒလမ်းစဉ်ရေးဆွဲခြင်း ခရီးစဉ်တွင်  စိန်ခေါ်မှုများ၊ အဖု 
အထစ်များ ကြုံဆုံကျော်လွှားရသည့် အမှတ်တရသင်ခန်းစာ များစွာရှိခဲ့ပါသည်။  
နှစ်နှစ်တာ အပင်ပန်းခံကြိုးစား ဖြတ်သန်းလာရသည့် မူဝါဒဖြစ်မြောက်ခြင်း 
ခရီးစဉ်ကို ချုပ်ရလျှင် ယခုလက်ရှိမူဝါဒလမ်းစဉ်သည် ရှမ်းတိုင်းရင်းသားများ 
ဒီမိုကရေစီအဖွဲ့ချုပ် သွားရာနိုင်ငံရေးပန်းတိုင်တွင် သမိုင်းမှတ်ကျောက်တစ်ခု 
ပင်ဖြစ်မည်ဟု ယုံကြည်ပါသည်။
	 သို့ပါ၍ ဤပါတီမူဝါဒလမ်းစဉ်သည် ရှမ်းတိုင်းရင်းသားများ ဒီမိုကရေစီ 
အဖွဲ့ချုပ်၏ ဗဟိုအလုပ်အမှုဆောင် ကော်မတီဝင်များ၊ ဗဟိုကော်မတီဝင် အဆင့် 
များသာမက ဗဟိုဌာနချုပ်ရုံးခွဲအလုပ်အမှုဆောင်ကော်မတီဝင်များ၊ မြို့နယ် 
ကော်မတီဝင်များ၊ မူဝါဒပိုင်းဆိုင်ရာ လေ့လာလိုက်စားသည့် ပါတီဝင်များ၊ ပါတီ 
အားပေးထောက်ခံသူများ၏ အမြင်သဘောထားများကို သက်ဆိုင်ရာ ကဏ္ဍ 
အလိုက်မူဝါဒဆိုင်ရာ ကျွမ်းကျင်ပညာရှင်များ၏ အကြံဉာဏ်များရယူ၍ ရေးဆွဲ 
ထားခြင်း ဖြစ်ကြောင်း တင်ပြအပ်ပါသည်။

နိဒါန်း

	 ၇၃ နှစ်ကြာ လွန်မြောက်ခဲ့ ပြီဖြစ်သော ၁၉၄၇ ခုနှစ်တွင် ဖက်ဒရယ် 
ရှမ်းပြည်ရှိ ပင်လုံမြို့၌ ပြည်မနှင့် တောင်တန်းဒေသခေါင်းဆောင်များ တွေ့ဆုံ 
ဆွေးနွေးကာ ဖက်ဒရယ်ပြည်ထောင်စု တည်ဆောက်ပြီး ငြိမ်းချမ်းစွာ အတူတကွ 
ယှဉ်တွဲနေထိုင်ရန် သဘောတူခဲ့ ကြသည်။
	 ပူးပေါင်းဆောင်ရွက်ခြင်းသည် ပဋိပက္ခဖြစ်ခြင်းထက် ကောင်းမွန်သည် 
ဟုလည်းကောင်း၊ စည်းလုံးညီညွတ်ခြင်းသည် အစိတ်စိတ်အပိုင်းပိုင်းဖြစ်ခြင်း
ထက် ကောင်းမွန်သည်ဟုလည်းကောင်း၊ လုပ်ပိုင်ခွင့်အာဏာ လွှဲအပ်ပေးခြင်း 
သည် မမျှမတပြုမူဆက်ဆံခံရခြင်းထက် သာလွန်သည်ဟုလည်းကောင်း၊ ပေါင်း 
ကူးတံတားများသည် နံရံအတားအဆီးများထက် သာလွန်ကောင်းမွန်သည်ဟု 
လည်းကောင်း ယုံကြည်ခဲ့ ကြသည်။
	 ဤယုံကြည်ချက်တို့သည် ရိုးရှင်းလွန်းသော်ငြား လွန်စွာမှ စွမ်းအားရှိ 
ပေသည်။ 
	 မိမိတို့သည် အတူတကွ စုပေါင်းတည်ရှိခြင်းဖြင့် ပိုမိုသန်စွမ်းကြမည်ဟု 
ယုံကြည်ကြသည်။
	 မိမိတို့သည် ဖက်ဒရယ်စနစ်ကသာလျှင် ပြည်ထောင်စု၏ အရင်းခံ 
ပဋိပက္ခများအား ဖြေရှင်းနိုင်မည်ဟု ယုံကြည်သည်။

	 မိမိတို့သည် ဖွဲ့စည်းပုံအခြေခံဥပဒေစနစ် (Constitutionalism) ကို 
ယုံကြည်လက်ခံသည်။ သို့ပါ၍ လက်ရှိ ဖွဲ့စည်းပုံအခြေခံဥပဒေအား ဖက်ဒရယ်
ဖွဲ့စည်းပုံအခြေခံဥပဒေအဖြစ်သို့ ပြုပြင်ပြောင်းလဲခြင်း (သို့) အသစ်ရေးဆွဲခြင်း 
တို့ကို ဆောင်ရွက်မည်။
	ထ ိုသို့ လက်ရှိဖွဲ့စည်းပုံအခြေခံဥပဒေအား ပြင်ဆင်ခြင်း (သို့) အသစ်ရေး 
ဆွဲခြင်းတို့ ဆောင်ရွက်ရာတွင် ပြည်ထောင်စုအား စုပေါင်းတည်ထောင်ခဲ့သည့် 
ပြည်ထောင်စု ခေါင်းဆောင်များ သဘောတူလက်မှတ် ရေးထိုးခဲ့သည့် ပင်လုံ 
စာချုပ်၊ ပင်လုံကတိကဝတ်နှင့် ပင်လုံမူတို့အပေါ်တွင် အခြေခံမည်။ ၁၉၆၁ ခုနှစ် 
ပြည် နယ်ပေါင်းစုံ ညီလာခံတွင် ချမှတ်အတည်ပြုခဲ့သည့် ပြည်ထောင်စုစစ်စစ်မူကို 
အခြေခံမည်။
	 မိမိတို့သည် နိုင်ငံရေးဆိုင်ရာလွတ်လပ်ခွင့်နှင့် စီးပွားရေးဆိုင်ရာလွတ်
လပ်ခွင့်တို့အား ခွဲခြား၍မရသော ဒွိစုံအဖြစ် ရှုမြင်သည်။ ၎င်းတို့အား ခွဲခြားထား 
ပါက ဘေးအန္တရာယ်သာ ဖြစ်စေပြီး ယှဉ်တွဲထားပါမှ သာလွန်စွမ်းအား ဖြစ်မည် 
ဟု ယုံကြည်သည်။
	 မိမိတို့နိုင်ငံသည် လူတိုင်းလက်လှမ်းမီသော၊ အလုပ်ဖြစ်သော စီးပွား 
ရေး အဆောက်အဦအား တည်ဆောက် နိုင်ပါက ပိုမိုသန်မာလာမည်ဟု ယုံကြည် 
သည်။ လုပ်ငန်းဆောင်ရွက်သူများ ဝင်ငွေတိုးစေမည့်စီးပွားရေး၊ လုပ်ခ လစာ 
ကောင်းမွန်သော အလုပ်အကိုင်၊ နိုင်ငံသား၏ လူနေမှုအဆင့်အတန်း မြင့်မား 
လာစေမည့် အခွင့်အလမ်းများ ဖန်တီးပေးမှု၊ စီးပွားရေးဆိုင်ရာ မျှတမှု၊ ရေတို 
အကျ ိုးအမြတ်ရရှိမှုထက် ရေရှည် ရင်းနှီးမြုပ်နှံမှုကို ဦးစားပေးခြင်း၊ ပုဂ္ဂလိက 
အကျ ိုးစီးပွားထက် အများအကျ ိုးစီးပွားဖြစ်သည်များကို ပံ့ပိုးကူညီခြင်း၊ ဆန်း 
သစ်ပြောင်းလဲခြင်းနှင့် စွန်ဦးတီထွင်မှုတို့ကို အားပေးထောက်ကူပြုခြင်း စသည် 
တို့ ဖြစ်သည်။
	 နိုင်ငံ၏ အဓိကစီးပွားရေးသည် လက်တစ်ဆုပ်စာ လူတစ်စုလက်ထဲတွင် 
တည်ရှိခြင်းသည် ဝင်ငွေနှင့် ချမ်းသာကြွယ်ဝမှုဆိုင်ရာ မညီမျှမှုများ ဖြစ်ထွန်းကာ 
တိုင်းပြည်စီးပွားရေး စွမ်းအားယုတ်လျှော့လာခြင်း၊ ပြည်သူလူထု ပိုမိုဆင်းရဲ 
မွတဲေလာခြင်း၊ နိုင်ငရံေးကဏ္ဍ အဆိပ်အတောက်မခိြင်းတို့ကို ဖြစပ်ေါ်စေသည်ဟု 
ရှုမြင်သည်။
	 မိမိတို့သည် ပြည်သူတို့အား နိုင်ငံ၏ သဘာဝစွမ်းအားအရင်းအမြစ် 
အဖြစ် မှတ်ယူသည်။
	ကေ ာင်းမွန်သောပညာရေးသည် နိုင်ငံတွင် တန်ဖိုးရှိရမည့် အခြေခံအခွင့် 

အရေးဖြစ်သည်ဟု ယုံကြည်သည့် အလျောက် နေရပ်၊ လူမျ ိုး၊ ဘာသာ၊ အသား 
အရောင်၊ လိင်၊ ဆင်းရဲချမ်းသာ မခွဲခြားဘဲ မိခင်ဘာသာစကားအခြေပြု ဘာသာ 
စကားစုံပညာရေးကို ဖော်ဆောင်ရန် လိုအပ်သည်။
	 နိုင်ငံသားများ၏ အလုပ်နှင့်မိသားစုဘဝ သဟဇာတဖြစ်စေရေး၊ အမျ ိုး 
သမီးများ တန်းတူလုပ်ခလစာ ရရှိရေးနှင့် လုပ်ငန်းမှ ဂုဏ်သိက္ခာရှိရှိ ပင်စင် 
ရယူနိုင်ရေးကို အာမခံသည်။
	 ပြည်သူ့အခွင့်အရေးနှင့် ဆန္ဒမဲပေးပိုင်ခွင့်၊ အမျ ိုးသမီးအခွင့်အရေး၊ 
အလုပ်သမားအခွင့်အရေးနှင့် မသန်စွမ်းသူတို့၏ အခွင့်အရေးတို့ကို အာမခံပြီး 
ပြည်သူတို့ လွတ်လပ်ခွင့်အား အကာအကွယ်ပြုရေးတို့ကို ကိုင်စွဲသည်။
	 မိမိတို့၏ သမိုင်းအမွေအနှစ်များအား နှစ်သက်မြတ်နိုးကာ လူမျ ိုးပေါင်း 
စုံ အတူတကွ စုပေါင်းနေထိုင်ခြင်း၊ ရိုးရာယဉ်ကျေးမှုနှင့် ဓလေ့ထုံးတမ်း အစဉ် 
အလာများအား အပြန်အလှန် အသိအမှတ်ပြု လေးစားခြင်းတို့ကို အလေးထား၍ 
ဂုဏ်ယူစွာ လိုက်နာကျင့်သုံးသည်။
	 စုံလင်ကွဲပြားခြင်းမှုကို စံတန်ဖိုးအဖြစ် ခံယူသည့်အလျှောက် မတူညီ 
သော အတွေးအမြင်နှင့် ယုံကြည်မှုများအား လက်ခံခြင်း၊ အမြင်မတူသည်များ 
ရှိခဲ့လျှင်ပင် ပူးပေါင်းလုပ်ကိုင်နိုင်ခြင်း၊ ဘုံသဘောထားများအား ရှာဖွေဖော် 
ထုတ်ခြင်းတို့ကို ကျင့်သုံးသည်။
	 အထက်ဖော်ပြပါ အခြေခံမူများ၊ ယုံကြည်ချက်များဖြင့် မိမိတို့ ရှမ်း 
တိုင်းရင်းသားများ ဒီမိုကရေစီအဖွဲ့ချုပ်နှင့်အတူ တိုးတက်ကြီးပွား ငြိမ်းချမ်း 
သော ဖက်ဒရယ်ပြည်ထောင်စုအား အတူအကွ လက်တွဲတည်ဆောက်ရန် ဖိတ် 
ခေါ်အပ်ပါသည်။
	 တိုင်းပြည်အုပ်ချုပ်ခဲ့သော နိုင်ငံခေါင်းဆောင်အဆက်ဆက်သည် တိုင်း 
ပြည်အကျ ိုးထက် အဖွဲ့အစည်းအကျ ိုး၊ ပုဂ္ဂလိကကိုယ်ကျ ိုးများကိုသာ အာရုံ 
စိုက်ခဲ့ ကြသည်။ အလေးထားခဲ့ ကြသည်။ သို့ပါ၍ တိုင်းပြည်၏ စီးပွားရေး ချွတ် 
ခြုံကျခဲ့သည်။ လခစားဝန်ထမ်းတို့ ရုံးကန်ခဲ့ရသည်။ စွန့်လွှတ်အနစ်နာခံခဲ့ရ 
သည်။ နာကျင်ထိခိုက်ခဲ့ရသည်။ အရှေ့တောင်အာရှတွင် ဖွံ့ ဖြိုးတိုးတက်ဆုံး
သောနိုင်ငံမှ ကမ္ဘာ့အဆင်းရဲဆုံးနိုင်ငံ စာရင်းဝင်ခဲ့သည်။ ကမ္ဘာသာမက အာရှ 
တခွင် လေးစားသမှု ခံရခြင်းတို့ ဆိတ်သုဉ်းခဲ့သည်။
	 ဤသို့ ဖြစ်ပျက်နေခြင်းအား ရပ်တန့်နိုင်ရန် လိုအပ်သည်။ ပြည်သူများ 
၏ ယုံကြည်မှု တိုးတက်မြင့်မားရန် လုပ်ဆောင်ရမည်။ ပြည်သူတို့၏ ဆင်ခြင်တုံ 
တရားအား ယုံကြည်မှု ရှိရမည်။ ထိုယုံကြည်မှုနှင့်အတူ ပြည်သူ၏ စွမ်းအားနှင့် 

ယုံကြည်မျှော်လင့်ချက်တို့ ပြန်လည်ရှင်သန်လာစေရန် အစွမ်းကုန် ကြိုးစားမည်။
	ရွေ းကောက်ခံမဟုတ်သူများ၏ အာဏာများအား ပြန်လည်ရုတ်သိမ်း 
ရမည်။ တာဝန်ယူမှု၊ တာဝန်ခံမှု မရှိသော အစိုးရများအား ပြည်သူ့အင်အားဖြင့် 
ပြန်လည် ဖြိုချရမည်။ အချုပ်အခြာ၏ မူလရင်းမြစ်သည် ပြည်သူအများ ဖြစ် 
ကြောင်း အာမခံနိုင်ရမည်။ နိုင်ငံ့အာဏာသည် ပြည်သူလက်ထဲတွင် ရှိကြောင်း 
သေချာစေရမည်။
	 ပြည်ထောင်စုတွင်းနေထိုင်သော နိုင်ငံသားအားလုံးသည် သန်စွမ်း၍ 
ခိုင်မာအားကောင်းသော စီးပွားရေးနှင့် ထိုက်တန်သည်။ အရှေ့တောင် အာရှ 
တခွင်သာမက တစ်ကမ္ဘာလုံး၏ လေးစားသမှုကို ပြန်လည်ရရှိရန် ထိုက်တန် 
သည်။
	 ဤမူဝါဒလမ်းစဉ်သည် ပြည်သူသို့ ကိုယ်ပိုင်ဆုံးဖြတ်ပိုင်ခွင့် အခွင့် 
အရေး၊ ပြည်ထောင်စုအဖွဲ့ဝင် ပြည်နယ်များသို့ ကိုယ်ပိုင်ပြဋ္ဌာန်းခွင့်အခွင့်အရေး
များအား ပြန်လည်ပေးအပ်နိုင်ရေး အားထုတ်ကြိုးပမ်းသည်။
	 ဤမူဝါဒလမ်းစဉ်သည် ရွေးကောက်ပွဲ ရည်မှန်းချက် အတွက်မျှသာ 
မဟုတ် ပြည်ထောင်စုငြိမ်းချမ်းရေး၊ အမျ ိုးသားပြန်လည်သင့် မြတ်ရေးနှင့် ဖက် 
ဒရယ်ပြည်ထောင်စု တည်ဆောက်ရေးတို့ အတွက်ပါ ရည်ညွှန်းသည်။
	 ဤမူဝါဒလမ်းစဉ်သည် နှစ်ပေါင်း ၇၀ ကျော်ကြာ လွဲမှားခဲ့သည့် ဆောင် 
ရွက်ချက်များအား အပြုသဘော ချဉ်းကပ်၍ စုပေါင်းခေါင်းဆောင်မှု၊ စုပေါင်း 
အင်အားဖြင့် စုပေါင်းပိုင်ဆိုင်သော ပြည်ထောင်စုကို ပြန်လည်တည်ဆောက်ရန် 
ရည်ရွယ်သည်။
	 ဤမူဝါဒလမ်းစဉ်သည် အကောင်းမြင်ဝါဒဆန်သည်။ ရှမ်းတိုင်းရင်း
သားများဒီမိုကရေစီအဖွဲ့ချုပ်သည် အကောင်းမြင်ဝါဒကို စွဲကိုင်၍ဖြစ်သည်။
	 ဆိုခဲ့ပါသော အကြောင်းကိစ္စရပ်များအပေါ် အခြေခံ၍ ရှမ်းတိုင်းရင်း 
သားများ ဒီမိုကရေစီအဖွဲ့ချုပ်၏ ပါတီမူဝါဒလမ်းစဉ်အား ပြည်သူအများ သိရှိ 
လေ့လာ ဝေဖန်သုံးသပ်နိုင်ပါရန် တင်ပြလိုက်ရပေသည်။

ပါတီမူဝါဒလမ်းစဉ်ကော်မတီ
ရှမ်းတိုင်းရင်းသားများဒီမိုကရေစီအဖွဲ့ချုပ်

၂၀၂၀ ခုနှစ်၊ ဇူလိုင်လ



အပိုင်း (၁)

ပြည်ထောင်စုသစ်ကို ထုဆစ်ပုံဖော်ခြင်း

Sculpting the New Union

အပိုင်း (၁)
ပြည်ထောင်စုသစ်ကို 
ထုဆစ်ပုံဖော်ခြင်း

(က) 	 ပင်လုံကတိကဝတ်ကို ပြန်လည်အသက်သွင်းခြင်း 
	 (Reinstating the Panglong Promises)

	 ၁၉၄၇ ခုနှစ်၊ ဖေဖော်ဝါရီလ ၁၂ ရက်နေ့တွင် ဗမာပြည်မခေါင်းဆောင်နှင့် 
တောင်တန်းဒေသ ခေါင်းဆောင်တို့ တွေ့ဆုံဆွေးနွေးကာ ပင်လုံစာချုပ် ချုပ် 
ဆိုပြီး ပြည်ထောင်စုကို စုပေါင်းတည်ထောင်ခဲ့ ကြသည်။  ပင်လုံစာချုပ် အပိုဒ် ၅ 
တွင် တောင်တန်းဒေသတို့ လက်ရှိခံစားနေရသော ကိုယ်ပိုင်အုပ်ချုပ်ခွင့်ကို မည် 
သည့်နည်းလမ်းဖြင့်မဆို လက်လွှတ်ရန် ပြုလုပ်ခြင်း မရှိစေရကြောင်းနှင့် တောင် 
တန်းဒေသတို့၏ ကိုယ်ပိုင်ပြဋ္ဌာန်းခွင့် အပြည့်အဝ ရရှိရန် မူအားဖြင့် သဘောတူ 
ကြသည်။ အပိုဒ် ၇ တွင် ဒီမိုကရေစီနိုင်ငံများတွင် အခြေခံများအဖြစ် အသိ 
အမှတ်ပြုထားပြီးသော အခွင့်အရေးများအား ရရှိခံစားပိုင်ခွင့် ရှိစေရမည်ဟု 
ကတိကဝတ်ပြု သဘောတူခဲ့ ကြသည်။ ထို့အပြင် အပိုဒ် ၈ တွင် ထိုအချိန်ကာလက 
ဖက်ဒရယ်ရှမ်းပြည်အား အပ်နှင်းထားပြီးသော ဘဏ္ဍာရေးဆိုင်ရာ ကိုယ်ပိုင် 
ပြဋ္ဌာန်းခွင့်ကို ထိခိုက်ခြင်း မရှိစေရဟု သဘောတူစာချုပ် ချုပ်ဆိုခဲ့ ကြသည်။
	 ပင်လုံစာချုပ်ကို သက်သေတည်၍ ပြည်ထောင်စုဗမာနုိင်ငံကို ဗြိတိသျှ 
ကိုလိုနီနယ်မြေ လေးခု ဖြစ်သော ဗမာပြည်မ၊ ဖက်ဒရယ်ရှမ်းပြည်ထောင်များ၊ 
ချင်းတောင်တန်း၊ ကချင်တောင်တန်းနှင့် လွတ်လပ်သည့် ကရင်နီ ပြည်နယ်များ 
ဖြင့် စတင်ဖွဲ့စည်းတည်ထောင်ခဲ့သည်။
	 သို့သော် ရေးဆွဲပြဋ္ဌာန်းခဲ့သော ၁၉၄၇ ခုနှစ် ဖွဲ့စည်းပုံအခြေခံဥပဒေတွင် 
ပင်လုံစာချုပ်ပါ သဘောတူညီချက်များ၊ ကတိကဝတ်များအား ထည့်သွင်း 
ပြဋ္ဌာန်းရန် ပျက်ကွက်ခဲ့သည်။ ၁၉၄၇ ခုနှစ် ဖွဲ့စည်းပုံအခြေခံဥပဒေဖြင့် ပြည် 
ထောင်စုကို အသွင်သဏ္ဌာန်အရသာ ပုံဖော်ခဲ့ ပြီး အနှစ်သာရပိုင်းအား ထည့် 
သွင်းရန် ပျက်ကွက်ခဲ့သည်။
	 ၁၉၄၇ ဖွဲ့စည်းပုံအခြေခံဥပဒေကို ပြင်ဆင်ရန်အတွက် ၁၉၆၁ ခုနှစ်တွင် 
ရှမ်းပြည်ရှိ တောင်ကြီးမြို့၌ တိုင်းရင်းသားပေါင်းစုံပါဝင်သော ပြည်နယ်ပေါင်း 
စုံညီလာခံကြီးကို ကျင်းပခဲ့သည်။ ညီလာခံသို့ တင်သွင်းသော အဆိုအမှတ်(၂) 
ဖြစ်သည့် “ဖွဲ့စည်းပုံပြင်ဆင်ရေးအဆို” ကို တညီတညွတ်တည်း ဆုံးဖြတ် အတည် 
ပြုကြသည်။ ရှမ်းပြည်နယ်မှ တင်သွင်းသော ပြည်ထောင်စုစစ်စစ်မူအရ ဖွဲ့စည်းပုံ 
အခြေခံဥပဒေကို ပြင်ဆင်ရေးဆွဲရန်ဖြစ်သည်။ ပြည်ထောင်စုစစ်စစ်မူတွင် တန်း 
တူရေးကိုအခြေခံပြီး ဗမာပြည်နယ်ဖွဲ့စည်းရေး အပါအဝင် ရှမ်းပြည်နယ် အခြေခံ 
သောမူနှင့် ပင်လုံစာချုပ်တွင် ကတိကဝတ်ပြုထားသည်များကို ပြန်လည် 

အကောင်အထည် ဖော်ရန်ဖြစ်သည်။
	 ၁၉၆၂ ခုနှစ်၊ မတ်လ ၂ ရက်နေ့တွင် ပြည်နယ်ပေါင်းစုံညီလာခံက ချမှတ် 
အတည်ပြုခဲ့သော ဖက်ဒရယ် ပြည်ထောင်စုစစ်စစ်မူကို တိုင်းပြည် တစစီပြိုကွဲ 
စေမည့်မူဟု အကြောင်းပြ၍ ဗိုလ်ချုပ်နေဝင်းက နိုင်ငံ့အာဏာကို သိမ်းပိုက်ခဲ့ 
သည်။ ၁၉၆၁ ခုနှစ် တောင်ကြီးပြည်နယ်ပေါင်းစုံ ညီလာခံ၏ တန်းတူရေးအတွက် 
ဆုံးဖြတ်ချက် ဖြစ်သော ရှစ်ပြည်နယ်မူကို ချေဖျက်ရန်အတွက် အသစ်ရေးဆွဲသည့် 
၁၉၇၄ ခုနှစ် ဖွဲ့စည်းပုံ အခြေခံဥပဒေ ပုဒ်မ ၃၁ တွင် ပြည်ထောင်စုဆိုရှယ်လစ် 
သမ္မတမြန်မာနိုင်ငံတော်အား ပြည်နယ်ခုနစ်ပြည်နယ်နှင့် တိုင်းခုနစ်တိုင်း ဖွဲ့ 
စည်းခဲ့သည်။ ၁၉၇၄ ခုနှစ် ဖွဲ့စည်းပုံအခြေခံဥပဒေသည် တစ်ပါတီအာဏာရှင်ကို 
အသက်သွင်းသည့် ဖွဲ့စည်းပုံပင် ဖြစ်သည်။
	 ၁၉၈၈ ခုနှစ်တွင် တိုင်းရင်းသားပြည်သူတစ်ရပ်လုံးကို ရှစ်လေးလုံးလူ
ထအုရေးတောပ်ုကံြီးဖြင် ့ စပုေါင်း တောလ်နှပ်နုက်နခ်ဲသ့ဖြင် ့တစပ်ါတအီာဏာရငှ ်
စနစ် နိဂုံးချုပ်ခဲ့သည်။ ၁၉၉၀ အထွေထွေရွေးကောက်ပွဲကို ကျင်းပပေးခဲ့သော် 
လည်း အနိုင်ရရှိခဲ့သည့် ပါတီသို့ အာဏာလွှဲအပ် ပေးခဲ့ ခြင်းမရှိပေ။ ၁၉၉၃ ခုနှစ် 
တွင် ကျ ိုက္ကဆံ အမျ ိုးသားညီလာခံ၊ ၂၀၀၄ ခုနှစ်တွင် ညောင်နှစ်ပင် အမျ ိုးသား 
ညီလာခံကို ကျင်းပခဲ့ကာ ကြိုတင်ရေးဆွဲထားသည့် အခြေခံမူ ၁၀၄ ချက်အရ 
သာ ဆွေးနွေးခွင့်ပြုခဲ့ ပြီး နောက်ပိုင်း ၁၉၉၀ ခုနှစ် အထွေထွေရွေးကောက်ပွဲ 
အနိုင်ရကိုယ်စားလှယ်များ၏ သဘောတူညီချက်များ မပါဝင်ဘဲ ၂၀၀၈ ဖွဲ့စည်း 
ပုံ အခြေခံဥပဒေကို ရေးဆွဲအတည်ပြုခဲ့သည်။
	 ၂၀၀၈ ခုနှစ် ဖွဲ့စည်းပုံအခြေခံဥပဒေဖြင့် ၂၀၁၀ ခုနှစ် နှင့် ၂၀၁၅ ခုနှစ် 
တွင် ပါတီစုံဒီမိုကရေစီ အထွေထွေရွေးကောက်ပွဲကို ကျင်းပခဲ့ရာ ပြည်ထောင်စု 
ကြံ့ခိုင်ရေးနှင့်ဖွံ့ ဖြိုးရေးပါတီအစိုးရ၊ အမျ ိုးသားဒီမိုကရေစီအဖွဲ့ချုပ်ပါတီ အစိုး 
ရတို့က တိုင်းပြည်အား ဦးဆောင်ခဲ့သော်လည်း တိုင်းပြည်သည် နိုင်ငံရေး တည် 
ငြိမ်မှုများ အားနည်းနေဆဲ၊ စီးပွားရေးဖွံ့ ဖြိုးမှု ရပ်တန့်နေဆဲ၊ လူမှုဘဝ သာယာ 
အေးချမ်းမှုတို့ ပျောက်ဆုံးနေဆဲ၊ ပြည်တွင်းငြိမ်းချမ်းရေးသည်လည်း ဝေးကွာ 
နေဆဲဖြစ်သည်။
	 ဆန်းစစ်ရပါလျှင် ပြည်ထောင်စုကို စုပေါင်းတည်ဆောက်ခဲ့သည့် နိုင်ငံ 
တည်ခေါင်းဆောင်များ၏ သဘောတူညီချက်များ၊ ကတိကဝတ်များအား ဖော် 
ဆောင်ရန် ပျက်ကွက်ခဲ့မှုဟု တွေ့ရှိရသည်။ ခေါင်းဆောင်များ မျှော်ရည်တန်ဖိုး 
ထားခဲ့သည့် တန်းတူမှုများ၊ ကိုယ်ပိုင်ပြဋ္ဌာန်းမှုများကို ဖော်ဆောင်မှသာ ပြည် 
ထောင်စု၏ အရင်းခံပြဿနာများအား ဖြေရှင်းနိုင်ပြီး ဖွံ့ ဖြိုးတိုးတက် သာယာ 

ဝပြောပြီး ငြိမ်းချမ်းသည့် ပြည်ထောင်စုကြီးအား တည်ဆောက်နိုင်ပေမည်။ 
တစ်နည်း ပင်လုံကတိကဝတ်များအား ပြန်လည်အသက်သွင်းရန် ဆိုလိုရင်း 
ဖြစ်ပေသည်။

(ခ) ဖွဲ့စည်းပုံအခြေခံဥပဒေ ပြုပြင်ပြောင်းလဲရေးနှင့် ဖွဲ့စည်းပုံအခြေခံဥပဒေဝါဒ
      (Constitutional Amendment and Constitutionalism)

	 ၂၀၀၈ ခုနှစ်ဖွဲ့စည်းပုံအခြေခံဥပဒေသည် ဒီမိုကရေစီစံနှုန်းများနှင့် 
လည်း မကိုက်ညီ၊ တပ်မတော်ကို အထူးအခွင့်အာဏာ ပေးထားသော အခြေခံ 
ဥပဒေဖြစ်သည်။ တပ်မတော်၏ နိုင်ငံရေးဦးဆောင်မှုကဏ္ဍကို ဤဖွဲ့စည်းပုံ 
အခြေခံဥပဒေဖြင့် သိဒ္ဓိတင်ထားသည်။ အကာအကွယ်ပြုထားသည်။ ၂၀၀၈ 
ဖွဲ့စည်းပုံအခြေခံဥပဒေ ပုဒ်မ ၆ (စ) တွင် “နိုင်ငံတော်၏ အမျ ိုးသားနိုင်ငံရေး 
ဦးဆောင်မှု အခန်းကဏ္ဍတွင် တပ်မတော်က ပါဝင်ထမ်းဆောင်နိုင်ရေး တို့ကို 
အစဉ်တစိုက်ဦးတည်သည်။” ဟူ၍ ပြဋ္ဌာန်းထားသည်။
	 ဖွဲ့စည်းပုံအခြေခံဥပဒေ ပုဒ်မ ၂၀၁ ပြဋ္ဌာန်းချက်တွင် အမျ ိုးသားကာ 
ကွယ်ရေးနှင့်လုံခြုံရေးကောင်စီ ဖွဲ့စည်းရာ၌ (က) နိုင်ငံတော်သမ္မတ၊ (ခ) ဒုတိယ 
သမ္မတ၊ (ဂ) ဒုတိယသမ္မတ၊ (ဃ) ပြည်သူ့လွှတ်တော်ဥက္ကဋ္ဌ၊ (င) အမျ ိုးသား 
လွှတ်တော်ဥက္ကဋ္ဌ၊ (စ) တပ်မတော်ကာကွယ်ရေးဦးစီးချုပ်၊ (ဆ) ဒုတိယ တပ် 
မတော်ကာကွယ်ရေး ဦးစီးချုပ်၊ (ဇ) ကာကွယ်ရေးဝန်ကြီးဌာနဝန်ကြီး၊ (ဈ) 
နိုင်ငံခြားရေး ဝန်ကြီးဌာန ဝန်ကြီး၊ (ည) ပြည်ထဲရေးဝန်ကြီးဌာနဝန်ကြီးနှင့် (ဋ) 
နယ်စပ်ရေးရာဝန်ကြီးဌာနဝန်ကြီး ဟူ၍ ၁၁ ဦး ဖြင့်ဖွဲ့စည်းရာတွင် တပ်မတော် 
ကာကွယ်ရေးဦးစီးချုပ် အပါအဝင် ၎င်းကခန့်အပ်ထားသော ဝန်ကြီးများနှင့် 
ဒုတိယကာကွယ်ရေးဦးစီးချုပ်တို့ စုစုပေါင်း ခြောက်ဦး ပါဝင်နေသဖြင့် နိုင်ငံ 
တော်၏ အမြင့်ဆုံးအဖွဲ့အစည်းဖြစ်သော နိုင်ငံတော်ကာကွယ်ရေးနှင့် လုံခြုံရေး 
ကောင်စီတွင် တပ်မတော်ဘက်က အသာစီးရနေသည့်သဘော သက်ရောက် 
နေပေသည်။
	 တဖန် ပုဒ်မ ၄၁၈ (က) တွင် “ပုဒ်မ ၄၁၇ အရ အရေးပေါ်အခြေအနေ 
ကြေညာသည့် ကိစ္စရပ်တွင် နိုင်ငံတော်သမ္မတသည် နိုင်ငံတော်အတွင်း မူလ 
အခြေအနေသို့ အမြန်ပြန်လည်ရောက်ရှိစေခြင်းငှာ လိုအပ်သည့် အရေးယူဆောင် 
ရွက်မှုများ ပြုနိုင်ရန် တပ်မတော်ကာကွယ်ရေးဦးစီးချုပ်အား နိုင်ငံတော်၏ 
ဥပဒေပြုရေး၊ အုပ်ချုပ်ရေးနှင့် တရားစီရင်ရေးအာဏာများကို လွှဲအပ်ကြောင်း 

ကြေညာရမည်။ ယင်းသို့ကြေညာသည့်နေ့မှစ၍ လွှတ်တော် အားလုံးနှင့် ဦးစီး 
အဖွဲ့များ၏ ဥပဒေပြုရေးဆိုင်ရာ လုပ်ငန်းများကို ရပ်ဆိုင်းထားသည်ဟု မှတ်ယူ 
ရမည်။ ယင်းလွှတ်တော်များ၏ သက်တမ်းကုန်ဆုံးသည့်အခါ သက်ဆိုင်ရာ 
လွှတ်တော်များသည် အလိုအလျောက် ဖျက်သိမ်းပြီးဖြစ်သည်ဟု မှတ်ယူရမည်” 
ဟူ၍ လည်းကောင်း၊ ပုဒ်မ (ခ) တွင် “ထိုသို့တပ်မတော်ကာကွယ်ရေး ဦးစီးချုပ် 
အား နိုင်ငံတော်၏အာဏာကို လွှဲအပ်ဆောင်ရွက်စေသည့် နေ့ရက်မှစ၍ ဖွဲ့ 
စည်းပုံအခြေခံဥပဒေတွင် မည်သို့ပင် ပြဋ္ဌာန်းပါရှိစေကာမူ နိုင်ငံတော်သမ္မတနှင့် 
ဒုတိယသမ္မတများမှအပ ဖွဲ့စည်းပုံအခြေခံဥပဒေနှင့်အညီ သက်ဆိုင်ရာ လွှတ် 
တော်များ၏ သဘောတူညီချက်ဖြင့် ခန့်အပ်တာဝန်ပေးထားသော အဖွဲ့အစည်း 
ဝင်များ၊ ကိုယ်ပိုင် အုပ်ချုပ်ခွင့်ရတိုင်း ဦးစီးအဖွဲ့ သို့မဟုတ် ကိုယ်ပိုင်အုပ်ချုပ်ခွင့်ရ 
ရဒေသ ဦးစီးအဖွဲ့ဝင်များအား တာဝန်မှ ရပ်စဲပြီး ဖြစ်သည်ဟု မှတ်ယူရမည်” 
ဟုပြဋ္ဌာန်းထားရာ အရေးပေါ်အခြေအနေတွင် တပ်မတော်ကာကွယ်ရေး ဦးစီး 
ချုပ်က အာဏာသုံးရပ်လုံးကို ဖွဲ့စည်းပုံအရပင် ကိုယ်တွယ်ပိုင်ခွင့်ရှိနေရာ ဖွဲ့ 
စည်းပုံအရ အာဏာသိမ်းနိုင်သော ပေးထားချက် ဖြစ်နေသည်ကို မြင်တွေ့နေရ 
သည်။
	 ပြည်ထောင်စုဝန်ကြီးဌာန သုံးခုဖြစ်သည့် ကာကွယ်ရေးဝန်ကြီးဌာန၊ 
ပြည်ထဲရေးဝန်ကြီးဌာနနှင့် နယ်စပ်ရေးရာ ဝန်ကြီးဌာန၏ ဝန်ကြီးများခန့်အပ်ရာ 
တွင်လည်း တပ်မတော်ကာကွယ်ရေးဦးစီးချုပ်က စာရင်းပေးပို့လာသော တပ် 
မတော်သားများကိုသာ ဝန်ကြီးအဖြစ်ခန့်အပ်ခွင့်ရှိပေသည်။ ကနဦးတွင် အထွေ 
ထွေအုပ်ချုပ်ရေးဌာနသည် ပြည်ထဲရေးဝန်ကြီးဌာနအောက်တွင် ရှိသောကြောင့် 
နိုင်ငံ၏နေ့စဉ်အုပ်ချုပ်ရေးသည် တပ်မတော်၏ လက်အောက် ရောက်ရှိနေသကဲ့ 
သို့ ဖြစ်နေပေသည်။ NLD အစိုးရလက်ထက်တွင် အထွေထွေ အုပ်ချုပ်ရေး 
ဦးစီးဌာနအား အသစ်ဖွဲ့စည်းလိုက်သည့် ပြည်ထောင်စုအစိုးရအဖွဲ့ရုံး ဝန်ကြီး 
ဌာန လက်အောက်တို့ ပြောင်းရွေ့ခဲ့သည်။
	 ပြည်ထောင်စု ဥပဒေပြုရေး မဏ္ဍိုင်ဖြစ်သည့် လွှတ်တော်တွင် ရွေး 
ကောက်ခံ မဟုတ်သည့် ကာကွယ်ရေး ဦးစီးချုပ်က ရွေးချယ်စေလွှတ်သော 
တပ်မတော်သားကိုယ်စားလှယ် ၂၅ ရာခိုင်နှုန်းရှိနေသဖြင့် ဒီမိုကရေစီစံနှုန်းနှင့် 
မည်သို့မျှ ကိုက်ညီခြင်းမရှိသည်ကို တွေ့ရှိရသည်။ တပ်မတော်သည် ပြည် 
ထောင်စုအတွင်းရှိ စုံလင်ကွဲပြားလှသော တိုင်းရင်းသားလူမျ ိုးများအားလုံးအား 
ကိုယ်စားမပြုနိုင်သည်ကို မြင်တွေ့နေရပေသည်။ တပ်မတော်သည် ၂၀၀၈ ဖွဲ့ 
စည်းပုံအရ ဒီမိုကရေစီနည်းအရ ရွေးကောက်တင်မြှောက်ထားသော် အရပ်သား 

အစိုးရ၏ ထိန်းချုပ်မှုအောက်တွင် ရှိမနေသည်ကိုလည်း တွေ့ရှိရသည်။ ပြည် 
နယ်နှင့် တိုင်းဒေသကြီးအဆင့်တွင်လည်း ဝန်ကြီးချုပ်ကို သမ္မတက ခန့်အပ် 
ခြင်းဖြစ်ရာ ပြည်သူကို တာဝန်ခံစရာမလိုဘဲ ခန့်အပ်သော သမ္မတကိုသာ တာ 
ဝန်ခံရမည်၊ မျက်နှာကြည့်ရမည်ဖြစ်သဖြင့် ဝန်ကြီးချုပ်များ၏ ပြည်သူသို့ 
အလုပ်အကျွေးပြုနိုင်ချေမှာ စိုးရိမ်စရာဖြစ်နေပေတော့သည်။ ပြည်နယ်၏ လုပ် 
ပိုင်ခွင့် ဖြစ်သော ဇယား (၂) ပါစာရင်းများသည်လည်း အာဏာများကို ကန့်သတ် 
ထားသည်ဖြစ်ရာ ပြည်နယ်၏အာဏာသည် မဆိုစလောက်သာ ရှိသည်ဟု 
ဆိုရပေမည်။ သဘာဝသယံဇာတနှင့်ပတ်သက်သည့် လုပ်ပိုင်ခွင့်များအားလည်း 
ပြည်နယ်က စီမံခန့်ခွဲပိုင်ခွင့် မရှိသလောက်ပင်ဖြစ်သည်။ ပြည်နယ် ဥပဒေပြုရေး 
တွင်လည်း ကာကွယ်ရေးဦးစီးချုပ်က စေလွှတ်သော ရွေးကောက်ခံမဟုတ်သည့် 
တပ်မတော်သားကိုယ်စားလှယ်များ သုံးပုံ တစ်ပုံ ပါဝင်နေပေရာ လွန်စွာမှပင် 
ဒီမိုကရေစီမဆန်သော ဖွဲ့စည်းပုံအခြေခံဥပဒေဖြစ် သည်ကို တွေ့ရှိရပေသည်။
	 ဖွဲ့စည်းပုံအခြေခံဥပဒေ ပုဒ်မ ၄၃၆ ပုဒ်မခွဲ (က) တွင် “ဤဖွဲ့စည်းပုံ 
အခြေခံဥပဒေ၏ အခန်း(၁) ပုဒ်မ ၁ မှ ၄၈ ထိ၊ အခန်း(၂) ပုဒ်မ ၄၉ မှ ၅၆ ထိ၊ 
အခန်း(၃) ပုဒ်မ ၅၉၊ ၆၀၊ အခန်း(၄) ပုဒ်မ ၇၄၊ ၁၀၉၊ ၁၄၁၊ ၁၆၁၊ အခန်း(၅) 
ပုဒ်မ ၂၀၀၊ ၂၀၁၊ ၂၄၈၊ ၂၇၆၊ အခန်း(၆) ပုဒ်မ ၂၉၃၊ ၂၉၄၊ ၃၀၅၊ ၃၁၄၊ ၃၂၀၊ 
အခန်း(၁၁) ပုဒ်မ ၄၁၀ မှ ၄၃၂ ထိ၊ အခန်း(၁၂) ပုဒ်မ ၄၃၆ တို့ရှိ ပြဋ္ဌာန်းချက် 
များကို ပြင်ဆင်လိုလျှင် ပြည်ထောင်စုလွှတ်တော် ကိုယ်စားလှယ်အားလုံး၏ ၇၅ 
ရာခိုင်နှုန်းကျော်က ပြင်ဆင်ရန် သဘောတူလက်ခံပြီးနောက် ပြည်လုံးကျွတ် 
ဆန္ဒခံယူပွဲ ကျင်းပ၍ ဆန္ဒမဲပေးပိုင်ခွင့်ရှိသူအားလုံး၏ ထက်ဝက်ကျော်ဆန္ဒမဲဖြင့် 
သာ ပြင်ဆင်ရမည်” ဟူ၍ လည်းကောင်း၊ ပုဒ်မခွဲ (ခ) တွင် “ပုဒ်မခွဲ (က)တွင် 
ဖော်ပြထားသည့် ပြဋ္ဌာန်းချက်များမှအပ အခြားပြဋ္ဌာန်းချက်များကိုပြည်ထောင်
စု လွှတ်တော် ကိုယ်စားလှယ်အားလုံး၏ ၇၅ ရာခိုင်နှုန်းကျော် ထောက်ခံဆန္ဒမဲဖြင့် 
သာ ပြင်ဆင်ရမည်” ဟူ၍ပါရှိသောကြောင့် ၂၀၀၈ ခုနှစ် ဖွဲ့စည်းပုံအခြေခံဥပဒေ 
သည် တပ်မတော်၏သဘောထားမပါဘဲ ပြင်ဆင်ရန် မည်သို့မျှမဖြစ်နိုင်သော 
တင်းကျပ်လွန်းသည့်ဖွဲ့စည်းပုံ အမျ ိုးအစားဖြစ်သည်ကိုတွေ့ မြင်ရသည်။
	 ဤသို့လျှင် ၂၀၀၈ ဖွဲ့စည်းပုံအခြေခံဥပဒေသည် စစ်ရိပ်စစ်ကဲ စစ်ငွေ့ 
စစ်သက်များ၊ စစ်ဖိနပ်သံဖြင့် ထုံမွမ်းလျက်ရှိသည်။ တပ်မတော်၏ အမျ ိုးသား 
ကာကွယ်ရေးနှင့် လုံခြုံရေးကောင်စီတွင် ပါဝင်မှုအချ ိုးအစား၊ အမျ ိုးသား လွှတ် 
တော်၊ ပြည်သူ့လွှတ်တော်နှင့် တိုင်းဒေသကြီးနှင့် ပြည်နယ်လွှတ်တော်များတွင် 
ရွေးကောက်ခံရန် မလိုဘဲ ၂၅ ရာခိုင်နှုန်းပါဝင်နေမှု၊ ဒုတိယသမ္မတတစ်ဦး တင် 

အဆိုပါ ပြင်ဆင်ချက် 
၃၇၆၅ ချက်အနက် 
ရှမ်းတိုင်းရင်းသားများ ဒီမိုကရေစီအဖွဲ့ချုပ် က 
ပြင်ဆင်ချက်ပေါင်း ၁၁၁၂ ချက် 
တင်သွင်းကာ ပြင်ဆင်ရန် အဆိုပြုချက် 
အများဆုံး ပါတီအဖြစ် 
ရှေ့ဆုံးမှ ဦးဆောင်နိုင်ခဲ့သည်။

“

သွင်းနိုင်ခွင့်၊ အရေးကြီးသော ဝန်ကြီးဌာနများဖြစ်သည့် ကာကွယ်ရေး၊ ပြည်ထဲ 
ရေးဝန်ကြီးဌာန၊ နယ်စပ်ရေးရာဝန်ကြီးဌာန ဝန်ကြီးများကို ကာကွယ်ရေးဦးစီး 
ချုပ်က ရွေးချယ်ပေးပို့သော တပ်မတော်သားကိုသာ ခန့်အပ်နိုင်ခွင့်၊ အရေးပေါ် 
အခြေအနေတွင် နိုင်ငံတော်အာဏာကို ဖွဲ့စည်းပုံအခြေခံဥပဒေအရ လွှဲအပ်ရယူ 
နိုင်ခွင့် စသည်တို့ကြောင့် ၂၀၀၈ ဖွဲ့စည်းပုံအခြေခံဥပဒေသည် တပ်မတော်၏ 
အကျ ိုးစီးပွား တစ်ခုတည်းအပေါ်တွင်သာ ဦးတည်ရေးဆွဲထားသော အခြေခံ 
ဥပဒေဟု ဆိုရမည် ဖြစ်သည်။
	 ၂၀၁၉ ခုနှစ် ဇန်နဝါရီလ ၂၉ ရက်နေ့တွင် အာဏာရပါတီမှ ၂၀၀၈ ခုနှစ် 
ဖွဲ့စည်းပုံအခြေခံဥပဒေပြင်ဆင်ရေးလုပ်ငန်းများ ဆောလျှင်စွာ ဆောင်ရွက်နိုင် 
ရေးအတွက် ဖွဲ့စည်းပုံအခြေခံဥပဒေ ပြင်ဆင်ရေး ပူးပေါင်းကော်မတီ တစ်ရပ်ကို 
သင့်လျော်သည့် ပြည်ထောင်စု လွှတ်တော်ကိုယ်စားလှယ်များဖြင့် ဖွဲ့စည်းရန် 
အရေးကြီးအဆိုအဖြစ် ပြည်ထောင်စုလွှတ်တော်၌ တင်သွင်းခဲ့ရာပြီးနောက် အဖွဲ့ 
ဝင် ၄၅ ဦးပါဝင်သည့် ဖွဲ့စည်းပုံ အခြေခံဥပဒေပြင်ဆင်ရေး ပူးပေါင်းကော်မတီကို 
ဖွဲ့စည်းခဲ့သည်။ ပါတီအသီးသီးက ၂၀၀၈ ခုနှစ် ဖွဲ့စည်းပုံ အခြေခံဥပဒေတွင် 
ပြင်ဆင်လိုသော အဆိုပြုချက်များကို တင်သွင်းကြရာ ပြင်ဆင်လိုသည့် အဆိုပြု 
ချက်စုစုပေါင်း ၃၇၆၅ ချက် ရှိခဲ့သည်။ အဆိုပါ ပြင်ဆင်ချက် ၃၇၆၅ ချက်အနက် 
ရှမ်းတိုင်းရင်းသားများဒီမိုကရေစီအဖွဲ့ချုပ်က ပြင်ဆင်ချက်ပေါင်း ၁၁၁၂ ချက် 
တင်သွင်းကာ ပြင်ဆင်ရန်အဆိုပြချက် အများဆုံးပါတီအဖြစ် ရှေ့ဆုံးမှ ဦး 
ဆောင်နိုင်ခဲ့သည်။ သို့သော် အဆိုပါ ကြိုးပမ်းချက်သည် ဖွဲ့စည်းပုံအခြေခံ ဥပဒေ 
အရ လွှတ်တော်၏ ၂၅ ရာခိုင်နှုန်းကို ထိန်းချုပ်ထားသော စစ်တပ်နှင့် တင်ကြို 
ညှိနှိုင်းခဲ့ ခြင်း မရှိသည့်အတွက် အဟောသိကံ ဖြစ်ခဲ့ရသည်။
	 ဤသို့ဆိုလျှင် မည်သို့သော ဖွဲ့စည်းပုံအခြေခံဥပဒေသည် လိုအားအပ် 
သော ဖွဲ့စည်းပုံအခြေခံဥပဒေ ဖြစ်ပါသနည်းဟု စောကြောစရာ ရှိပေသည်။ 
အမေရိကန်သမ္မတ အေပရယ်ဟမ်လင်ကွန်း၏ ကျော်ကြားသော စကားစု ဖြစ် 
သည့် “ပြည်သူ့အတွက်ဖြစ်သော၊ ပြည်သူကတင်မြှောက်သော ပြည်သူ့အစိုးရ” 
ဟူသည့် အစိုးရမျ ိုးကို အာမခံနိုင်သော ဖွဲ့စည်းပုံအခြေခံဥပဒေသည် နှစ်လို 
ဖွယ်၊ လိုချင်ဖွယ်ကောင်းသည်။ အဆိုပါဖွဲ့စည်းပုံအခြေခံဥပဒေသည် ပြည်သူ 
အများ ပူးပေါင်းပါဝင်ရေးဆွဲထားသည့် ဥပဒေဖြစ်ရမည်။ ပြည်သူတို့၏ သဘော 
ထားဆန္ဒနှင့် ကိုက်ညီသည့် ဖွဲ့စည်းပုံအခြေခံဥပဒေ ဖြစ်ရပေမည်။ သို့မှသာ 
ဖွဲ့စည်းပုံအခြေခံဥပဒေအရ စီမံအုပ်ချုပ်သော၊ ဥပဒေပြုသော၊ တရားစီရင်သော 
တိုင်းပြည်ကို တည်ဆောက်နိုင်မည်ဖြစ်သည်။ ဖွဲ့စည်းပုံအခြေခံဥပဒေဝါဒ 

(Constitutionalism) အရ အုပ်ချုပ်သည်ဟု ဆိုရပေမည်။
	 ဖွဲ့စည်းပုံအခြေခံဥပဒေဝါဒ ဆိုသည်မှာ သမိုင်းဆိုင်ရာ အတွေ့အကြုံ 
များကို အခြေခံ၍ ပုံဖော်ခဲ့သော အယူဝါဒဖြစ်သည်။ အုပ်ချုပ်ရေးအာဏာကို 
ကျင့်သုံးပိုင်ခွင့်ရှိသည့် အာဏာပိုင်များအား ဥပဒေများဖြင့် ကန့်သတ်ထားခြင်း 
ပင်ဖြစ်သည်။ ဖွဲ့စည်းပုံအခြေခံဥပဒေဝါဒသည် လိုလားအပ်သော တရားဥပဒေ 
စိုးမိုးရေးကို ထုတ်ဖော် ကြေညာပြီး အာဏာပိုင်များ၏ အတင်းအဓမ္မ အမိန့် 
ထုတ်ပြန်ခြင်းနှင့် တရားစီရင်ခြင်းတို့ကို ဆန့်ကျင်သည်။ ဖွဲ့စည်းပုံအခြေခံ 
ဥပဒေဝါဒအရ နိုင်ငံရေးအဝန်းအဝိုင်းတွင် အစိုးရအာဏာပိုင်များသည် ၎င်းတို့ 
လုပ်ချင်သည့်အတိုင်း၊ ၎င်းတို့၏ သဘောဆန္ဒအတိုင်း လုပ်ဆောင်ခွင့်ကို တား 
မြစ်သည်။ ကန့်သတ်ပြဋ္ဌာန်းထားသည့် လုပ်ပိုင်ခွင့်နှင့် ဖွဲ့စည်းပုံအခြေခံဥပဒေ 
ဆိုင်ရာ ပြဋ္ဌာန်းချက်ပါ လုပ်ထုံးလုပ်နည်းများအတိုင်းသာ လိုက်နာဆောင်ရွက် 
ရမည်။ ဖွဲ့စည်းပုံအခြေခံဥပဒေဝါဒ၏ မှတ်ကျောက်သည် အစိုးရအာဏာအား 
ပိုမိုမြင့်သော ဥပဒေဖြင့် ကန့်သတ်သည့် အယူဝါဒဖြစ်သည်။
	 သိုပါ၍ ပြည်သူတို့၏ သဘောဆန္ဒနှင့် မကိုက်ညီသော၊ ပြည်သူအများ 
ပူးပေါင်းပါဝင် ရေးဆွဲခွင့်မရှိခဲ့သော ၂၀၀၈ ခုနှစ် ဖွဲ့စည်းပုံအခြေခံဥပဒေအား 
ပြည်သူအများ နှစ်သက်လက်ခံသည့် ဖွဲ့စည်းပုံအခြေခံဥပဒေအဖြစ် ပြန်ဆင်ရေး 
ဆွဲခြင်း (သို့) အသစ်ရေးဆွဲခြင်းကို လုပ်ဆောင်ရမည်ဖြစ်သည်။ ထိုသို့ ပြင်ဆင် 
ရေးဆွဲရန် ဖြစ်စေ၊ အသစ်ရေးဆွဲရန်ဖြစ်စေ မည်သို့သော မျှော်မြင်ချက် (Vision) 
နှင့် စံတန်ဖိုးများ (Values) များဖြင့် ရေးဆွဲမည်နည်း။ ပြည်ထောင်စုအား 
နောင်အနှစ် ၃၀ တွင် မည်သို့သော ပုံသဏ္ဌာန် မြင်ချင်ပါသနည်း။ ကမ္ဘာ့ အလယ် 
တွင် ထည်ဝါဝင့် ကြွားနိုင်ရန် မည်သို့သော ပြည်ထောင်စုပုံစံ၊ အခြေခံမူ၊ မူဝါဒ 
များဖြင့် တည်ဆောက်ကြမည်နည်း။  ဤမေးခွန်းများအတွက် ရှမ်းတိုင်းရင်း
သားများဒီမိုကရေစီအဖွဲ့ချုပ်တွင် တိကျရှင်းလင်းသော အဖြေရှိသည်။ အဆိုပါ 
မျှော်မြင်ချက်၊ စံတန်ဖိုး၊ ပြည်ထောင်စုပုံစံ၊ အခြေခံမူနှင့် မူဝါဒများအား ဤပါတီ 
မူဝါဒလမ်းစဉ်တွင် တင်ပြထားသည်။ ရှမ်းတိုင်းရင်းသားများဒီမိုကရေစီအဖွဲ့ 
ချုပ်၏ မူဝါဒလမ်းစဉ် (SNLD Platform) ကို အများပြည်သူတို့ ဝေဖန်ဆန်းစစ် 
ကြပါရန် ဖိတ်ခေါ်အပ်ပါသည်။

ပြည်ထောင်စုအား နောင်အနှစ် ၃၀ တွင် 
မည်သို့သော ပုံသဏ္ဌာန် မြင်ချင်ပါသနည်း။ 

ကမ္ဘာ့အလယ်တွင် ထည်ဝါဝင့် ကြွားနိုင်ရန် 
မည်သို့သော ပြည်ထောင်စုပုံစံ၊ အခြေခံမူ၊ 
မူဝါဒများဖြင့် တည်ဆောက်ကြမည်နည်း။  

ဤမေးခွန်းများအတွက် 
ရှမ်းတိုင်းရင်းသားများဒီမိုကရေစီအဖွဲ့ချုပ်တွင် 

တိကျရှင်းလင်းသော အဖြေရှိသည်။

”

(ဂ) 	 အုပ်ချုပ်ရေးနှင့် ဥပဒေပြုရေးကဏ္ဍ ပြုပြင်ပြောင်းလဲခြင်း 
	 (Executive and Legislative Reform)

 	 ၂၀၁၀ ခုနှစ် အထွေထွေရွေးကောက်ပွဲအရ ဖွဲ့စည်းသည့် စစ်တပ်အသွင် 
ပြောင်း ပြည်ထောင်စုကြံ့ခိုင်ရေးနှင့်ဖွံ့ ဖြိုးရေးပါတီ အစိုးရသည် တိုင်းပြည် 
အုပ်ချုပ်ရာတွင် ယခင်စစ်အစိုးရများထက် ဖြေလျှော့မှုများစွာ ပြုလုပ်ခဲ့သည်။ 
သို့ပါသော်ငြား အဆိုပါဖြေလျှော့မှုများသည် နှစ်ပေါင်း ၇၀ ကျော်ကြာ တင်းကြပ် 
ခဲ့မှုများအား အနည်းငယ် ဖြေလျှော့ ခြင်းမျှသာလျှင်ဖြစ်သည်။ ဒီမိုကရေစီအသွင် 
ကူးပြောင်းရေးအတွက် စတင်လှမ်းသည့် ခြေလှမ်းအစဟုပင် ဆိုရပေမည်။ 
အတိတ်တွင် ကျူးလွန်ခဲ့သော အပြစ်များအတွက် ဆေးကြောသည့် သဘောမျှ 
သာ ယူဆရမည်။ ငြိမ်းချမ်းရေးစကားဝိုင်းများ၊ လက်နက်ကိုင် ပဋိပက္ခများအား 
ဖြေရှင်းနိုင်ရန် ကြိုးပမ်းခဲ့သည်။ သို့ပါသော်ငြား ဒီမိုကရေစီနှင့်ဖက်ဒရယ် ရှု 
ထောင့်မှ ကြည့်ပါက အကောင်အထည်ပြနိုင်လောက်သည့် အပြောင်းအလဲကို 
မစွမ်း ဆောင်နိုင်ခဲ့ပေ။
	 ၂၀၁၅ ခုနှစ် အထွေထွေရွေးကောက်ပွဲအရ ဖွဲ့စည်းခဲ့သည့် အမျ ိုးသား  
ဒီမိုကရေစီအဖွဲ့ချုပ် အစိုးရသည်လည်း ပြည်သူအများ မျှော်လင့်ထားသကဲ့သို့ 
သိသာထင်ရှားသော ပြောင်းလဲမှုအား လုပ်ဆောင်နိုင်ခြင်း မရှိသေးပေ။ အုပ် 
ချုပ်ရေးယန္တရားအား ပြုပြင်ပြောင်းလဲနိုင်ခြင်းမရှိခဲ့ပေ။ ပြုပြင်ပြောင်းလဲမည့် 
အစား ယခင်အစိုးရ အဆက်ဆက်က လုပ်ဆောင်ခဲ့သည်များကို အကာ 
အကွယ်ယူ၍ ပြုပြင်ပြောင်းလဲရေး လုပ်ဆောင်ရန် ပျက်ကွက်ခဲ့သည်။ ယင်း 
အစား လက်ရှိအုပ်ချုပ်ရေးယန္တရားကို အပြစ်ဆိုသည်။ နောက်ကျောကို ဓားနှင့် 
ထိုးသည်ဟု သမုတ်သည်။ အုပ်ချုပ်ရေး၏ ပင်မယန္တရားဖြစ်သည့် ဝန်ကြီးဌာန 
များအား စည်းစနစ်ကျနသော အဖွဲ့အစည်း (Institution) အဖြစ် ပြုပြင်ပြောင်းလဲ 
ရန် ပျက်ကွက်ခဲ့သည်။ ဝန်ကြီးဌာနအသီးသီးက လုပ်ဆောင်နေသော လုပ်ငန်း 
များအား ဦးဆောင်ထိန်းကျောင်းနိုင်ခြင်းမရှိခဲ့ပေ။ တိကျခိုင်မာသော မူဝါဒများ 
ကို ချမှတ်ပေးနိုင်ခဲ့ ခြင်းကို မတွေ့ရှိရပေ။
	 ဥပဒေပြုရေးပိုင်းတွင် အစိုးရနှစ်ရပ်လုံးသည် ၂၀၀၈ ခုနှစ် ဖွဲ့စည်းပုံ 
အခြေခံဥပဒေကို အကာအကွယ်ယူ၍ ၅၀ ရာခိုင်နှုန်းကျော်ဖြင့် ပြင်ဆင်နိုင်သည့် 
ဥပဒေများအား ခေတ်ကာလနှင့်အညီ ပြင်ဆင်ရန် ပျက်ကွက်ခဲ့သည်။ ယင်း 
အစား မိမိအဖွဲ့အစည်းအသာရရေးကို ဦးစားပေးသည့် ဥပဒေပြုပြင်ပြောင်းလဲမှု
များကိုသာ လုပ်ဆောင်ခဲ့ ကြသည်။ ဒီမိုကရေစီနှင့် ဖက်ဒရယ်စနစ်ကို အား 

ကောင်းစေမည့် ပြုပြင်ပြောင်းလဲမှုများ ဥပဒေပြင်ဆင်ရေးများ ပြုလုပ်ရန် ပျက် 
ကွက်ခဲ့သည်။ ဖွဲ့စည်းပုံအခြေခံဥပဒေ ပြင်ဆင်ရေးကိုပင် ပါတီစည်းရုံးရေး လုပ် 
ငန်းဆန်ဆန် ချဉ်းကပ် ဆောင်ရွက်ခဲ့သည်။ ပြည်သူအများ ထိခိုက်နစ်နာစေသော 
ဥပဒေများအား ပြင်ဆင်ပြဋ္ဌာန်းရန်၊ ပြည်သူ အများ အကျ ိုးရှိမည့် ဥပဒေများအား 
ရေးဆွဲပြဋ္ဌာန်းရန် လိုအပ်ပေသည်။ သို့မှသာ ပြည်သူအများ လေးစားလိုက်နာ 
ချင်စဖွယ်ဖြစ်သည့်ဥပဒေ၊ တရားဥပဒေစိုးမိုးရေးကို အထောက်အပံ့ ဖြစ်စေသည့် 
ဥပဒေများကို သတ်မှတ် ပြဋ္ဌာန်းနိုင်ပေမည်။ 
	 သို့ပါ၍ အုပ်ချုပ်ရေးဆိုင်ရာ ပြုပြင်ပြောင်းလဲရေး (Executive Re-
form) နှင့် ဥပဒေပြုရေးဆိုင်ရာ ပြုပြင်ပြောင်းလဲရေး (Legislative Reform) 
အား အလေးထားလုပ်ဆောင်ရမည်ဟု ရှမ်းတိုင်းရင်းသားများ ဒီမိုကရေစီ အဖွဲ့ 
ချုပ်က ယုံကြည်သည်။

(ဃ) 	 စုပေါင်းခေါင်းဆောင်ခြင်း (Collective Leadership)

	 ဤပြည်ထောင်စုအား တိုင်းရင်းသားအပေါင်း စုပေါင်းခေါင်းဆောင်ကာ 
စုပေါင်းတည်ဆောက်ခဲ့ ကြသည်။ နိုင်ငံကို စုပေါင်းတည်ထောင်ရန် ကြိုးပမ်းခဲ့ 
သည့် ခေါင်းဆောင်များ လုပ်ကြံခံရပြီးနောက်ပိုင်း ပထမဦးဆုံး ရေးဆွဲခဲ့သည့် 
၁၉၄၇ ခုနှစ် ဖွဲ့စည်းပုံအခြေခံဥပဒေပင်လျှင် ခေါင်းဆောင်များသဘောတူခဲ့သည့် 
ဖက်ဒရယ်ပြည်ထောင်စုပုံစံ မဖြစ်ခဲ့ဘဲ ဖားတစ်ပိုင်း ငါးတစ်ပိုင်း ပြည်ထောင်စု၊ 
အမည်ခံပြည်ထောင်စုသာ ဖြစ်ခဲ့သည်။ အစိုးရသည်လည်း စုပေါင်းခေါင်းဆောင် 
မှုပုံစံကို အလေးမပေးဘဲ တစ်ဦးတစ်ယောက်၏ ခေါင်းဆောင်မှု၊ အစုအဖွဲ့ 
တစ်ခု၏ ခေါင်းဆောင်မှုပုံစံကိုသာ ဦးစားပေးခဲသည်။
	နေ ာင်ဆက်လက် ရေးဆွဲပြဋ္ဌာန်းခဲ့သည့် ၁၉၇၄ ခုနှစ် ဖွဲ့စည်းပုံအခြေခံ 
ဥပဒေသည်လည်းကောင်း၊ ၂၀၀၈ ခုနှစ် ဖွဲ့စည်းပုံအခြေခံဥပဒေသည်လည်း
ကောင်း စုံလင်ကွဲပြားမှု (Diversity) ကို အခြေခံသည့် ဖွဲ့စည်းပုံအခြေခံ ဥပဒေ 
မဖြစ်ခဲ့ပေ။ တန်းတူရေးနှင့် ကိုယ်ပိုင်ပြဋ္ဌာန်းခွင့်တို့ ပျောက်ဆုံးခဲ့သည်။ ရေးဆွဲ 
ပြဋ္ဌာန်းခဲ့ ပြီးသော ဖွဲ့စည်းပုံအခြေခံဥပဒေများသည် လူမျ ိုးတစ်မျ ိုး၊ အဖွဲ့အစည်း 
တစ်ခုကို အလေးပေးခဲ့သော ဖွဲ့စည်းပုံများသာ ဖြစ်ခဲ့သည်။ သို့ပါ၍ နိုင်ငံတွင် 
ပြည်တွင်းစစ်များ၊ လက်နက်ကိုင်ပဋိပက္ခများ၊ စီးပွားရေးအခွင့်အလမ်း မညီမျှမှု 
များ၊ ဆင်းရဲချမ်းသာကွာဟမှုများ၊ ပြည်သူအများ ချွတ်ခြုံကျနေမှုများ ဖြစ်ပေါ် 
ခဲ့သည်။

	 ပြည်ထောင်စုကြီး တိုးတက်သာယာဝပြောအေးချမ်းရန်အတွက် ပြည် 
ထောင်စုဖွား တိုင်းရင်းသားပေါင်းစုံ ပါဝင်သည့်၊ စုပေါင်းခေါင်းဆောင်သည့် 
အမျ ိုးသားရင်ကြားစေ့ရေးအစိုးရကို ဖော်ဆောင်နိုင်သည့် အခင်းအကျင်းကို 
ဖန်တီးပေးနိုင်သော ဖွဲ့စည်းပုံအခြေခံဥပဒေ ပေါ်ပေါက်လာရေးအတွက် ပြည် 
ထောင်စုကို တည်ထောင်ခဲ့သည့် ခေါင်းဆောင်များ၏ထုံးကို နှလုံးမူ၍ စုပေါင်း 
ခေါင်းဆောင်ခြင်း အလေ့အကျင့်ကို ပျ ိုးထောင်ရမည်ဖြစ်သည်။ စုပေါင်းခေါင်း 
ဆောင်ခြင်းသည်သာ ဤတိုင်းပြည်၏ ငြိမ်းချမ်းရေးသို့သွားရာ ထွက်ပေါက်ဖြစ် 
ပေသည်။

(င) စည်းစနစ်ကျနသောအဖွဲ့အစည်း တည်ဆောက်ခြင်းနှင့် မူဝါဒအခြေပြုပါတီ 
      (Institution Building and Policy−Based Party)

	 ရှမ်းတိုင်းရင်းသားများ ဒီမိုကရေစီအဖွဲ့ချုပ်သည် ပါတီတည်ဆောက် 
ရေး (Party Institution Building) နှင့် ပါတီမူဝါဒ ရေးဆွဲရေး (Party Plat-
form) တို့အား အကောင်အထည်ဖော်ဆောင်ရွက်လျှက်ရှိသည်။ ပါတီ၏ယန္တရား 
များ ခိုင်မာအားကောင်းလာစေရေး ပါတီ၏ ဖွဲ့စည်းပုံစည်းမျဉ်းအား ပြင်ဆင် 
အတည်ပြုခဲ့သည်။ လိုအပ်သော လုပ်ငန်းလမ်းညွှန်များ၊ စည်းမျဉ်းစည်းကမ်း 
များနှင့် လိုက်နာရမည့်ကျင့်ဝတ်များအား ရေးဆွဲပြဋ္ဌာန်းထားသည်။ ပါတီဝင် 
များနှင့် ပါတီထောက်ခံသူများအတွက် နိုင်ငံရေးဆိုင်ရာအသိအမြင်ဖွင့် သင် 
တန်းများ၊ စွမ်းရည်မြှင့်သင်တန်းများအား အချိန်ကာလ အားလျော်စွာ မကြာ 
ခဏ ပြုလုပ်ခဲ့သည်။ စီးပွားရေး၊ လူမှုရေးဆိုင်ရာ အသိအမြင်ဖွင့် သင်တန်းများ 
ပါ ပြုလုပ်ခဲ့သည်။ ပြည်သူတို့၏ အခက်အခဲ၊ အကြပ်အတည်းများအား ကူညီ 
ဖြေရှင်းနိုင်ရန် အတွက် ရှမ်းတိုင်းရင်းသားများ ဒီမိုကရေစီအဖွဲ့ချုပ် လွှတ်တော် 
ကိုယ်စားလှယ်များ၊ ပါတီဝင်များက ပြည်သူနှင့် အစဉ်အမြဲ နီးနီးကပ်ကပ်ထိတွေ့ 
ဆက်ဆံလျှက်ရှိသည်။ ရှမ်းတိုင်းရင်းသားများ ဒီမိုကရေစီအဖွဲ့ချုပ် အဖွဲ့ဝင်များ 
သည် ပြည်သူနှင့် တသားတည်း ဖြစ်သည်ဆိုလျှင်လည်း မှားမည် မဟုတ်ပေ။ 
ပြည်သူအား ဦးထိပ်ထား ပန်ဆင်ခြင်းပင် ဖြစ်ပေတော့သည်။
	 ပါတီအင်စတီကျူးရှင်း မခိုင်မာဘဲ၊ ပါတီမူဝါဒ ရှင်းလင်းတိကျစွာ 
မရှိဘဲနှင့် ပါတီအား မည်သို့ ဦးဆောင်မှု ပေးနိုင်ပါမည်နည်း။ မြန်မာနိုင်ငံရှိ ပါတီ 
များအား ဆန်းစစ်သုံးသပ်ကြည့်ပါက ပါတီအင်စတီကျူးရှင်းမခိုင်မာသည့် 
အပြင် ရှင်းလင်းသော ပါတီမူဝါဒများ မရှိသည်ကိုသာ တွေ့ရှိရသည်။ ပါတီတွင် 

ပြည်ထောင်စုကို တည်ထောင်ခဲ့သည့် 
ခေါင်းဆောင်များ၏ထုံးကို နှလုံးမူ၍ 

စုပေါင်းခေါင်းဆောင်ခြင်း အလေ့အကျင့်ကို 
ပျ ိုးထောင်ရမည်ဖြစ်သည်။ 

စုပေါင်းခေါင်းဆောင်ခြင်းသည်သာ 
ဤတိုင်းပြည်၏ ငြိမ်းချမ်းရေးသို့သွားရာ 

ထွက်ပေါက်ဖြစ်ပေသည်။

”

ခိငုမ်ာသော မဝူါဒ မရှပိါဘဲနငှ် ့ပြညသ်တူို့၏ အခကအ်ခ၊ဲ အကြပအ်တည်းများအား 
မည်သည့် အချက်အလက်အပေါ်တွင် အခြေခံ၍ ဖြေရှင်းပေးမည်နည်း။ နိုင်ငံ 
အား မည်သို့စီမံအုပ်ချုပ်မင်းလုပ်ပါမည်နည်း။ သေချာစွာ ဆန်းစစ်သင့်လှ ပေ 
သည်။ ပြည်သူအများသည်လည်း ပါတီအင်စတီကျူးရှင်း ခိုင်မာသော၊ ပါတီ 
မူဝါဒ ရှင်းလင်းတိကျစွာ ရေးဆွဲထားသော ပါတီအား ထောက်ခံအားပေးရန် 
တိုက်တွန်းလိုပေသည်။ အပြောအဟောကောင်းရုံမျှ၊ မဖြည့်ဆည်းပေးနိုင်သော 
ကတိကဝတ်များအား မစားရ ဝခမန်း ပြောဆို စည်းရုံးတတ်ရုံမျှဖြင့် ပြည်သူများ 
အယုံမလွယ်ကြရန်လည်း သတိပေးလိုပေသည်။
	 ပါတီမူဝါဒရေးဆွဲရေး (Party Platform) နှင့် ပတ်သက်၍ ရှမ်းတိုင်း 
ရင်းသားများဒီမိုကရေစီအဖွဲ့ချုပ်၏ ငြိမ်းချမ်းရေးဆိုင်ရာမူဝါဒ၊ ဖက်ဒရယ်ဒီမို
ကရေစီပြည်ထောင်စုတည်ဆောက်ရေးဆိုင်ရာအခြေခံမူများ၊ ပြည်နယ် ဖွဲ့စည်း
ပုံအခြေခံဥပဒေရေးဆွဲရေးဆိုင်ရာ အခြေခံမူများ၊ ကျားမတန်းတူညီမျှရေး(Gen-
der Equality)ဆိုင်ရာမူဝါဒ၊ လူငယ်ရေးရာမူဝါဒ၊ မြေယာမူဝါဒ၊ သဘာဝ သယံ 
ဇာတစီမံခန့်ခွဲရေးနှင့် ခွဲဝေရေးဆိုင်ရာမူဝါဒ၊ သဘာဝပတ်ဝန်း ကျင်ဆိုင်ရာမူဝါဒ၊ 
မူးယစ်ဆေးဝါးဆိုင်ရာမူဝါဒ၊ လုံခြံရေးဆိုင်ရာမူဝါဒ၊ ပညာရေးမူဝါဒ၊ ကျန်းမာ 
ရေးမူဝါဒ၊ စွမ်းအင်ဆိုင်ရာမူဝါဒ၊ အလုပ်သမားရေးရာမူဝါဒ စသည်ဖြင့် မူဝါဒ 
ဆိုင်ရာ စာတမ်း ၂၀ ခန့်အား တတ်သိပညာရှင်များနှင့် ဆွေးနွေးအကြံဉာဏ်များ 
ရယူကာ ရေးသားပြုစုလျှက်ရှိသည်။ အဆိုပါ မူဝါဒစာတမ်းများအား အများ 
ပြည်သူ သိရှိလေ့လာနိုင်ရန် တင်ပြသွားမည်ဖြစ်သည်။

(စ) ပြည်သူသို့ သတင်းစကား

	 ဖွဲ့စည်းပုံအခြေခံဥပဒေဟူသည်မှာ နိုင်ငံတစ်ခု၏ ပြုယုဒ်ပင်ဖြစ်သည်။ 
နိုင်ငံ၏ သရုပ်သကန်အသွင်သဏ္ဌာန် (Identity) ဖြစ်သကဲ့သို့ နိုင်ငံ၏ ပင်မ 
သွေးကြော ရေသောက်မြစ်လည်းဖြစ်ပေသည်။။ နိုင်ငံ၏ အမြင့်ဆုံး ဥပဒေကြီး 
ဆိုလျှင်လည်း မမှားပေ။ သို့ပါ၍ နိုင်ငံအား မည်သို့သောနိုင်ငံအဖြစ် တည်ဆောက် 
မည် ဟူသည့် မျှော်မြင်ချက် (Vision) ရှင်းလင်းရန် လိုအပ်ပေသည်။ ဤနိုင်ငံ 
သည် မည်သို့သော စံတန်ဖိုး (Values) များအား လေးစားလိုက်နာ ကျင့်သုံး 
သည်ကို အတိအလင်း ဖော်ပြရမည်ဖြစ်သည်။ အဆိုပါ မျှော်မြင်ချက် (Vision)၊ 
စံတန်ဖိုး (Values) များအပေါ် အခြေခံကာ နိုင်ငံဖွဲ့စည်းတည်ဆောက်ရေးဆိုင်
ရာ အခြေခံမူကို အသေးစိတ်ရေးဆွဲရမည် ဖြစ်သည်။ အခြေခံမူနှင့် ကိုက်ညီမှု 



ပါတီမူဝါဒလမ်းစဉ်

27

မရှိသော ဖွဲ့စည်းပုံအခြေခံဥပဒေပါ ပြဋ္ဌာန်းချက်များအပါအဝင် တည်ဆဲဥပဒေ 
များအား သုံးသပ်ပြင်ဆင်သွားရမည်ဖြစ်သည်။ မိမိတိုင်းပြည်၊ မိမိနိုင်ငံအား 
ကမ္ဘာက မည်သို့သောနိုင်ငံအဖြစ် မြင်စေချင်သည်ကို စဉ်းစားပုံဖော် ရမည်ဖြစ် 
သည်။
	 ဖွဲ့စည်းပုံအခြေခံဥပဒေကို အသစ်တစ်ဖန် ပြန်လည်ရေးဆွဲသည်ဖြစ်စေ၊ 
ပြင်ဆင်ရေးဆွဲသည်ဖြစ်စေ၊ လူတစ်မျ ိုးတည်း၏အကျ ိုး၊ အဖွဲ့အစည်းတစ်ခု 
၏အကျ ိုးကိုသာ ကြည့်၍ ပြင်ဆင်ရေးဆွဲရန် မသင့်လျော်ပေ။ နိုင်ငံအတွင်း 
မှီတင်း နေထိုင်သည့် ပြည်သူပြည်သားအားလုံး၊ တိုင်းရင်းသားလူမျ ိုးများအား
လုံး၏အကျ ိုးကို ထည့်သွင်းစဉ်းစားရမည်ဖြစ်သည်။ သို့မှသာလျှင် ငြိမ်းချမ်း 
သာယာပြီး တိုးတက်စည်ပင်သော နေချင့် စဖွယ်ကောင်းသည့် တိုင်းပြည်အား 
တည်ထောင်နိုင်မည်ဖြစ်သည်။ ဖွဲ့စည်းပုံအခြေခံဥပဒေအား ပြင်ဆင်ရာတွင် 
လည်း ကြက်အမွှေး နုတ်သကဲ့သို့ ဟိုနားတစ်ပင်၊ ဒီနားတစ်ပင်  နုတ်ချင်သည့် 
နေရာ နုတ်ရန်မသင့်ပေ။ ရှေ့နောက်ညီညွတ်စေရန်အတွက် စ၊ လယ်၊ ဆုံး သုံး 
သပပ်ြငဆ်ငရ်မညဖ်ြစသ်ည။် ပြညသ်အူများလိလုားသည် ့ဖွဲ့စည်းပုအံခြေခဥံပဒေ 
တစ်ရပ် ဖြစ်ပေါ် လာရန် သဘောထားကြီးပြီး ကျယ်ပြန့်သော တွေးခေါ်မျှော်မြင် 
ချက်များ၊ မှန်ကန်သည့် ဖွဲ့စည်းပုံပြင်ဆင်ရေး နည်းလမ်းဖြင့် ချဉ်းကပ်ရန် 
လိုအပ်လှပေသည်။

လေးစားအပ်ပါသော ပြည်သူအပေါင်းတို့ ခင်ဗျား

	 ၂၀၀၈ ခုနှစ် ဖွဲ့စည်းပုံ အခြေခံဥပဒေ ပြင်ဆင်ရေးနှင့် ပတ်သက်သည့်  
ရှမ်းတိုင်းရင်းသားများ ဒီမိုကရေစီအဖွဲ့ချုပ်၏ ပြည်ထောင်စု ဘုံမျှော်မြင်ချက် 
နှင့် စံတန်ဖိုးများ၊ ဖက်ဒရယ် ဒီမိုကရေစီ ပြည်ထောင်စုတည်ဆောက်ရေး ဆိုင်ရာ 
လမ်းညွှန်အခြေခံများနှင့် အထွေထွေမူဝါဒများအား တင်ပြအပ်ပါသည်။

မျှော်မြင်ချက်၊ စံတန်ဖိုးနှင့် လမ်းညွှန်အခြေခံမူများ
Vision, Values and Guiding Principles

ပြည်ထောင်စုဘုံမျှော်မြင်ချက် (Union Vision)

	 ဒီမိုကရေစီစနစ်ကိုကျင့်သုံးပြီး ကိုယ်ပိုင်ပြဋ္ဌာန်းခွင့်အပြည့်အဝရှိသော 

ဖက်ဒရယ် ဒီမိုကရေစီပြည်ထောင်စုတွင် ပြည်ထောင်စုဝင်လူမျ ိုးများအားလုံး၊ 
နိုင်ငံသားများအားလုံး လွတ်လပ်ခြင်း၊ တန်းတူညီမျှခြင်း၊ တရားမျှတခြင်း တို့ 
ကို အခြေခံကာ အပြန်အလှန်အသိအမှတ်ပြုလေးစားမှု၊ ချစ်ကြည်ရိုင်းပင်းမှု၊ 
သွေးစည်းညီညွတ်မူတို့ကို တည်ဆောက်ပြီး ငြိမ်းချမ်းစွာ အေးအတူပူအမျှ အတူ 
တကွယှဉ်တွဲနေထိုင်နိုင်သော သာယာဝပြောသည့် တိုင်းပြည်အား တည်ဆောက် 
ရန်။

ပြည်ထောင်စု၏ စံတန်ဖိုး (Union Value)

     (၁)	 ဒီမိုကရေစီအခွင့်အရေးနှင့် အခြေခံလူ့အခွင့်အရေး
     (၂)	 တန်းတူရေး
     (၃)	 ကိုယ်ပိုင်ပြဋ္ဌာန်းခွင့်
     (၄)	 စုပေါင်းခေါင်းဆောင်မှု
     (၅)	 စုံလင်ကွဲပြားခြင်း (Diversity)
     (၆) 	 လူနည်းစုများကို ကာကွယ်ခြင်း

ဖက်ဒရယ်ဒီမိုကရေစီပြည်ထောင်စုတည်ဆောက်ရေးဆိုင်ရာ 
လမ်းညွှန်အခြေခံမူများ

ပြည်ထောင်စု၏အသွင်သဏ္ဌာန်

၁။	 ဒီမိုကရေစီအခွင့်အရေးများ အပြည့်အဝကျင့်သုံးသော၊ အမျ ိုးသားတန်း 
တူရေးနှင့် ကိုယ်ပိုင်ပြဋ္ဌာန်းခွင့်ရှိသော ဖက်ဒရယ်ပြည်ထောင်စုအင်္ဂါရပ်
များနှင့် ပြည်စုံသော ဖက်ဒရယ်ဒီမိုကရေစီပြည်ထောင်စုကို တည်ဆောက် 
မည်။

၂။	 ဖက်ဒရယ်ဒီမိုကရေစီပြည်ထောင်စုကို ဒီမိုကရစီနှင့် ကိုယ်ပိုင်ပြဋ္ဌာန်းခွင့် 
အပြည့်အဝရှိသော တန်းတူသည့် ပြည်ထောင်စုအဖွဲ့ဝင်ပြည်နယ်များဖြင့် 
ဖွဲ့စည်းသည်။

၃။	 ပြည်ထောင်စုအဖွဲ့ဝင်ပြည်နယ်တိုင်းတွင် သီးခြားဥပဒေပြုရေးအာဏာ၊ 
သီးခြားအုပ်ချုပ်ရေးအာဏာနှင့် သီးခြားတရားစီရင်ရေးအာဏာတို့ ရှိ 
သည်။

ပြည်ထောင်စုအာဏာ

၄။	 ပြည်ထောင်စုအဖွဲ့ဝင် ပြည်နယ်များနှင့် ယင်းပြည်နယ်များရှိ ပြည်သူလူထု 
သည် အချုပ်အခြာအာဏာ၏ မူရင်း ပိုင်ရှင်များဖြစ်ကြသည်။

၅။	 ဖက်ဒရယ် ပြည်ထောင်စု အချုပ်အခြာအာဏာ၏မဏ္ဍိုင် သုံးရပ်ဖြစ်သည့် 
ဥပဒေပြုရေးအာဏာ၊ အပုခ်ျုပရ်ေး အာဏာ၊ တရားစရီငရ်ေးအာဏာတို့ကိ ု
လွတ်လပ်စွာပိုင်းခြားကျင့်သုံးသည်။

၆။	 ပြည်ထောင်စုအာဏာ၊ ပြည်နယ်အာဏာနှင့် ထပ်တူပြုအာဏာများကို 
သတ်မှတ်ပြဋ္ဌာန်းရမည်။ ဖက်ဒရယ် ပြည်ထောင်စုအဖွဲ့ဝင်ပြည်နယ်များ
အားလုံး၏ ဘုံအကျ ိုးစီးပွားအတွက် ကျင့်သုံးရန် လိုအပ်သောအခွင့် 
အာဏာများကိုသာ ပြည်ထောင်စုသို့အပ်နှင်းသည်။ ပြည်ထောင်စု အာ 
ဏာ၊ ပြည်နယ်အာဏာနှင့် ထပ်တူပြု အာဏာများတွင် ထည့်သွင်းဖော် 
ပြထားခြင်းမရှိသည့် ကြွင်းကျန်နေသည့်အာဏာများသည် ပြည်ထောင်စု 
အဖွဲ့ဝင် ပြည်နယ်များတွင် တည်ရှိသည်။

ပြည်ထောင်စုဥပဒေပြုရေး

၇။	 ဖက်ဒရယ်လွှတ်တော်ကို အာဏာတူသည့် ဖက်ဒရယ်အထက်လွှတ်တော် 
နှင့် ဖက်ဒရယ်အောက်လွှတ်တော်တို့ ဖြင့် ဖွဲ့စည်းသည်။ အထက်လွှတ် 
တော်ကို ဖက်ဒရယ်ပြည်ထောင်စုအဖွဲ့ဝင် ပြည်နယ်အသီးသီးက အရေ 
အတွက် တူညီစွာ ရွေးချယ်စေလွှတ်သည့် ကိုယ်စားလှယ်များဖြင့် ဖွဲ့ 
စည်းသည်။ အောက်လွှတ်တော်ကို လူဦးရေအပေါ်တွင် အခြေခံ၍သော် 
လည်းကောင်း၊ မြို့နယ်အပေါ်တွင် အခြေခံ၍သော်လည်းကောင်း ရွေး 
ကောက်ပွဲများတွင် မဲဆန္ဒရှင်ပြည်သူများက ရွေးကောက်တင်မြှောက်လိုက် 
သည့် ကိုယ်စားလှယ်များဖြင့် ဖွဲ့စည်းသည်။ 

ပြည်ထောင်စုအုပ်ချုပ်ရေးနှင့် ပြည်ထောင်စုဦးသျှောင်

၈။	 ဖက်ဒရယ်ပြည်ထောင်စု၏ အုပ်ချုပ်ရေးစနစ်သည် ဝန်ကြီးချုပ်ဦးဆောင် 
သော စနစ် (Parliamentary System) ဖြစ်သည်။ ဝန်ကြီးချုပ်ဦးဆောင် 
သောစနစ်တွင် ပြည်ထောင်စုဦးသျှောင် (သို့) ပြည်ထောင်စုသမ္မတ ထားရှိ 

သော စနစ် ဖြစ်သည်။
၉။	 ဖက်ဒရယ်ပြည်ထောင်စုသမ္မတသည် ဖက်ဒရယ်ပြည်ထောင်စု၏ဦးသျှော

င်ဖြစ်သည်။ ပြည်နယ်လွှတ်တော် အသီးသီးက တစ်ပြည်နယ်လျှင် တစ်ဦး 
ကျစီ ပေးပို့သော သမ္မတလောင်းများအနက် တစ်ဦးကို သမ္မတအဖြစ် 
ဖက်ဒရယ် အထက်လွှတ်တော် ကိုယ်စားလှယ်စုစုပေါင်း၏ သုံးပုံနှစ်ပုံ 
ထောက်ခံမဲဖြင့် ရွေးကောက်တင်မြှောက်ရမည်။ ဖက်ဒရယ်ပြည်ထောင်စု
သမ္မတသညပ်ြညထ်ောငစ်ကုာကယွရ်ေးနငှ် ့ပြညထ်ောငစ်လုုခံြုရံေးတပဖ်ွဲ့ 
အားလုံး၏ စစ်သေနာပတိချုပ်ဖြစ်သည်။ အမြင့်ဆုံး အရေးပေါ် အခြေ 
အနေကို သမ္မတက ထုတ်ပြန်ရမည်။

၁၀။	 ဖက်ဒရယ်ပြည်ထောင်စုဝန်ကြီးချုပ် ဦးဆောင်သောဝန်ကြီးအဖွဲ့ ဖြင့် ဖက် 
ဒရယ် ပြည်ထောင်စုအစိုးရကို ဖွဲ့စည်းရမည်။ ဖက်ဒရယ်ပြည်ထောင်စု 
ဝန်ကြီးချုပ်အား ပြည်ထောင်စုအောက်လွှတ်တော် ကိုယ်စားလှယ်များထဲ 
က တစ်ဦးကို လွှတ်တော်ကိုယ်စားလှယ် စုစုပေါင်း၏ ထက်ဝက်ကျော် 
ဆန္ဒမဲဖြင့် ရွေးချယ်ရမည်။ ဖက်ဒရယ် ပြည်ထောင်စုဝန်ကြီးချုပ်သည် 
ဖက်ဒရယ်အောက်လွှတ်တော်ကို တာဝန်ခံရမည်။

ပြည်ထောင်စုတရားစီရင်ရေးနှင့် ဖွဲ့စည်းပုံအခြေခံဥပဒေဆိုင်ရာတရားရုံး

၁၁။	 ဖက်ဒရယ်ပြည်ထောင်စု တရားစီရင်ရေးအာဏာကို ကျင့်သုံးနိုင်ရန် 
အတွက် ဖက်ဒရယ်ပြည်ထောင်စုတရား လွှတ်တော်ချုပ်နှင့် ၎င်း၏လက် 
အောက်ခံ ဖက်ဒရယ်ပြည်ထောင်စုတရားရုံးများ အဆင့်ဆင့် ဖွဲ့စည်းထား 
ရှိ ရမည်။ ဖက်ဒရယ်ပြည်ထောင်စုသမ္မတက အဆိုပြုတင်သွင်းလာသော 
ဖက်ဒရယ်ပြည်ထောင်စု တရားသူကြီးချုပ်အား ဖက်ဒရယ်အထက်လွှတ် 
တော်က စိစစ်အတည်ပြုပေးရမည်။

၁၂။	 ဖက်ဒရယ်ပြည်ထောင်စုနှင့် ပြည်နယ်အကြားတွင်သော်လည်းကောင်း၊ 
ပြည်နယ် အချင်းချင်းအကြားတွင်သော်လည်းကောင်း ဖွဲ့စည်းပုံအခြေခံ 
ဥပဒေနှင့် ပတ်သက်သောအငြင်းပွားမှုများကို ဖြေရှင်းဆောင်ရွက်ရန် 
အတွက် လွတ်လပ်သော ဖွဲ့စည်းပုံအခြေခံဥပဒေဆိုင်ရာတရားရုံးကို ဖွဲ့ 
စည်းထူထောင်ရမည်။



ပါတီမူဝါဒလမ်းစဉ်

31

ပြည်နယ်ဖွဲ့စည်းပုံအခြေခံဥပဒေ

၁၃။	 ပြည်ထောင်စုအဖွဲ့ဝင်ပြည်နယ်များသည် ပြည်နယ်သားများ၏ သဘော 
ဆန္ဒနှင့် ကိုက်ညီသည့် ပြည်နယ် ဖွဲ့စည်းပုံ အခြေခံဥပဒေများကို လွတ် 
လပ်စွာ ရေးဆွဲပြဋ္ဌာန်းခွင့် ရှိသည်။

၁၄။	 ပြည်နယ်တွင်းဒေသန္တရအဆင့်အုပ်ချုပ်မှုကို ပြည်နယ်ဖွဲ့စည်းပုံအခြေခံဥ
ပဒေတွင် ရှင်းလင်းတိကျစွာ ဖော်ပြပြီး ၎င်း၏လုပ်ပိုင်ခွင့်အာဏာများ 
နှင့် အခွန်ဘဏ္ဍာကောက်ခံယူနိုင်သည့် စာရင်းများ တိကျစွာသတ်မှတ် 
ပြဋ္ဌာန်းထားရမည်။ ပြည်နယ်အတွင်းရှိ တိုင်းရင်းသားလူမျ ိုးတိုင်း၏ 
နိုင်ငံရေး၊ လူမှုရေး၊ စီးပွားရေး၊ ယဉ်ကျေးမှု ဓလေ့ထုံးတမ်းစသည့် ကဏ္ဍ
အသီးသီးနှင့်သက်ဆိုင်သောအခွင့်အရေးများကို သာတူညီမျှစွာ ဖန်တီး 
ပေးရမည်။

လွတ်လပ်သော ကော်မရှင်များ

၁၅။	 ဖက်ဒရယ်ပြည်ထောင်စုတွင် အောက်ဖော်ပြပါ လွတ်လပ်သောကော်မရှင် 
များကို ဖွဲ့စည်းထားရှိရမည်။
(၁)	 အကျင့်ပျက်ခြစားမှုတိုက်ဖျက်ရေးကော်မရှင် (Anti-corruption 

Commission)
(၂)	ရွေ းကောက်ပွဲကော်မရှင် (Election Commission) 
(၃)	 ခွဲခြားမှုပပျောက်ရေးနှင့် လူ့အခွင့်အရေးကော်မရှင်(Anti-Segre-

gation and Human Rights Commission)
(၄)	 သတင်းအချက်အလက် သိပိုင်ခွင့်ကော်မရှင် (Rights to Infor-

mation Commission)

နိုင်ငံရေးနှင့်ဘာသာရေး

၁၆။	 ဖက်ဒရယ်ပြည်ထောင်စုသည် နိုင်ငံရေးနှင့်ဘာသာရေး ရောယှက်ခြင်းမရှိ 
သော၊ မည်သည့်ဘာသာ၊ အယူဝါဒကိုမျှ နိုင်ငံတော်ဘာသာအဖြစ် ပြဋ္ဌာန်း 
ခြင်းမရှိသော၊ ဘာသာရေးကို အခြေမခံသော နိုင်ငံရေးစနစ်ကို ကျင့် 
သုံးသည်။

ဖက်ဒရယ်ဘဏ္ဍာရေး

၁၇။	 ပြည်ထောင်စုအဆင့် အစိုးရနှင့် ပြည်နယ်အဆင့် အစိုးရများအကြား တိ 
ကျ၍ စည်းစနစ်ကျသော အခွန်ဘဏ္ဍာ ကောက်ခံသည့်စာရင်းကို ဖွဲ့စည်း 
ပုံအခြေခံဥပဒေတွင် တိကျစွာ ပြဋ္ဌာန်းထားရမည်။ ပြည်ထောင်စုအခွန် 
ဘဏ္ဍာ ကောက်ခံသောယန္တရားနှင့် ပြည်နယ်အခွန်ဘဏ္ဍာကောက်ခံသော 
ယန္တရားတို့ သီးခြားစီ ရှိရမည်။

၁၈။	 ဖက်ဒရယ်ပြည်ထောင်စုနှင့် ပြည်နယ်တို့အကြား ဘဏ္ဍာရေးဆိုင်ရာစီမံခ
န့်ခွဲခြင်းနှင့် ခွဲဝေခြင်းဆိုင်ရာဥပဒေများကို ရေးဆွဲပြဋ္ဌာန်းရမည်။ ပြည် 
ထောင်စုအဖွဲ့ဝင်ပြည်နယ်များ ဘက်စုံညီမျှဖွံ့ ဖြိုးတိုးတက်ရေးအတွက် 
ဘဏ္ဍာရေးဆိုင်ရာ သာတူညီမျှရေးအစီအစဉ်ကို ရေးဆွဲပြဋ္ဌာန်းထားရ 
မည်။

သဘာဝသယံဇာတ

၁၉။	 ဖက်ဒရယ်ပြည်ထောင်စုနှင့် ပြည်နယ်တို့အကြား သဘာဝသယံဇာတစီမံ 
ခန့်ခွဲခြင်းနှင့် ခွဲဝေခြင်းဆိုင်ရာဥပဒေ ကို ရေးဆွဲပြဋ္ဌာန်းရမည်။

၂၀။	 ပြည်နယ်အတွင်းရှိ သဘာဝသယံဇာတအရင်းအမြစ်များအားလုံး၏ မူ 
ရှင်းပိုင်ရှင်သည် ပြည်နယ်အတွင်း နေထိုင်သော ပြည်နယ်သားများ 
ဖြစ်သည်။ ပြည်နယ်အတွင်းရှိ သဘာဝသယံဇာတအရင်းအမြစ်များ စူး 
စမ်း ရှာဖွေခြင်း၊ တူးဖော်ထုတ်လုပ်သုံးစွဲခြင်း၊ ရောင်းဝယ်ဖောက်ကား 
ခြင်း၊ ထိန်းသိမ်းကာကွယ်ခြင်း စသည်တို့ကို ပြည်နယ်က လွတ်လပ်စွာ 
စီမံခန့်ခွဲပိုင်ခွင့် ရှိသည်။

၂၁။	 ဖက်ဒရယ်ပြည်ထောင်စုတွင် သယံဇာတဝင်ငွေများအနက် အမြောက် 
အများ ထွက်ရှိသော သယံဇာတမှ ရရှိသော ဘဏ္ဍာငွေများကို သက်ဆိုင်ရာ 
ပြည်နယ်က အပြည့်အဝအကျ ိုးခံစားခွင့်ရှိသည်။ သဘာဝသယံဇာတ 
အရင်းအမြစ်များ ထုတ်ယူသုံးစွဲရာတွင် သက်ဆိုင်ရာ ဒေသခံများ၏ 
သဘောဆန္ဒကို ရယူရမည့်အပြင် ထိုဒေသ၏ ဖွံ့ ဖြိုးတိုးတက်မှုကိုလည်း 
တိုက်ရိုက်အကျ ိုးပြုမှု ရှိရမည်။ သဘာဝသံယဇာတများ ထုတ်ယူသည့် 
အတွက် ဖြစ်ပေါ်လာမည့် လူထုအပေါ် သက်ရောက်သည့် ဆိုးကျ ိုးများနှင့် 
ပျက်စီးဆုံးရှုံးသွားသော ဂေဟစနစ်ကို ပြန်လည်ကုစားရေးအတွက် သီး 

ခြားအခွန်ငွေ ကောက်ခံပြီး ရန်ပုံငွေအစီအစဉ်တစ်ရပ်ကို ရေးဆွဲပြဋ္ဌာန်း 
ထားရမည်။

အခြေခံအခွင့်အရေးများနှင့် တိုင်းရင်းသားလူနည်းစုများ၏အခွင့်အရေးများ

၂၂။	 ပြည်ထောင်စုဖွား တိုင်းရင်းသားလူမျ ိုးများ အားလုံးသည် လူပုဂ္ဂိုလ် 
တစ်ဦးချင်းအလိုက် ခံစားခွင့်ရှိသည့် တသီးပုဂ္ဂလအခွင့်အရေးများ (In-
dividual Rights) နှင့် တိုင်းရင်းသားလူမျ ိုးများ လူမျ ိုးအလိုက် ခံစား 
ခွင့်ရှိသည့် စုပေါင်းအခွင့်အရေးများ (Collective Rights) ကို အပြည့်အ၀ 
ခံစားပိုင်ခွင့်ရှိရမည်။

၂၃။	 ပြည်ထောင်စုဖွားတိုင်းရင်းသားလူမျ ိုးများ မဟုတ်ကြသော်လည်း ပြည် 
ထောင်စု၏နိုင်ငံသားအဖြစ် ခံယူထားသော နိုင်ငံသားတိုင်းသည် နိုင်ငံ 
သားများ၏ အခြေခံအခွင့်အရေး (Citizen Rights) များကို အပြည့်အဝ 
ခံစားခွင့်ရှိရမည်။

၂၄။	 ကျားမဆိုင်ရာ လိင်ကွဲပြားမှုကို အခြေခံသော ခွဲခြားဆက်ဆံမှုများကို 
လုံးဝ ပိတ်ပင်ဟန့်တား ထားရမည်။

၂၅။	 တိုင်းရင်းသားလူမျ ိုးစုများ၏ ရိုးရာ ဓလေ့ထုံးတမ်း အစဉ်အလာများ၊ 
ဘာသာစကားများကို ဥပဒေနှင့်အညီ လွတ်လပ်စွာ ထိန်းသိမ်းကာကွယ် 
မြှင့်တင်ခွင့် ရှိစေရမည်။ တိုင်းရင်းသားလူမျ ိုးများ၏ မွေးရာပါအခွင့် 
အရေးအဖြစ် ပိုင်ဆိုင်ထားသော အမျ ိုးသားလက္ခဏာနှင့် ယဉ်ကျေးမှု 
ဆိုင်ရာ အခွင့်အရေးများကို မည်သည့်အခြေအနေတွင်မျှ ရုပ်သိမ်းဟန့် 
တားခြင်း မရှိစေရ။ တိုင်းရင်းသားလူမျ ိုးစုငယ်များအား နိုင်ငံရေးနှင့် 
ဆုံးဖြတ်ချက် ချမှတ်သည့်အခန်းကဏ္ဍတွင် ပူးပေါင်းပါဝင် ဆောင်ရွက်နိုင် 
ရန် ပြည်နယ်အစိုးရ၊ ပြည်နယ်လွှတ်တော်နှင့် ဒေသန္တရအုပ်ချုပ်မှုများတွင် 
ဦးစားပေးမှု သို့မဟုတ် သီးသန့်နေရာပေးမှုများကို ဆောင်ရွက်ပေးရန် 
လိုအပ်သည်။

၂၆။	 တိုင်းရင်းသားလူမျ ိုးများ၏ စာပေ၊ ဘာသာစကားကို ကျောင်းပညာ 
သင်ကြားမှုတွင် တရားဝင်လက်တွေ့ သင်ကြား အသုံးပြုရမည့်အပြင် 
ပြည်ထောင်စု တိုင်းရင်းသားဘာသာစကားတက္ကသိုလ်ကို ဖွင့်လှစ်ရမည်။

ဖက်ဒရယ်ပြည်ထောင်စုလုံခြုံရေးစနစ်

၂၇။	 ပြည်ထောင်စုအဆင့်၊ ပြည်နယ်အဆင့်နှင့် ဒေသန္တရအဆင့်ရှိ အရပ်သား 
အစိုးရများအကြား လုပ်ပိုင်ခွင့်ဆိုင်ရာ အာဏာခွဲဝေခြင်း၊ အစုအဖွဲ့(သို့)
လူပုဂ္ဂိုလ်အတွက် သီးခြားပေးအပ်ထားသော အခွင့်အရေးများဆိုင်ရာ 
ခွဲဝေခြင်းနှင့် ဆုံးဖြတ်ချက်ချမှတ်ခြင်းဆိုင်ရာအာဏာခွဲဝေခြင်းတို့ ကျင့် 
သုံးပြီး ဒေသခံတို့၏ဓလေ့ထုံးတမ်းများ၊ စိုးရိမ်ချက်များနှင့် လိုအပ် 
ချက်များကို ထင်ဟပ်ပုံဖော်သည့် သက်ဆိုင်ရာပထဝီအနေအထားအခြေခံ 
မဟာ ဗျူဟာများချမှတ်မှုနှင့် လုံခြုံရေးဆိုင်ရာတာဝန်ရှိသူများ တာဝန်ချ 
ထားမှုတို့ လုပ်ဆောင်ကာ ပြည်သူလူထု လုံခြုံရေး၊ ရပ်ရွာဘေးအန္တရာယ် 
တားဆီးရေးနှင့် ပြည်ထောင်စုကာကွယ်ရေးကို အာမခံသည့် လူမျ ိုးပေါင်း 
စုံ၊ ဘက်ပေါင်းစုံလွှမ်းခြုံပူးပေါင်းပါဝင်သည့် အဖွဲ့အစည်းများ၊ အင်အား 
စုများနှင့် ဝန်ဆောင်မှုများကို အကောင်အထည်ဖော် ဆောင်ရွက်သည့် 
ဖက်ဒရယ်ပြည်ထောင်စု လုံခြုံရေးစနစ်တစ်ရပ် တည်ဆောက်ရမည်။

လက်နက်ကိုင်တပ်ဖွဲ့များ (လုံခြုံရေးနှင့်ကာကွယ်ရေး)

၂၈။	 ဖက်ဒရယ်ပြည်ထောင်စု၏လုံခြုံရေးနှင့် ကာကွယ်ရေးဆိုင်ရာ မူဝါဒများ 
သည် လူသားလုံခြုံမှုကို အခြေခံရမည်။ ဖက်ဒရယ် ပြည်ထောင်စု လုံခြုံ 
ရေးနှင့် ကာကွယ်ရေးဆိုင်ရာတပ်ဖွဲ့များ အားလုံးသည် ဒီမိုကရေစီနည်း 
ကျ ရွေးကောက်တင်မြှောက်ထားသော အရပ်သားအစိုးရ၏ ကွပ်ကဲမှုနှင့် 
စီမံအုပ်ချုပ်မှု အောက်တွင် ရှိရမည်။

၂၉။	 ဖက်ဒရယ်လွှတ်တော်သည် ပြည်ထောင်စု၏လုံခြုံရေးနှင့် ကာကွယ်ရေး 
ဆိုင်ရာ မူဝါဒများနှင့်  ဥပဒေများကို ရေးဆွဲပြဋ္ဌာန်းပေးရမည်။ ကာကွယ် 
ရေးနှင့် လုံခြုံရေးဆိုင်ရာ အသုံးစရိတ်များကို ဖက်ဒရယ်လွှတ်တော်က 
စိစစ် အတည်ပြုပေးရမည်။

၃၀။	 ပြည်ထောင်စုရဲတပ်ဖွဲ့နှင့် ပြည်နယ်ရဲတပ်ဖွဲ့တို့ကို သီးခြားစီ ဖွဲ့စည်းရ 
မည်။ ပြည်နယ်လုံခြုံရေးတပ် ဖွဲ့စည်းခွင့် ရှိသည်။ ပြည်နယ်ရဲတပ်ဖွဲ့နှင့် 
ပြည်နယ်လုံခြုံရေးတပ်တို့သည် သက်ဆိုင်ရာပြည်နယ်အစိုးရ၏ အုပ်ချုပ် 
ကွပ်ကဲမှုအောက်တွင်ရှိသည်။ ပြည်ထောင်စုလုံခြုံရေးနှင့် အရေးပေါ် 
အခြေအနေတွင်လည်းကောင်း၊ သဘာဝကပ်ဘေးအန္တရာယ်များနှင့် 

ကယ်ဆယ်ရေးဆိုင်ရာလုပ်ငန်းများကို ထိရောက်စွာ ဆောင်ရွက်နိုင်ရန် 
အတွက်သော်လည်းကောင်း ပြည်ထောင်စုအစိုးရမှ ပြည်နယ်လုံခြုံရေး 
တပ်ဖွဲ့များ၏ အင်အားကို သက်ဆိုင်ရာပြည်နည်အစိုးရ၏ ခွင့် ပြုချက်ဖြင့် 
အသုံးပြုခွင့် ရှိသည်။ ပြည်နယ်ရဲတပ်ဖွဲ့နှင့် ပြည်နယ်လုံခြုံရေးတပ်တို့၏ 
အသုံးစရိတ်များကို သက်ဆိုင်ရာပြည်နယ်လွှတ်တော်က စိစစ်အတည်ပြု 
ပေးရမည်။

၃၁။	 ဖက်ဒရယ်ပြည်ထောင်စု၏ အမျ ိုးသားကာကွယ်ရေးနှင့် လုံခြုံရေးကောင် 
စီကို  ဖွဲ့စည်းရမည်။ ၎င်းကောင်စီတွင် ပြည်နယ်ကာကွယ်ရေးနှင့် လုံခြုံ 
ရေးကောင်စီများမှ အနည်းဆုံးတဦးစီ အပါအဝင် ကောင်စီဝင် စုစုပေါင်း 
၏ ၃၀ ရာခိုင်နှုန်းထက် မကျော်သော ပြည်ထောင်စုအဆင့် ပုဂ္ဂိုလ်များဖြင့် 
ဖွဲ့စည်းရမည်။

စီမံခန့်ခွဲရေးနှင့် ပြည်သူ့ရေးရာ ဝန်ထမ်းခြင်း 
(Administration and Public Services)

၃၂။	 စီမံခန့်ခွဲခြင်းနှင့် ပြည်သူ့ဝန်ထမ်းခြင်းလုပ်ငန်းများတွင် တာဝန်ထမ်း 
ဆောင်မည့်သူများအား လေ့ကျင့် သင်ကြား ပျ ိုးထောင်ရန်အတွက် ဝန်ထ
မ်းလေ့ကျင့်သင်ကြားရေးကျောင်းများ ဖွင့်လှစ်ရမည်။ အဆိုပါ သင် 
တန်းကျောင်းများတွင် သင်ကြားမည့် သင်ရိုးညွှန်းတမ်းဆိုင်ရာစံနှုန်း
များကို ပြည်ထောင်စုအစိုးရက သတ်မှတ်ပြဋ္ဌာန်းပေးရမည်။

၃၃။	 ပြည်နယ်များတွင် တာဝန်ထမ်းဆောင်မည့်သူများအတွက် သက်ဆိုင်ရာ 
ပြည်နယ်တွင် စီမံခန့်ခွဲခြင်းနှင့် ပြည်သူ့ ဝန်ထမ်းခြင်းဆိုင်ရာ ဝန်ထမ်း
လေ့ကျင့်သင်ကြားရေးကျောင်းများ သီးခြားဖွင့်လှစ်ခွင့်ရှိသည်။

အပိုင်း (၂)

အထွေထွေ မူဝါဒများ

General Policies

၁။ 	၂၀၃၀ ခုနှစ်မှာ ကျွန်ုပ်တို့ 
	ဖြ စ်ချင်မြင်ချင်သောနိုင်ငံ
	 (The Country We Want To See in 2030)

	 ၂၀၃၀ ခုနှစ်မှာ ပြည်ထောင်စုကြီးကို ဘယ်လိုမြင်ချင်ပါသလဲ၊ ဘယ် 
လိုဖြစ်ချင်ပါသလဲ၊ အခြားနိုင်ငံတွေက ဘယ်လိုအထင်ခံစေချင်ပါသလဲ ဆိုတာ 
ပြည်သူတစ်ရပ်လုံး စဉ်းစားရမယ့် အချက်ဖြစ်ပါတယ်။ ဒီနိုင်ငံကို ဘယ်လို 
အဆင့်အတန်းရှိတဲ့ နိုင်ငံအဖြစ်တည်ဆောက်ကြမလဲ ဆိုတာကို ဝိုင်းဝန်းကြိုး 
ပမ်းကြရမှာ ဖြစ်တယ်။
	 တစ်ချိန်က အရှေ့တောင်အာရှမှာ အတိုးတက်ဆုံးနိုင်ငံ ဖြစ်ခဲ့ဖူးတာကို 
ပြန်ပြီးတော့ အသက်သွင်းနိုင်ဖို့ လိုအပ်ပါတယ်။ ဒီလိုအသက်သွင်းဖို့ဆိုတာ 
ဒီနိုင်ငံကို ချစ်မြတ်နိုးဖို့လိုအပ်သလို၊ ဒီနိုင်ငံကို “ငါလည်း ပိုင်ဆိုင်ပါတယ်” ဆိုတဲ့ 
ခံယူချက် (Sense of Belonging) ရှိလာဖို့ ဆောင်ရွက်ရမှာ ဖြစ်ပါတယ်။ ပြည်မ 
မှာ နေထိုင်ခြင်းမရှိတဲ့ တောင်တန်းသားတွေက ရန်ကုန် (သို့) မန္တလေးကို လာ 
မယ်ဆိုရင် ဗမာပြည်ကို သွားမယ်လို့ ဆိုကြတယ်။ ပြန်မယ် ဆိုတော့ ငါတို့ 
ရှမ်းပြည် ပြန်မယ်၊ ကချင်ပြည်ပြန်မယ်၊ ကယားပြည်ပြန်မယ်၊ ချင်းတောင် ပြန် 
မယ် စသည်ဖြင့် ပြောကြတယ်။ ပြည်မဟာ သူတို့နဲ့ မသက်ဆိုင်ဘူးလို့ အထင် 
ရှိကြပါတယ်။ ဒါကတော့ဒီပြည်ထောင်စုကြီးကို “ငါလည်းပိုင်ဆိုင်ပါတယ်” ဆို 
တဲ့  ပြည်ထောင်စုကို ချစ်တဲ့စိတ်ဓာတ် ရှိအောင် အစိုးရမင်းများအဆက်ဆက်က 
လုပ်ဆောင်ခဲ့ ခြင်းမရှိလို့ ဖြစ်တယ်။ ပြည်ထောင်စုရဲ့ လက္ခဏာတွေကို တည် 
ဆောက်ခဲ့ ခြင်း မရှိလို့လည်း ဖြစ်တယ်။ ဒါကြောင့် ပြည်ထောင်စုသားအားလုံး 
သက်ဝင်လက်ခံနိုင်တဲ့ ပြည်ထောင်စုလက္ခဏာတွေကို တည်ဆောက်ရမှာ ဖြစ် 
တယ်။ ပြည်ထောင်စုလက္ခဏာတည်ဆောက်ရေးမှာ အသွင်သဏ္ဌာန်လက္ခဏာ
တည်ဆောက်ရေးနဲ့ အနှစ်သာရလက္ခဏာ တည်ဆောက်ရေးဆိုပြီး ခွဲခြားနိုင် 
ပါတယ်။

ပြည်ထောင်စုလက္ခဏာတည်ဆောက်ရေး 
(Building Characteristics of the Union)

(၁.၁) 	 အသွင်သဏ္ဌာန်လက္ခဏာတည်ဆောက်ရေး 
	 (Building Symbolic Characteristics)

(၁.၁.၁)	 ပြည်ထောင်စုသားအားလုံး ပိုင်ဆိုင်သော၊ လက်ခံသော 
သင်္ကေတ အမှတ်အသားနှင့် ထူးခြားသည့် ဝိသေသများကို 
ဖော်ထုတ်ရန်၊ ပြည်ထောင်စုနှင့် သက်ဆိုင်သောနေရာများ 
အားလုံးတွင် ၎င်းသင်္ကေတ၊ အမှတ်အသားများကို သုံးစွဲရန်၊

(၁.၁.၂)	 ပြည်နယ်များ၏ သင်္ကေတ အမှတ်အသားများကိုလည်း 
သတ်မှတ်ကာ သက်ဆိုင်ရာပြည်နယ် အတွက် သုံးစွဲရန်၊

(၁.၁.၃)	 ပြည်ထောင်စုနှင့် သက်ဆိုင်သောနေရာများတွင် ပြည်နယ်
အားလုံး၏သင်္ကေတအမှတ်တံဆိပ်တို့ကို ထားရှိရန်၊

(၁.၁.၄)	 သက်ဆိုင်ရာတိုင်းရင်းသားလူမျ ိုးတို့၏ သမိုင်းအမွေအနှစ်၊ 
နေ့ထူးနေ့ မြတ်၊ သမိုင်းဆိုင်ရာ မတူကွဲပြားမှုကို လက်ခံပြီး 
အပြန်အလှန်ကူညီထိန်းသိမ်းရန်။

(၁.၂) 	 အနှစ်သာရလက္ခဏာတည်ဆောက်ရေး 
	 (Building Hardcore Characteristics)

(၁.၂.၁)	 တန်းတူရေး၊ ကိုယ်ပိုင်ပြဋ္ဌာန်းခွင့် အပြည့်အဝရှိသော ပြည်
ထောင်စုအဖွဲ့ဝင်ပြည်နယ်များဖြင့် ပြည်ထောင်စုကို ဖွဲ့စည်း 
တည်ဆောက်ရန်၊

(၁.၂.၂)	 ဥပဒေပြုရေး၊ အုပ်ချုပ်ရေးနှင့် တရားစီရင်ရေးဟူသည့် အာ 
ဏာကြီး သုံးရပ် ခွဲခြားကျင့်သုံးခြင်းနှင့် အပြန်အလှန်ထိန်း
ကျောင်းခြင်းတို့ကို အားကောင်းအောင် တည်ဆောက်ရန်၊

(၁.၂.၃)	 ပြည်ထောင်စုနှင့် ပြည်နယ်ကြားသော်လည်းကောင်း၊ ပြည် 
နယ်အချင်းချင်းကြားသော်လည်းကောင်း ကောင်းမွန်သော 
အစိုးရအချင်းချင်းကြားဆက်ဆံရေး ခိုင်မာအားကောင်းလာ 
ရေး တည်ဆောက်ရန်၊

(၁.၂.၄)	ဘ ဏ္ဍာရေးနှင့်သဘာဝသယံဇာတ စီမံခန့်ခွဲရေးနှင့်ခွဲဝေရေး
တို့တွင် ပြည်နယ်အားလုံး သာတူညီမျှ ဖွံ့ ဖြိုးတိုးတက်ရေးကို 
ရှေးရှုရန်၊

(၁.၂.၅)	ဒေ သန္တရအုပ်ချုပ်ရေးအဆင့်အထိ ပီပြင်သည့် ဖက်ဒရယ်ပုံစံ 
အုပ်ချုပ်ရေးစနစ်ကို တည်ဆောက်သွားရန်၊

	 စတာတွေပဲ ဖြစ်ပါတယ်။ ဖော်ပြခဲ့တဲ့ အချက်အလက်များဟာ လုပ် 
ဆောင်ရမယ့် အချက်အလက်အချ ို့သာဖြစ်ပြီး ပြည်ထောင်စု ပီပီပြင်ပြင် ဖြစ်ပေါ် 
လာဖို့ ဒီထက်မက ကျယ်ကျယ်ပြန့် ပြန့် ဆောင်ရွက်ရမှာ ဖြစ်ပါတယ်။
	 နှစ်ပေါင်း ၇၀ ကျော် ဖြစ်ပွားခဲ့တဲ့ ပြည်တွင်းပဋိပက္ခတွေကို ချုပ်ငြိမ်းစေ 
ဖို့ သက်ဆိုင်ရာ တိုင်းရင်းသားလက်နက်ကိုင်အဖွဲ့အစည်းများအားလုံးကို ခေါ် 
ယူပြီး ပြည်ထောင်စုသစ် တည်ဆောက်ရေး ညှိနှိုင်းဆောင်ရွက်ရပါမယ်။ ဘယ် 
သူမှ ချန်လှပ်ထားခဲ့လို့ မရပါဘူး။ ပြည်ထောင်စုရဲ့ အရင်းခံပြဿနာဟာ နိုင်ငံ 
ရေးပြဿနာဖြစ်တယ် ဆိုတာကို နားလည်သိရှိပြီး စိတ်နှလုံးကြီးကြီးနဲ့ စေ့စပ် 
ညှိနှိုင်း အဖြေရှာရမှာ ဖြစ်ပါတယ်။ သို့မှသာ ပြည်တွင်းငြိမ်းချမ်းရေးကို တည် 
ဆောက်နိုင်ပါမယ်။
	 ပြည်တွင်းငြိမ်းချမ်းရေးကို တည်ဆောက်နိုင်ပါမှ တိုင်းပြည်ဖွံ့ ဖြိုးတိုး
တက်ရေးအတွက် စုပေါင်းတာဝန်ယူ၊ စုပေါင်းခေါင်းဆောင်မှုနဲ့ တည်ဆောက်ရ 
မှာ ဖြစ်ပါတယ်။ မှန်ကန်ခေတ်မီတဲ့ စီးပွားရေးဆိုင်ရာ မူဝါဒများကို ချမှတ်ပြီး 
စီးပွားရေးအဆောက်အအုံ တိုးတက်ရေးအတွက် လုပ်ဆောင်ရပါမယ်။ စီးပွား 
ရေးဆိုင်ရာ စီမံကိန်းများကို ဖော်ဆောင်ရာမှာ ပြည်ထောင်စုတစ်ခုလုံး တပြေးညီ 
ဖွံ့ ဖြိုးတိုးတက်စေမယ့် နည်းလမ်းနဲ့ ဆောင်ရွက်ရမှာ ဖြစ်ပါတယ်။ ပြည်ထောင်
စုအဖွဲ့ဝင်ပြည်နယ်များအတွက် တူညီတဲ့ စီးပွားရေးအခွင့်အလမ်းကို ဖန်တီးပေး 
ရပါမယ်။
	 ပြည်သူအများ လူမှုစီးပွားအစစအရာရာ အဆင်ပြေစေဖို့အတွက် လူမှုဖူ
လုံရေးဆိုင်ရာလုပ်ငန်းများကို နိုင်ငံရဲ့ အရေးကြီးလုပ်ငန်းတစ်ခုအဖြစ် ဆောင် 
ရွက်ရပါမယ်။ လူ့အရင်းအမြစ်ဟာ တိုင်းပြည်ရဲ့ အနာဂတ်ဖြစ်တဲ့ အတွက် လူ့ 
အရင်းအမြစ် ဖွံ့ ဖြိုးတိုးတက်ဖို့ ဘဏ္ဍာငွေလျာထား သတ်မှတ်ပြီး ဆောင်ရွက်ရပါ 
မယ်။ ခေတ်မီတဲ့ အတတ်ပညာ၊ အသိပညာရရှိရေး နိုင်ငံတကာကို ပညာတော် 
သင် အများအပြား စေလွှတ်ရပါမယ်။
	 ပြည်ထောင်စုအတွင်းမှာရှိတဲ့ သဘာဝသယံဇာတတွေကို လက်လွှတ် 

စပယ် တူးဖော်ခြင်း၊ ထုတ်လုပ်ခြင်း၊ ရောင်းဝယ်ဖောက်ကားခြင်းတွေကို ရပ် 
တန့် ပြီး သဘာဝသယံဇာတ ထိန်းသိမ်းရေး မဟာဗျူဟာနှင့်အညီသာ တူးဖော် 
ထုတ်လုပ်ရောင်းချခြင်း ဆောင်ရွက်ရပါမယ်။ တတ်သိပညာရှင်တွေကို ဖိတ်ခေါ် 
ပြီး မဟာဗျူဟာမြောက်တဲ့ မူဝါဒတွေကို ချမှတ်ပြဋ္ဌာန်းရပါမယ်။
	 ပြည်ထောင်စုအဖွဲ့ဝင်ပြည်နယ်များရဲ့ နိုင်ငံရေး၊ စီးပွားရေးနဲ့ လူမှုရေး 
ဆိုင်ရာကိစ္စရပ်တွေ အဆင်ပြေပြည့်စုံမှသာ ပြည်ထောင်စုတစ်ခုလုံးရဲ့ နိုင်ငံရေး၊ 
စီးပွားရေးနဲ့ လူမှုရေးဆိုင်ရာ ကိစ္စရပ်တွေ အဆင်ပြေပြည့်စုံပါမယ်။ အထက်မှာ 
ဖော်ပြခဲ့တဲ့ လိုအပ်ချက်တွေကို ဖြည့်ဆည်းဆောင်ရွက်ရင်း ဒေသတွင်းနိုင်ငံများ 
သာမက နိုင်ငံတကာအလယ်မှာ ဖွံ့ ဖြိုးတိုးတက်ကြွယ်ဝပြီး ငြိမ်းချမ်းတဲ့ ပြည် 
ထောင်စု (Progressive, Prosperous and Peaceful Union) အဖြစ် ဂုဏ်ယူ 
ဝင့် ကြွားနိုင်မှာ ဖြစ်ပါတယ်။

တိုင်းရင်းသား လက်နက်ကိုင်အဖွဲ့အစည်းများ
အားလုံးကို ခေါ်ယူပြီး ပြည်ထောင်စုသစ် 

တည်ဆောက်ရေး ညှိနှိုင်းဆောင်ရွက်ရပါမယ်။ 
ဘယ်သူမှ ချန်လှပ်ထားခဲ့လို့ မရပါဘူး။ 
ပြည်ထောင်စုရဲ့ အရင်းခံပြဿနာဟာ 
နိုင်ငံရေးပြဿနာဖြစ်တယ် ဆိုတာကို 
နားလည်သိရှိပြီး စိတ်နှလုံးကြီးကြီးနဲ့ 

စေ့စပ်ညှိနှိုင်း အဖြေရှာရမှာ ဖြစ်ပါတယ်။ 
သို့မှသာ ပြည်တွင်း ငြိမ်းချမ်းရေးကို 

တည်ဆောက်နိုင်ပါမယ်။

”

၂။ 	ပြည်သူလူထု
	 (People)

(၂.၁) 	 နိုင်ငံသား (Citizenship) 

နိုင်ငံသားဆိုင်ရာအယူအဆ၊ အခွင့်အရေးနှင့်တာဝန်
(Concept, Rights and Duties)

	 ၁၉၂၃ ခုနှစ် မတိုင်မီကာလမှစပြီး ပင်ရင်းနိုင်ငံအဖြစ် အမြဲနေထိုင်ခဲ့တဲ့ 
ကချင်၊ ကယား၊ ကရင်၊ ချင်း၊ ဗမာ၊ မွန်၊ ရခိုင်၊ ရှမ်း စတဲ့ တိုင်းရင်းသားများ 
အပါအဝင် အခြားသောတိုင်းရင်းသားများ၊ မျ ိုးနွယ်စုများအားလုံးဟာ ဒီပြည် 
ထောင်စုရဲ့ နိုင်ငံသားများ ဖြစ်ကြပါတယ်။ ဖော်ပြခဲ့တဲ့ တိုင်းရင်းသားလူမျ ိုး 
မိဘနှစ်ပါးက မွေးဖွားသူတိုင်း  မွေးရာပါ နိုင်ငံသားဖြစ်ပါတယ်။
	 နိုင်ငံသားတိုင်း ပြည်ထောင်စုဖွဲ့စည်းပုံအခြေခံဥပဒေက ပြဋ္ဌာန်းထားတဲ့ 
နိုင်ငံသားဆိုင်ရာ အခွင့်အရေးများ သာမက ကမ္ဘာက အသိအမှတ်ပြုထားတဲ့ 
အခြေခံလူ့အခွင့်အရေးများကို ရရှိခံစားနိုင်ရပါမယ်။ အဆိုပါ အခွင့်အရေးကို 
ဘယ်လိုသော အကြောင်းကိစ္စနဲ့မှ ရုတ်သိမ်းခွင့် မရှိစေရပါ။ အသက်၊ အတွေ့ 
အကြုံ၊ ယုံကြည်မှု၊ လူမျ ိုး၊ ရုပ်ပိုင်းနှင့် စိတ်ပိုင်းဆိုင်ရာ စွမ်းဆောင်ရည်၊ လူမှု 
စီးပွားနောက်ခံ၊ လိင်၊ လိင်ကွဲပြားမှု၊ လိင်စိတ်၊ လိင်စိတ်ခံယူမှုနှင့် လိင်စိတ် 
ဖော်ပြမှုတို့ကြောင့် ခွဲခြားဆက်ဆံခြင်းမျ ိုး မရှိဖို့ လုပ်ဆောင်ရပါမယ်။
	 နိုင်ငံသားတိုင်းဟာ ဆန္ဒမဲပေးပိုင်ခွင့်ရှိသလို ကိုယ်တိုင်ရွေးကောက်ခံ 
ပိုင်ခွင့်လည်း ရှိကြပါတယ်။ ကိုယ့်နိုင်ငံ၊ ကိုယ့်လူမျ ိုး ကောင်းမွန်စွာ ဖွံ့ ဖြိုးတိုး 
တက်ပြီး ရေရှည်တည်တံ့ဖို့ ထိန်းသိမ်းကာကွယ်ရပါမယ်။
	
(၂.၂) 	 တိုင်းရင်းသားလူမျ ိုးစု (Ethnicity)	

မတူကွဲပြားခြင်းနှင့် ဗဟုဝါဒ၊ ပြည်စုံကြွယ်ဝသောပြည်ထောင်စု
(Diversity and Pluralism, the richness of the Union)

	 ပြည်ထောင်ချင်းစုပေါင်းပြီး ပြည်ထောင်စုကြီးကို တည်ဆောက်ခဲ့တဲ့ 
အတွက် ပြည်ထောင်စု တည်ဆောက်ရေးမှာ ပါဝင်ခဲ့ ကြတဲ့ လူမျ ိုးတိုင်း ဒီနိုင်ငံရဲ့ 
အရင်းခံတိုင်းရင်းသားလူမျ ိုးများ ဖြစ်ကြပါတယ်။ ပြည်ထောင်စု တည်ဆောက် 
ရေးမှာ တိုက်ရိုက်ဖြစ်စေ၊ သွယ်ဝိုက်ဖြစ်စေ ပါဝင်ခဲ့တဲ့ တိုင်းရင်းသားလူမျ ိုးတိုင်း 
ကို ဆိုလိုပါတယ်။ ဗမာကလည်း တိုင်းရင်းသားလူမျ ိုးများထဲက တစ်မျ ိုးဖြစ်ပါ 

တယ်။ ဗမာပြည်မ၊ ဖက်ဒရယ်ရှမ်းပြည်၊ ချင်းတောင်တန်း၊ ကချင်တောင်တန်း 
အပြင် လွတ်လပ်တဲ့ ကရင်နီပြည်နယ်များဆိုတဲ့ နယ်မြေလေးခုနဲ့ စုပေါင်းဖွဲ့စည်း 
ခဲ့တဲ့အတွက် အဆိုပါနယ်မြေအတွင်း နဂိုမူရင်းနေထိုင်ခဲ့ ကြတဲ့ တိုင်းရင်းသား 
များ အားလုံးကို အသိအမှတ်ပြုရပါမယ်။
	 စုံလင်ကွဲပြားလှသော သမိုင်းနောက်ခံများနှင့် သရုပ်သကန် လက္ခဏာ 
များကို အသိအမှတ်ပြုခြင်း၊ ယုံကြည် လေးစားခြင်းရှိရမယ့်အပြင် တိုင်းရင်းသား 
အပေါင်းတို့ရဲ့ စိတ်ခံစားမှုဆိုင်ရာ၊ လူမှုရေးဆိုင်ရာ၊ ယဉ်ကျေးမှု ဆိုင်ရာနှင့် 
စိတ်စေတသိက်ပိုင်း၊ ဝိညာဉ်ပိုင်းဆိုင်ရာ ဖွံ့ ဖြိုးတိုးတက်ရေးအတွက် အပြု 
သဘောဆောင်တဲ့ လုပ်ငန်းများကို ဆောင်ရွက်ရပါမယ်။
	 အပြန်အလှန် လေးစားအသိအမှတ်ပြုရာမှာ ပြည်ထောင်စုအတွင်း မှီ 
တင်းနေထိုင်ကြတဲ့ တိုင်းရင်းသားအပေါင်းတို့ရဲ့ တိုင်းရင်းသားဖြစ်မှု၊ ယုံကြည် 
သက်ဝင်မှု၊ ရိုးရာယဉ်ကျေးမှု ဓလေ့ထုံးစံ၊ စုပေါင်းဝေမျှသောအတွေ့အကြုံများ၊ 
ဖွဲ့စည်းပုံအခြေခံဥပဒေပါ အခွင့်အရေးနှင့်မူဝါဒများ၊ ကုလသမဂ္ဂလူ့အခွင့်အရေး 
ကြေညာစာတမ်း၊ မသန်စွမ်းသူများအခွင့်အရေးဆိုင်ရာကုလသမဂ္ဂ ကွန်ဗင်း 
ရှင်း၊ ကလေးသူငယ်အခွင့်အရေးဆိုင်ရာ ကွန်ဗင်းရှင်းနှင့် ကလေးသူငယ် အခွင့် 
အရေးဆိုင်ရာ ကြေညာစာတမ်းပါ အချက်အလက်များကို အသိအမှတ်ပြုရမှာ 
ဖြစ်ပါတယ်။
	 တိုင်းရင်းသားအပေါင်း နိုင်ငံရေး၊ စီးပွားရေးနှင့် လူမှုရေးကဏ္ဍမှာ 
တက်ကြွစွာ ပူးပေါင်းပါဝင်လာနိုင်ရေးအတွက် တန်းတူအခွင့်အရေးနဲ့ လက် 
လှမ်းမီနိုင်တဲ့ အရည်အသွေးမြှင့်ဝန်ဆောင်မှုများကို လွယ်ကူစွာရယူနိုင်ရန် စီမံ 
ထားရှိရပါမယ်။
	 တိုင်းရင်းသားအချင်းချင်း ကူညီရိုင်းပင်းမှု၊ လေးစားအသိအမှတ်ပြုမှု၊ 
ယုံကြည်မှုနဲ့ ပန်းတိုင်းဖူးပွင့်ပိုင်ခွင့် ရှိတဲ့ စုံလင်ကွဲပြားမှုကို လက်ခံတန်ဖိုးထားတဲ့ 
ပြည်ထောင်စုကို တည်ဆောက်ရမှာ ဖြစ်ပါတယ်။ စုံလင်ကွဲပြားမှုရဲ့ ညီညွတ် 
သောစုပေါင်းအင်အား (The Strength of the Unity of Diversity)နဲ့ တိုင်းပြည် 
ကို တိုးတက်စေရပါမယ်။

(၂.၃) 	နေရ ပ်စွန့်ခွာပြောင်းရွှေ့ရသူများနှင့် ဒုက္ခသည်များ 
	 (IDPs and Refugees)

ပြည်တွင်းနေရပ်စွန့်ခွာပြောင်းရွှေ့ရသူများ (IDPs)

	 ပြည်တွင်း နေရပ်စွန့်ခွာ ပြောင်းရွှေ့ရသူများ ဆိုသည်မှာ အထူးသဖြင့် 
လက်နက်ကိုင် ပဋိပက္ခများမှ ရှောင်ရှားရန် (သို့) အထွေထွေအကြမ်းဖက်မှု 
အခြေအနေများမှ လွှတ်ကင်းရန် (သို့) လူ့အခွင့်အရေး ချ ိုးဖောက်မှုများ (သို့) 
သဘာဝဘေးအန္တရာယ် (သို့) လူတို့ကြောင့်ပေါ်ပေါက်လာရတဲ့ ဘေးအန္တရာယ် 
များရဲ့ အကျ ိုးဆက်များမှ ရှောင်ရှားရန်အတွက် အတင်းအဓမ္မ (သို့) ဥပဒေ 
ပြဋ္ဌာန်းပြီး မိမိတို့နေအိမ်များမှ (သို့) မွေးရပ်ဇာတိမြေများမှ ထွက်ပြေးစွန့်ခွဲခဲ့ 
ရသောသူများ (သို့) လူအုပ်စုများကို ခေါ်ဆိုပါတယ်။ ဒါ့အပြင် အဆိုပါ လူများ 
ဟာ နိုင်ငံတကာ အသိအမှတ် ပြုထားတဲ့ နိုင်ငံနယ်နိမိတ်ကို ဖြတ်ကျော်ခြင်း 
မရှိသူများလည်း ဖြစ်ကြပါတယ်။

ဒုက္ခသည်များ (Refugees)

	 ဒုက္ခသည်များဆိုရာမှာ ပြည်တွင်း နေရပ်စွန့်ခွာပြောင်းရွှေ့ရသူများ 
အဓိပ္ပာယ်ဖွင့်ဆိုချက်နဲ့ တူညီပါတယ်။ ကွဲလွဲချက်ကတော့ ဒုက္ခသည်များဟာ 
နိုင်ငံတကာအသိအမှတ်ပြုထားတဲ့ နိုင်ငံနယ်နိမိတ်ကို ဖြတ်ကျော်ပြီး အိမ်နီး 
ချင်းနိုင်ငံများ (သို့) အခြားနိုင်ငံများမှာ ရောက်ရှိခိုလှုံနေသူများကို ဆိုလိုပါတယ်။
	 ပြည်တွင်းနေရပ်စွန့်ခွာပြောင်းရွှေ့ရသူများနှင့် ဒုက္ခသည်များနဲ့ သက် 
ဆိုင်တဲ့ အောက်ဖော်ပြပါ အခြေခံမူများကို ရေးဆွဲပြဋ္ဌာန်း လိုက်နာကျင့်သုံးရ 
ပါမယ်။

(၂.၃.၁)	နေ ရပ်စွန့်ခွာရွှေ့ပြောင်းရခြင်းများမှ ကာကွယ်ခြင်းဆိုင်ရာ 
အခြေခံမူများ

(၂.၃.၂)	နေ ရပ်စွန့်ခွာရွှေ့ပြောင်းစဉ်ကာလအတွင်း ကာကွယ်ခြင်း ဆိုင် 
ရာ အခြေခံမူများ

•	 အသက်ရှင်သန်နေထိုင်ခွင့်ဆိုင်ရာအခြေခံမူ
•	 ရုပ်ပိုင်း၊စိတ်ပိုင်း၊ ကျင့်ဝတ်ပိုင်းနှင့် လူ့ဂုဏ်သိက္ခာဆိုင်ရာ 

အခြေခံမူ

•	 လွတ်လပ်ခွင့်နှင့် ပုဂ္ဂိုလ်လုံခြုံရေးဆိုင်ရာ အခြေခံမူ
•	 တပ်သားအဖြစ်စုဆောင်းခြင်းဆိုင်ရာ အခြေခံမူ
•	 လွတ်လပ်စွာ လှုပ်ရှားသွားလာပိုင်ခွင့်ဆိုင်ရာ အခြေခံမူ
•	 ဆွေမျ ိုးနှင့် မိသားစုဘဝဆိုင်ရာ အခြေခံမူ
•	 အခြေခံလူနေမှုအဆင့်အတန်းဆိုင်ရာ အခြေခံမူ
•	 ထိခိုက်လွယ်သူများဆိုင်ရာ အခြေခံမူ
•	 အထောက်အထားစာရွက်စာတမ်းဆိုင်ရာ အခြေခံမူ
•	 ပစ္စည်းဥစ္စာနှင့် ပိုင်ဆိုင်မှုဆိုင်ရာ အခြေခံမူ
•	 ခွဲခြားဆက်ဆံခြင်းဆိုင်ရာ အခြေခံမူ
•	 ပညာရေးဆိုင်ရာ အခြေခံမူ

(၂.၃.၃)	 လူသားချင်းစာနာထောက်ထားမှုဆိုင်ရာ ကူညီထောက်ပံ့မှု 
များနှင့် စပ်လျဉ်းသည့် အခြေခံမူများ

(၂.၃.၄)	နေ ရပ်ပြန်ခြင်း၊ ပြန်လည်နေရာချထားခြင်းနှင့် ပြန်လည်ပေါင်း 
စည်းခြင်းဆိုင်ရာ အခြေခံမူများ

     	
	နေ ရပ်စွန့်ခွာပြောင်းရွှေ့ရသူများနှင့် ဒုက္ခသည်များကို ကူညီပံ့ပိုးနေကြ 
တဲ့ သက်ဆိုင်ရာ အာဏာပိုင်များ၊ ပြည်တွင်းပြည်ပ အဖွဲ့အစည်းများ၊ လူ 
ပုဂ္ဂိုလ်များဟာ ဖော်ပြပါကိစ္စရပ်များကို ဖော်ဆောင်ဖို့ တာဝန် ရှိပါတယ်။

•	 နေရပ်စွန့်ခွာပြောင်းရွှေ့ရသူများနဲ့ ဒုက္ခသည်များကို အကာ 
အကွယ်ပေးခြင်း၊ ထောက်ပံ့ကူညီမှုများ ပေးအပ်ခြင်း၊ နေရပ်
စွန့်ခွာပြောင်းရွှေ့ရသူများဆိုင်ရာ ရပိုင်ခွင့်များ၊ ကတိကဝတ် 
များနဲ့ နိုင်ငံသားဆိုင်ရာ အခွင့်အရေးများ ရရှိခံစားစေခြင်းတို့ 
ကို အာမခံရပါမယ်။

•	 နေရပ်စွန့်ခွာပြောင်းရွှေ့ရသူများနဲ့ ဒုက္ခသည်များဟာ တူညီတဲ့ 
အခွင့်အရေးကို ရရှိခံစားကျင့်သုံးခွင့်မှာ တန်းတူ အခွင့်အလမ်း 
ရှိရမယ့်အပြင်အခြားနိုင်ငံသားများအတိုင်း တူညီတဲ့ဝန်ဆောင် 
မှုများ လက်လှမ်းမီ ရရှိစေရေး ကာကွယ်စောင့် ရှောက်ပေးရပါ 
မယ်။

•	 နေရပ်စွန့်ခွာပြောင်းရွှေ့ရသူများနဲ့ ဒုက္ခသည်များရဲ့ အခွင့် 
အရေးများကို ကာကွယ်ပေးဖို့နဲ့ လိုအပ်ချက်များကို သိရှိ 
အသိအမှတ်ပြုနိုင်ဖို့အတွက် တာဝန်ရှိသူများက ရှိသမျှ စွမ်း 



ပါတီမူဝါဒလမ်းစဉ်

49

အားအရင်းအမြစ်များ စိုက်ထုတ် မြှုပ်နှံရပါမယ်။
•	 ပြည်သူများကို အတင်းအဓမ္မနေရာ ရွှေ့ပြောင်းခံရမှုကနေ 

ကာကွယ်တားဆီးဖို့၊ နေရပ်စွန့်ခွာပြောင်းရွှေ့ရခြင်းအတွက် 
ရေရှည်ခိုင်မြဲတဲ့ ပြဿနာဖြေရှင်းရေးနည်းလမ်းများကို ရှာဖွေ 
ဖို့နဲ့ နောက်ထပ် ပြောင်းရွှေ့ ရစေမယ့် အကြောင်းတရားများ 
လျော့ပါးသက်သာစေဖို့ စီစဉ်ဆောင်ရွက်ရပါမယ်။

•	 ပြည်သူများကို တရားမဲ့ပြောင်းရွှေ့စေခြင်း၊ စီမံကိန်းများ 
ကြောင့် ဖြစ်ပေါ်တဲ့ ပြောင်းရွှေ့စေခြင်း၊ အတင်းအဓမ္မ ပြောင်း 
ရွှေ့စေခြင်းနဲ့ သဘာဝဘေးအန္တရာယ်များကနေ တားဆီးကာ 
ကွယ်ပေးရပါမယ်။

•	 ဆင်းရဲမှု လျော့ချခြင်းနဲ့ ဖွံ့ ဖြိုးရေးဆိုင်ရာ အစီအစဉ်များ အား 
လုံးဟာ နေရပ်စွန့်ခွာပြောင်းရွှေ့ရသူများနဲ့ ဒုက္ခသည်များရဲ့ 
လိုအပ်ချက်များကို ဖော်ထုတ်ခြင်း၊ အခွင့်အရေးများကို ကာ 
ကွယ်ခြင်းနဲ့ လူမှုအသိုင်းအဝိုင်းဆီကို ပြန်လည်ပေါင်းစည်း 
နိုင်စေခြင်း တို့ကို အာမခံနိုင်ရပါမယ်။

•	 ပြည်တွင်းနေရပ်စွန့်ခွာပြောင်းရွှေ့ရသူများအတွက် လိုအပ်တဲ့ 
ဝန်ဆောင်မှု၊ ကာကွယ်မှုနဲ့ လူသားချင်း စာနာ ထောက်ထားမှု 
ဆိုင်ရာ အကူအညီများကို ပံ့ပိုးကူညီဆောင်ရွက်ပေးရပါမယ်။

•	 နေရပ်စွန့်ခွာပြောင်းရွှေ့ရသူများနဲ့ ဒုက္ခသည်များကို မိမိဆန္ဒ 
အလျောက် နေရပ်ပြန်ခြင်း၊ ပြန်လည်နေရာချထားခြင်းနဲ့ 
ဒေသဆိုင်ရာ ပြန်လည်ပေါင်းစည်းစေခြင်း လုပ်ငန်းများ လွယ် 
ကူချောမွေ့စေဖို့ ကူညီ ဆောင်ရွက် ရပါမယ်။

(၂.၄) 	 အခြားနိုင်ငံများသို့ ပြန့်ကျဲထွက်ခွာ အခြေချနေထိုင်သူများ 
	 (Diaspora)

	 နိုင်ငံရေးကြောင့် ဖြစ်စေ၊ စီးပွားရေး (သို့) စားဝတ်နေရေးကြောင့် ဖြစ် 
စေ၊ သဘာဝဘေးအန္တရယ်ကြောင့် ဖြစ်စေ၊ လက်နက်ကိုင်တိုက်ပွဲများကြောင့် 
ဖြစ်စေ၊ လူတို့လုပ်ဆောင်ဖန်တီးတဲ့ လုပ်ရပ်များကြောင့် ဖြစ်စေ၊ အတင်းအဓမ္မ 
ဖော်ဆောင်တဲ့ စီးပွားရေးစီမံကိန်းကြောင့် ဖြစ်စေ၊ ပညာရှာမှီးဖို့အတွက်ကြောင့် 
ဖြစ်စေ တရားဝင်နည်းလမ်း (သို့) တရားမဝင်နည်းလမ်းများနဲ့ နိုင်ငံပြင်ပ (သို့) 

အခြားနိုင်ငံများကို အခြေအနေအရ သွားရောက် အခြေချနေထိုင် ရသူတွေ ရှိပါ 
တယ်။
	ဘ ယ်လိုပဲ ဖြစ်နေပါစေ။ သူတို့ဟာ ဒီနိုင်ငံသားတွေဖြစ်တယ်။ ဒီနိုင်ငံ 
ကလည်း သူတို့ကို လိုအပ်တယ်။ သူတို့ တက်ကျွမ်းတဲ့ ပညာရပ်တွေ၊ သက်မွေး 
ဝမ်းကျောင်းဆိုင်ရာ ဘာသာရပ်တွေ၊ အလုပ်အကိုင်တွေ၊ လုပ်ငန်းအတွေ့ 
အကြုံတွေက တိုင်းပြည်အတွက် လွန်စွာမှ လိုအပ်ပါတယ်။ ဒါကြောင့်မို့ အခြား 
နိုင်ငံကို ရောက်ရှိနေကြတဲ့၊ အခြေချ နေထိုင်နေကြတဲ့ နိုင်ငံသားများအားလုံးကို 
လှိုက်လှိုက်လှဲလှဲ ပြန်လည်ကြိုဆို ဖိတ်ခေါ်ရမှာ ဖြစ်ပါတယ်။ အခြားနိုင်ငံသား 
အဖြစ် ခံယူထားသူများကိုလည်း ကျွန်ုပ်တို့ရဲ့ ပြည်ထောင်စုနိုင်ငံသားအဖြစ် ပြန် 
လည် လျှောက်ထားစေရေး ဖိတ်ခေါ်ဖို့ လိုအပ်ပါတယ်။ အခြားနိုင်ငံကို ယိုစီး 
သွားတဲ့ တိုင်းပြည်ရဲ့ ဦးနှောက်တွေ၊ အရင်းအမြစ်တွေ၊ စွမ်းအားစုတွေ၊ လုပ် 
အားတွေကို ပြန်လည် ရယူနိုင်ရမှာ ဖြစ်ပါတယ်။

(၂.၅) 	 ဂျဲန်ဒါ (သို့) ကျား−မရေးရာ (Gender)

	 ဂျဲန်ဒါဆိုင်ရာ တန်းတူညီမျှမှု (Gender Equality) နဲ့ ဂျဲန်ဒါဆိုင်ရာ 
တရားမျှတမှု (Gender Justice) ရှိတဲ့ လူမှုအသိုက်အဝန်း ပေါ်ထွန်းလာရေး 
ဦးတည်ကာ ဂျဲန်ဒါဆိုင်ရာ အမြင်သဘောထားများ မှန်ကန်စွာ ရှုမြင်ပြီး ကျယ် 
ကျယ်ပြန့် ပြန့် သက်ဝင်လှုပ်ရှားပျံန့ှံ့စေရေး၊ ဂျဲန်ဒါအခြေပြု ခွဲခြားဆက်ဆံမှုများ  
လျော့ပါးစေရေး၊ ဂျဲန်ဒါ အခြေပြုအကြမ်းဖက်မှုမှ ကာကွယ်မှုပေးနိုင်ရေးနဲ့ နိုင်ငံ 
ရေး ဦးဆောင်မှုအခန်းကဏ္ဍတွေမှာ ဂျဲန်ဒါအမြင် သဘောထားများကို လက်ခံ 
ကျင့်သုံးလာစေရေး ဥပဒေပြုပြဋ္ဌာန်းရပါမယ်။
	 အမျ ိုးသားနဲ့ အမျ ိုးသမီးများအားလုံးမှာ တန်းတူညီမျှတဲ့ အခွင့်အရေး 
များ၊ အခွင့်အလမ်းများနဲ့ တာဝန်ဝတ္တရားများရှိပါတယ်။ ဂျဲန်ဒါဆိုင်ရာ တန်း 
တူညီမျှမှုကို အလေးထားခြင်းဟာ လူ့အခွင့်အရေးကို တန်ဖိုးထားခြင်း ဖြစ်ပါ 
တယ်။ လိင်နှင့် လိင်စိတ်ကွဲပြားမှုအပေါ်မှာ အခြေခံပြီး ခွဲခြားဆက်ဆံခြင်းများ 
မရှိစေဖို့ အာမခံရပါမယ်။
	 ပြည်ထောင်စုရဲ့ အချုပ်အခြာအာဏာခက်မ သုံးဖြာကို ကျင့်သုံးရာမှာ 
ပြည်ထောင်စုအဆင့်၊ ပြည်နယ်အဆင့်၊ ဒေသန္တရအဆင့်တိုင်းမှာရှိတဲ့ ဥပဒေပြု 
ရေး၊ အုပ်ချုပ်ရေးနဲ့ တရားစီရင်ရေးကဏ္ဍတွေမှာ အမျ ိုးသမီးပါဝင်မှု အနည်းဆုံး 
၃၀ ရာခိုင်နှုန်း၊ အမျ ိုးသားပါဝင်မှု အနည်းဆုံး ၃၀ ရာခိုင်နှုန်း ရှိစေဖို့ ကြိုးပမ်း 

ဆောင်ရွက်ရပါမယ်။
	 ဂျဲန်ဒါတန်းတူညီမျှမှု မရှိမှုကြောင့် ဖြစ်ပွားခဲ့တဲ့ မညီမျှမှုတွေ၊ ခွဲခြား 
ဆက်ဆံမှုတွေ၊ အခွင့်အလမ်း ဆုံးရှုံးခဲ့မှုတွေကို ပြန်လည်ကုစားနိုင်ဖို့အတွက် 
အထူးလုပ်ဆောင်ချက်အစီအမံများ ချမှတ် ပြဋ္ဌာန်းကျင့်သုံးရပါမယ်။
	ဘ ဏ္ဍာရေးအရင်းအမြစ်များနဲ့ လူ့စွမ်းအားအရင်းအမြစ်များအား ခွဲဝေ 
ချထားရာမှာ ဂျဲန်ဒါ အမြင်သဘောထားများ (Gender Persepectives)ကို 
ထည့်သွင်းစဉ်းစားရပါမယ်။
	 ယဉ်ကျေးမှုနဲ့ ဓလေ့ထုံးတမ်းဆိုင်ရာ ကျင့်သုံးမှုတွေအပေါ် အခြေတည် 
တဲ့ ခွဲခြားဆက်ဆံမှုတွေ၊ အလွဲသုံးစားအမြတ်ထုတ်မှုတွေ မရှိစေဖို့ ဆောင်ရွက် 
ရပါမယ်။
	 နိုင်ငံရေး၊ စီးပွားရေး၊ လူမှုရေးကဏ္ဍအသီးသီးမှာ လိင်ကွဲပြားမှုအပေါ် 
အခြေခံပြီး အမြတ်ထုတ်မှုတွေနဲ့ ထိပါးနှောင့်ယှက်ခြင်းတွေကုိ ထိရောက်စွာ 
အကာအကွယ်ပေးနိုင်နဲ့ ဥပဒေ၊ နည်းဥပဒေများကို ရေးဆွဲချမှတ် ပြဋ္ဌာန်း 
ရပါမယ်။ 
	 ဂျဲန်ဒါတန်းတူညီမျှမှုရရှိရေးအတွက် အစိုးရ၊ လွှတ်တော်၊ နိုင်ငံရေးပါတီ 
များနဲ့ အရပ်ဘက်လူမှုအဖွဲ့အစည်းတို့ အတူတကွ ပူးပေါင်းဆောင်ရွက်နိုင်မယ့် 
အခင်းအကျင်းများကို ဖော်ဆောင်ရပါမယ်။

(၂.၆) 	 လူငယ်ရေးရာ (Youth)

	 ယနေ့ခေတ်အခါမှာ ကလေးသူငယ်၊ လူငယ်နဲ့ အရွယ်ရောက်သူတို့ကို 
ပိုင်းခြားထားတဲ့ အကန့်အသတ်ဟာ လျင်မြန်စွာ ပြောင်းလဲလျှက်ရှိပါတယ်။ 
မိသားစုနဲ့ ပတ်ဝန်းကျင်အဝန်းအဝိုင်း ပြင်ပဖြစ်တဲ့ လူမှုကွန်ယက်နှင့် အတု 
အယောင်ကမ္ဘာ (Virtual World) မှာ ထိတွေ့နေရတဲ့ သတင်းအချက်အလက် 
တွေက လူငယ်တွေကို လွယ်ကူလျင်မြန်စွာ ပြောင်းလဲတိုးတက်စေလျက်ရှိပါ 
တယ်။ လူငယ်များဟာ ယဉ်ကျေးမှုအရ စုံလင်ကွဲပြားတဲ့ ကမ္ဘာမှာ ကြီးပြင်းခဲ့ 
ကြရပါတယ်။ လူငယ်ကနေ အရွယ်ရောက်သူအဖြစ်ကို ပြောင်းလဲတဲ့ ဖြစ်စဉ်ဟာ 
သမားရိုးကျ မဟုတ်တော့ဘဲ ရှုပ်ထွေးလာတာနဲ့အမျှ ပညာသင်ကြားခြင်းနဲ့ 
အလုပ်ခွင်ဟာ ပြိုင်တူဖြစ်တည် လာနေတာကို တွေ့ မြင်နေရပါတယ်။ သမား 
ရိုးကျနည်းလမ်းအရ လူငယ်များဟာ ပညာသင်ကြားခြင်း၊ လေ့ကျင့်သင်ကြား 
ခြင်းမှသည် လုပ်ငန်းခွင်ဆီသို့ အစီအစဉ်အရ ဖြတ်သန်းရပေမယ့် ပြောင်းလဲ 

လာတဲ့ ခေတ်ကြီးမှာ ပညာရေးနဲ့ အလုပ်ဟာ ပြိုင်တူဖြစ်လာတဲ့အပြင် ပြန်လည် 
လေ့ကျင့်သင်ကြားခြင်း၊ ဘဝတစ်သက်တာ ပညာဖြည့်တင်းရခြင်း စတာတွေ 
ဟာ အရွယ်ရောက်သူတို့ရဲ့ ဘဝနေနည်းပဲ ဖြစ်နေပါတယ်။
	 ယခုအခါမှာ ပိုမို ကျယ်ပြန့်တဲ့ ဘဝနေနည်း၊ ပေါင်းသင်းဆက်ဆံမှု၊ 
အားလပ်ချိန်နဲ့ ငွေကြေးစီမံခန့်ခွဲမှု နည်းလမ်းတွေကို ရွေးချယ်ခွင့်ရှိလာကြ 
ပါတယ်။ လိင်၊ လိင်စိတ်ခံယူမှု ကွဲပြားသူတွေအတွက် အခွင့်အလမ်းများနဲ့ 
အနာဂတ်များပါ ပြောင်းလဲလာပါတယ်။ သမားရိုးကျမိသားစု ဘဝနေနည်းက 
အပြောင်းအလဲနဲ့ ယှဉ်ပြိုင်ကြံတွေ့ နေရတဲ့ သဘောဖြစ်ပါတယ်။ ယနေ့ခေတ် 
လူငယ်များဟာ တစ်ကိုယ်ရည်လွတ်လပ်မှုနဲ့ ရွေးချယ်ပိုင်ခွင့်မှာ ယခင်ခေတ် 
လူငယ်တွေထက် ပိုမိုရရှိသလို စိန်ခေါ်မှုနဲ့ ဖိအားကိုလည်း ပိုခံရပါတယ်။ ရွယ် 
တူတွေရဲ့လွှမ်းမိုးမှု၊ မိဘများရဲ့ မျှော်လင့်ချက်များ၊ စာမေးပွဲဖိအား၊ ဆိုက်ဘာ 
နှောက်ယှက်မှု၊ ကျန်းမာရေးကိစ္စ၊ အံဝင်ခွင်ကျ မဖြစ်မှာကို စိုးရိမ်ကြောင့်ကျမှု၊ 
ဘာကို ဝယ်ရမည်၊ ဝတ်ဆင်ရမည်၊ နားထောင်ရမည်၊ ကြည့်ရှုရမည် စတာတွေ 
ဟာ ခေတ်လူငယ်များ ရင်ဆိုင်ကြုံတွေ့နေရတဲ့ စိန်ခေါ်မှုများ ဖြစ်ပါတယ်။ 
ခေတ်လူငယ်များဟာ ကြုံတွေ့နေရသော ပြောင်းလဲမှုများ၊ စိန်ခေါ်မှုများနဲ့ ဖိ 
အားများကို ယုံကြည်မှုရှိရှိနဲ့ တည်ငြိမ်စွာ ရင်ဆိုင်ကျော်လွှားရမှာ ဖြစ်ပါတယ်။
	 လူငယ်မူဝါဒကို အကောင်အထည်ဖော်ဆောင်ရွက်နိုင်ဖို့အတွက် လူငယ် 
ရေးရာမူဘောင်ကို ရေးဆွဲချမှတ်ရပါမယ်။ မူဘောင်ရဲ့ ရည်ရွယ်ချက်မှာ လူငယ် 
တွေအတွက် တန်းတူတဲ့၊ သာလွန်တဲ့ပညာရေးနဲ့ အလုပ်အကိုင် အခွင့် 
အလမ်းတွေကို ဖန်တီးပေးဖို့၊ လူငယ်တွေဟာ တက်ကြလှုပ်ရှားတဲ့နိုင်ငံသားဖြစ်
လာစေဖို့၊ လူမှုဘဝမှာ ပူးပေါင်းပါဝင်ဖို့နဲ့ စည်းလုံးညီညွတ်မှုရှိလာစေဖို့ အားပေး 
ကူညီတဲ့ လုပ်ငန်းစဉ်တွေ ပါဝင်ရပါမယ်။ ပညာရေးနဲ့ လေ့ကျင့်သင်ကြားရေး၊ 
အလုပ်နဲ့ စွန့်ဦးတီထွင်ခြင်း၊ ကျန်းမာရေးနဲ့ သာယာပျော်ရွင်ကြံ့ခိုင်ခြင်း၊ ပူး 
ပေါင်း ဆောင်ရွက်ခြင်း၊ ဆန္ဒအလျောက်ကူညီဆောင်ရွက်မှုများ၊ လူမှုဘဝမှာ 
ပူးပေါင်းပါဝင်ခြင်း၊ လူငယ်နဲ့ကမ္ဘာမြေ၊ ထိုးထွင်းတီထွင်ကြံဆခြင်းနဲ့ ယဉ်ကျေး 
မှု စတဲ့ အခန်းကဏ္ဍတွေကို ဦးစားပေး ဖော်ဆောင်ရပါမယ်။
	 လူငယ်တစ်ဦးချင်းရဲ့ ဂုဏ်သိက္ခာနှင့်တန်ဖိုးတွေကို လေးစားသမှုရှိ 
ကြောင်း ပြသနိုင်ဖို့ သူတို့ရဲ့ယုံကြည်ကိုးကွယ်မှု၊ တိုင်းရင်းသားဖြစ်မှု၊ ရုပ်နဲ့ 
စိတ်ပိုင်းဆိုင်ရာ စွမ်းဆောင်ရည်၊ လူမှုစီးပွားနောက်ခံ၊ လိင်၊ လိင်ကွဲပြားမှု၊ ဂျဲန် 
ဒါ (ကျားမ)၊ လိင်စိတ်ကွဲပြားမှု၊ လိင်စိတ်ခံယူမှု၊ လိင်စိတ်ဖော်ပြမှု စတာတွေ 
အပေါ် အခြေခံခြင်း မရှိရမယ့်အပြင် လူငယ်များရဲ့အသံကို နားထောင်ခြင်း၊ 

လူငယ်ဆိုင်ရာကိစ္စရပ်များကို အသိအမှတ်ပြု အသိပညာပေး အကြောင်းကြား 
ခြင်းနဲ့ လူငယ်တွေရဲ့ အနာဂတ်နဲ့ ပျော်ရွှင်မှုတွေကို လူငယ်များကိုယ်တိုင် ဆုံး 
ဖြတ်ပိုင်ခွင့်ရှိခြင်းတို့ကို လက်ခံပေးခြင်းပဲ ဖြစ်ပါတယ်။
	 လူငယ်များရဲ့ ရုပ်ပိုင်းဆိုင်ရာ၊ စိတ်ပိုင်းဆိုင်ရာ၊ စိတ်ခံစားမှုပိုင်းဆိုင်ရာ၊ 
စိတ်ဝိညာဉ်ပိုင်းဆိုင်ရာ ကောင်းမွန်စွာ တိုးတက်ဖြစ်ထွန်းရေးနဲ့ လူငယ်များရဲ့ 
မျှော်မှန်းချက်၊ အလားအလာနဲ့ လိုအပ်ချက်များ ပြည့်စုံနိုင်ဖို့အတွက် ရုပ် 
ပိုင်းဆိုင်ရာ၊ ပညာရပ်ပိုင်းဆိုင်ရာနဲ့ စိတ်ခံစားမှုပိုင်းဆိုင်ရာ စွမ်းရည်များ၊ ကျွမ်း 
ကျင်မှုများ၊ ဖြတ်ထိုးဉာဏ်များ၊ ခွန်အားနဲ့ အရည်အချင်းများ ဖွံ့ ဖြိုးတိုးတက်စေ 
ဖို့အတွက် ရေရှည်တည်တံ့တဲ့ ကူညီထောက်ပံ့မှု တွေကို ဖြည့်ဆည်းပေးရမှာ 
ဖြစ်ပါတယ်။ 
	 လူငယ်များ၊ မိသားစုများနဲ့ လူမှုအသိုင်းအဝိုင်း ကျန်းမာကြံ့ခိုင်ခြင်းဟာ 
လူငယ်များရဲ့ တက်ကြွတဲ့ ပူးပေါင်းပါဝင်မှု၊ တာဝန်ယူမှုနဲ့ ဂရုစိုက်မှု အသိအမြင် 
အပါအဝင် မိဘများ၊ ဆွေးမျ ိုးသားချင်းများ၊ ရွယ်တူများ၊ သက်ကြီးရွယ်အိုများနဲ့ 
အိမ်၊ ကျောင်း၊ အလုပ်ခွင်၊ ပတ်ဝန်းကျင်အသိုင်းအဝိုင်းအကြား ပြုမူဆက်ဆံရေး 
ကောင်းမွန် စေဖို့နဲ့ ကိုယ်တိုင်အရည်အချင်းမြင့်မားရေး ဆောင်ရွက်နိုင်စွမ်းတို့ကို 
ဖြစ်ပေါ်စေပါတယ်။
	 တိုင်းပြည်အနာဂတ်ရဲ့ ဖွံ့ ဖြိုးတိုးတက်ရေးဟာ လူငယ်တွေအပေါ်မှာ 
တည်မှီနေတဲ့အတွက် လူငယ်တွေ လမ်းမှန်ရောက်ဖို့နဲ့ တိုးတက်ရာတိုးတက် 
ကြောင်း အခွင့်အလမ်းတွေကို ရယူနိုင်ဖို့ လိုအပ်တဲ့ အခင်းအကျင်းတွေကို 
ဖန်တီးပေးထားဖို့က အစိုးရအပါအဝင် အဖွဲ့အစည်းတိုင်းရဲ့ တာဝန်တစ်ရပ်လို့ပဲ 
ဆိုချင်ပါတယ်။

(၂.၇) 	 သက်ကြီးရွယ်အိုများ၊ ကလေးသူငယ်များနှင့် မသန်စွမ်းသူများ 
         	 (Elderly people, Children and People living with disabilities)

	 လူသားတိုင်းဟာ ရုပ်ပိုင်း၊ စိတ်ပိုင်းနဲ့ ကျင့်ဝတ်ပိုင်းဆိုင်ရာ တည်ကြည် 
ပြည့်စုံခြင်းနဲ့ ဂုဏ်သိက္ခာဆိုင်ရာ အခွင့်အရေးရှိတဲ့အတွက်ကြောင့် သက်ကြီး 
ရွယ်အိုများ၊ ကလေးသူငယ်များ၊ မသန်စွမ်းသူများနဲ့ အထူးဝန်ဆောင်မှု လိုအပ် 
သူများကို အစိုးရအစီအစဉ်နဲ့ ကူညီကာကွယ်စောင့်ရှောက်ပေးဖို့ တာဝန်ရှိ ပါ 
တယ်။ လိုအပ်ချက်များကို လျစ်လျူရှုမထားဘဲ အထူးအကောင်အထည်ဖော်လုပ် 
ဆောင်ပေးရပါမယ်။

	 သက်ကြီးရွယ်အိုများ၊ ကလေးသူငယ်များ၊ မသန်စွမ်းသူများနဲ့ အထူး 
ဝန်ဆောင်မှု လိုအပ်သူတွေဟာ သင့်တင့်မျှတတဲ့ လူနေမှုအဆင့်အတန်းရရှိဖို့ 
အခွင့်အရေးရှိပါတယ်။ အနိမ့်ဆုံးအနေဖြင့် အစိုးရဟာ အခြေအနေ အရပ်ရပ်ကို 
ပဓာနမထားဘဲ၊ ခွဲခြားဆက်ဆံမှုမရှိဘဲ ဖော်ပြထားတဲ့ အချက်များ ရရှိရေး 
ဆောင်ရွက်ပေးရပါမယ်။

•	 မရှိမဖြစ်လိုအပ်တဲ့အစားအစာနဲ့ သောက်သုံးရေ၊
•	 အခြေခံနားခိုနေထိုင်ရာနဲ့ အိုးအိမ်၊
•	 သင့်တင့်လျောက်ပတ်တဲ့ အဝတ်အထည်နဲ့
•	 မရှိမဖြစ်လိုအပ်တဲ့ ဆေးဖက်ဆိုင်ရာဝန်ဆောင်မှုများနဲ့ သန်ရှင်းနဲ့ 

ရေ အပါအဝင် မိလ္လာရေဆိုးနုတ်စနစ်
	 သက်ကြီးရွယ်အိုများ၊ ကလေးသူငယ်များ၊ မသန်စွမ်းသူများနဲ့ အထူး 
ဝန်ဆောင်မှု လိုအပ်သူတွေကို ဖော်ပြပါ ကိစ္စတွေကို ကျူးလွန်စေမယ့် ခြိမ်း 
ခြောက်မှုနဲ့ လှုံ့ဆော်မှုတွေကနေ ကာကွယ်တားဆီးရပါမယ်။

•	 မုဒိမ်းကျင့် ခြင်း၊ အင်္ဂါချ ို့ယွင်းစေခြင်း၊ နှိပ်စက်ညှဉ်းပန်းခြင်၊ လူသား 
မဆန်သိက္ခာချ ပြုမူခြင်း(သို့) အပြစ်ပေးခြင်း၊ အခြားသောပုဂ္ဂိုလ်ရေး 
ဂုဏ်သိက္ခာအပေါ် ကြမ်းတမ်းစွာဆက်ဆံခြင်းဖြစ်သည့် လိင်ပိုင်းအထူး 
ပြု အကြမ်းဖက်မှု၊ ပြည့်တနဆ်ာအဖြစ် အတင်းသွတ်သွင်းခြင်းနှင့် 
ဣန္ဒြေပျက်ပျားစေသော ကျူးလွန်မှုမျ ိုးများ၊

•	 ကျွန်ပြုခြင်း (သို့) ကျွန်ပြုမှုနှင့် အလားသဏ္ဌာန်တူသည့် ပုံစံများဖြစ် 
သည့် လက်ထပ်ရန်ရောင်းချခြင်း၊ ကလေးများအား လိပ်ပိုင်းဆိုင်ရာ 
အသုံးချ အမြတ်ထုတ်ရန်(သို့) အဓမ္မအလုပ်ခိုင်းစေရန် ရောင်းချခြင်းနှင့်

•	 ပြည်တွင်း နေရပ်စွန့်ခွာပြောင်းရွှေ့ရသူများအကြား အကြောက်တရား 
များ ပျံန့ှံ့စေရန် ရည်ရွယ်သည့် အကြမ်းဖက်လုပ်ရပ်များ၊

•	 သက်ကြီးရွယ်အိုများ၊ ကလေးသူငယ်များ၊ မသန်စွမ်းသူများနဲ့ အထူး 
ဝန်ဆောင်မှု လိုအပ်သူတွေကို ကိုယ်ခံအားကျဆင်းမှုရောဂါ (AIDS) 
အပါအဝင် ကူးစက်တတ်တဲ့ အနာရောဂါများမှ ကာကွယ်ရန် အထူး 
ဂရုပြု စီမံဆောင်ရွက်ရမည်။ ပြည်ထောင်စုအစိုးရဟာ သက်ကြီးရွယ် 
အိုများ၊ ကလေးသူငယ်များ၊ မသန်စွမ်းသူများနဲ့ အထူးဝန်ဆောင်မှု လို 
အပ်သူများနဲ့ သက်ဆိုင်တဲ့ မဟာဗျူဟာကို ရေးဆွဲချမှတ် ကျင့်သုံးရပါ 
မယ်။

ဗမာပြည်မ၊ ဖက်ဒရယ်ရှမ်းပြည်၊ 
ချင်းတောင်တန်း၊ ကချင်တောင်တန်း အပြင် 

လွတ်လပ်တဲ့ ကရင်နီပြည်နယ်များဆိုတဲ့ 
နယ်မြေလေးခုနဲ့ စုပေါင်းဖွဲ့စည်းခဲ့တဲ့အတွက် 

အဆိုပါနယ်မြေအတွင်း နဂိုမူရင်း 
နေထိုင်ခဲ့ ကြတဲ့ တိုင်းရင်းသားများ အားလုံးကို 

အသိအမှတ်ပြုရပါမယ်။

”

၃။ 	နိုင်ငံ
	 (Nation)

	 ကျွန်ုပ်တို့နိုင်ငံကို ဘယ်လိုနိုင်ငံဖြစ်အောင် တည်ဆောက်မလဲဆိုတာ 
အင်မတန်အရေးကြီးပါတယ်။ လွတ်လပ်ရေးရပြီးခါစ ၁၉၄၇ ခုနှစ် ဖွဲ့စည်းပုံ 
အခြေခံဥပဒေနဲ့ မပီမပြင် ဖားတစ်ပိုင်းငါးတစ်ပိုင်း ပြည်ထောင်စုအောက်က 
ဒီမိုကရေစီစနစ်ကို ကျင့်သုံးခဲ့ဖူးပါတယ်။ ၁၉၇၄ ခုနှစ် ဖွဲ့စည်းပုံအခြေခံဥပဒေနဲ့ 
တစ်ပါတီ အာဏာရှင်စနစ်ကိုလည်း ကျင့်သုံးခဲ့ ပြီဖြစ်ပါတယ်။ အခု ၂၀၀၈ ခုနှစ် 
ဖွဲ့စည်းပုံအခြေခံဥပဒေနဲ့ ဒီမိုကရေစီမမြည် ဖက်ဒရယ်လည်းမပီပြင်တဲ့ စနစ်နဲ့ 
စခန်းသွားနေကြပါတယ်။ ဖော်ပြပါ ဖွဲ့စည်းပုံများအားလုံးဟာ ဒီနိုင်ငံရဲ့ ငြိမ်း 
ချမ်းရေး၊ ဖွံ့ ဖြိုးတိုးတက်ရေးကို မဖော်ဆောင်နိုင်သေးတာကိုလည်း ဝန်ခံရမှာပဲ 
ဖြစ်ပါတယ်။ ဒီနိုင်ငံကို ဒီမိုကရေစီစနစ်ကျင့်သုံးတဲ့ ဖက်ဒရယ်ပြည်ထောင်စု 
အဖြစ် အသွင်ပြောင်းလဲနိုင်မှသာ နောင်လာနောက်သားတွေအတွက် တိုးတက် 
ကြွယ်ဝတဲ့ နိုင်ငံအဖြစ် အမွေချန်ထားရစ်နိုင်မယ်လို့ ယုံကြည်ပါတယ်။ ဒါကြောင့် 
ဖက်ဒရယ်ပြည်ထောင်စု တည်ဆောက်ရေး အထောက်အကူပြုမယ့် သဘောထား 
အမြင်များကို တင်ပြအပ်ပါတယ်။

(၃.၁) 	 မိမိတို့၏ဒီမိုကရေစီဆိုင်ရာသဘောတရားအယူအဆ 
	 (Our Concept of Democracy)

	 ဒီမိုကရေစီစနစ်ဆိုတာ အခြေခံအားဖြင့် ပြည်သူက အုပ်ချုပ်သောစနစ် 
ဖြစ်ပါတယ်။ ထုံးစံအားဖြင့် ဥပဒေပြုရေးတာဝန်ထမ်းသူများ (တစ်ခါတစ်ရံ အုပ် 
ချုပ်ရေးတာဝန်ထမ်းသူများ) ကို ရွေးကောက်တင်မြှောက်လေ့ ရှိပါတယ်။ သူတို့ 
တစ်တွေက သတ်မှတ်ကာလ တစ်ခုအတွက် မဲဆန္ဒရှင်ပြည်သူတွေကို ကိုယ်စား 
ပြုခွင့်ရရှိပြီး တာဝန်ခံမှုလည်း ရှိရပါတယ်။ 
	 အရပ်သားပြည်သူ အထွဋ်အထိပ်ဖြစ်ခြင်း ဥပဒေသ (Civil Suprema-
cy Rule) ကို လက်ခံယုံကြည် လိုက်နာတဲ့ဝါဒလည်း ဖြစ်ပါတယ်။ အုပ်ချုပ်သူနဲ့ 
ပြည်သူအကြား ပဋိညာဉ်လို့ ခေါ်ဆိုလို့ရတဲ့ ဖွဲ့စည်းပုံအခြေခံဥပဒေအရ တိုင်း 
ပြည်ကို စီမံခန့်ခွဲတာပဲ ဖြစ်ပါတယ်။ ဥပဒေအရ စီမံဆောင်ရွက်ခြင်းလို့လည်း 
ပြောနိုင်ပါတယ်။ ဥပဒေရဲ့ အထက်မှာ မည်သည့် ပုဂ္ဂိုလ်၊ အဖွဲ့အစည်းကမှ ရှိခွင့် 
မရှိတဲ့ စနစ်တစ်ခုလည်း ဖြစ်ပါတယ်။ ပြည်သူက ရွေးကောက်တင်မြှောက်ပြီး 
ပြည်သူ့အကျ ိုးအတွက် ကိုယ်စားပြုအုပ်ချုပ်တဲ့ ပြည်သူ့အစိုးရကို ကျင့်သုံးတဲ့ 
စနစ် ဖြစ်ပါတယ်။

(၃.၂) 	 နိုင်ငံမော်ဒယ် (Nation model)	

ပြည်ထောင်စု၊ ဖက်ဒရယ်စနစ်နှင့် ဗဟိုချုပ်ကိုင်မှုအာဏာလျှော့ချခြင်း (Union, 
Federalism and decentralization)

ပြည်ထောင်စု

	 အစိုးရယူနစ်များနဲ့ သူတို့ပိုင်ဆိုင်တဲ့ ပြည်ထောင်များ(သို့)နယ်မြေများ 
ကို သက်ဆိုင်သူများရဲ့ သဘောဆန္ဒအလျောက် စုပေါင်းပြီး ပြည်ထောင်စု တစ်ခု 
တည်းအဖြစ် တည်ထောင်ခြင်းဖြစ်ပါတယ်။ 

ဖက်ဒရယ်စနစ်

	 ပြည်ထောင်စုနဲ့ ပြည်နယ်တို့ရဲ့ လုပ်ပိုင်ခွင့်အာဏာများဖြစ်ကြတဲ့ ဥပဒေ 
ပြုရေး၊ အုပ်ချုပ်ရေးနဲ့ တရားစီရင်ရေးတို့ကို ဖွဲ့စည်းပုံအခြေခံဥပဒေမှာ တိတိ 
ကျကျ ခွဲဝေပြဋ္ဌာန်းထားတဲ့ စနစ်ကို ဖက်ဒရယ်စနစ်လို့ ခေါ်ပါတယ်။ လုပ်ပိုင်ခွင့် 
အာဏာဆိုရာမှာ ပြည်ထောင်စုအာဏာ (Union Power)၊ ပြည်နယ်အာဏာ 
(State Power)၊ ထပ်တူပြုအာဏာ(Concurrent Power) နဲ့ ကြွင်းကျန်အာဏာ 
(Residual Power) တို့ပါဝင်ပါတယ်။

ဗဟိုချုပ်ကိုင်မှုအာဏာလျှော့ချခြင်း

	 တစ်ပြည်ထောင်စနစ်မှာ ဗဟိုအစိုးရက မိမိကိုယ်တိုင် ကျင့်သုံးပိုင်ခွင့် 
ရှိတဲ့ အာဏာများကို ပြည်နယ်နဲ့ ဒေသန္တရအစိုးရတို့ကို ကျင့်သုံးစေခြင်းကို ဗဟို
ချုပ်ကိုင်မှုအာဏာလျော့ချခြင်းလို့ ခေါ်ပါတယ်။
	 ဒီနိုင်ငံဟာ သမိုင်းကြောင်းဆိုင်ရာအရ မိမိသဘောဆန္ဒအရ ပြည် 
ထောင်စုဖွဲ့ ခြင်း (Coming Together Union) ပုံစံနဲ့ ပြည်ထောင်စုကို ၁၉၄၇ 
ခုနှစ်မှာ ပင်လုံစာချုပ်အရ စတင်ဖွဲ့စည်းခဲ့ပါတယ်။ ပြည်ထောင်စုနဲ့ ပြည်နယ် 
တို့ရဲ့ လုပ်ပိုင်ခွင့်အာဏာကို တိတိကျကျ ခွဲဝေပြဋ္ဌာန်းတဲ့ ဖက်ဒရယ်စနစ်ကို 
ကျင့်သုံးတဲ့ ပြည်ထောင်စုတည်ထောင်ဖို့ ကတိကဝတ်ပြုခဲ့ ကြပါတယ်။ ဒီမို 
ကရေ စီစနစ်ကိုလည်း ကျင့်သုံးမယ်လို့ အပြန်အလှန်ကတိထားခဲ့ ကြပါတယ်။ 

အပြန်အလှန်ထားရှိခဲ့တဲ့ ကတိကဝတ်၊ သဘောတူချုပ်ဆိုခဲ့တဲ့စာချုပ်အတိုင်း 
ဖော်ဆောင်ခြင်းမရှိခဲ့လို့ ပြည်ထောင်စုက ဒီနေ့အထိ တိုးတက်ဖွံ့ ဖြိုးမှုမရှိဘဲ 
ပြည်တွင်းလက်နက်ကိုင် ပဋိပက္ခတွေနဲ့သာ အချိန်ကုန်ဆုံးခဲ့ရပါတယ်။ ဒါ 
ကြောင့် ဒီနိုင်ငံကို ဒီမိုကရေစီနဲ့ ဖက်ဒရယ်စနစ်ရဲ့ နှုန်းစံတန်ဖိုးတွေနဲ့အညီ စီမံ 
အုပ်ချုပ်တဲ့ ဖက်ဒရယ်ဒီမိုကရေစီ ပြည်ထောင်စုကို ပီပီပြင်ပြင် ပုံဖော်နိုင်မယ့် 
ဖွဲ့စည်းပုံအခြေခံဥပဒေတစ်ရပ် ရေးဆွဲပြဋ္ဌာန်းပြီး ဖွဲ့စည်းပုံ အခြေခံဥပဒေဝါဒကို 
ကျင့်သုံးရမှာ ဖြစ်ပါတယ်။ ဗဟိုချုပ်ကိုင်မှုအာဏာလျှော့ချတဲ့စနစ်က ဒီနိုင်ငံရဲ့ 
ပဋိပက္ခကို ဖြေရှင်းပေးနိုင်မှာ မဟုတ်ကြောင်း ယုံကြည်မှတ်ယူပါတယ်။

(၃.၃) 	 အာဏာချိန်ခွင်လျှာ (Power Balance)
	

ဥပဒေပြုရေး၊ အုပ်ချုပ်ရေးနှင့် တရားစီရင်ရေး 
(Legislative, Executive and Judiciary Bodies)

	
	 အာဏာကို ပိုင်းခြားသတ်မှတ်ခြင်း (Separation of Power) သည် 
အလွန်အရေးကြီးပါတယ်။ ဥပဒေပြုရေးအာဏာ၊ အုပ်ချုပ်ရေးအာဏာနဲ့ တရား 
စီရင်ရေးအာဏာတို့ကို အပြန်အလှန်ထိန်းကျောင်းနိုင်ဖို့ ရေးဆွဲပြဋ္ဌာန်း ထားရပါ 
မယ်။ အာဏာချိန်ခွင်လျာ တစ်ဖက်စောင်းနင်းဖြစ်တာနဲ့ နိုင်ငံတစ်ခုဟာ အာ 
ဏာရှင် စနစ်ဆီကို ဦးတည်သွားနိုင်ပါတယ်။ ဥပဒေပြုရေး၊ အုပ်ချုပ်ရေးနဲ့ 
တရားစီရင်ရေးဆိုင်ရာများကလည်း ရည်မျှော်တဲ့ ဖက်ဒရယ်ဒီမိုကရေစီ ပြည် 
ထောင်စုကို အထောက်အပံ့ ပြုတဲ့ ပုံစံတွေ ဖြစ်ရပါမယ်။ 

ဥပဒေပြုရေး

	 ဖက်ဒရယ်လွှတ်တော်ကို အာဏာတူ လွှတ်တော်နှစ်ရပ်ဖြစ်တဲ့ အထက် 
လွှတ်တော်နဲ့ အောက်လွှတ်တော်အဖြစ် ဖွဲ့စည်းရပါမယ်။ ဖက်ဒရယ်လွှတ်တော် 
မှာ ဥပဒေပြုရေးအတွက် လွှတ်တော်နှစ်ရပ် ပူးတွဲကျင်းပခွင့်မရှိရပါ။ 
	 အထက်လွှတ်တော်ကို ပြည်ထောင်စုအဖွဲ့ဝင် ပြည်နယ်(လွတ်တော်)
အသီးသီးက အရေအတွက် တူညီစွာ ရွေးချယ် စေလွှတ်တဲ့ ကိုယ်စားလှယ်များနဲ့ 
ဖွဲ့စည်းရပါမယ်။ 
	အေ ာက်လွှတ်တော်ကို လူဦးရေအပေါ် အခြေခံပြီးဖြစ်စေ၊ မြို့နယ်အပေါ် 

အခြေခပံြီးဖြစစ်ေ ရွေးကောကပ်ွမဲျားမှာ မဆဲန္ဒရငှမ်ျားက ရွေးကောကတ်ငမ်ြှောက ်
လိုက်တဲ့ ကိုယ်စားလှယ်များနဲ့ ဖွဲ့စည်းရပါမယ်။
	 ဖက်ဒရယ်ပြည်ထောင်စုဥပဒေ ရေးဆွဲပြဋ္ဌာန်းရာမှာ လွှတ်တော်တစ်ရပ် 
ချင်းစီက ကိုယ်စားလှယ်များရဲ့ အများစု ထောက်ခံမဲနဲ့ ဆုံးဖြတ်ပြီး လွှတ်တော် 
နှစ်ရပ်လုံးရဲ့ အတည်ပြုချက်ရမှသာ ဥပဒေအတည် ဖြစ်ပါမယ်။ လွှတ်တော်နှစ် 
ရပ်လုံးပူးတွဲပြီး မဲခွဲဆုံးဖြတ်တဲ့စနစ် ကျင့်သုံးခြင်း မရှိစေရပါ။
	 အထက်လွှတ်တော်မှာ တိုင်းရင်းသားအရေးကိစ္စနဲ့ ပတ်သက်ပြီး ဆုံး 
ဖြတ်ချက်ချမှတ်ရာမှာ သက်ဆိုင်ရာ တိုင်းရင်းသားပြည်နယ်ကိုယ်စားလှယ်ရဲ့ 
ထောက်ခံမှုမပါရှိဘဲ အများစုမဲဆန္ဒနဲ့ ဆုံးဖြတ်ပိုင်ခွင့် မရှိစေရပါ။
	အေ ာက်လွှတ်တော်ကိုယ်စားလှယ်တို့ရဲ့ အခြေခံအရည်အချင်း သတ် 
မှတ်ချက်များကို  ပြည်ထောင်စုလွှတ်တော်က ဥပဒေပြုပြဋ္ဌာန်းပေးပြီး သက် 
ဆိုင်ရာ ပြည်ထောင်စုအဖွဲ့ဝင်ပြည်နယ်အသီးသီးက စေလွှတ်မယ့် အထက်လွှတ်
တော်ကိုယ်စားလှယ်တို့ရဲ့ သီးခြားအရည်အချင်း သတ်မှတ်ချက်များကို ပြည် 
နယ်အသီးသီးရဲ့ လွှတ်တော်တို့က ဥပဒေပြု ပြဋ္ဌာန်းရပါမယ်။
	 အထက်လွှတ်တော်ဟာ ပြည်ထောင်စုရဲ့ သွေးစည်းညီညွတ်မှုကို ကာ 
ကွယ်ထိန်းသိမ်းမြှင့်တင်ဖို့ တာဝန်ရှိသလို ပြည်ထောင်စုအဖွဲ့ဝင်ပြည်နယ်များရဲ့ 
စုံလင်ကွဲပြားတဲ့ ဘာသာ၊ စာပေ၊ ယဉ်ကျေးမှု၊ ဓလေ့ထုံးတမ်းများနဲ့ ပြည်နယ် 
များရဲ့ အကျ ိုးစီးပွားကိုလည်း ကာကွယ်စောင့်ရှောက်မြှင့်တင်ပေးရပါမယ်။

အုပ်ချုပ်ရေး

	 ပြည်ထောင်စု အုပ်ချုပ်ရေးစနစ်အတွက် ဝန်ကြီးချုပ် ဦးဆောင်တဲ့စနစ် 
(Parliamentary System) ကို အခြေခံအဖြစ် ကျင့်သုံးရပါမယ်။ ဝန်ကြီးချုပ် 
ဦးဆောင်သောစနစ်မှာ ပြည်ထောင်စုဦးသျှောင် (သို့) ပြည်ထောင်စုသမ္မတ ထား 
ရှိတဲ့စနစ် (Semi-Presidential Parliamentary System) ဖြစ်ရပါမယ်။ ပြည် 
ထောင်စုသမ္မတဟာ ဖက်ဒရယ်ပြည်ထောင်စုရဲ့ဦးသျှောင် (Head of the State) 
ဖြစ်တဲ့အပြင် ပြည်ထောင်စုကာကွယ်ရေးနဲ့ ပြည်ထောင်စုလုံခြုံရေးတပ်ဖွဲ့များရဲ့ 
အကြီးအကဲ (တနည်း) စစ်သေနာပတိချုပ်လည်း ဖြစ်ပါတယ်။ ပြည်ထောင်စု 
ဝန်ကြီးချုပ်က ပြည်ထောင်စုအစိုးရရဲ့ အကြီးအကဲ (Head of the Govern-
ment) ဖြစ်ပါတယ်။
	 ပြည်ထောင်စုသမ္မတကို ပြည်နယ်လွှတ်တော်အသီးသီးက တစ်ပြည် 

နယ်လျှင် တစ်ဦးကျစီ ပေးပို့လာတဲ့ သမ္မတလောင်းများထဲက တစ်ဦးကို သမ္မတ 
အဖြစ် ပြည်ထောင်စုအထက်လွှတ်တော်ကိုယ်စားလှယ်စုစုပေါင်းရဲ့ ထောက်ခံမဲ 
သုံးပုံနှစ်ပုံနဲ့ ရွေးချယ်တင်မြှောက်ရပါမယ်။
	 ပြည်ထောင်စု ဝန်ကြီးချုပ် အတွက် ပြည်ထောင်စု အောက်လွှတ်တော် 
ကိုယ်စားလှယ်များထဲက တစ်ဦးကို လွှတ်တော်ကိုယ်စားလှယ် စုစုပေါင်းရဲ့ 
ထက်ဝက်ကျော် ဆန္ဒမဲနဲ့ ရွေးချယ်ရပါမယ်။
	 ပြည်ထောင်စုသမ္မတနဲ့ ပြည်ထောင်စုဝန်ကြီးချုပ်နှစ်ဦးစလုံး ထားရှိရ 
ခြင်း ရည်ရွယ်ချက်ကတော့ လုပ်ပိုင် ခွင့်အာဏာကို လူတစ်ဦးတစ်ယောက်ထဲမှာ 
မထားဘဲ အာဏာမျှဝေထားရှိလိုတဲ့အတွက် ဖြစ်ပါတယ်။ ပြည်ထောင်စုရဲ့ 
သမိုင်းကြောင်းအစဉ်အလာအရ အာဏာကို လူတစ်ဦး၊ အဖွဲ့အစည်းတစ်ခုရဲ့ 
အောက်မှာပဲ ထားရှိတာဟာ ပြည်ထောင်စုအတွက် ရေရှည်အကျ ိုးသက်ရောက်
မှုနည်းတယ်ဆိုတာကို သမိုင်းသင်ခန်းစာများအရ လေ့လာသိရှိ ခဲ့ရတဲ့အတွက် 
ပြည်ထောင်စု အုပ်ချုပ်ရေးမှာ အာဏာမျှဝေကျင့်သုံးတဲ့ စနစ်ကို အသက်သွင်း 
လိုခြင်း ဖြစ်ပါတယ်။ စုပေါင်းခေါင်းဆောင်မှု၊ မျှဝေခေါင်းဆောင်မှုဆိုတဲ့ အလေ့ 
အကျင့်ကောင်းများနဲ့ ပြည်ထောင်စုကို ပုံဖော်ထုဆစ်လိုခြင်း ဖြစ်ပါတယ်။

တရားစီရင်ရေး

	 ဖက်ဒရယ် ပြည်ထောင်စုဆိုင်ရာ ကိစ္စရပ်များကို စီရင်ဆုံးဖြတ်နိုင်ဖို့ 
အတွက် ဖက်ဒရယ် ပြည်ထောင်စု တရားလွှတ်တော်ချုပ်ကို ဖွဲ့စည်းရပါမယ်။ 
ဖက်ဒရယ်ပြည်ထောင်စု တရားစီရင်ရေးအာဏာကို ကျင့်သုံးဖို့အတွက် ဖက် 
ဒရယ် ပြည်ထောင်စု တရားလွှတ်တော်ချုပ်နဲ့ ၎င်းရဲ့လက်အောက်ခံ ဖက်ဒရယ် 
ပြည်ထောင်စုတရားရုံးများ အဆင့်ဆင့်ကို  ဖွဲ့စည်းထားရှိ ရပါမယ်။
	 ဖက်ဒရယ်ပြည်ထောင်စုနဲ့ ပြည်နယ်အကြားမှာဖြစ်စေ၊ ပြည်နယ် 
အချင်းချင်းအကြားမှာဖြစ်စေ ဖွဲ့စည်းပုံအခြေခံဥပဒေနဲ့ ပတ်သက်တဲ့ အငြင်း 
ပွားမှုများကို ဖြေရှင်းဆောင်ရွက်ဖို့အတွက် လွတ်လပ်တဲ့ ဖွဲ့စည်းပုံအခြေခံ 
ဥပဒေဆိုင်ရာတရားရုံးကို ဖွဲ့စည်းထူထောင်ရပါမယ်။

(၃.၄) 	 စစ်တပ်ရဲ့ အခန်းကဏ္ဍ ( Role of the Military)

	 စစ်တပ်ကို ပြည်ထောင်စုတပ်မတော်အဖြစ် ဖွဲ့စည်းရပါမယ်။ ပြည် 
ထောင်စုတပ်မတော်ရဲ့ အဓိကတာဝန်ကတော့ ပြည်ပရန်ကာကွယ်ရေး ဖြစ်ပါ 
တယ်။ ပြည်ထောင်စုတပ်မတော်ဟာ ပြည်ထောင်စုကာကွယ်ရေးဝန်ကြီးဌာနရဲ့ 
စီမံကွပ်ကဲမှုနဲ့ ထိန်းချုပ်မှု အောက်မှာ ရှိရပါမယ်။
	 ပြည်ထောင်စုအတွင်း သဘာဝဘေးအန္တရယ်များ ကျရောက်တဲ့အခါ 
ပြည်ထောင်စုသမ္မတရဲ့ အမိန့်နဲ့ ပြည်ထောင်စုတပ်မတော်ရဲ့ အင်အားကို ခေါ်ယူ 
အသုံးပြုခွင့်ရှိပါတယ်။
	 လက်ရှိစစ်မှုထမ်းသူများဟာ နိုင်ငံရေးကဏ္ဍမှာ ပါဝင်ဆောင်ရွက်ခွင့် 
မရှိပါ။

(၃.၅) 	 အရပ်ဖက် လူမှုအဖွဲ့အစည်းများနှင့် လူထုအခြေပြု အရပ်ဖက်အဖွဲ့ 
အစည်းများ  (CSOs and CBOs)

	 အရပ်ဖက် လူမှုအဖွဲ့အစည်းများနဲ့ လူထုအခြေပြု အရပ်ဖက်အဖွဲ့ 
အစည်းများဟာ ပြည်သူနဲ့ အနီးကပ်ဆုံး အဖွဲ့အစည်းများဖြစ်ပါတယ်။ အရပ် 
ဖက် အဖွဲ့အစည်းများကို လွတ်လပ်စွာ ဖွဲ့စည်းခွင့် ရှိရပါမယ်။ 
	 အရပ်ဖက်အဖွဲ့အစည်းများ ဖွံ့ ဖြိုးအားကောင်းလာရေးအတွက် လိုအပ် 
တဲ့ ကူညီထောက်ပံ့မှုများကို အစိုးရက ဖြည့်ဆည်းဆောင်ရွက်ပေးရပါမယ်။ 
ကဏ္ဍစုံ ဖွံ့ ဖြိုးတိုးတက်လာရေးအတွက် လိုအပ်တဲ့ အခင်းအကျင်းတွေကို 
ဖော်ဆောင်ပေးရမှာ ဖြစ်ပါတယ်။
	 ပြည်သူ့ကဏ္ဍ (Public Sector) တွေမှာ အရပ်ဖက်အဖွဲ့အစည်းတွေ 
ပါဝင်လာနိုင်ဖို့ မူဝါဒရေးဆွဲပြီး လမ်းဖွင့်ပေးထားရမှာ ဖြစ်ပါတယ်။ အရပ်ဖက် 
အဖွဲ့အစည်းများအတွက် ရန်ပုံငွေကို နှစ်စဉ်သီးသန့်လျာထား ပေးရပါမယ်။
	 အရပ်ဖက်အဖွဲ့အစည်းများ လွတ်လပ်စွာ ရှင်သန်ရပ်တည်နိုင်ဖို့အတွက် 
လိုအပ်တဲ့ ဥပဒေများကို ရေးဆွဲ ပြဋ္ဌာန်းရပါမယ်။ အရပ်ဖက်အဖွဲ့အစည်းများကို 
အကာအကွယ် ပေးနိုင်မယ့် ဥပဒေများကိုလည်း ရေးဆွဲရပါမယ်။

(၃.၆) 	 နိုင်ငံရေးပါတီများ (Political Parties)

	 ဒီမိုကရေစီနိုင်ငံတည်ဆောက်ရာမှာ နိုင်ငံရေးပါတီများရဲ့ အခန်းကဏ္ဍ 
ဟာ အရေးကြီးပါတယ။် နိငုင်ရံေး ပါတမီျား လတွလ်ပစ်ွာ ရငှသ်နရ်ပတ်ညန်ိငုရ်ေး 
အတွက် အတားအဆီးဖြစ်စေမယ့် အရံအတားတွေကို ဖယ်ရှားရပါမယ်။ ဘယ် 
လိုသော အယူသဘောထား၊ မူဝါဒများ ရှိနေပါစေ လွတ်လပ်စွာ ဖွဲ့စည်းခွင့် 
ရှိရပါမယ်။	
	 နိုင်ငံရေးပါတီများရဲ့ နိုင်ငံရေးဆိုင်ရာ အတွေးအခေါ်၊ အမျှော်အမြင်၊ 
အယူအဆများနဲ့ ပတ်သက်ပြီး လွတ်လပ်စွာ ထုတ်ဖော်စည်းရုံးခွင့်ရှိရပါမယ်။ 
နိုင်ငံရေးပါတီများရဲ့ ရွေးကောက်တင်မြှောက်ခံပိုင်ခွင့်၊ ရွေးကောက်ပွဲမှာ ပါဝင် 
ယှဉ်ပြိုင်ခွင့်ကို မတရား တာဆီးပိုင်ခွင့် မရှိစေရပါ။
	ရွေ းကောက်ပွဲမှာ ပါဝင်ယှဉ်ပြိုင်မယ့် နိုင်ငံရေးပါတီများဟာ ဥပဒေနှင့် 
အညီ ပါတီမှတ်ပုံတင်ထားတဲ့ အဖွဲ့အစည်း ဖြစ်ရပါမယ်။

(၃.၇) 	 အလုပ်သမားနှင့် တောင်သူလယ်သမားအစည်းအရုံးများ 
	 (Trade Unions and Farmer Unions)

	 ပြည်ထောင်စုရဲ့ အခြေခံအင်အားဟာ အလုပ်သမား၊ တောင်သူ လယ် 
သမားများဖြစ်တဲ့အတွက် အလုပ်သမား၊ တောင်သူလယ်သမားများနဲ့ ၄င်းတို့ 
မိသားစုများ ဘဝဖွံ့ ဖြိုးတိုးတက်ရေး၊ ငြိမ်းချမ်းစွာ အသက်ရှင်ရပ်တည် နိုင်ရေး၊ 
အနာဂတ် ဘဝလုံခြုံရေး၊ လူ့အခွင့်အရေး၊ တရားမျှတရေး၊ တန်းတူညီမျှရေး၊ 
သာတူညီမျှရေးတွေအပြင် လူ့ဂုဏ်သိက္ခာနဲ့အညီ ဆက်ဆံခံရရေး၊ လုပ်အားကို 
အခြေခံသော်လည်း ဘဝဖွံ့ ဖြိုးတိုးတက်နိုင်ရေးကို နိုင်ငံတွင်း ပြဋ္ဌာန်းဥပဒေနဲ့ 
သာမက  နိုင်ငံတကာစံနှုန်းများကိုပါ အာမခံပေးပြီး ပြည်ထောင်စုအုတ်မြစ်ကို 
ခိုင်မာစေပါမယ်။
	 ပြည်ထောင်စုရဲ့ အခြေခံအုတ်မြစ်ဖြစ်တဲ့ အလုပ်သမားများရဲ့ ဖွံ့ ဖြိုး 
တိုးတက်မှုကို နိုင်ငံရဲ့ ဖွံ့ ဖြိုးတိုးတက်မှုအဖြစ် ယုံကြည်ပြီး အလုပ်သမားများ၊ 
အလုပ်သမားမိသားစုများ၊ အငြိမ်းစားအလုပ်သမားများ၊ အခြားနည်းဖြင့် သန် 
စွမ်းသူ အလုပ်သမားများ (မသန်စွမ်းသူ)၊ အမျ ိုးသမီးအလုပ်သမားများကို 
အသိအမှတ်ပြုခြင်း၊ ကာကွယ်ပေးခြင်း၊ စောင့်ရှောက်ကူညီခြင်းများဆောင်ရွက်
နိုင်ဖို့အတွက် အားကောင်းတဲ့ ဥပဒေ၊ နည်းဥပဒေများကို ရေးဆွဲပြဋ္ဌာန်းပေး 

ရပါမယ်။
	 အလုပ်သမားနဲ့ တောင်သူလယ်သမားတို့ရဲ့ နေ့စဉ်လူမှုဘဝ လုံခြုံမှု၊ 
လုပ်ငန်းခွင် အန္တရာယ်ကင်းရှင်းမှု၊ အလုပ်သမားများရဲ့ အုပ်စုလိုက်ခံစားခွင့်၊ 
တစ်ဦးချင်းခံစားခွင့်ဆိုင်ရာ ထိခိုက်နစ်နာမှုအတွက် ဥပဒေအရ အကာ အကွယ် 
ရယူပိုင်ခွင့်၊ လူမှုဝန်းကျင်နှင့် သဘာဝပတ်ဝန်းကျင် ကောင်းမွန်မှု၊ လွတ်လပ် 
ပျော်ရွှင်မှုများ  စနစ်တကျ ခံစားခွင့်ရရှိရေးနိုင်ရေး  စတာတွေကို သက်ဆိုင်ရာ 
အစိုးရက ဖန်တီးပေးနိုင်ဖို့ မူဝါဒ ချမှတ်ဆောင်ရွက်ရပါမယ်။ 
	 အလုပ်သမားနဲ့ တောင်သူလယ်သမားအစည်းအရုံးများကို လွတ်လပ် 
စွာ ဖွဲ့စည်းထူထောင်ခွင့်ရှိရပါမယ်။ အလုပ်ရှင်နဲ့ အလုပ်သမားများအကြား 
လုပ်ခလစာကို စေ့စပ်ညှိနှိုင်းခွင့်ရှိရပါမယ်။ အတင်းအဓမ္မခိုင်းစေခြင်းမျ ိုးကို 
ရှောင်ကြဉ်ရပါမယ်။ ကလေးများကို အလုပ်ခိုင်းစေခြင်းမှ ရှောင်ကြဉ်ရပါမယ်။ 
လုပ်ငန်းနဲ့ သက်မွေးဝမ်းကျောင်း အမျ ိုးအစားအပေါ် အခြေခံတဲ့ ခွဲခြားဆက်ဆံ 
ခြင်းကို ရှောင်ကြဉ်ရပါမယ်။

ဒီနိုင်ငံဟာ သမိုင်းကြောင်းဆိုင်ရာအရ 
မိမိသဘောဆန္ဒအရ ပြည်ထောင်စုဖွဲ့ ခြင်း 

(Coming Together Union) ပုံစံနဲ့ 
ပြည်ထောင်စုကို ၁၉၄၇ ခုနှစ်မှာ 

ပင်လုံစာချုပ်အရ စတင်ဖွဲ့စည်းခဲ့ပါတယ်။ 
ပြည်ထောင်စုနဲ့ ပြည်နယ်တို့ရဲ့ 

လုပ်ပိုင်ခွင့်အာဏာကို 
တိတိကျကျ ခွဲဝေပြဋ္ဌာန်းတဲ့

ဖက်ဒရယ်စနစ်ကို ကျင့်သုံးတဲ့ 
ပြည်ထောင်စု တည်ထောင်ဖို့ 
ကတိကဝတ်ပြုခဲ့ ကြပါတယ်။

”

၄။ 	နိုင်ငံ့ ငြိမ်းချမ်းရေး
	 (National Peace)	

(၄.၁) 	 တည်တံ့ခိုင်မာသော ငြိမ်းချမ်းရေး (Durable Peace)

	 ဖက်ဒရယ်ပြည်ထောင်စုကြီးကို စုပေါင်းတည်ထောင်ဖို့ ပြည်မနဲ့ တောင် 
တန်းဒေသများ ပူးပေါင်းပြီး လွတ်လပ်ရေးကို အရယူခဲ့ ကြတယ်။ အုပ်ချုပ်ရေး 
အာဏာကို ရရှိသူများဟာ ပြည်ထောင်စုခေါင်းဆောင်များ လုပ်ကြံခံရပြီးတဲ့ 
နောက် ပင်လုံစာချုပ်ပါ ပြည်ထောင်စုကတိကဝတ်များကို ဖော်ဆောင်ဖို့ ပျက် 
ကွက်ခဲ့တယ်။ ၁၉၄၇ ခုနှစ် ဖွဲ့စည်းပုံအခြေခံဥပဒေနဲ့ ဖားတစ်ပိုင်းငါးတစ်ပိုင်း 
ပြည်ထောင်စုအဖြစ် အတင်းသွတ်သွင်းခဲ့တယ်။ ဒါကြောင့် လွတ်လပ်ရေး ရယူ 
ချိန်နဲ့ မရှေးမနှောင်းမှာပဲ  ပြည်တွင်းစစ်ကြီးက အတူတကွ ပေါက်ဖွားလာခဲ့တယ်။ 
၁၉၆၁ ခုနှစ်မှာ ပြည်နယ်ပေါင်းစုံညီလာခံ ကျင်းပပြီး ၁၉၄၇ ခုနှစ် ဖွဲ့စည်းပုံ 
အခြေခံဥပဒေကို ဖက်ဒရယ်ဖွဲ့စည်းပုံအခြေခံ ဥပဒေအဖြစ် ပြင်ဆင်ဖို့ ကြိုးစားခဲ့ 
တယ်။ ရှမ်းပြည်ကတင်သွင်းတဲ့ ပြည်ထောင်စုမူအတိုင်း ဖွဲ့စည်းပုံကို ပြင်ဆင်ဖို့ 
ညီလာခံကြီးက သဘောတူခဲ့ ကြတယ်။ ဖွဲ့စည်းပုံအခြေခံဥပဒေကို ပြင်ဆင်ဖို့ 
သဘောတူတဲ့ ပြည်ထောင်စုစစ်စစ်မူကို တိုင်းပြည်ပြိုကွဲစေမယ့်မူလို့ ယိုးစွက်ပြီး 
၁၉၆၂ မှာ စစ်တပ်က အာဏာသိမ်းခဲ့တယ်။ လူမျ ိုးကြီးဝါဒကို ကျင့်သုံးခဲ့တယ်။ 
ဗမာမဟုတ်တဲ့ တိုင်းရင်းသားအပေါင်းက လက်နက်စွဲကိုင်တော်လှန်တဲ့ လမ်း 
စဉ်ကို ရွေးချယ်ခဲ့ ကြတယ်။ လွတ်လပ်ရေးနဲ့အတူ ပြည်တွင်းစစ်ဖြစ်ခဲ့တာ ယခု 
အချိန်အထိ ဖြစ်ပါတယ်။ ပြည်တွင်းစစ်ဟာ လွတ်လပ်ရေးနဲ့ ဖွားဖက်တော်လို့ 
ပြောရင်လည်း မမှားပါဘူး။
	 ဒီနိုင်ငံရဲ့ ငြိမ်းချမ်းရေးက ပြည်တွင်းစစ်နဲ့ ပတ်သက်တယ်။ ပြည်တွင်း 
စစ်က အာဏာရသူတွေရဲ့ ကတိ မတည်မှု၊ မမျှတမှု၊ တန်းတူဆက်ဆံခြင်းမရှိမှု၊ 
သက်ဆိုင်ရာပြည်ထောင်စုဝင် ပြည်ထောင်များကို ကိုယ်ပိုင်ပြဋ္ဌာန်းခွင့် မပေးဘဲ 
အာဏာကို ချုပ်ကိုင်ထားမှုတွေကြောင့် ဖြစ်တယ်။ ပြည်တွင်းစစ်နဲ့ ပဋိပက္ခများ 
ကို ဖြေရှင်းနိုင်ဖို့ အဖြေကတော့ ဒီနိုင်ငံကြီးကို ပြည်ထောင်စုနိုင်ငံအဖြစ် တည် 
ဆောက်ကြဖို့ပဲ ဖြစ်တယ်။ တန်းတူညီမျှတဲ့ ပြည်ထောင်စုအဖြစ် ပုံဖော်နိုင်ပါမှ 
ရေရှည်တည်တံ့ခိုင်မြဲတဲ့ ငြိမ်းချမ်းရေးကို ရရှိနိုင်မှာ ဖြစ်ပါတယ်။
	 တစ်ချ ို့က “ငြိမ်းချမ်းရေးရမှ ဖက်ဒရယ်ကို တည်ဆောက်လို့ရမယ်” လို့ 
ဆိုကြသတဲ့။ အရင်းခံပြဿနာကို ပြန်သုံးသပ်ကြည့်လိုက်ပါ။ ဖက်ဒရယ်စနစ်ကို 
မဖော်ဆောင်ခဲ့လို့၊ ဖက်ဒရယ်ပြည်ထောင်စုကြီးဖြစ်အောင် မတည်ဆောက်ခဲ့ ကြ 
လို့ ပြည်တွင်းစစ် ဖြစ်နေတာဖြစ်တယ်။ ဖက်ဒရယ်ပြည်ထောင်စုကြီး တည် 
ဆောက်ခြင်းကသာ ဒီနိုင်ငံငြိမ်းချမ်းရေးရရှိဖို့ အဖြေ ဖြစ်ပါတယ်။

(၄.၂) 	 လုံခြုံရေးနှင့် ကာကွယ်ရေးဆိုင်ရာ အဖွဲ့အစည်းများ
	 (Security and Defence Forces)
	
	 ဖက်ဒရယ် ပြည်ထောင်စုလုံခြုံရေးနဲ့ ကာကွယ်ရေးဆိုင်ရာတပ်ဖွဲ့များ 
အားလုံးဟာ ဒီမိုကရေစီနည်းကျ ရွေးကောက်တင်မြှောက်ထားတဲ့ အရပ်သား 
အစိုးရရဲ့ ကွပ်ကဲမှုနဲ့စီမံအုပ်ချုပ်မှု အောက်မှာ ရှိရပါမယ်။
	 ဖက်ဒရယ်လွှတ်တော်ဟာ ပြည်ထောင်စု၏လုံခြုံရေးနဲ့ ကာကွယ်ရေး 
ဆိုင်ရာ မူဝါဒများ၊  ဥပဒေများကို ရေးဆွဲပြဋ္ဌာန်းပေးရပါမယ်။ ကာကွယ်ရေးနဲ့ 
လုံခြုံရေးဆိုင်ရာ အသုံးစရိတ်များကို ဖက်ဒရယ်လွှတ်တော်က စိစစ်အတည်ပြု 
ပေးရပါမယ်။ သုံးစွဲမှုများကိုလည်း ပြန်လည် စိစစ်ရပါမယ်။
	 ပြည်ထောင်စုရဲတပ်ဖွဲ့နဲ့ ပြည်နယ်ရဲတပ်ဖွဲ့တို့ကို သီးခြားစီ ဖွဲ့စည်းရပါ 
မယ်။ ပြည်နယ်လုံခြုံရေးတပ်များ ဖွဲ့စည်းခွင့် ရှိပါမယ်။ ပြည်နယ်ရဲတပ်ဖွဲ့နဲ့ 
ပြည်နယ်လုံခြုံရေးတပ်တို့ဟာ သက်ဆိုင်ရာပြည်နယ်အစိုးရရဲ့ ကွပ်ကဲ အုပ်ချုပ် 
မှုအောက်မှာ ရှိပါမယ်။ ပြည်ထောင်စုလုံခြုံရေးနဲ့ အရေးပေါ်အခြေအနေမှာ 
ဖြစ်စေ၊ သဘာဝကပ်ဘေး အန္တရာယ်များနဲ့ ကယ်ဆယ်ရေးဆိုင်ရာလုပ်ငန်း 
များကို ထိရောက်စွာ ဆောင်ရွက်နိုင်ဖို့အတွက်ဖြစ်စေ ပြည်ထောင်စု အစိုးရက 
ပြည်နယ်လုံခြုံရေးတပ်ဖွဲ့များရဲ့ အင်အားကို သက်ဆိုင်ရာပြည်နည်အစိုးရရဲ့ 
ခွင့် ပြုချက်နဲ့ အသုံးပြုခွင့် ရှိပါမယ်။ ပြည်နယ်ရဲတပ်ဖွဲ့နဲ့ ပြည်နယ်လုံခြုံရေးတပ် 
တို့ရဲ့ အသုံးစရိတ်များကို သက်ဆိုင်ရာပြည်နယ်လွှတ်တော်က စိစစ်အတည်ပြု 
ပေးရပါမယ်။

(၄.၃) 	 တိုင်းရင်းသားလက်နက်ကိုင်အဖွဲ့အစည်းများ 
	 (Ethnic Armed Organisations)
	
	 ဒီနိုင်ငံမှာ မူဝါဒအခြေခံ လက်နက်ကိုင်တဲ့ အဖွဲ့အစည်းရှိတယ်။ လူမျ ိုး 
အခြေခံ လက်နက်ကိုင်တဲ့ အဖွဲ့ အစည်းရှိတယ်။ ပြည်နယ်အခြေခံ လက်နက်ကိုင် 
တဲ့ အဖွဲ့အစည်းရှိတယ်။ နယ်မြေအခြေခံ လက်နက်ကိုင်တဲ့ အဖွဲ့ အစည်းရှိတယ်။ 
ခြုံပြီးကြည့်မယ်ဆိုရင် ကိုယ့်လူမျ ိုး၊ ကိုယ့် ပြည်နယ်၊ ကိုယ့်ဒေသက ရသင့်ရထိုက် 
တဲ့ အခွင့်အရေးတွေ၊ လုပ်ပိုင်ခွင့်အာဏာတွေအတွက် အစိုးရကို လက်နက်ကိုင် 
နည်းလမ်းနဲ့ တော်လှန်ပုန်ကန်ကြတာ ဖြစ်ပါတယ်။ ကိုယ့်ကိုယ်ကျ ိုးနဲ့ ကိုယ့် 
အဖွဲ့အစည်းအတွက် လက်နက်ကိုင်တဲ့ အဖွဲ့အစည်းများလည်း ရှိနိုင်ပါတယ်။ 



ပါတီမူဝါဒလမ်းစဉ်

69

အကျ ိုးစီးပွား အခြေခံ လက်နက်ကိုင်တဲ့ အဖွဲ့အစည်းတွေကိုတော့ သီးခြား စဉ်း 
စားရမှာ ဖြစ်ပါတယ်။
	 အစိုးရမဟုတ်တဲ့ လက်နက်ကိုင်အဖွဲ့အစည်းတွေကို စစ်ဘုရင်တွေ 
အဖြစ်၊ အကြမ်းဖက်သောင်းကျန်းသူတွေအဖြစ်၊ မူးယစ်မှောင်ခိုသမားတွေအဖြစ် 
အားလုံးသိမ်းကြုံးပြီး အဓိပ္ပာယ်ဖွင့်ဆိုလို့ မရပါဘူး။ ကိုယ့်လူမျ ိုး၊ ကိုယ့် ပြည် 
နယ်အတွက် သက်ဆိုင်ရာသမိုင်းပေးတာဝန်ကို ထမ်းဆောင်နေတဲ့ တိုင်းရင်း 
သား လက်နက်ကိုင်အဖွဲ့အစည်းတွေ ရှိကြပါတယ်။ ဒါတွေကို ကွဲကွဲပြားပြား 
သိမြင်ရပါမယ်။ တန်းတူရေးနဲ့ ကိုယ်ပိုင်ပြဋ္ဌာန်းခွင့်အတွက် မူဝါဒ၊ လူမျ ိုး၊ ပြည် 
နယ်နဲ့ နယ်မြေအခြေခံ ပေါ်ပေါက်လာတဲ့ တိုင်းရင်းသား လက်နက်ကိုင်အဖွဲ့ 
အစည်းများကို အသိအမှတ်ပြုပြီး ဒီပြည်ထောင်စုကြီးမှာ ငြိမ်းချမ်းစွာနဲ့ ဘယ် 
လို အတူတကွ ယှဉ်တွဲနေထိုင်ကြမလဲ ဆိုတာကို ဆွေးနွေးညှိနှိုင်းရမှာ ဖြစ်ပါ 
တယ်။
	 တိုင်းရင်းသားလက်နက်ကိုင်အဖွဲ့အစည်းများကလည်း မိမိကိုင်စွဲထား 
တဲ့ ပြည်ထောင်စုတည်ဆောက်ရေးမူကို မမေ့မလျော့ဖို့ လိုအပ်ပါတယ်။ စေ့စပ်ညှိ 
နှိုင်းရေးအတွက် အမြဲတံခါးဖွင့်ထားရမှာ ဖြစ်ပါတယ်။ မိမိလူမျ ိုးအကျ ိုး အပြင် 
ပြည်ထောင်စုအကျ ိုးကိုလည်း ထည့်သွင်းစဉ်းစားရမှာ ဖြစ်ပါတယ်။ တိုင်းရင်း
သားလက်နက်ကိုင်တော်လှန်ရေး အဖွဲ့အစည်းများအားလုံးဟာ ဒီပြည်ထောင်စု 
ကြီး တိုးတက်သာယာအေးချမ်းဖို့ လိုလားကြမယ်လိုလည်း ယုံကြည် မျှော်လင့်ပါ 
တယ်။

(၄.၄) 	 လုံခြုံရေးဆိုင်ရာကဏ္ဍ ပြုပြင်ပြောင်းလဲရေး 
	 (SSR-Security Sector Reform)

	 တိုင်းပြည်ကို စီမံခန့်ခွဲဖို့ ပြည်သူရွေးကောက်တင်မြှောက်တဲ့ အရပ်သား 
အစိုးရကို ရွေးချယ်ခွင့် မရှိတဲ့ ကာလကြာမြင့်ခဲ့တာနဲ့အမျှ နိုင်ငံရေးကဏ္ဍ၊ အုပ် 
ချုပ်ရေးကဏ္ဍ၊ ဥပဒေပြုရေးကဏ္ဍနဲ့ ပြည်သူ့ဝန်ထမ်းကဏ္ဍ စတာတွေမှာ လုံခြုံ 
ရေးတာဝန် ထမ်းဆောင်ရမယ့်သူများ ဝင်ရောက်နေရာယူလာတာ ရှိပါတယ်။ 
သက်ဆိုင်ရာ တာဝန်ကို ထမ်းဆောင်ဖို့ ပြန်လည်ပြင်ဆင်ရမှာ ဖြစ်ပါတယ်။ 
ပြည်ပရန်ကာကွယ်ရေးဖြစ်တဲ့ တပ်မတော်နဲ့ ပြည်တွင်းရေးရာ လုံခြုံရေးကို ကိုင် 
တွယ်ရမယ့် ပြည်သူ့ရဲတပ်ဖွဲ့ရဲ့ အခန်းကဏ္ဍများလည်း ရောထွေးခဲ့ပါတယ်။ 
တပ်မတော်သားများနဲ့ ပြည်သူ့ရဲများဟာ ပြည်သူ့လစာကိုစားရတဲ့ ပြည်သူ့ 

ဝန်ထမ်း ဖြစ်တယ်ဆိုတာကို မေ့လျှော့နေကြပြီး တိုင်းပြည်ကို စီမံခန့်ခွဲနေရတဲ့ 
အုပ်ချုပ်သူတွေအဖြစ် မိမိကိုယ်ကို ထင်မှတ်မှားကြပါတယ်။ ဒါတွေကို ပြန်ပြီး 
ဖြေရှင်း တည့်မတ်ရမှာဖြစ်ပါတယ်။ လူမှန်နေရာမှန် ပြန်လည်နေရာ ချထားဖို့ 
လိုအပ်ပါမယ်။
	 ဖက်ဒရယ်ပြည်ထောင်စုအဖြစ် တည်ဆောက်ဖို့ မျှော်မြင်ချက်(Vision) 
ရှိတဲ့အလျောက် လုံခြံရေးစနစ်ကို ဖက်ဒရယ်လုံခြုံရေးစနစ်အဖြစ်  အသွင်ပြောင်း 
ဖို့ လိုအပ်ပါမယ်။ အောက်မှာဖော်ပြထားတဲ့ ဖက်ဒရယ်လုံခြုံရေး စနစ်ဖြစ်အောင် 
တည်ဆောက်ဖို့ လိုအပ်ပါတယ်။
	 “ပြည်ထောင်စုအဆင့်၊ ပြည်နယ်အဆင့်နှင့် ဒေသန္တရအဆင့်ရှိ အရပ် 
သား အစိုးရများအကြား လုပ်ပိုင်ခွင့်ဆိုင်ရာ အာဏာခွဲဝေခြင်း၊ အစုအဖွဲ့(သို့)
လူပုဂ္ဂိုလ်အတွက် သီးခြားပေးအပ်ထားသော အခွင့်အရေးများဆိုင်ရာ ခွဲဝေခြင်း 
နှင့် ဆုံးဖြတ်ချက်ချမှတ်ခြင်းဆိုင်ရာအာဏာခွဲဝေခြင်းတို့ ကျင့်သုံးပြီး ဒေသခံတို့ 
၏ ဓလေ့ထုံးတမ်းများ၊ စိုးရိမ်ချက်များနှင့် လိုအပ်ချက်များကို ထင်ဟပ် ပုံဖော် 
သည့် သက်ဆိုင်ရာ ပထဝီအနေအထား အခြေခံမဟာဗျူဟာများ ချမှတ်မှုနှင့် 
လုံခြုံရေးဆိုင်ရာတာဝန်ရှိသူများ တာဝန်ချထားမှုတို့ လုပ်ဆောင်ကာ ပြည်သူ 
လူထုလုံခြုံရေး၊ ရပ်ရွာဘေးအန္တရာယ် တားဆီးရေးနှင့် နိုင်ငံကာကွယ်ရေးကို 
အာမခံသည့် လူမျ ိုးပေါင်းစုံ၊ ဘက်ပေါင်းစုံ လွှမ်းခြုံပူးပေါင်း ပါဝင်သည့် အဖွဲ့ 
အစည်းများ၊ အင်အားစုများနှင့် ဝန်ဆောင်မှုများကို အကောင်အထည်ဖော် 
ဆောင်ရွက်သည့် ဖက်ဒရယ်ပြည်ထောင်စုလုံခြုံရေးစနစ်တစ်ရပ် တည်ဆောက် 
ရန်။”
	 To structure Federal Union Security System which is an inte-
grated comprehensive set of institutions, forces, and services which 
ensure public safety, community protection, and national defense 
through the sharing of competencies, prerogatives, and deci-
sion-making powers between Union, State, and local civilian govern-
ments who oversee geographically-specific strategies and person-
nel deployments to proportionately reflect local community cultures 
and concerns.
	 ပြည်ထောင်စုရဲ့ လုံခြုံရေးမူဝါဒဟာ ကမ္ဘာတဝှမ်းရှိ လူသားများရဲ့ လူမှု 
လုံခြုံရေးကို ဦးတည်တဲ့ မူဝါဒ ဖြစ်ရပါမယ်။ ပြည်ထောင်စုရဲ့ လုံခြုံရေး တပ်ဖွဲ့ 
များဟာ ပြည်ထောင်စုရဲ့ နယ်နိမိတ်တွင်းနေထိုင်သူများ၊ နယ်နိမိတ် ပြင်ပ 

ရောက် နိုင်ငံသူနိုင်ငံသားများရဲ့ လူမှုဘဝလုံခြုံရေး၊ တန်းတူအခွင့်အရေးနဲ့ 
တရားမျှတရေးတို့ကို ကာကွယ် စောင့်ရှောက်နိုင်ရပါမယ်။ တိုင်းရင်းသား 
လူမျ ိုးများရဲ့ စုပေါင်းအခွင့်အရေး၊ စုပေါင်းရပိုင်ခွင့်များ (Collective Rights) 
နဲ့ လူတစ်ဦးချင်းစီရဲ့ အခြေခံအခွင့်အရေး (Individual Rights) ကို မထိပါးစေတဲ့ 
လုံခြုံရေးစနစ် ဖြစ်အောင် ဖော်ဆောင်ရပါမယ်။
	 ပြည်ထောင်စုရဲ့ ဘက်စုံလွှမ်းခြုံတဲ့ ဖက်ဒရယ်ပြည်ထောင်စု လုံခြုံရေး 
စနစ်ကို ဖော်ဆောင်ရာမှာ ဖော်ပြတဲ့ ကဏ္ဍများကို မဖြစ်မနေ ထည့်သွင်းဆွေးနွေး 
အဖြေရှာရမှာ ဖြစ်ပါတယ်။

(၁) စစ်ရေးလုံခြုံရေး  (Military Security)
(၂) စီပွားရေးလုံခြုံရေး  (Economic Security)
(၃) အရင်းအမြစ်လုံခြုံရေး (Resource Security)
(၄) နယ်စပ်နယ်နမိတ်လုံခြုံရေး (Border Security)
(၅) လူဦးရေလုံခြုံရေး (Demographic Security)
(၆) သဘာဝဘေးအန္တရာယ်လုံခြုံရေး (Disaster Security)
(၇) စွမ်းအင်လုံခြုံရေး (Energy Security)
(၈) ပထဝီမဟာဗျူဟာလုံခြုံရေး (Geostrategic Security)
(၉) သတင်းအချက်အလက်လုံခြုံရေး (Informational Security)
(၁၀) အစားအသောက်လုံခြုံရေး (Food Security)
(၁၁) ကျန်းမာရေးလုံခြုံရေး  (Health Security)
(၁၂) တိုင်းရင်းသားလူမျ ိုးစုများလုံခြုံရေး (Ethnic Security)
(၁၃) သဘာဝပတ်ဝန်းကျင်လုံခြုံရေး  (Environmental Security)
(၁၄) ဆိုင်ဘာနည်းပညာလုံခြုံရေး  (Cyber Security)
(၁၅) လူသားမျ ိုးနွယ်၏ မျ ိုးဗီဇလုံခြုံရေး   (Genomic Security)

ဆိုသည့် လုံခြုံရေးကဏ္ဍကြီး ၁၅ ခု တို့ ဖြစ်ပါတယ်။ ဆိုခဲ့ပါ ကိစ္စရပ်များ 
နဲ့ တစ်ဆက်တည်းမှာပဲ နိုင်ငံသားများရဲ့ လူသားလုံခြုံရေး (Human Security) 
ကိုအကာအကွယ်ပေးရန်လိုအပ်တယ် ဆိုသည့်အချက်ကို မဖြစ်အနေ ထည့်သွင်း 
စဉ်းစားကြရမှာ ဖြစ်ပါတယ်။
	 လုံခြုံရေးဆိုင်ရာပြုပြင်ပြောင်းလဲရေးမှာ ပြည်သူ့ရဲတပ်ဖွဲ့ကို သေချာစွာ 
ပြန်လည်ဖွဲ့စည်းရပါမယ်။ တိုက်ခိုက်ရေးအမြင်နဲ့ ပြည်သူ့ကာကွယ်ရေးအမြင် 
မတူညီပါဘူး။ ပြည်သူ့ရဲတပ်ဖွဲ့ကို နိုင်ငံတကာစံချိန်စံညွှန်းများနဲ့အညီ ပြန် 

လည်ဖွဲ့စည်းရပါမယ်။ ပြည်သူ့ရဲတပ်ဖွဲ့တွေကို ပို့ချတဲ့ သင်ခန်းစာတွေကို ပြန် 
လည်ပြင်ဆင်ရမှာ ဖြစ်ပါတယ်။ လိုက်နာရမည့် ကျင့်ဝတ်စည်းကမ်းတွေကို 
ပြန်လည်သုံးသပ်ပြင်ဆင်ရမှာ ဖြစ်ပါတယ်။ ပြည်ထောင်စု ရဲတပ်ဖွဲ့နဲ့ ပြည်နယ် 
ရဲတပ်ဖွဲ့ကို သီးခြားဖွဲ့စည်းရပါမယ်။ ပြည်ထောင်စုနဲ့ ပြည်နယ်ရဲတို့ရဲ့ လုပ် 
ပိုင်ခွင့်တွေကို တိတိကျကျ ခွဲခြားသတ်မှတ်ထားရမှာ ဖြစ်ပါတယ်။ ပြည်နယ် 
ရဲတပ်ဖွဲ့များဟာ သက်ဆိုင်ရာပြည်နယ်အစိုးရရဲ့ စီမံကွပ်ကဲမှုအောက်မှာရှိရ 
ပါမယ်။
	 ပြည်နယ်လုံခြုံရေးတပ်(State National Guard) ထားရှိခွင့်ရှိရပါမယ်။ 
လုံခြုံရေးဆိုင်ရာ ပြုပြင်ပြောင်းလဲရေးပြုလုပ်တဲ့အခါမှာ တိုင်းရင်းသားလက် 
နက်ကိုင်တော်လှန်ရေး အဖွဲ့အစည်းများရဲ့ အခန်းကဏ္ဍကို ထည့်သွင်းစဉ်း 
စားရမှာ ဖြစ်ပါတယ်။ လက်ရှိတပ်မတော်ရဲ့ ကွပ်ကဲအောက်မှာ ရှိနေတဲ့ နယ်ခြား 
စောင့်တပ်များ(BGFs)နဲ့ ပြည်သူ့စစ်များ (People Militia) ရဲ့ အခန်းကဏ္ဍကို 
လည်း စဉ်းစားရပါမယ်။ နိုင်ငံရေးရလဒ်တွေ ကောင်းမွန်တဲ့ဘက် ကိုရောက်ရှိ 
လာတာနဲ့အမျှ ကာကွယ်ရေးကဏ္ဍအပါအဝင် လုံခြုံရေးကဏ္ဍကို တဖြေးဖြေး 
အသွင်ကူးပြောင်းရင်း ပြုပြင်ပြောင်းလဲရမှာ ဖြစ်ပါတယ်။ ဖက်ဒရယ်ပြည်ထောင် 
စုအဖြစ် တည်ဆောက်နိုင်တဲ့အချိန် ရောက်လာတဲ့အခါ တိုင်းရင်းသား လက်နက် 
ကိုင် အဖွဲ့အစည်းများဟာ ပြည်နယ်လုံခြုံရေးတပ်အဖြစ် တည်ရှိမလား၊ ပြည် 
ထောင်စု တပ်မတော်ထဲကို ဝင်မလား၊ သာမန်ပြည်သူအဖြစ် နေထိုင်မလား ဆို 
တာကို ဖြေဆိုရမယ့်တစ်နေ့ ရောက်လာပါမယ်။ ပြည်ထောင်စုကို စုပေါင်းပုံဖော် 
ထုဆစ်ရမယ့် အချိန်ကိုဆိုလိုခြင်း ဖြစ်ပါတယ်။

ဖက်ဒရယ်စနစ်ကို မဖော်ဆောင်ခဲ့လို့၊ 
ဖက်ဒရယ်ပြည်ထောင်စုကြီး

ဖြစ်အောင် မတည်ဆောက်ခဲ့ ကြလို့ 
ပြည်တွင်းစစ် ဖြစ်နေတာဖြစ်တယ်။ 

ဖက်ဒရယ်ပြည်ထောင်စုကြီး 
တည်ဆောက်ခြင်းကသာ 
ဒီနိုင်ငံ ငြိမ်းချမ်းရေးရရှိဖို့ 

အဖြေ ဖြစ်ပါတယ်။

”

၅။ 	စီးပွားရေး
	 (Economy)



ပါတီမူဝါဒလမ်းစဉ်

75

	 စီးပွားရေးဆိုတာ ကုန်ထုတ်လုပ်ခြင်း၊ ဖြန့် ဖြူးရောင်းချခြင်းနဲ့ ကုန် 
ပစ္စည်းများ၊ ဝန်ဆောင်မှုများအား သုံးစွဲခြင်းဆိုင်ရာ လူမှုသိပ္ပံပင်ဖြစ်ပါတယ်။ 
လူပုဂ္ဂိုလ်တစ်ဦးချင်း၊ စီးပွားရေးလုပ်ငန်းစုများ၊ အစိုးရများနဲ့ နိုင်ငံများဟာ 
၎င်းတို့၏ လိုအင်ဆန္ဒများနဲ့ လိုအပ်ချက်များ ဖြည့်ဆည်းနိုင်ဖို့အတွက် အရင်း 
အမြစ်များကို ဘယ်လိုစီမံခန့်ခွဲ နေရာချထားသလဲဆိုတာကို လေ့လာခြင်း ဖြစ်ပါ 
တယ်။ အဆိုပါအစုအဖွဲ့များဟာ အမြင့်ဆုံးရလဒ်ကိုရရှိဖို့အတွက် ဘယ်လိုသော 
လုံ့လနဲ့ စုစည်းညှိနှိုင်းဆောင်ရွက်တယ်ဆိုတာကို အကဲဖြတ်ဖို့လည်း ကြိုးပမ်း 
ပါတယ်။
	 စီးပွားရေးစနစ်ဆိုတာ အစိုးရများ (သို့မဟုတ်) လူ့အသိုင်းအဝိုင်းတို့က 
ရရှိနိုင်သော အရင်းအမြစ်များ၊ ဝန်ဆောင်မှုများနဲ့ ကုန်ပစ္စည်းများကို နိုင်ငံတစ်ခု 
အတွင်း (သို့မဟုတ်) ပထဝီနယ်မြေဒေသတစ်ခုအတွင်း စနစ်တကျ စုစည်း 
ဖြန့် ဖြူးရောင်းချခြင်းကို ဆိုလိုပါတယ်။ စီးပွားရေးစနစ်ဟာ ကုန်ထုတ်လုပ်မှုရဲ့ 
အခြေခံအကြောင်း အချက်များဖြစ်တဲ့ အရင်းအနှီး၊ လုပ်အား၊ သက်မဲ့အရင်း 
အမြစ်များနဲ့ စွန့်ဦးတီထွင်သူများကို ထိန်းညှိပေးပါတယ်။ စီးပွားရေးစနစ်မှာ 
များစွာသော အင်စတီကျူးရှင်းများ၊ အေဂျင်စီများနဲ့ အခြားသောအဆောက်အဦ 
များ လွှမ်းခြုံပါဝင်ပါတယ်။

(၅.၁) 	 စီးပွားရေးနှင့် ဈေးကွက် − အခြေခံမူဝါဒများ 
	 (Economy and Market: Basic Principles)

	 ကမ္ဘာပေါ်မှာ စီးပွားရေးအမျ ိုးအစား မြောက်များစွာရှိပါတယ်။ ၎င်းတို့ 
ရဲ့ အခြေခံကြန်အင်လက္ခဏာများ  တူညီကြသော်လည်း အမျ ိုးအစားတစ်ခုချင်း 
စီမှာ ၎င်းရဲ့ထူးခြားတဲ့ ဝိသေဒလက္ခဏာများ ပါရှိပါတယ်။ စီးပွားရေး တစ်ခု 
ချင်းစီရဲ့ လုပ်ငန်းဆောင်တာများဟာ တမူထူးခြားတဲ့ လိုအပ်ချက်များနဲ့ ယူဆ 
ချက်များ အပေါ်မှာ အခြေခံ ပါတယ်။ စီးပွားရေးစနစ်များကို အဓိကအားဖြင့် 
အမျ ိုးအစား ၄ မျ ိုးခွဲခြားနိုင်ပါတယ်။ မိရိုးဖလာ စီးပွားရေးစနစ် (Traditional 
Economic System)၊ ထိန်းချုပ်စီးပွားရေးစနစ် (Planned Economic Sys-
tem)၊ စျေးကွက်စီးပွါးရေးစနစ် (Market Economic System)နဲ့  ရောစပ်စီးပွား 
ရေးစနစ် (Mixed Economic System) တို့ ဖြစ်ပါတယ်။
	 ဖွံ့ ဖြိုးတိုးတက်ဖို့ ကြိုးစားနေတဲ့ တိုင်းပြည်တစ်ခုအနေနဲ့ ထိန်းချုပ်စီး 
ပွားရေးစနစ်နဲ့ စျေးကွက်စီးပွားရေးစနစ်တို့ကို ရောစပ်ထားတဲ့ ရောစပ်စီးပွား 

ရေးစနစ်ကို ကျင့်သုံးဖို့ သင့်လျော်ပါတယ်။ တိုင်းပြည်စီးပွား ဖွံ့ ဖြိုးတိုးတက်ဖို့ 
အတွက် စျေးကွက်စီးပွားရေးကို ကျင့်သုံးရန်လိုအပ်သလို ပြည်တွင်းစီးပွားရေး 
လုပ်ငန်းများ ဆက်လက်ရှင်သန် ရပ်တည်နိုင်ဖို့အတွက် အကာအကွယ်ပေးရမယ့် 
ကဏ္ဍများကိုပါ ထည့်သွင်းစဉ်းစားရမှာ ဖြစ်ပါတယ်။
	 စတော့ရှယ်ယာများ၊ အာမခံစာချုပ်များနဲ့ အခြားသော ငွေကြေးဆိုင်ရာ 
စာချုပ်စာတမ်းများစတဲ့ ငွေကြေးအာမခံများရောင်းဝယ်ခြင်း ပြုလုပ်နိုင်တဲ့ 
စတော့အိတ်ချိန်း (တနည်း) ငွေကြေးအိတ်ချိန်းစျေးကွက် (Securities Ex-
change) ကို ဖွံ့ ဖြိုးတိုးတက်ဖို့ ဆောင်ရွက်ရပါမယ်။ ဒါမှသာလျှင် နိုင်ငံတကာ 
အနေနဲ့ ပြည်တွင်းရင်းနှီးမြုပ်နှံတဲ့ အခွင့်အလမ်းများ ပိုမိုများပြားလာနိုင်ပါမယ်။ 
ပြည်ပရင်းနှီးမြုပ်နှံမှုကို ဆွဲဆောင်နိုင်မှာ ဖြစ်ပါတယ်။
	 စိုက်ပျ ိုးရေးအခြေပြုတဲ့နိုင်ငံတစ်ခု ဖြစ်တာနှင့်အညီ ကုန်ပစ္စည်းများ 
သိုလှောင်နိုင်တဲ့ အဆင့် မြင့် ကုန်လှောင်ရုံများ တည်ဆောက်ဖို့ လိုအပ်ပါတယ်။ 
အဆင့် မြင့်ကုန်လှောင်ရုံစနစ် ရှိပါမှ တောင်သူလယ်သမားများ အပေါ် ကုန်စည် 
သီးနှံပေါ်ချိန် စျေးကစားလက်ဝါးကြီးအုပ်မှုများကို ကာကွယ်ပေးနိုင်မှာဖြစ်ပါ 
တယ်။ ကုန်ပစ္စည်း အခြေခံရောင်းဝယ်တဲ့ ကုန်စည်အိတ်ချိန်း (Commodity 
Exchange) စျေးကွက်ကို ဖော်ဆောင်နိုင်ပါမှ တောင်သူ လယ်သမားများအတွက် 
အကျ ိုးဖြစ်ထွန်းမှာဖြစ်ပါတယ်။ ကုန်စည်အိတ်ချိန်းမှာ စိုက်ပျ ိုးရေးထွက်ကုန် 
များနှင့် အခြားသော ကုန်ကြမ်းများ ရောင်းဝယ်ဖောက်ကားနိုင်ပါမယ်။ ကုန် 
လှောင်ရုံမှာရှိတဲ့ အာမခံကုန်စည်စလစ်များ ရောင်းချတဲ့ စျေးကွက်လည်းဆောင် 
ရွက်နိုင်မှာဖြစ်ပါတယ်။
	
(၅.၂) 	 လခစားလုပ်ငန်း (Employment)
	
	 စီးပွားရေး ဖွံ့ ဖြိုးတိုးတက်မှုကို နှိုးဆွဖို့၊ လူနေမှု အဆင့် မြင့်မားဖို့၊ 
အလုပ်အကိုင်နှင့် လူ့အင်အားညီမျှဖို့၊ အလုပ်လက်မဲ့မှုနဲ့ အချိန်ပိုင်းသာလုပ်ကိုင် 
ရခြင်းမှ ကျော်လွန်နိုင်ဖို့ ရည်ရွယ်ပြီး လွတ်လပ်စွာ လုပ်ငန်းရွေးချယ်ခွင့်၊ အချိန် 
ပြည့် လုပ်ငန်းနဲ့ အကျ ိုးဖြစ်ထွန်းသောလုပ်ငန်းများကို အားပေးကူညီပြီး လှုပ် 
ရှား သက်ဝင်တဲ့ အလုပ်အကိုင်ဆိုင်ရာမူဝါဒကို ရှာဖွေဖော်ထုတ်ရပါမယ်။ မူဝါဒ 
များ ရေးဆွဲမှုနဲ့ အကောင်အထည်ဖော်မှု လုပ်ငန်းစဉ်တွေမှာ အလုပ်ရှင်နဲ့ အလုပ် 
သမား ကိုယ်စားလှယ်များ ပါဝင်ရမယ့်အပြင် ၎င်းတို့ရဲ့ အတွေ့အကြုံများ၊ 
အမြင်များကို ထည့်သွင်း တွက်ချက်ရမှာဖြစ်ပါတယ်။

	 လူတန်းစား၊ အသားအရောင်၊ လိင်၊ ကိုးကွယ်တဲ့ဘာသာ၊ နိုင်ငံရေး 
အတွေးအမြင်၊ မျ ိုးရိုး (သို့) လူမှုဆိုင်ရာ မူလဘူတ စတာတွေနဲ့ မသက်ဆိုင်စေဘဲ 
အလုပ်သမားတိုင်းအတွက် အလုပ်ကိုလွတ်လပ်စွာ ရွေးချယ်ခွင့်နဲ့ ၎င်းရဲ့ ကျွမ်း 
ကျင်မှုနဲ့ ပင်ကိုအရည်အချင်းများကို အသုံးချနိုင်တဲ့ အသင့်တော်ဆုံး လုပ်ငန်း 
ခွင်မှာ အလုပ်အကိုင် အခွင့်အလမ်း ရရှိနိုင်ရေး ဖန်တီးပေးရပါမယ်။
	 နိုင်ငံ့အလုပ်အကိုင် အခွင့်အလမ်း ဖော်ဆောင်ရေးအတွက် အလုပ် 
အကိုင် အစီအစဉ်ဆိုင်ရာမူဘောင် (Framework for Employment Agenda)  
ကိုချမှတ်ရေးဆွဲရပါမယ်။ မူဘောင်မှာ (၁)အလုပ်အကိုင်တိုးချဲ့ ခြင်း၊ (၂) ကျွမ်း 
ကျင်မှု၊ နည်းပညာနဲ့ အလုပ်အကိုင်၊ (၃) စီးပွားရေးဖွံ့ ဖြိုးတိုးတက်မှု၊ (၄) အလုပ် 
သမားစျေးကွက်ဆိုင်ရာ အဖွဲ့အစည်းများနဲ့မူဝါဒများ၊ (၅) အုပ်ချုပ်မှု၊ ကိုယ်စား 
ပြုမှုနဲ့ ထောက်ခံအားပေးမှု၊ (၆) လူမှုလုံခြုံရေး စတဲ့ ကိစ္စရပ်များကို ထည့်သွင်း 
ရေးဆွဲ ရပါမယ်။
	 အလုပ်အကိုင်မူဝါဒဟာ စီးပွားရေးနဲ့ လူမှုရေးဆိုင်ရာမူဝါဒရဲ့ အဓိက 
အချက်အချာဖြစ်ပါတယ်။ အလုပ်အကိုင်မူဝါဒရေးဆွဲရခြင်းရဲ့ ရည်ရွယ်ချက်က 
အကျ ိုးဖြစ်ထွန်းတဲ့ အလုပ်အကိုင်များကို မြှင့်တင်ဖို့အပြင် နိုင်ငံတကာ အလုပ် 
သမား စံချိန်စံညွှန်းဖြစ်တဲ့ လူမှုလုံခြုံရေး၊ အလုပ်သမားများရဲ့ အခြေခံ အခွင့် 
အရေးများနဲ့ အလုပ်အကိုင် ဖန်တီးရေးအတွက်လည်းဖြစ်ပါတယ်။

(၅.၃) 	 ပစ္စည်းပိုင်ဆိုင်မှုဆိုင်ရာအခွင်အရေး (Property rights) 

	 ပစ္စည်းပိုင်ဆိုင်မှုဆိုင်ရာအခွင့်အရေးဆိုတာ ဥပဒေအကြောင်းအရာအရ 
ပစ္စည်းပိုင်ဆိုင်မှုကို ဆိုလိုပါတယ်။ စျေးကွက်တွေ ထိထိရောက်ရောက် လည် 
ပတ်နိုင်ဖို့အတွက် ပစ္စည်းပိုင်ဆိုင်မှုဆိုင်ရာအခွင့်အရေးများကို အစိုးရက ဥပဒေ၊ 
နည်းဥပဒေတွေ ရှင်းရှင်းလင်းလင်း သတ်မှတ်ပြဋ္ဌာန်းပြီး ကာကွယ်ပေးရပါမယ်။ 
ဥပဒေများဟာ ပုဂ္ဂလိကပိုင်ဆိုင်မှုဆိုင်ရာ အခွင့်အရေးများနဲ့ ပုဂ္ဂလိကပိုင်ဆိုင်မှု 
သိမ်းယူခြင်းများကို ကာကွယ်ပေးနိုင်ရပါမယ်။
	 ပစ္စည်းပိုင်ဆိုင်မှုဆိုင်ရာအခွင့်အရေးဆိုတာ အရင်းအမြစ် သို့မဟုတ် စီး 
ပွားရေးအကျ ိုးအမြတ်တွေကို ဘယ်လိုပိုင်ဆိုင်ကြောင်း ဆုံးဖြတ်ပြဋ္ဌာန်းထား 
ပါတယ်။ အရင်းအမြစ်များကို လူတစ်ဦးချင်း၊ အသင်းအဖွဲ့များ၊ ရှယ်ယာများ 
သို့မဟုတ် အစိုးရများကပိုင်ဆိုင်နိုင်သည်။ ပိုင်ဆိုင်မှုဆိုင်ရာအခွင့်အရေးများကို 
စီးပွားရေးရဲ့ ဂုဏ်သတ္တိများအဖြစ် ရှုမြင်နိုင်ပါတယ်။ ပစ္စည်းပိုင်ဆိုင်မှုဆိုင်ရာအ

ခွင့်အရေးကို  အခွင့်အရေးပေါင်းစု (Bundel of Right) အဖြစ် ရည်ညွှန်းလေ့ရှိ 
ပါတယ်။ အခွင့်အရေးပေါင်းစုများကတော့ -

•	 ကုန်ပစ္စည်း သုံးစွဲပိုင်ခွင့်
•	 ကုန်ပစ္စည်းမှ ဝင်ငွေရရှိရန်အခွင့်အရေး
•	 ပစ္စည်းများကို အခြားသူများအားလွှဲပြောင်းခြင်း၊ ပြောင်းလဲခြင်း၊ 

စွန့်ပစ်ခြင်း သို့မဟုတ် ဖျက်စီးခြင်း
•	 (ပိုင်ဆိုင်မှုဆိုင်ရာ ချုပ်ဆိုခွင့်) အခွင့်အရေး
•	 ပစ္စည်းပိုင်ဆိုင်မှုဆိုင်ရာ အခွင့်အရေးများကို ပြဋ္ဌာန်းပိုင်ခွင့် စသည် 

တို့ ဖြစ်ပါတယ်။
	 မရွေ့မပြောင်းနိုင်တဲ့ပစ္စည်းပိုင်ဆိုင်ခွင့်နဲ့ပတ်သက်ပြီး ရှင်းလင်းတိကျ 
တဲ့ မူဝါဒရှိရပါမယ်။ စီပွားရေး စီမံကိန်းအတွက် လိုအပ်တဲ့ လုပ်ငန်းမြေနေရာ 
အတွက် နှစ်ရှည်ငှားရမ်းမှုစနစ် အကောင်အထည်ဖော်ခြင်းနဲ့ ပြည်ပ ရင်းနှီးမြုပ်နှံ 
မှုတွေကိ ုမကလ်ုံးပေးဖတိခ်ေါ်နိငုပ်ါတယ။် ရုံးခန်းများ၊ နေထိငုရ်နတ်ိကုခ်န်းများ၊ 
ကွန်တိုများဆိုင်ရာ ဥပဒေများကိုလည်း ပြဋ္ဌာန်းထားရပါမယ်။ ဌာနေတိုင်းရင်း 
သားများသာ ပိုင်ဆိုင်ခွင့်ရှိတဲ့ မြေနေရာများ၊ နယ်မြေများကို သတ်သတ်မှတ်မှတ် 
ဥပဒေပြု ကာကွယ်ထားရပါမယ်။

(၅.၄) စက်မှုလုပ်ငန်း (Industry)

	 လက်ရှိစက်မှုလုပ်ငန်းများရဲ့ ယှဉ်ပြိုင်နိုင်စွမ်းကို အားဖြည့်ဖို့နဲ့ စက်မှု 
လုပ်ငန်းသစ်တွေ ပေါ်ထွန်းလာပြီး စီးပွားရေးအခွင့်အလမ်းသစ်များရယူနိုင်ဖို့
အတွက် သုတေသနနဲ့ဖွံ့ ဖြိုးတိုးတက်မှုဆိုင်ရာလုပ်ငန်းတွေကို ထောက်ပံ့ ကူညီ 
ရပါမယ်။
	 စက်မှုလုပ်ငန်းများကျဆင်းခြင်းကြောင့် ဖြစ်ပေါ်တဲ့ လူမှုရေးဆိုင်ရာ 
အကျ ိုးသက်ရောက်မှုတွေကို လျှော့ချဖို့နဲ့ စက်မှုလုပ်ငန်းကို မှီခိုနေတဲ့ဒေသများ 
အပေါ် အကျ ိုးသက်ရောက်မှုများကိုလျှော့ချဖို့ တိကျတဲ့မူဝါဒတွေရှိဖို့ လိုအပ် 
ပါမယ်။
	 ဖွံ့ ဖြိုးတိုးတက်မှု နည်းတဲ့ ဒေသတွေမှာ ရင်းနှီးမြှုပ်နှံမှုများအတွက် 
အထူး မက်လုံးပေးပြီး ဒေသဆိုင်ရာ ဖွံ့ ဖြို့မှုမညီမျှတာတွေကို ဟန်ချက်ညီအောင် 
ထိန်းညှိပေးဖို့ လိုအပ်ပါမယ်။
	 သဘာဝပတ်ဝန်းကျင်နဲ့ လိုက်လျောညီထွေမှုရှိတဲ့၊ သဘာဝဂေဟစနစ် 

မပျက်စီးတဲ့ စက်မှုလုပ်ငန်းများကို အားပေးထောက်ပံ့ကူညီရပါမယ်။ သဘာဝ 
စွမ်းအင်သုံးစက်မှုလုပ်ငန်းများကို ထူထောင်ရပါမယ်။

(၅.၅) စိုက်ပျ ိုးရေး (Agriculture)
	
	 ပြည်တွင်းစိုက်ပျ ိုးရေးနဲ့ နိုင်ငံခြားစိုက်ပျ ိုးရေးထွက်ကုန်များ တင်သွင်း 
ခြင်းနဲ့ သက်ဆိုင်တဲ့ ဥပဒေများကို ပြဋ္ဌာန်းထားရပါမယ်။ ပြည်တွင်းစိုက်ပျ ိုးရေး
ထွက်ကုန်စျေးကွက်မှာ ကောင်းမွန်တိကျတဲ့ ရလဒ် ရရှိဖို့ ရည်မှန်းပြီး အောက် 
ဖော်ပြပါ စိုက်ပျ ိုးရေးဆိုင်ရာ မူဝါဒများကို ကျင့်သုံးရပါမယ်။

•	 စစ်မှန်သောစီးပွားရေးအကျ ိုးအမြတ်များကို ကျေးလက်ဒေသသို့ 
ဆောင်ယူပြီး ရေရှည်တည်တံ့သည့် စီးပွားရေး (Economic sus-
tainability) ထူထောင်ခြင်း။

•	 အမျ ိုးသမီးများအပါအဝင် ဝင်ငွေနည်းသောအုပ်စုများနှင့် အခြား
အခွင့်အလမ်းမသာသည့်အုပ်စုများ စီးပွားရေး တိုးတက်မှု ရရှိစေ 
ပြီး လူမှုရေးဆိုင်ရာ ရေရှည်တည်တံ့ရေး(Social Sustainability)  
ရှိစေခြင်း။

•	 မူဝါဒများ၊ အစီအစဉ်များဖြင့် စီမံကိန်းများအတွက် ရန်ပုံငွေရင်း 
မြစ်များ ဖော်ထုတ်နိုင်ခြင်းမရှိသေးချိန်တွင် ကုန်ကျစရိတ် ကာမိ 
စေရန်၊ ပြန်လည်နာလန်ထူလာစေရန်နှင့် ဘဏ္ဍာရေးရေရှည်တည် 
တံ့ (Fiscal Sustainability)  ရန်အတွက် ဝင်ငွေအရင်း အမြစ် 
အသစ်များနှင့် နည်းလမ်းသစ်များကို အားပေးခြင်း။

•	 မူဝါဒဖြင့်ဖန်တီးထားသော သို့မဟုတ် ထောက်ပံ့ထားသော အဖွဲ့ 
အစည်းများ အင်အားခိုင်မာ တောင့်တင်းပြီး ၎င်းတို့ဘာသာရပ် 
တည်နိုင်စွမ်း ရှိစေရန်အတွက်  အဖွဲ့အစည်း ရေရှည်တည်တံ့ရေး 
(Institutional Substainability) ကို ပံ့ပိုးကူညီခြင်း။

•	 စိုက်ပျ ိုးရေးကြောင့် ဖြစ်ပေါ်သည့် ပတ်ဝန်းကျင် ညစ်ညမ်းမှုအား 
သဘာဝ ပတ်ဝန်းကျင် ရေရှည်တည်တံ့ရေး (Environmental 
Substainability) အတွက် စီမံခန့်ခွဲနိုင်သည့်အဆင့်ရောက်အောင် 
လျှော့ချခြင်း။ 

	
	 အပြည်ပြည်ဆိုင်ရာစံနှုန်း အညီဖြစ်တဲ့ နိုင်ငံတကာ အခြေခံလူ့အခွင့် 

အရေး ဆိုင်ရာ သတ်မှတ်ချက်များနဲ့ ရေရှည်တည်တံ့ခိုင်မြဲတဲ့ ဖွံ့ ဖြိုးရေးကို 
အခြေခံနဲ့ စိုက်ပျ ိုးရေးမူဝါဒ ဖြစ်ရပါမယ်။
	 ဌာနေတိုင်းရင်းသားပြည်သူများကို ဦးစားပေးတဲ့ စိုက်ပျ ိုးရေးစနစ်
ဖော်ဆောင်ရပါမယ်။ တနိုင်တပိုင် လယ်ယာစိုက်ပျ ိုးရေး လုပ်ကိုင်သူများ 
အတွက် လယ်ယာမြေ ပိုင်ဆိုင်ရေး ဖော်ဆောင်ပေးရပါမယ်။ ဒေသစားနပ် ရိက္ခာ 
ဖူလုံရေး အတွက် အဓိကအခြေခံလိုအပ်ချက်ဖြစ်တဲ့ လုံလောက်တဲ့ စိုက်ပျ ိုးမြေ 
များကို ဖော်ဆောင်ပေးရပါမယ်။ ဒေသရင်း သဘာဝမျ ိုးစေ့တွေကို မပျောက် 
ပျက်အောင် ထိန်းသိမ်းမြှင့်တင်ပေးရပါမယ်။
	ဒေ သနဲ့ လိုက်လျောညီထွေပြီး ဒေသခံလူထုကို အကျ ိုးပြုတဲ့  နည်းပညာ 
အထောက်အကူပြု စိုက်ပျ ိုးရေး စနစ်များကို အသိပညာပေး ဖြန့် ဖြူးပြီး 
အကောင် အထည်ဖော် လုပ်ဆောင်ရပါမယ်။ ရေရှည်တည်တံ့ခိုင်မြဲပြီး သဘာဝ 
ပတ်ဝန်းကျင်နဲ့ လူကိုမထိခိုက်စေတဲ့ ခေတ်မီ စိုက်ပျ ိုးရေးနည်းစနစ် ဖြစ်ရပါ 
မယ်။

(၅.၆) 	 ငါးလုပ်ငန်းနှင့် ပင်လယ်သယံဇာတများ 
	 (Fishery and Sea Resources)

	မြ န်မာ့ပင်လယ်ငါး သယံဇာတများဟာ တဖြည်းဖြည်းလျော့နည်းလာ 
တဲ့အတွက် ငါးလုပ်ငန်းအခြေပြု စီးပွားရေးတွေ ကျဆင်းခြင်း၊ ငါးရိက္ခာနဲ့ ငါး 
ကရရှိတဲ့ အာဟာရဖြည့်ဆည်းမှု လျော့နည်းခြင်း၊ သဘာဝပတ်ဝန်းကျင်ပြောင်း 
လဲမှုများနဲ့ ဆက်စပ်တဲ့ သက်ရောက်မှုတွေ သိသာထင်လာခြင်း စတာတွေနဲ့ ကြုံ 
တွေ့ နေရပါတယ်။ ခေတ်နဲ့ မလျော်ညီတဲ့ ငါးလုပ်ငန်းဥပဒေတွေ၊ မူဝါဒတွေ၊ 
စီမံခန့်ခွဲမှုနည်းလမ်းတွေနဲ့ ဌာနဆိုင်ရာစွမ်းဆောင်ရည် အားနည်းခြင်းများက 
ငါးလုပ်ငန်းဂေဟစနစ်များ ပျက်စီးခြင်းရဲ့ အကြောင်းရင်းများ ဖြစ်ပါတယ်။ 
လက်ရှိငါး လုပ်ငန်းဥပဒေများ၊ မူဝါဒများရဲ့ အားနည်းချက်တွေကြောင့် ပင် 
လယ် ငါးဖမ်းလုပ်ငန်းအခြေပြုစီးပွားရေးလုပ်ငန်း ဆုတ်ယုတ်ခဲ့ပါတယ်။ ရေနေ 
သတ္တဝါများနဲ့ ဆက်နွယ်တဲ့ ဂေဟစနစ်ကို ထိန်းသိမ်းနိုင်ဖို့ လိုအပ်တဲ့ ရင်းနှီး 
မြုပ်နှံမှု တွေ ပြုလုပ်ဖို့ လိုအပ်ပါတယ်။
	 ပင်လယ်ငါးသယံဇာတတွေ လျော့နည်းလာခြင်းကို မိတ်ဖက်အသွင်ပူး
ပေါင်းဆောင်ရွက်ခြင်းများနဲ့ ပြန်လည်ထူထောင်ဖို့၊ ဂေဟစနစ်ကို အခြေပြုပြီး 
ဒေသအလိုက် ဘက်စုံပူးပေါင်းဆောင်ရွက်ခြင်းနဲ့ စီမံခန့်ခွဲမှုကို ပိုမိုထိရောက် 

စေဖို့၊ ကမ်းလွန်ငါးဖမ်းလုပ်ငန်းကို စဉ်ဆက်မပြတ် ရေရှည်ဖွံ့ ဖြိုးစေခြင်းနဲ့ 
စီးပွားဖြစ်ထွန်းဖို့၊ အလုပ်အကိုင်အခွင့်အလမ်းနဲ့ ငါးရိက္ခာဖူလုံမှုကို အထောက် 
အကူဖြစ်စေဖို့၊ ကမ်းလွန် ငါးသယံဇာတတွေကို ထိထိရောက်ရောက် ထိန်းသိမ်း 
စောင့်ရှောက်နိုင်ရေး ငါးလုပ်ငန်းဆိုင်ရာဥပဒေနဲ့ မူဝါဒများကို ခေတ်ကာလနဲ့ 
လျောည်စီွာ ပြုပြငပ်ြောင်းလဖဲို့၊ ငါးလပုင်န်းဦးစီးဌာနများနဲ့ ဆကစ်ပအ်ဖွဲ့အစည်း 
များကို ပြင်ဆင်ဖွဲ့စည်းခြင်းနဲ့ ကမ်းလွန် ငါးဖမ်းလုပ်ငန်းကို စွမ်းရည်ပြည့်ဖော်
ဆောင်လာနိုင်ဖို့ ကြိုးပမ်းလုပ်ဆောင်ရပါမယ်။
	 လူမှုအဖွဲ့အစည်းအတွက် အကျ ိုးအမြတ်တိုးတက်ရရှိစေဖို့ ရည်ရွယ်တဲ့ 
ငါးလုပ်ငန်းနဲ့ ငါးသယံဇာတများကို ထိန်းသိမ်းစောင့်ရှောက်ဖို့ နည်းလမ်းများ 
စွာကို ရှာဖွေဖော်ထုတ်ရပါမယ်။ ဂေဟစနစ်အခြေပြုတဲ့ ငါးလုပ်ငန်း ထိန်းသိမ်း 
စောင့်ရှောက်ခြင်း၊ ပင်လယ်ပြင်မှာ နေရာသတ်မှတ်ပြီး ထိန်းသိမ်းစောင့်ရှောက် 
ခြင်းနဲ့ ဘက်စုံသယံဇာတ ထိန်းသိမ်းစောင့်ရှောက်ခြင်းစတဲ့ နည်းလမ်းများ ရှိပါ 
တယ်။ 	 ပင်လယ်ပြင်ဟာ မိမိတို့ရဲ့ ကျန်းမာရေးနဲ့ ရှင်သန်မှုအတွက် ပံ့ပိုးမှုတွေ 
ဖြစ်စေသလို မိမိတို့ကလည်း ပင်လယ်ပြင်ကြီး ကျန်းမာရှင်သန်စေဖို့ တာဝန်ရှိ 
ပါတယ်။
	 ကမ်းလွန်ငါးသယံဇာတများကို ပြန်လည်ဖြစ်ထွန်းပွားများစေဖို့ ဆောင် 
ရွက်ရာမှာ ပိုမိုကောင်းမွန်တဲ့ ငါးလုပ်ငန်းစီမံခန့်ခွဲအုပ်ချုပ်မှုနဲ့ မိတ်ဖက် ပူးပေါင်း 
ဆောင်ရွက်မှုတွေ ပြုလုပ်ဖို့ လိုအပ်ပါမယ်။  လူမှုဘဝ စီးပွားတိုးတက်လာ စေဖို့ 
အထောက်အကူပြုမယ့် ရေရှည်တည့်တံ့တဲ့ ကမ်းလွန်ငါးလုပ်ငန်းကို ထိန်းသိမ်း 
စောင့်ရှောက်ရပါမယ်။ ရေရှည်တည်တံ့တဲ့ ငါးလုပ်ငန်းစီမံခန့်ခွဲမှုကို ဖော်ဆောင် 
နိုင်ဖို့ ငါးလုပ်ငန်းဆိုင်ရာ ဥပဒေများကို ပိုမိုအားကောင်းလာစေဖို့နဲ့ သက်ဆိုင်ရာ 
ဌာနများရဲ့ဆိုင်ရာ စွမ်းဆောင်ရည် ပိုမိုကောင်းမွန်စေမယ့် အခွင့်အလမ်းများ 
ပေါ်ပေါက်အောင် ဆောင်ရွက်ရပါမယ်။
	ရေ လုပ်ငန်းဆောင်ရွက်ရေး အစီအစဉ်ရေးဆွဲခြင်းနဲ့ ဆုံးဖြတ်ချက် ချ 
မှတ်ခြင်းတွေမှာ ငါးလုပ်ငန်းနဲ့ သက်ဆိုင်တဲ့ ပါဝင်ပတ်သက်သူအားလုံး ပါဝင်တဲ့ 
မိတ်ဖက်အသွင် ပူးပေါင်းဆောင်ရွက်မှု ဖြစ်ရပါမယ်။ ဂေဟစနစ် အခြေပြု 
ဒေသအလိုက် ပူးပေါင်းဆောင်ရွက်ခြင်းနဲ့ ပေါင်းစပ်စီမံခန့်ခွဲမှုကို မြင့်မားတိုး 
တက်စေရပါမယ်။ ကမ်းလွန်ငါးလုပ်ငန်းကို ပြန်လည်ထူထောင်ခြင်းနဲ့ ငါးရိက္ခာ 
ဖူလုံစေခြင်း၊ အလုပ်အကိုင်အခွင့်အလမ်းများ တိုးတက်ရရှိစေခြင်း၊ စီးပွားဖွံ့ ဖြိုး 
မှုကို ဖြစ်ထွန်းစေခြင်းတို့ကို ဖြစ်စေရပါမယ်။ တရားမဝင် ငါးဖမ်းလုပ်ငန်းများ 
လျော့နည်းပပျောက်သွားဖို့ ခေတ်ကာလနဲ့လျော်ညီတဲ့ ရေလုပ်ငန်း ဥပဒေများကို 

ပြုပြင်ပြဋ္ဌာန်းရပါမယ်။ ပင်လယ်ငါးလုပ်ငန်း ပြန်လည်ထွန်းကားလာရေး 
အတွက် ဌာနဆိုင်ရာ အဖွဲ့အစည်းများကို ပြန်လည်ဆန်းစစ်ပြင်ဆင်ခြင်းများ 
ဆောင်ရွက်ရပါမယ်။

(၅.၇) 	 စွမ်းအင် (Energy)

	 စွမ်းအင်ထုတ်လုပ်ခြင်း၊ ဖြန့် ဖြူးခြင်းနဲ့ အသုံးပြုခြင်းအပါအဝင် စွမ်း
အင်ဖွံ့ ဖြိုးတိုးတက်မှုဆိုင်ရာ ကိစ္စရပ်များကို စနစ်တကျဆောင်ရွက်ဖို့ စွမ်းအင် 
မူဝါဒကို ရေးဆွဲပြဋ္ဌာန်းကြပါတယ်။ စွမ်းအင်မူဝါဒအောက်မှာ ဥပဒေပြုခြင်း၊ 
အပြည်ပြည် ဆိုင်ရာစာချုပ်များ၊ ရင်းနှီးမြှုပ်နှံမှုဆိုင်ရာမက်လံုးများ၊ စွမ်းအင် 
ထိန်းသိမ်းခြင်းအတွက် လမ်းညွှန်ချက်များ၊ အကောက်အခွန်နှင့် အခြားသော 
ပြည်သူ့ရေးရာ မူဝါဒဆိုင်ရာ နည်းစနစ်များ ပါဝင်ပါတယ်။ စွမ်းအင်ဟာ ခေတ် 
သစ် စီးပွားရေးရဲ့ အဓိကအစိတ်အပိုင်း ဖြစ်ပါတယ်။ စီးပွားရေးနဲ့ ကုန်ထုတ် 
လုပ်မှုများ လည်ပတ်ရာမှာ လုပ်အားနဲ့ အရင်းအနှီးသာမက စွမ်းအင်၊ သယ်ယူ 
ပို့ဆောင်ရေး၊ ဆက်သွယ်ရေး၊ စိုက်ပျ ိုးရေးနဲ့ အခြားသောအရာများလည်း လို 
အပ်ပါတယ်။ 
	 စီးပွားရေးဖွံ့ ဖြိုးတိုးတက်ဖို့အတွက် စွမ်းအင်ကဏ္ဍဟာ အလွန်အရေးပါ 
လှပါတယ်။ နိုင်ငံအတွင်းမှာ လျှပ်စစ်မီးရရှိတဲ့ အိမ်ထောင်စု ၅၀ ရာခိုင်နှုန်း 
အောက်သာ ရှိပါတယ်။ လျှပ်စစ်မီး ပေးဝေနိုင်ရေးအတွက် ကြီးမားတဲ့  ရင်းနှီး 
မြုပ်နှံမှု လိုအပ်ပါတယ်။ လျှပ်စစ်ဆိုင်ရာ ရင်းနှီးမြုပ်နှံမှု အားလုံးကို ပြည်ထောင် 
စု အစိုးရက ထိန်းချုပ်ထားတာဟာ ပြဿနာဖြေရှင်းရေးအတွက် အဖြေ မဖြစ် 
နိုင်ပါဘူး။ ပြည်နယ်များကို လျှပ်စစ်ဆိုင်ရာ ရင်းနှီးမြုပ်နှံမှုများကို ထိန်းချုပ်ဖို့ 
အပါအဝင် လျှပ်စစ်ဆိုင်ရာ မူဝါဒများချမှတ်ခြင်းကိုပါ ဆောင်ရွက်ပိုင်ခွင့် ရှိစေ 
ရပါမယ်။ ပြည်နယ်များရဲ့ လုပ်ပိုင်ခွင့်အာဏာကို တိုးမြှင့်မှသာ အသေးစားနဲ့ 
အလတ်စား စွမ်းအင်အရင်းအမြစ်များကနေ အကျ ိုးအမြတ်များစွာကို ဖော် 
ဆောင်ပေးစွမ်းနိုင်ပါမယ်။ ပြည်နယ်များရဲ့ စွမ်းအင်ဆိုင်ရာလုပ်ပိုင်ခွင့်ကို တိုး 
မြှင့် ခြင်းအားဖြင့် စွမ်းအင်ဆိုင်ရာ အခြေခံအဆောက်အဦတွေမှာ ရင်းနှီးမြုပ်နှံမှု 
ကို ပိုမို ဆွဲဆောင်လာနိုင်ပါမယ်။ အဆိုပါ ရင်းနှီးမြုပ်နှံမှုများက နိုင်ငံအတွင်းမှာ 
ရှိတဲ့ ပြည်သူသန်းပေါင်းများစွာအတွက် လျှပ်စစ်မီးကို ယူဆောင်လာနိုင်ရုံမက 
အလပုအ်ကိငုန်ဲ့ စီးပွားရေးအခငွ်အ့လမ်းသစမ်ျားစွာကိ ုယဆူောငပ်ေးနိငုပ်ါမယ။်
စွမ်းအင်ဆိုင်ရာဥပဒေပြုခြင်းနှင့် စည်းမျဉ်းစည်းကမ်းများရေးဆွဲရာမှာ ပြည် 

နယ်များရဲ့ အခန်းကဏ္ဍကို တိုးမြှင့်ဖို့ လိုအပ်ပါမယ်။ ပြည်နယ်အစိုးရများရဲ့ 
စွမ်းအင်ဆိုင်ရာ အချက်အလက်ကောက်ယူမှုနဲ့ စီမံကိန်းရေးဆွဲမှု စွမ်းရည်များကို 
မြှင့်တင်ပေးရပါမယ်။ ပြည်နယ်စွမ်းအင်ဝန်ကြီးဌာနရဲ့ စွမ်းဆောင်ရည် ပိုမိုမြင့် 
မားလာစေရေး လိုအပ်တဲ့ လေ့ကျင့်သင်ကြားရေး အစီအစဉ်များ လုပ်ဆာင်ရ 
ပါမယ်။ စွမ်းအင်ကဏ္ဍ ဖွံ့ ဖြိုးတိုးတက်ရေးအတွက် ပြည်နယ်ဘတ်ဂျတ်များကို 
တိုးမြှင့် ပေးရပါမယ်။ အဆင်းရဲဆုံး အိမ်ထောင်စုများ ဓာတ်အားလိုင်းချိတ်ဆက် 
မှု ကုန်ကျစရိတ်များကို ကူညီကျခံပေးရပါမယ်။
	 ပြည်ထောင်စုဓာတ်အားလိုင်းနှင့် ချိတ်ဆက်ထားတဲ့ စီမံကိန်းများကို 
ပြန်လည်သုံးသပ်ရာမှာ ပြည်နယ်များရဲ့ အခန်းကဏ္ဍကို တိုးမြှင့်ပေးဖို့လိုအပ်ပါ 
မယ်။ အကြီးစားစွမ်းအင်စီမံကိန်းများကို ရွေးချယ်ရာမှာ ပြည်နယ်ရဲ့ တရားဝင် 
အခန်းကဏ္ဍကို ပိုမိုတိုးမြှင့်ပေးရပါမယ်။ အသေးစားနဲ့ အလတ်စား စွမ်းအင် 
စီမံကိန်းများကို ပြည်နယ်များရဲ့ ခွင့် ပြုချက်နဲ့ ဆောင်ရွက်ခွင့်ရှိရပါမယ်။ ပြည် 
ထောင်စုဓာတ်အားလိုင်းနဲ့ ချိတ်ဆက်ထားတဲ့ လျှပ်စစ်စီမံကိန်းများကို မြှင့်တင် 
ပေးဖို့ လိုအပ်ပါမယ်။ စွမ်းအင်ဆိုင်ရာ နည်းပညာနဲ့ ဘဏ္ဍာရေးပညာရပ်များကို 
ဝန်ကြီးများ၊ အကြီးတန်းဝန်ထမ်းများနဲ့ ပြည်နယ်အင်ဂျင်နီယာများကို သင် 
တန်းပေးဖို့ လိုအပ်ပါမယ်။
	 ပြည်ထောင်စုဓာတ်အားလိုင်းနဲ့ ချိတ်ဆက်ထားခြင်း မရှိတဲ့ ဓာတ်အား 
ထုတ်လုပ်မှုများကို ထိန်းကျောင်း စီမံဖို့ ပြည်ထောင်စုနဲ့ ပြည်နယ်အကြား လုပ် 
ပိုင်ခွင့်အာဏာခွဲဝေတဲ့ ဥပဒေကို ရေးဆွဲဖို့ လိုအပ်ပါမယ်။ အသေးစား လျှပ်စစ် 
ထုတ်လုပ်သူများကို အကာအကွယ်ပေးရေး အစီအစဉ် ရေးဆွဲထားရှိရပါမယ်။ 
ရှမ်းပြည်နယ်ရှိ အသေးစား ရေအားလျှပ်စစ် ထုတ်လုပ်မှုများကို ထောက်ပံ့ကူညီ 
ဖို့နဲ့ အခြားသော ပြည်နယ်များကိုလည်း လိုအပ်သလို ကူညီ ပံ့ပိုးဖို့ လိုအပ်ပါမယ်။ 
ကျေးရွာအဆင့် အသေးစား လျှပ်စစ်ထုတ်လုပ်ရေးများအတွက် မူဘောင်တစ်ရပ် 
ရေးဆွဲ ချမှတ်ရပါမယ်။ ပြည်နယ်အစိုးရများအတွက် အသေးစားလျှပ်စစ် 
ထုတ်လုပ်ရေးဆိုင်ရာ သင်တန်းများကို လုပ်ဆောင်ပေးပါမယ်။
	 စွမ်းအင်ကဏ္ဍ ဖွံ့ ဖြိုးတိုးတက်ရေးအတွက် သဘာဝပတ်ဝန်းကျင်နဲ့ 
သဘောဝဂေဟစနစ်ကို ထိခိုက်မှု အနည်းဆုံး ဖြစ်စေမယ့် လျှပ်စစ်ဓာတ်အား 
ထုတ်လုပ်ခြင်းကို ဦးစားပေးဆောင်ရွက်ရပါမယ်။ လျှပ်စစ်စီမံကိန်းများ ဆောင် 
ရွက်နိုင်ဖို့အတွက် သက်ဆိုင်ရာဒေသခံပြည်သူများရဲ့ တင်ကြိုသဘောတူညီမှုကို 
ရယူရပါမယ်။ သဘာဝပတ်ဝန်းကျင်ဆိုင်ရာ ဆိုးကျ ိုးသက်ရောက်မှု၊ လူမှုရေး
ဆိုင်ရာဆိုးကျ ိုးသက်ရောက်မှု၊ စီးပွားရေးဆိုင်ရာ ဆိုးကျ ိုးသက်ရောက်မှု၊ 

ကျန်းမာရေးဆိုင်ရာ ဆိုးကျ ိုးသက်ရောက်မှုနဲ့ လူမှုဘဝဆိုင်ရာ ဆိုးကျ ိုးသက် 
ရောက်မှုများကို ရှောင်ကြဉ်တဲ့ လျှပ်စစ်စီမံကိန်းများ ဖြစ်ရပါမယ်။
	 တစ်နိုင်ငံလုံး လျှပ်စစ်မီးရရှိရေး ရည်ရွယ်ဆောင်ရွက်ရပါမယ်။ တည် 
ငြိမ်ပြီး လုံလောက်မှုရှိတဲ့ လျှပ်စစ်မီး ရရှိနိုင်ရေး အကောင်အထည်ဖော်ဆောင် 
ရွက်နိုင်ဖို့ အစီအစဉ်များကို လျင်မြန်စွာ လုပ်ဆောင်ဖို့ လိုအပ်ပါမယ်။

လျှပ်စစ်ဆိုင်ရာ ရင်းနှီးမြုပ်နှံမှု အားလုံးကို 
ပြည်ထောင်စု အစိုးရက ထိန်းချုပ်ထားတာဟာ 

ပြဿနာဖြေရှင်းရေး အတွက် 
အဖြေ မဖြစ်နိုင်ပါဘူး။ 

ပြည်နယ်များကို လျှပ်စစ်ဆိုင်ရာ 
ရင်းနှီးမြုပ်နှံမှုများကို ထိန်းချုပ်ဖို့ အပါအဝင် 

လျှပ်စစ်ဆိုင်ရာ မူဝါဒများချမှတ်ခြင်းကိုပါ 
ဆောင်ရွက်ပိုင်ခွင့် ရှိစေရပါမယ်။

”

၆။ ဘဏ္ဍာရေးဆိုင်ရာ 	
	ဖ က်ဒရယ်စနစ်
	 (Fiscal Federalism)

	 စွမ်းဆောင်ရည်မြင့်မားပြီး ခေတ်မီဖွံ့ ဖြိုးတိုးတက်တဲ့ စီးပွားရေး အင် 
အားကြီး ဖက်ဒရယ်ပြည်ထောင်စု ဖြစ်ထွန်းလာရေးအတွက် ဘဏ္ဍာရေးဆိုင်ရာ 
ဖက်ဒရယ်စနစ်ကို ကျင့်သုံးရပါမယ်။ 
	 ပြည်သူ့ဝန်ဆောင်မှု လုပ်ငန်းများအတွက် ဘဏ္ဍာငွေ လျာထားခြင်းနဲ့ 
ငွေကြေးဆိုင်ရာ စွမ်းဆောင်ရည်များ မြှင့်တင်ခြင်း၊ အလျားလိုက် သာတူညီမျှမှု 
အဆင့်တစ်ခုထိ ရရှိစေခြင်း၊ စီးပွားရေးဆိုင်ရာ စွမ်းဆောင်ရည်ကို ထောက်ပံ့ 
အားပေးခြင်း၊ မူဝါဒဆိုင်ရာ ပူးပေါင်းဆောင်ရွက်မှု ဖြစ်ထွန်းစေခြင်းနဲ့ ပြိုင်ဆိုင် 
ခြင်း၏အကျ ိုးကျေးဇူးများကို ရယူအသုံးချနိုင်ခြင်းဆိုတဲ့ ရည်ရွယ်ချက်လည်း 
ထားရှိရပါမယ်။
	 ဖက်ဒရယ်ပြည်ထောင်စုနဲ့ ပြည်နယ်တို့ရဲ့ အသုံးစရိတ်နဲ့ အခွန်ကောက်ခံ 
ခြင်းဆိုင်ရာ လုပ်ပိုင်ခွင့်အာဏာများ (Taxation and Expenditure Powers)၊ 
အစိုးရအချင်းချင်းအကြား ဘဏ္ဍာငွေလွှဲပြောင်းရေးစနစ် (Inter-Governmen-
tal Transfer System) နဲ့  သာတူညီမျှရေး ဘဏ္ဍာငွေလွှဲပြောင်းခြင်းဆိုင်ရာ 
နည်းလမ်းများ (Equalization Transfer) ကို ရေးဆွဲပြဋ္ဌာန်းထားရပါမယ်။ 
ဖက်ဒရယ်ပြည်ထောင်စုနဲ့ ပြည်ထောင်စုအဖွဲ့ဝင် ပြည်နယ်တို့မှာ အခွန်ဘဏ္ဍာ 
ကောက်ခံသော ယန္တရားများ သီးခြားစီ ရှိရပါမယ်။

(၆.၁) ဘဏ္ဍာရေးဆိုင်ရာ အစီအမံများ (Fiscal Arrangement)

	ဘ ဏ္ဍာရေးဆိုင်ရာ အစီအမံများ ချမှတ်ရာမှာ အစိုးရအဆင့်ဆင့်ကို ထိ 
ရောက်တဲ့ ကိုယ်ပိုင်လုပ်ပိုင်ခွင့်အာဏာ ဖော်ဆောင်နိုင်ရေး၊ စုံလင်ကွဲပြားမှုကို 
ထည့်သွင်းစဉ်းစားနိုင်တဲ့ စွမ်းရည်၊ ထိရောက်မှုနဲ့ တာဝန်ခံမှု ရှိတဲ့ အုပ်ချုပ်ရေး၊ 
စီးပွားရေးဆိုင်ရာ စွမ်းဆောင်ရည်နဲ့ အလျားလိုက် သာတူညီမျှမှုတို့ကို ပြည့်မီစွာ 
ရရှိစေရေး ရည်ရွယ်ဆောင်ရွက်ရပါမယ်။
	ဘ ဏ္ဍာရေးဆိုင်ရာ အစီအမံများဟာ သက်ဆိုင်ရာဒေသမှာရှိတဲ့ ပြည်သူ့ 
ဆန္ဒ၊ ဒေသလိုအပ်ချက်၊ ဒေသအခြေအနေတို့နှင့် လိုက်လျောညီထွေမှုရှိတဲ့ ပြည် 
သူ့အခြေပြုမူဝါဒဖြစ်ရေးအတွက် ပြည်သူနဲ့ အနီးကပ်ဆုံး အစိုးရကို  တာဝန်ပေး 
အပ်ရပါမယ်။
	ဘ ဏ္ဍာရေးဆိုင်ရာ အစီအမံများ ချမှတ်ရာမှာ ပြည်တွင်းစီးပွားရေးစွမ်း
အားစုများအား ပုံပျက်ယွင်းမှု၊ သာတူညီမျှမှုဖော်ဆောင်ရေးဆုိင်ရာ အခက်အခဲ 
များ၊ အစိုးရများအကြား ပြင်းထန်သော ပြိုင်ဆိုင်မှု၊ လုပ်ငန်းထပ်ခြင်းများနဲ့ 

ငွေကြေးအကန့်အသတ်ကြောင့် ဖြစ်ပေါ်သော ပြဿနာဖြေလျော့ရေး လုပ်ဆောင် 
နေရခြင်းများ မဖြစ်ပွားစေရေးနဲ့ မူဝါဒဆိုင်ရာသဟဇာတဖြစ်စေဖို့ စီစဉ်ဆောင် 
ရွက်ရပါမယ်။
	ဘ ဏ္ဍာရေးဆိုင်ရာ အစီအမံများ ချမှတ်ရာမှာ ကောင်းကျ ိုးများပိုမိုရရှိ
စေဖို့နဲ့ တင်းမာမှုများ၊ ပဋိပက္ခများ လျော့ကျစေရေးအတွက် အသုံးစရိတ်နဲ့ 
အခွန်ကောက်ခံခြင်းဆိုင်ရာ လုပ်ပိုင်ခွင့်သတ်မှတ်ခြင်း (Expenditure and 
Taxation Assignment)၊ အစိုးရအချင်းချင်းအကြား ဘဏ္ဍာငွေလွှဲပြောင်းခြင်း 
စနစ်များ (System of Inter-Governmental Transfers) ကို ရေးဆွဲ 
ထားရပါမယ်။
	 မူဝါဒသဟဇာတဖြစ်စေရေးအတွက် အခွန်ကောက်ခံခြင်း (Taxation)၊ 
အသုံးစရိတ် (Expenditure)၊ လုပ်ငန်းအစီအစဉ်များ(Programs)နှင့် လုပ်ထုံး 
လုပ်နည်းများ (Regulations) စတဲ့ ယန္တရားများကို စနစ်တကျ ဖော်ဆောင်ထား 
ရှိရပါမယ်။

(၆.၂) 	 အသုံးစရိတ်နှင့်အခွန်ကောက်ခံခြင်းဆိုင်ရာ လုပ်ပိုင်ခွင့်သတ်မှတ်ခြင်း
	 (Expenditure and Taxation Assignment)

	 ပြည်သူလူထုနှင့်အနီးကပ်ဆုံးအစိုးရရဲ့ လုပ်ဆောင်နိုင်တဲ့ စွမ်းရည် 
ထက် သာလွန်သော ကိစ္စရပ်များကိုသာ အထက်အစိုးရအဆင့်ဆင့်က တာဝန် 
ယူဆောင်ရွက်ရတဲ့မူဝါဒ (Subsidiarity Principle) အရလည်းကောင်း၊ မဲဆန္ဒ 
ရှင်ပြည်သူနဲ့ နီးကပ်ပါက ပိုမိုတာဝန်ခံနိုင်တဲ့ အချက်အရလည်းကောင်း၊ ပိုမို 
ကောင်းမွန်သည့် စွမ်းဆောင်ရည်ရရှိရေးနဲ့ အကျင့်ပျက်ချစားမှု နည်းပါးစေရေး 
အတွက်လည်းကောင်း၊ ပိုမိုဆန်းသစ်တီထွင်တဲ့ ပြည်သူ့ဝန်ဆောင်မှုကို ဖြည့်စ
ည်းပေးနိုင်ရေးအတွက်လည်းကောင်း၊ ဦးစားပေးရွေးချယ်မှု၊ ကုန်ကျစရိတ်၊ 
လူဦးရေဆိုင်ရာအချက်အလက်၊ ဝင်ငွေမညီမျှမှု၊ စီးပွားရေးနယ်ပယ်ပုံစံ၊ အလုပ် 
သမားစျေးကွက်ပုံစံစတဲ့ ဒေသဆိုင်ရာ အခြေအနေများကို ထင်ဟပ်စေနိုင်တဲ့ 
အစီအစဉ်များ ဆောက်ရွက်နိုင်ရေးအတွက် လည်းကောင်း ပြည်သူ့ဝန်ဆောင် 
မှုလုပ်ငန်း ဆောင်ရွက်ရေးဆိုင်ရာ ဘဏ္ဍာငွေသုံးစွဲပိုင်ခွင့်ကို  သက်ဆိုင်ရာ ပြည် 
နယ် (သို့) ဒေသအစိုးရကို တာဝန်ပေးအပ်ရပါမယ်။
	 အခွန်ကောက်ခံခြင်းဆိုင်ရာ လုပ်ပိုင်ခွင့်များသတ်မှတ်ရာမှာ အခွန်စနစ် 
သဟဇာတဖြစ်မှုအပေါ် အကျ ိုးသက်ရောက်မှု၊ စီးပွားရေးဆိုင်ရာစွမ်းဆောင် 

ရည်အပေါ် အကျ ိုးသက်ရောက်မှု၊ လူတစ်ဦးချင်းဆီသို့ ပြန်လည်ဖြန့်ဝေမှုနဲ့ 
အလျားလိုက် သာတူညီမျှမှုတို့အပေါ် အကျ ိုးသက်ရောက်မှု၊ တာဝန်ယူမှု တာ 
ဝန်ခံမှုအပေါ် အကျ ိုး သက်ရောက်မှု၊ ပြည်နယ်အစိုးရများ၏ မက်လုံးများအပေါ် 
အကျ ိုးသက်ရောက်မှုများ စတဲ့ အကြောင်းချင်းရာများအပေါ် အခြေခံပြီး ချမှတ် 
ရပါမယ်။
	 ပြည်နယ်များဟာ ပြည်နယ်အသုံးစရိတ်ကို ဖူလုံစွာသုံးစွဲနိုင်ရေး အခွန် 
ကောက်ခံနိုင်တဲ့ ရင်းမြစ်နယ်ပယ် ကျယ်ကျယ်ပြန့် ပြန့် ရှိရပါမယ်။
	 အစိုးရအလွှာအသီးသီးက ၎င်းတို့၏အသုံးစရိတ်များကို ၎င်းတို့၏ 
ကိုင်ပိုင်အခွန်ဘဏ္ဍာနဲ့ သုံးစွဲနိုင်ရေး ဦးတည်ဆောင်ရွက်ရာမှ အခွန်သဟဇာတ 
ဖြစ်ရေးကို ထည့်သွင်းစဉ်းစားရပါမယ်။

(၆.၃) 	 အစိုးရများအကြား ဘဏ္ဍာရေးလွှဲပြောင်းခြင်း 
	 (Intergovernmental Transfer)

	 ပြည်ထောင်စုနဲ့ ပြည်နယ်အကြား ဒေါင်လိုက် ဘဏ္ဍာရေးဆိုင်ရာကွာဟ 
မှုများ လျှော့နည်းစေရေး၊ ပြည်နယ်များ လုပ်ငန်းတာဝန်ကျေပွန်ဖို့ လိုအပ်တဲ့ 
အသုံးစရိတ်များ လုံလောက်စွာ ရရှိရေးအတွက် ပြည်ထောင်စုအစိုးရက ပြည် 
နယ်အစိုးရတွေဆီကို လိုအပ်တဲ့ ဘဏ္ဍာငွေများ လွှဲပြောင်းပေးရပါမယ်။
	ဘ ဏ္ဍာငွေလွှဲပြောင်းမှုများ ဆောင်ရွက်ရာမှာ ပြည်နယ်အစိုးရများရဲ့ 
ဘဏ္ဍာရေးဆိုင်ရာ ကိုယ်ပိုင်စီမံခန့်ခွဲပိုင်ခွင့်ကို မထိခိုက်ဖို့၊ အခွန်သဟဇာတ 
ဖြစ်မှုမူဝါဒကို ထိန်းသိမ်းဖို့၊ ပြည်ထောင်စုအစိုးရက မူဝါဒဆိုင်ရာ လွှမ်းမိုးမှု 
များမပြုလုပ်ဖို့နဲ့ ပြည်နယ်များရဲ့ တာဝန်ယူမှုနဲ့ တာဝန်ခံမှုကို မြှင့်တင်ပေးဖို့ 
လိုအပ်ပါမယ်။
	 အစိုးရအချင်းချင်းအကြား ဘဏ္ဍာငွေလွှဲပြောင်းခြင်းရဲ့ အဓိကရည်ရွယ် 
ချက်များကတော့ နိုင်ငံလုံးဆိုင်ရာ ရည်ရွယ်ချက်တွေကို အကောင်အထည်ဖော် 
ဆောင်ရွက်ဖို့၊ ပြည်တွင်းစီးပွားရေးအင်အားစုတွေကို ပုံသဏ္ဌာန် ပျက်ယွင်းစေတဲ့ 
မူဝါဒများ ကန့်သတ်နိုင်ဖို့အတွက် ပြည်ထောင်စုအတွင်း စီးပွားရေးဆိုင်ရာ စွမ်း 
ဆောင်ရည်တွေကို မြှင့်တင်ဖို့၊ အလျားလိုက်သာတူညီမျှမှုကို မြှင့်တင်ပေးဖို့၊ 
ပြည်သူ့ဝန်ဆောင်မှု လုပ်ငန်းများအနေနဲ့ သတ်မှတ်ထားတဲ့ အနိမ့်ဆုံး အခြေခံ 
စံနှုန်း ပြည့်မီစေဖို့၊ နိုင်ငံလုံးအဆင့် ပြန်လည်မျှဝေရေးဆိုင်ရာ သာတူညီမျှရေး 

ပန်းတိုင်ကို ရောက်ရှိဖို့၊ အခွန်ကောက်ခံခြင်း၊ လုပ်ထုံးလုပ်နည်းနဲ့ လုပ်ငန်း 
အစီအစဉ်များ စတဲ့ မူဝါဒများသဟဇာတဖြစ်ပေါ် လာစေဖို့၊ ထိခိုက်နိုင်ချေရှိတဲ့
စွန့်စားမှုများ မျှဝေလုပ်ဆောင်နိုင်စေဖို့ ဖြစ်ပါတယ်။

(၆.၄) 	 သာတူညီမျှရေး ဘဏ္ဍာငွေလွှဲပြောင်းခြင်း (Equalization Transfers)

	 သာတူညီမျှရေး ဘဏ္ဍာငွေလွှဲပြောင်းခြင်းရဲ့ ရည်ရွယ်ချက်ကတော့ 
ပြည်နယ်များအကြား ဘဏ္ဍာငွေရှာဖွေ နိုင်စွမ်း (ငွေကြေးဆိုင်ရာ စွမ်းဆောင်ရည်)
မှာ ကြီးမားတဲ့ကွာဟချက်တွေ လျှော့ချနိုင်ဖို့၊ အသားတင်ငွေကြေး ဆိုင်ရာ 
အကျ ိုးအမြတ်များ (Net Fiscal Benefits) ညီမျှစေခြင်းနဲ့ ထိရောက်တဲ့ အရင်း 
အမြစ်များ (အလုပ်သမား၊ အရင်းအနှီးနှင့် လုပ်ငန်းများ) နေရာချထားခြင်းကို 
ထိန်းသိမ်းထားနိုင်စေဖို့နဲ့ ပြည်နယ်များရဲ့ စီရင်ပိုင်ခွင့်အတွင်း အရဲစွန့်မျှဝေမှု 
(Risk-Sharing among Subnational Jurisdiction) ဖြေရှင်းနိုင်ဖို့အတွက် 
ဖြစ်ပါတယ်။
	 သာတူညီမျှရေး ဘဏ္ဍာငွေလွှဲပြောင်းခြင်းရဲ့ ပန်းတိုင်များကတော့

•	 ပြည်နယ်များဟာ ပြည်သူ့ဝန်ဆောင်မှု လုပ်ငန်းများ လုပ်ကိုင် 
ဆောင်ရွက်ရာမှာ အတင်းအကျပ် စေခိုင်းခြင်း မရှိပါဘဲ တူညီတဲ့ 
စွမ်းဆောင်ရည်များနဲ့ လုပ်ကိုင်ဆောင်ရွက်နိုင်ရေး၊

•	 ပြည်နယ်များရဲ့ကိုယ်ပိုင်စီမံဆုံးဖြတ်ပိုင်ခွင့် (Subnational Au-
tonomy)ကို ထိပါးချ ိုးဖောက်ခြင်း မရှိစေဘဲ သာတူညီမျှရေးကို 
ဖော်ဆောင်ရေးနဲ့

•	 တသားတည်း တညီတညာတည်း (Uniformity) ဖြစ်ဖို့ ရည်ရွယ် 
ချက်မဟုတ်ဘဲ၊ ဝန်ဆောင်မှုများ ပေးတဲ့အခါဖြစ်စေ လုပ်ငန်းများ 
အကောင်အထည်ဖော် ဆောင်ရွက်တဲ့အခါဖြစ်စေ တူညီတဲ့ စွမ်း 
ဆောင်ရည်များ ရှိစေဖို့ ဖြစ်ပါတယ်။

	 သာတူညီမျှရေးလွှဲပြောင်းခြင်းမှာ ထည့်သွင်းတွက်ချက်ရမယ့် စံနှုန်း 
သတ်မှတ်ချက်များ (Criteria)၊ နည်းလမ်းများ (Formula) ကို အတည်ပြု 
ထားရပါမယ်။

(၆.၅) 	 မူဝါဒဆိုင်ရာ သဟဇာတဖြစ်ခြင်း (Policy Harmonization)

	 မူဝါဒသဟဇာတဖြစ်စေဖို့ အလုပ်သမားစျေးကွက်ဆိုင်ရာ စည်းမျဉ်း 
များ၊ သက်မွေးဝမ်းကျောင်း လုပ်ငန်းဆိုင်ရာ စံသတ်မှတ်ချက်များ၊ သင်တန်း 
ဆင်းလက်မှတ်များ စတဲ့ အလုပ်သမားများနဲ့ သက်ဆိုင်တဲ့ နည်းဥပဒေများ၊ 
စည်းမျဉ်းစည်းကမ်းများ ပြဋ္ဌာန်းခြင်းအားဖြင့် အလုပ်သမား နေရာချထားမှုနဲ့ 
အလုပ်သမား ပြောင်းရွှေ့မှုများကို ထိန်းကျောင်းရပါမယ်။
	 သဘာဝပတ်ဝန်းကျင်ဆိုင်ရာ မူဝါဒများအတွက် ကုန်ကျစရိတ် အနည်း 
ဆုံးဖြစ်စေဖို့နဲ့ အနုတ်သဘောဆောင်တဲ့မက်လုံးများနဲ့ ဘေးထွက်ဆိုးကျ ိုးသက်
ရောက်မှုများကနေ ကာကွယ်တားဆီးဖို့နဲ့ သဘာဝပတ်ဝန်းကျင်ဆိုင်ရာ နည်း 
ဥပဒေများ၊ စည်းမျဉ်းစည်းကမ်းများ ပြဋ္ဌာန်းခြင်းအားဖြင့် မူဝါဒ သဟဇာတ 
ဖြစ်မှုကို ဖော်ဆောင်ရပါမယ်။
ပညာရေး၊ ကျန်းမာရေးဆိုင်ရာ ဝန်ဆောင်မှုများ လက်လှမ်းမီရယူနိုင်ဖို့၊ လူမှု ဖူ 
လုံရေး၊ အလုပ်လက်မဲ့ အာမခံစတဲ့ ဒေသတွင်းနေထိုင်သူများရဲ့ လိုအပ်ချက်များ 
ကို ဖြည့်ဆည်းပေးတဲ့ အစီအစဉ်များ၊ ဒေသတွင်း အလုပ်သမားများ အထိန်း 
အကွပ်မဲ့ ရွေ့လျားမှုဆိုင်ရာ ကန့်သတ်ချက်များ၊ ပြည်နယ်များအကြား အနုတ် 
သဘောဆောင်တဲ့မက်လုံးများ တားဆီးရေးနဲ့ ပတ်သက်သည့် ဥပဒေ၊ နည်း 
ဥပဒေနဲ့ လုပ်ထုံးလုပ်နည်းများကို ပြဋ္ဌာန်းပြီး မူဝါဒသဟဇာတ ဖြစ်စေဖို့ ဆောင် 
ရွက်ရပါမယ်။

	 (Rights)

(၇.၁) 	 လူ့စွမ်းအားအရင်းအမြစ် ဖွံ့ ဖြိုးတိုးတက်ရေး 
	 (Human Resources Development)
	
	 လက်ရှိလိုအပ်မှုများကို ဖြည့်စည်းနိုင်ဖို့နဲ့ အနာဂတ် မျှော်မှန်းချက် ပန်း 
တိုင်ကို ရောက်ရှိနိုင်ဖို့အတွက် လိုအပ်တဲ့ တတ်ကျွမ်းမှု၊ အသိပညာ၊ အတွေ့ 
အကြုံနဲ့ စွမ်းဆောင်ရည်တွေကို မြှင့်တင်ဖြည့်စွမ်းပေးနိုင်တဲ့ လူ့စွမ်းအား အရင်း 
အမြစ် ဖွံ့ ဖြိုးတိုးတက်ရေးဆိုင်ရာ လုပ်ငန်းအစီအစဉ်များကို စနစ်တကျ 
ပြင်ဆင်ဆောင်ရွက်ဖို့ လိုအပ်ပါမယ်။ လူ့စွမ်းအားအရင်းအမြစ် ဖွံ့ ဖြိုးတိုးတက် 
ရေး အစီအစဉ်များက လူတစ်ဦးချင်းစီရဲ့ စွမ်းဆောင်ရည်နဲ့ စိတ်နေသဘောထား 
ကို မြှင့်တင်ပေးနိုင်ရုံမက အဖွဲ့အစည်းဆိုင်ရာ စည်းစနစ်ကျနမှု၊ ထိရောက်တဲ့ 
စွမ်းဆောင်ရည်နဲ့ လုပ်ရည်ကိုင်ရည် (သို့) ကုန်ထုတ်နိုင်စွမ်းကို မြှင့်တက်စေပါ 
တယ်။ မြင့်မားတဲ့လုပ်ရည်ကိုင်ရည်၊ ဆက်ဆံရေးနဲ့ ကောင်းကျ ိုးရရှိခြင်းရဲ့ 
အဓိကသော့ချက်လည်း ဖြစ်ပါတယ်။
	 လူ့စွမ်းအားအရင်းအမြစ်ဖွံ့ ဖြိုးတိုးတက်ရေးဆိုင်ရာ အစီအစဉ်များနဲ့ 
ယုံကြည်မှုနဲ့ အပြန်အလှန်လေးစားခြင်း စတဲ့ ပတ်ဝန်းကျင်ကောင်းများကိုလည်း 
ဖန်တီးလို့ရပါတယ်။ အပြုသဘောဆောင်တဲ့ ပြုပြင်ပြောင်းလဲမှုများကိုလည်း 
လက်ခံနိုင်စေတဲ့အပြင် ပြဿနာဖြေရှင်းရေး စွမ်းရည်တွေနဲ့လည်း ပြည့်စုံစေပါ 
တယ်။ လူ့စွမ်းအားအရင်းအမြစ် ဖွံ့ ဖြိုးတိုးတက်ရေးအစီအစဉ်တွေမှာ ခေါင်း 
ဆောင်များကိုယ်တိုင် ပူးပေါင်းပါဝင်ဖို့ လိုအပ်ပါမယ်။
	 လူ့စွမ်းအားအရင်းအမြစ် ဖွံ့ ဖြိုးတိုးတက်ရေးဆိုင်ရာ အစီအစဉ်များရဲ့ 
ရညရ်ကွခ်ျကမ်ျားကတော ့အဖွဲ့ အစည်းအတငွ်း လိအုပတ်ဲ ့ကျွမ်းကျငလ်မိမ်ာမှုကိ ု
ရှာဖွေခြင်း၊ အရည်အသွေးနဲ့ ထိရောက်တဲ့ စွမ်းဆောင်ရည်ကို တိုးမြှင့်စေခြင်း၊ 
လူတစ်ဦးချင်း ဖွံ့ ဖြိုးတိုးတက်မှုကို ထောက်ကူအားပေးခြင်း၊ လုပ်ငန်းနဲ့ လူ 
ပုဂ္ဂိုလ်တို့ရဲ့ သမူဟဖြစ်မှုကို ဖော်ဆောင်နိုင်ခြင်းတို့ ဖြစ်ပါတယ်။ ရည်ရွက်ချက် 
များကတော့ သက်ဆိုင်ရာ အဖွဲ့အစည်းများရဲ့  ဦးတည်ချက်ပန်းတိုင် အပေါ်မှာ 
တည်မီမှာ ဖြစ်ပါတယ်။
	 လူ့စွမ်းအားအရင်းအမြစ် ဖွံ့ ဖြိုးတိုးတက်ရေးဆိုင်ရာ အစီအစဉ်များဟာ 
အဖွဲ့အစည်းတစ်ခုအတွက် သာမက နိုင်ငံတစ်ခုလုံးအတွက်လည်း လွန်စွာ 
အရေးကြီးလှတဲ့ ကိစ္စရပ် ဖြစ်ပါတယ်။ လူ့စွမ်းအားအရင်းအမြစ် ဖွံ့ ဖြိုးတိုးတက် 
ရေးအတွက် အစိုးရအနေနဲ့ စီမံချက်ကောင်းမွန်စွာ ချမှတ်ဆောင်ရွက်သင့်ပါ 
တယ်။ ဒါမှသာ ပြောင်းလဲမှု မြန်ဆန်လွန်းတဲ့ ယခုခေတ်ကမ္ဘာထဲမှာ အခြား 

နိုင်ငံများနဲ့တန်းတူ ယှဉ်ပြိုင်နိုင်မှာ ဖြစ်ပါတယ်။

(၇.၂) 	 လူ့အခွင့်အရေး (Human Rights)
	
	 လူ့အခွင့်အရေးကို နိုင်ငံရဲ့ လေးစားလိုက်နာရမယ့် စံတန်ဖိုးတစ်ခုအဖြစ် 
သတ်မှတ်ရပါမယ်။ အပြည်ပြည်ဆိုင်ရာ လူ့အခွင့်အရေးကြေညာစာတမ်းပါ လူ့ 
အခွင့်အရေးများကို ထောက်ခံအားပေးရမယ့်အပြင် လေးစားလိုက်နာမှုလည်း 
ရှိရပါမယ်။ လူ့အခွင့်အရေးချ ိုးဖောက်မှုတွေမှာ ကြံရာပါ မဖြစ်စေဖို့နဲ့ ချ ိုးဖောက် 
မှုတွေကို ဆန့်ကျင်တားဆီး ကာကွယ်ရပါမယ်။ 
	 နိုင်ငံသားများသာမက နိုင်ငံအတွင်း မှီတင်းနေထိုင်နေကြတဲ့ လူပုဂ္ဂိုလ် 
များအားလုံးရဲ့ လူအခွင့်အရေးဆိုင်ရာ အာမခံချက်များ ပေးနိုင်ရပါမယ်။ လူ့ 
အခွင့်အရေးဆိုင်ရာကိစ္စရပ်များကို လိုက်နာဖော်ဆောင်နိုင်ဖို့အတွက် နိုင်ငံ 
အတွင်းမှာ လွတ်လပ်ပြီးအမှီအခိုကင်းတဲ့ လူ့အခွင့်အရေးဆိုင်ရာ အဖွဲ့အစည်း 
များကို ဖွဲ့စည်းထားရှိရပါမယ်။ နိုင်ငံတကာ လူ့အခွင့်အရေးဆောင်ရွက်တဲ့ အဖွဲ့ 
အစည်းများနဲ့လည်း ပူးပေါင်းဆောင်ရွက်မှု ရှိရပါမယ်။
	 စီမံကိန်းကြီးများကြောင့် ဖြစ်စေ၊ သဘာဝ ဘေးအန္တရာယ်ကြောင့် ဖြစ် 
စေ၊ လူတို့လုပ်တဲ့လုပ်ရပ်များကြောင့် ဖြစ်စေ၊ လက်နက်ကိုင်တိုက်ပွဲများကြောင့်
ဖြစ်စေ နေရပ်စွန့်ခွာပြောင်းရွှေ့ရသူများ(IDPs) နှင့် ဒုက္ခသည်များ (refugees) 
အပေါ် လူ့အခွင့်အရေးချ ိုးဖောက်မှုများကို ကာကွယ်တားဆီးပေးပါရမယ်။ သူ 
တို့အတွက် အခြေခံ လူမှုဘဝလိုအပ်ချက်တွေကိုလည်း ဖြည့်ဆည်းပေးရပါမယ်။
	 တန်းတူရေးနှင့် လူအခွင့်အရေးကော်မရှင်ကို ဖွဲ့စည်းထားရှိရပါမယ်။ 
တန်းတူရေးနဲ့ လွတ်လပ်စွာ ထုတ်ဖော်ပြောဆိုခွင့်အပါအဝင် လူ့အခွင့်အရေးကို 
အပြန်အလှန်လေစားသမှုရှိဖို့နဲ့ စုံလင်ကွဲပြားမှုကို တန်ဖိုးထားတဲ့ လူမှုအဝန်း 
အဝိုင်း ဖွံ့ ဖြိုးစေဖို့ အားပေးကူညီတဲ့ လုပ်ငန်းများဆောင်ရွက်နိုင်ရေး တာဝန် 
ဝတ္တရားများ ချမှတ်ထားရပါမယ်။ တန်းတူရေး၊ စုံလင်ကွဲပြားမှုနဲ့ လူ့အခွင့်အရေး 
ကို အသိအမှတ်ပြု လေးစားလိုက်နာခြင်းဆိုတဲ့ အလေ့အကျင့်ကောင်းတွေ နား 
လည်လက်ခံလာဖို့ ကော်မရှင်ရဲ့လုပ်ပိုင်ခွင့်ကို အသုံးပြုရမှာဖြစ်ပါတယ်။ ဥပဒေ 
မဲ ့ခွခဲြားဆကဆ်ခံြင်းနဲ့ အနှောင်အ့ယကှပ်ေးခြင်းတို့ကိ ုရငှ်းလင်းဖယရ်ှားဖို့လည်း 
တာဝန်ရှိ ပါမယ်။

(၇.၃) 	 လူမှုအခြေခံဝန်ဆောင်မှုများ (Social Basic Services)	
         

ကျန်းမာရေးနှင်ပညာရေးသည် အခြေခံအခွင့်အရေး
(Health and Education as Basic Rights)

ကျန်းမာရေး

	 တစ်နိုင်ငံလုံးနဲ့ဆိုင်သော ကျန်းမာရေးဆိုင်ရာမူဝါဒနဲ့ ကျန်းမာရေး 
ကဏ္ဍ ဖွံ့ ဖြိုးတိုးတက်ရေးဆိုင်ရာ ကိစ္စရပ်များကို ဆောင်ရွက်ဖို့ လိုအပ်တဲ့ 
စံနှုန်းသတ်မှတ်ချက်တွေကို ပြည်ထောင်စုအဆင့်က ချမှတ်ပြဋ္ဌာန်းပြီး လုပ်ငန်း 
ဆောင်ရွက်မှုအပိုင်းကိုတော့ သက်ဆိုင်ရာ ပြည်နယ်များက အကောင်အထည် 
ဖော်ဆောင်ရွက်ရမှာ ဖြစ်ပါတယ်။ ပြည်နယ်က သီးသန့်ကိုင်တွယ် ဆောင်ရွက် 
ရမယ့် ကိစ္စရပ်များရှိသလို ပြည်ထောင်စုနဲ့ ပြည်နယ် ပူးတွဲဆောင်ရွက်ရမယ့် 
လုပ်ငန်းတွေကို တိတိကျကျ သတ်မှတ်ထားရမှာ ဖြစ်ပါတယ်။
	 အလုံးစုံသောကျန်းမာရေးစောင့်ရှောက်မှု  (Universal Health Cov-
erage) ကို ကျန်းမာရေးစနစ်ရဲ့ အဓိကမူအဖြစ် ကိုင်စွဲပြီး နိုင်ငံသားတိုင်းကို 
အခြေခံလူ့အခွင့်အရေး အာမခံချက်ပေးတဲ့ ပဏာမ ကျန်းမာရေး စောင့်ရှောက်မှု 
နဲ့ အခြေခံကျန်းမာရေးဝန်ဆောင်မှုအပေါ် အခြေခံရပါမယ်။
	 ကျန်းမာရေးမူဝါဒဟာ နိုင်ငံသားတိုင်းအတွက် ကျန်းမာရေးစောင့် 
ရှောက်မှုကို တန်းတူညီမျှစွာ (Equality) ပေးစွမ်းနိုင်ခြင်း၊ သာတူညီမျှစွာ ဖေးမ 
ကူညီခြင်း (Equity) နဲ့ လူ့အခွင့်အရေးကို လေးစားလိုက်နာခြင်း စတာတွေ 
အပေါ်မှာ အခြေခံရပါမယ်။
	 ကျန်းမာရေးအစီအစဉ်များ အကောင်အထည်ဖော်ဆောင်ရွက်ရာမှာ 
လက်ရှိတိုင်းရင်းသား လက်နက်ကိုင် တော်လှန်ရေးအဖွဲ့အစည်းများ ထူထောင် 
ထားတဲ့ ကျန်းမာရေးဆိုင်ရာ လုပ်ငန်းများကို လေးစားအသိအမှတ်ပြု ရပါမယ်။ 
တိုင်းရင်းသားလက်နက်ကိုင်တော်လှန်ရေးအဖွဲ့အစည်းများ စီမံခန့်ခွဲတဲ့ဒေသ 
များမှာ လုပ်ဆောင်နေတဲ့ ကျန်းမာရေးဝန်ထမ်းများကိုလည်း အသိအမှတ်ပြု 
ရပါမယ်။
	 ကျန်းမာရေးနဲ့ဆက်နွှယ်ပတ်သက်တဲ့ လူသားချင်းစာနာမှု အကူအညီ 
များနဲ့ ဖွံ့ ဖြိုးရေးအကူအညီများဟာ ဒေသအတွင်းမှာရှိတဲ့ တိုင်းရင်းသားကျန်း
မာရေးအဖွဲ့အစည်းများနဲ့ လူထုအခြေပြုအဖွဲ့အစည်းများက တည်ထောင်ထား 
တဲ့ ကျန်းမာရေးစနစ်နဲ့ လိုက်လျောညီထွေမှု ရှိရပါမယ်။ အဆင့်လည်း မြှင့်တင် 

ပေးနိုင်ဖို့ ဆောင်ရွက်ရပါမယ်။ 
	 ပြည်သူ့ကျန်းမာရေးကို အထောက်အကူပြုတဲ့ တိုင်းရင်းဆေး (ဗိန္ဓော) 
နဲ့ ရိုးရာဆေးဆိုင်ရာ နည်းပညာရပ်များကို သုတေသနပြုလုပ်ခြင်း၊ ပြန်လည် 
ဖော်ထုတ်ခြင်းများ ပြုလုပ်ပြီး ရေရှည်အကျ ိုးဖြစ်ထွန်းရေးနဲ့ ခေတ်မီတိုးတက် 
မြင့်မားလာရေးအတွက်  အားပေးလုပ်ဆောင်ရပါမယ်။
	 သက်ကြီးရွယ်အိုများ၊ မိဘမဲ့ကလေးသူငယ်များ၊ မသန်စွမ်းနဲ့ ဆင်းရဲ 
ချ ို့တဲ့သူများအတွက် ကျန်းမာရေး ကူညီထောက်ပံ့မှုများနဲ့ အခမဲ့ဆေးဝါး ကုသ 
နိုင်ခွင့်ကို သက်ဆိုင်ရာပြည်နယ်အစိုးရနဲ့ ပြည်ထောင်စုအစိုးရများက မဖြစ်မနေ 
စီစဉ်ဆောင်ရွက်ပေးရမှာ ဖြစ်ပါတယ်။ မျ ိုးဆက်ပွား ကျန်းမာရေးနဲ့ ငါးနှစ် 
အောက် ကလေးသူငယ်များအတွက် အခြေခံကျန်းမာရေး ဝန်ဆောင်မှုများကို 
အခမဲ့ ရရှိစေရပါမယ်။
	 ပြည်သူ့ကျန်းမာရေး အစီအစဉ်များချမှတ်ရာမှာ နာတာရှည် ကူးစက် 
ရောဂါများနဲ့ ကူးစက်မြန်ရောဂါများ ကာကွယ်တိုက်ဖျက်ရေးလုပ်ငန်းစဉ်များ
ကို ထည့်သွင်းအကောင်အထည် ဖော်ဆောင်ရွက် ရပါမယ်။ 
	 ပြည်သူ့ကျန်းမာရေးဆိုင်ရာ သုတေသနလုပ်ငန်းများကို မြှင့်တင် 
ဆောင်ရွက်သွားရပါမယ်။

ပညာရေး

	ခေ တ်မီတိုးတက်တဲ့၊ လူတိုင်းအကြုံးဝင်လက်လှမ်းမီနိုင်တဲ့၊ မိခင် ဘာ 
သာစကားအခြေပြုပညာရေးကို ဖော်ဆောင်တဲ့ ဖက်ဒရယ်ဒီမိုကရေစီ ပညာရေး 
စနစ် ပေါ်ထွန်းလာဖို့ ဆောင်ရွက်ရပါမယ်။
	 ပညာရေးဆိုင်ရာ မူဝါဒများ ချမှတ်ရာမှာ လူမှုရေးတရားမျှတမှု၊ လူ့ 
အခွင့်အရေး၊ လူ့ကိုယ်ကျင့်တရားနှင့် ဂုဏ်သိက္ခာ၊ ပညာရေးလွတ်လပ်ခွင့်နဲ့ 
ပညာရေးဆိုင်ရာကိုယ်ပိုင်ပြဋ္ဌာန်းခွင့် စတဲ့စံတန်ဖိုးတွေကို အခြေခံပြီး ရေးဆွဲ 
ပြဋ္ဌာန်း ရပါမယ်။
	 လူသားဖွံ့ ဖြိုးရေးဆိုင်ရာ ရည်မှန်းချက်များဖြစ်သော အသိဉာဏ်မြင့် 
မားရေး(Learning to Know)၊ စွမ်းရည် မြင့်မားရေး(Learning to Do)၊ 
ကျောင်းသားများ၏ရည်မှန်းချက်ကို ဖြည့်ဆည်းရေး(Learning to Be)၊ ငြိမ်း 
ချမ်းစွာ အတူတကွ နေထိုင်နိုင်ရေး (Learning to Live Together) တို့ကို ဖော် 
ဆောင်ရပါမယ်။

	 ကိုယ်ပိုင်ပြဋ္ဌာန်းခွင့်ရှိသော ပညာရေး (Educational Autonomy) 
စနစ်၊ မိခင်ဘာသာစကားအခြေပြု ပညာရေးစနစ် (Mother Tongue Based 
Education) နဲ့ လွတ်လပ်စွာတွေးခေါ်မျှော်မြင်မှုများ ရှင်သန်ဖွံ့ ဖြိုးရေး ကို 
ဦးစားပေးတဲ့ ပညာရေးစနစ် ပေါ်ပေါက်လာဖို့ ကြိုးစားတည်ဆောက်ရပါမယ်။
အခြေခံပညာရေးကို မူလတန်းကနေ အထက်တန်းအောက်အဆင့်  (Junior 
Secondary) အထိ အခမဲ့ မသင်မနေရ (Free and Compulsory) ပညာရေး 
စနစ်ထားရှိပြီး အထက်တန်းအထက်အဆင့်  (Senior Secondary) ပညာရေး 
စနစ်ကို အခမဲ့ပညာရေးစနစ် အဖြစ်ဖော်ဆောင်ရပါမယ်။
	အေ ာကမ်ှာဖောပ်ြထားတဲ ့ပညာရေးကဏ္ဍဆိငုရ်ာ အကြောင်းအရာများနဲ့ 
ပတ်သက်တဲ့ မူဝါဒများကို ကျယ်ကျယ်ပြန့် ပြန့် ရေးဆွဲချမှတ်ထားရပါမယ်။

•	 ဖက်ဒရယ်ပညာရေး၊ 
•	 လူတိုင်းလက်လှမ်းမီအကြုံးဝင်သည့်ကျောင်းသားဗဟို ပြုပညာ

ရေး၊ 
•	 ကျောင်းသင်ရိုးညွှန်းတမ်း၊ 
•	 တိုင်းရင်းသား ဘာသာစကား တက္ကသိုလ်နှင့် အမျ ိုးသားပညာရေး 

ကျောင်းများ၊ 
•	 ကျောင်းသုံးဘာသာစကား၊ 
•	 စာသင်ကျောင်းဖွဲ့စည်းပုံနှင့် မသင်မနေရ ပညာရေးစနစ်၊ 
•	 သင်ကြားတတ်မြောက်မှု စစ်ဆေးခြင်းနှင့် စံနှုန်းထား စစ်ဆေးမှု 

များ၊ 
•	 ဆရာများ၊ ဆရာဖြစ်လက်မှတ်များနှင့် ပညာရေး ဝန်ထမ်းများ၊ 
•	 အသက်မွေးဝမ်းကျောင်းပညာရေး၊

	 လက်ရှိတိုင်းရင်းသားဒေသတွေမှာ ရှိနေတဲ့ ပညာရေးဆိုင်ရာ အဖွဲ့ 
အစည်းများကို အသိအမှတ်ပြုရပါမယ်။ သူတို့မှာ ရှိတဲ့ ပညာရေးဆိုင်ရာ ဝန် 
ထမ်းတွေကိုလည်း အသိအမှတ်ပြုရပါမယ်။ တိုင်းရင်းသားဘာသာစာပေ ဖွံ့ ဖြိုး 
တိုးတက်ဖို့ သက်ဆိုင်ရာ အစိုးရက ဘဏ္ဍာရေးလိုအပ်မှုတွေကို ဖြည့်စည်းပေး 
ရပါမယ်။ 
	 နိုင်ငံသားတိုင်း ကျောင်းပြင်ပ ပညာရေး (Non-formal Education) နဲ့ 
ကျောင်းတွင်းပညာရေး (Formal Education) အကြား တရားဝင်ကူးပြောင်း 

ပညာသင်ခွင့်ရရှိနိုင်ရေးအတွက် ဥပဒေပြဋ္ဌာန်းပေးရပါမယ်။
	 ပြည်နယ်တွေမှာ သက်ဆိုင်ရာ တိုင်းရင်းသားဘာသာစကားများကို ပူး 
တွဲရုံးသုံးစာအဖြစ် ပြဋ္ဌာန်းရပါမယ်။ တိုင်းရင်းသားဘာသာဆိုင်ရာ တက္ကသိုလ် 
များကိုလည်း သက်ဆိုင်ရာ ပြည်နယ်တွေမှာ ဖွင့်လှစ်ခွင့် ရှိရပါမယ်။ 
	 ပညာရေးဝန်ထမ်းများအတွက် နေထိုင်ဖို့ အဆောက်အအုံ အပါအဝင် 
စားဝတ်နေရေး ပြေလည်စေနိုင်မယ့် လုပ်ခလစာကိုလည်း ချီးမြှင့်ရပါမယ်။ ပင် 
စငယ်တူဲ ့ကာလမှာ ဘဝရပတ်ညန်ိငုဖ်ို့အတကွ ်ရနပ်ုငံွေထထူောငထ်ားရှရိပါမယ။် 
ပညာရေးမှာ ရင်းနှီးမြုပ်နှံခြင်းဟာ တိုင်းပြည်အနာဂတ်အတွက် ရင်းနှီးမြှုပ်နှံ 
ခြင်းလို့ ယုံကြည်တဲ့အလျှောက် ပညာရေးဆိုင်ရာ ဘတ်ဂျတ်လျာထားမှုကို ပြည့် 
စုံကုံလုံစေရပါမယ်။
	ဝေ းလံသောဒေသများနဲ့ အထူးလိုအပ်ချက်ရှိတဲ့ဒေသတွေမှာ ပညာ 
ကောင်းမွန်စွာ သင်ကြားနိုင်ဖို့အတွက်  ပညာရေးရံပုံငွေတွေကို ပိုမိုတိုးမြှင့် ခြင်းနဲ့ 
အထူးစီမံချက်များချမှတ်ခြင်းများ လုပ်ဆောင်ရပါမယ်။
	 ပညာရေးနယ်ပယ်မှာ မူးယစ်ဆေးဝါးများနဲ့ အဂတိလိုက်စားမှု ကင်း 
ရှင်းရေးအတွက် အထူးမူဝါဒများ ချမှတ်ရပါမယ်။ အစာအာဟာရကျွေးမွေးရေး
အစီအစဉ်များအပါအဝင် ကျောင်းကျန်းမာရေးလုပ်ငန်းများ အကောင်အထည် 
ဖော်ဖို့ ပြည်နယ်ကျန်းမာရေးဌာန၊ ပြည်ထောင်စု ကျန်းမာရေးဌာနများနဲ့ ညှိနှိုင်း 
ဆောင်ရွက်ရပါမယ်။ 
	 ပညာသင်ဆုနဲ့ ပညာသင်ထောက်ပံ့ကြေးများကို ပညာရေးအဆင့်တိုင်း 
မှာ ထားရှိရပါမယ်။ ပညာရေးဆိုင်ရာ လေ့လာသုံးသပ်မှုများ၊ သုတေသန လုပ် 
ငန်းများကို အားပေးမြှင့်တင်ရပါမယ်။ 

(၇.၄) အဆင့် မြင့်ပညာရေး (Higher Education)
	
	 နိုင်ငံတစ်ခုရဲ့ အဆင့် မြင့်ပညာရေးဆိုင်ရာ အစီအစဉ်များ နိုင်ငံတစ်ခုရဲ့ 
ဖွံ့ ဖြိုးတိုးတက်နိုင်ချေကို ဖော်ပြနိုင် ပါတယ်။ ဒါကြောင့် အဆင့် မြင့်ပညာရေး 
ဆိုင်ရာ မူဝါဒကောင်းကောင်း ရှိဖို့လိုအပ်ပါတယ်။
	ခေ တ်မီမှုမရှိ အကျ ိုးလည်းမဖြစ်ထွန်းတဲ့ ဘာသာရပ်များနှင့် ပညာရေး 
ဆိုင်ရာ အစီအစဉ်များကို ဖယ်ရှားပြီး လိုအပ်တဲ့သင်ရိုးညွှန်းတမ်းအသစ်များကို 
ပြန်လည်ရေးဆွဲရပါမယ်။ အရည်အသွေးနဲ့ စွမ်းဆောင်ရည်မြင့်မားမှုကို ပစ်မှတ် 
ထားတဲ့ ပညာရပ်ဆိုင်ရာမူဝါဒကို ရေးဆွဲချမှတ်ရပါမယ်။ ပညာရပ်ပိုင်းဆိုင်ရာ 

စွမ်းဆာင်ရည်မြင့်မားမှုနဲ့ လုပ်ငန်းခွင်အတွင်း သင်ယူမှုကို အားပေးတဲ့ မူဝါဒ 
များကို ချမှတ်ရပါမယ်။
	ဘွ ဲ့ရပညာတတ်များအတွက် လုပ်ငန်းခွင်ဆိုင်ရာ မက်လုံးများ၊ အာမခံ 
ချက်များကို ဖန်တီးပေးစွမ်းခြင်းနဲ့ ဘွဲ့ရပညာတတ်သူများ အရေအတွက်ကို တိုး 
ပွားစေမယ့် မူဝါဒရှိရပါမယ်။ ဘွဲ့မရသေးတဲ့ တက္ကသိုလ်ကျောင်းသူ ကျောင်း 
သားများအတွက် လုံလောက်တဲ့ ထောက်ပံ့မှုတွေ ရှိရပါမယ်။ တက္ကသိုလ် 
ကျောင်းသားဦးရေများများ သင်ကြားနိုင်တဲ့ ပညာရေးဆိုင်ရာ အဖွဲ့အစည်းများ 
ကို အားပေးကူညီဖို့  လိုအပ်တဲ့ ရင်းနှီးမြုပ်နှံမှုများကို လုပ်ဆောင်ရပါမယ်။ 
တက္ကသိုလ်များနှင့် ကောလိပ်များရဲ့ ပူးပေါင်းဆောင်ရွက်ခြင်းကို အားပေး 
ကူညီရပါမယ်။
	 အသစ်အသစ်သော ပညာရေးဝန်ဆောင်မှုပေးသူများ၊ အဖွဲ့အစည်း 
များကို ဖိတ်ခေါ်ရပါမယ်။
	 တက္ကသိုလ်များနဲ့ ကောလိပ်များမှာ တိုင်းရင်းသားဘာသာစာပေနဲ့ 
တိုင်းရင်းသားလူမျ ိုးစု လေ့လာရေး (Ethnic Study) တို့အတွက် အထူးပြုသင်ယူ 
တဲ့ ဌာနများ ထားရှိရပါမယ်။
	 အဆင့် မြင့်ပညာရေးကို ပြည်နယ်များက စီမံအုပ်ချုပ်ခွင့် ရှိရပါမယ်။ 
စီမံကွပ်ကဲနိုင်တဲ့ အခြေအနေရောက်တဲ့အထိ ပြည်ထောင်စုက ကူညီရမှာ ဖြစ် 
ပါတယ်။ တက္ကသိုလ်နဲ့ ကောလိပ်များကို ပြည်ထောင်စုနဲ့ ပြည်နယ် ပူးတွဲပြီး 
ဖြစ်စေ၊ အိမ်နီးချင်းပြည်နယ်အချင်းချင်း ပူးပေါင်းပြီးဖြစ်စေ ပူးတွဲတည်ထောင် 
ခွင့် ရှိရပါမယ်။

(၇.၅) 	 လူမှုလုံခြုံရေး (Social Security)
	
	 လူမှုလုံခြုံရေးဆိုတာ လူပုဂ္ဂိုလ်တစ်ဦးချင်းစီနဲ့ မိသားစုများအတွက် 
ကျန်းမာရေးစောင့်ရှောက်မှု၊ ဝင်ငွေဆိုင်ရာ လုံခြုံမှုတို့ကို အာမခံပေးတဲ့ ဝန်းကျင် 
ကို ဖန်တီးပေးခြင်း ဖြစ်ပါတယ်။ အထူးအားဖြင့် အသက်အရွယ် ကြီးရင့်ချိန်၊ 
အလုပ်လက်မဲ့ချိန်၊ နာမကျန်းဖြစ်ချိန်၊ အကျ ိုးခံစားခွင့်မရှိချိန်၊ လုပ်ငန်းဆိုင်ရာ 
ဒဏ်ရာရချိန်၊ ကိုယ်ဝန်ဆောင်ချိန်နဲ့ မိသားစုလုပ်ကိုင်ကျွေးမွေးသူကို ဆုံးရှုံး 
ရချိန်တွေမှာ လူမှုလုံခြုံရေးကို ဖြည့်ဆည်းပေးရပါမယ်။
	 လူမှုလုံခြုံရေးဟာ လူမှုအသိုင်းအဝိုင်း အဆင့်ဆင့်အတွက် စွမ်းအား 
ကြီးမားတဲ့ အကျ ိုးသက်ရောက်မှု ရှိပါတယ်။ လူနေမှုဘဝအဆင့်အတန်းကို 

မြှင်တင်ပေးပြီး လူမှုစည်းလုံးညီညွတ်မှု၊ နိုင်ငံလုံးဆိုင်ရာ ဖွံ့ ဖြိုးတိုးတက်မှုကို 
ဆောင်ကြဉ်းပေးတဲ့အပြင် ပြည်သူများအတွက် ဖွဲ့စည်းတည်ဆောက်ပုံနဲ့ နည်း 
ပညာပြောင်းလဲမှုဆိုင်ရာ သက်ရောက်မှုများကနေ ဆုံးရှုံးနစ်နာမှုမရှိအောင် 
အကာအကွယ်ပေးခြင်းအားဖြင့် အပေါင်းလက္ခဏာဆောင်တဲ့ ချဉ်းကပ်မှုမျ ိုးကို 
ဖြစ်ပေါ်စေပါတယ်။
	 နိုင်ငံသားအားလုံးနဲ့ သက်ဆိုင်တဲ့ လူမှုလုံခြုံရေးဆိုင်ရာမူဝါဒများ၊ အစီ 
အစဉ်များကို ရေးဆွဲပြဋ္ဌာန်းရ ပါမယ်။ သက်ကြီးရွယ်အိုများ၊ ကလေးသူငယ်များ 
ကိုယ်ဝန်ဆောင်မိခင်များနဲ့ မသန်စွမ်းသူများအတွက် လူမှုလုံခြုံရေးဆိုင်ရာ 
အစီအစဉ်များကို သီးခြားရေးဆွဲပြဋ္ဌာန်းထားရပါမယ်။

(၇.၆) 	 လွတ်လပ်စွာထုတ်ဖော်ပြောဆိုခွင့် (Freedom of Expression)

	 လွတ်လပ်စွာထုတ်ဖော်ပြောဆိုခွင့်ဆိုတာ လူသားတစ်ဦးရဲ့ အခြေခံ 
အကျဆုံး ရပိုင်ခွင့်ရှိတဲ့ အခွင့်အရေး ဖြစ်ပါတယ်။ လူတိုင်းဟာ လွတ်လပ်စွာ 
ထုတ်ဖော်ပြောဆိုခွင့် ရှိပါမယ်။ လူတစ်ဦးဟာ အာဏာပိုင်များရဲ့ တားဆီးကန့် 
သတ်မှုမရှိစေဘဲ မိမိယုံကြည်ချက်ကို  လွတ်လပ်စွာ ကိုင်စွဲပိုင်ခွင့်၊ သတင်းအချက် 
အလက်နဲ့ အတွေးအမြင် အယူအဆများကို လက်ခံပိုင်ခွင့်၊ ဖန်တီး ဖြန့်ဝေပိုင်ခွင့် 
ရှိရပါမယ်။
	 လှုံ့ဆော်နှိုးဆွသောအကြမ်းဖက်မှုကို ဖော်ပြသောပုံသဏ္ဌာန်၊ အမုန်း 
တရား (သို့) အခြားပုဂ္ဂိုလ်နဲ့ လူအုပ်စုများကို ခွဲခြားဆက်ဆံခြင်း၊ အထူးသဖြင့် 
၎င်းတို့ရဲ့ တိုင်းရင်းသားလူမျ ိုး၊ ကိုးကွယ်ယုံကြည်မှု၊ ဂျဲန်ဒါ (သို့) လိင်ကွဲပြားမှု၊ 
ဘာသာစကား၊ မူလနိုင်ငံသား (သို့) ပြောင်းရွေ့ဝင်ရောက်သည့်အခြေအနေ 
စသည်တို့ အပေါ် အခြေခံပြီး ခွဲခြားဆက်ဆံခြင်းတို့ ရှောင်ကြဉ်ရပါမယ်။
	 ဒီမိုကရေစီလူ့အသိုင်းအဝိုင်းမှာ မီဒီယာများက လွှတ်တော်နဲ့ တရားရုံး 
များကို စောင့် ကြည့်ထိန်းညှိရတဲ့ အဖွဲ့အစည်းများဖြစ်ပါတယ်။ မီဒီယာများက 
အစိုးရနဲ့အတိုက်အခံများအပေါ် စောင့် ကြည့်စစ်ဆေးထိန်းညှိခြင်းက ကောင်း 
မွန်တဲ့ အစိုးရ ပေါ်ပေါက်ဖို့ အားပေးကူညီပါတယ်။ အကျင့်ပျက်ချစားမှု၊ အငြင်း 
ပွားဖွယ် အကျ ိုးစီးပွား ဦးစားပေးမှုများကို ဖော်ထုတ်ခြင်းနဲ့ အထောက်အကူ 
ပြုပါတယ်။ အတွေးအမြင်များနဲ့ သတင်းအချက်အလက်များအပေါ် အခြေခံပြီး 
ပြည်သူများက ဆုံးဖြတ်ချက်ချမှတ်မှုတွေမှာ သွယ်ဝိုက်ပါဝင်စေနိုင်ပါတယ်။ 
စုံလင်ကွဲပြားတဲ့ နိုင်ငံရေးခေါင်းဆောင်များရဲ့ သဘောထားနဲ့ စိတ်နေစိတ်ထား 

တွေကို အများပြည်သူသိရှိစေပါတယ်။

(၇.၇) 	 ယဉ်ကျေးမှုနှင့် ဘာသာစကားဆိုင်ရာ အခွင့်အရေးများ 
	 (Culture and Language Rights)
	
	ဘ ာသာစကားကွဲပြားမှုဟာ တန်ဖိုးထား ကာကွယ်ပေးရပါမယ့် ကမ္ဘာ့ 
အမွေအနှစ်တစ်ရပ်ဖြစ်ပါတယ်။ ဘာသာစကားများနဲ့ ယဉ်ကျေးမှုများအားလုံး 
ကို လေးစားခြင်းက ငြိမ်းချမ်းရေးနဲ့ အပြန်အလှန်ဆွေးနွေးခြင်းကို တည်ဆောက် 
ထိန်းသိမ်းတဲ့ အခြေခံအုတ်မြစ်ဖြစ်ပါတယ်။ ကိုယ်ပိုင်ဘာသာစကား သုံးစွဲခွင့်နဲ့ 
ကာကွယ်ခွင့်ကို အခြေခံလူ့အခွင့်အရေး တစ်ရပ်အဖြစ် အသိအမှတ်ပြုရပါမယ်။
	 စုံလင်ကွဲပြားတဲ့ ဘာသာစကားနဲ့ ပြောဆိုပုံများဟာ ဆက်သွယ်ရေး 
နည်းလမ်းများ ဖြစ်ရုံသာမက လူသားတို့ ကြီးပြင်းရှင်သန်ပြီး ယဉ်ကျေးမှုများ 
ဖြစ်ထွန်းစေတဲ့ လူမှုဝန်းကျင်ရဲ့ အဓိကသော့ချက်လည်း ဖြစ်ပါတယ်။ ဘာသာ 
စကားအသုံးပြုတဲ့ လူ့အဖွဲ့အစည်းတိုင်းမှာ ၎င်းတို့ရဲ့ ဘာသာစကားကို ၎င်းတို့ 
ရဲ့ နယ်နိမိတ်အတွင်းမှာ ရုံးသုံးဘာသာစကားအဖြစ် သုံးစွဲပိုင်ခွင့်ရှိရပါမယ်။
	 လူတိုင်းလူတိုင်း သက်ဆိုင်ရာ ယဉ်ကျေးမှုလုပ်ငန်းတွေမှာ ပါဝင်ခွင့် 
ရှိရပါမယ်။ လိုအပ်တဲ့ ယဉ်ကျေးမှုဆိုင်ရာ ထိန်းသိမ်းရေး၊ ဖွံ့ ဖြိုးရေးနဲ့ ပြန့်ပွား 
ရေးလုပ်ငန်းတွေမှာ ပါဝင်ခွင့်ရှိရပါမယ်။ ယဉ်ကျေးမှုနယ်ပယ်အတွင်းမှာရှိတဲ့ 
အပြည်ပြည်ဆိုင်ရာ ထိတွေ့ဆက်ဆက်မှု၊ ပူးပေါင်းဆောင်ရွက်မှုတို့ကို အားပေး 
ခြင်းနဲ့ ဖွံ့ ဖြိုးစေခြင်းကနေ ရရှိလာတဲ့ အကျ ိုးကျေးဇူးများကို အသိအမှတ်ပြု 
ရပါမယ်။
	ဘ ာသာစကားအသိုင်းအဝိုင်းတစ်ခုရဲ့ အဖွဲ့ဝင်အဖြစ် အသိအမှတ်ပြုခံ 
ခွင့်၊ မိမိဘာသာစကားကို ပုဂ္ဂိလက နဲ့ ပြည်သူအများပိုင်နေရာမှာ သုံးစွဲပိုင်ခွင့်၊ 
မိမိရဲ့အမည်ကို သုံးစွဲပိုင်ခွင့်၊ အခြားဘာသာစကားပြောတဲ့ အသိုင်းအဝိုင်းနဲ့ 
အပြန်အလှန်ဆက်နွယ်ပတ်သက်ပိုင်ခွင့်၊ မိမိရဲ့ ယဉ်ကျေးမှုကို ထိန်းသိမ်းခွင့်နဲ့ 
ဖွံ့ ဖြိုးဖို့ ဆောင်ရွက်ပိုင်ခွင့် စတဲ့ပုဂ္ဂလိကဆိုင်ရာ အခွင့်အရေးများကို ဘယ်လို 
သော အခြေအနေအောက်မှာမှ ရုပ်သိမ်းခြင်းမပြုဖို့ အာမခံရ ပါမယ်။
	 မိမိတို့ရဲ့ ဘာသာစကားနဲ့ ယဉ်ကျေးမှုကို သင်ယူပိုင်ခွင့်၊ ယဉ်ကျေးမှု 
ဆိုင်ရာ ဝန်ဆောင်မှုများကို ရယူ ပိုင်ခွင့်၊ မိမိတို့ရဲ့ ဘာသာစကားနဲ့ ယဉ်ကျေးမှု 
ဆိုင်ရာများကို ဆက်သွယ်ရေးသတင်းမီဒီယာတွေမှာ ကျ ိုးကြောင်း ဆီလျော်စွာ 
ထုတ်ဖော်ပြသပိုင်ခွင့်၊ အစိုးရအဖွဲ့အစည်းများ၊ လူမှုစီးပွားဆိုင်ရာ ဆက်သွယ်မှု 

များမှာ မိမိတို့ရဲ့ ဘာသာစကားကို သတိမူအာရုံစိုက်မှု ရယူပိုင်ခွင့် စတဲ့ လူမျ ိုးစု 
များရဲ့ စုပေါင်းအခွင့်အရေးများကိုလည်း အာမခံ ရပါမယ်။
	ဖေ ာ်ပြပါ ပုဂ္ဂလိကနဲ့ ဘာသာစကားတူအုပ်စုများရဲ့ အခွင့်အရေးတွေကို 
၎င်းတို့ကိုလက်ခံတဲ့ အခြား ဘာသာစကားပြောအုပ်စုများက ကန့်သတ်တားဆီး 
ခြင်း မပြုဖို့ လိုအပ်ပါမယ်။ ဘာသာစကားအုပ်စုတိုင်းဟာ ဥပဒေကြောင်းအရ 
ဖြစ်စေ၊ နိုင်ငံရေးအဆင့်အရဖြစ်စေ တရားဝင်ခြင်း၊ ဒေသဆိုင်ရာဖြစ်ခြင်း၊ လူ 
နည်းစုဖြစ်ခြင်း စတဲ့ အကြောင်းအချက်များ ကန့်သတ်မှုက လွတ်ကင်းပြီး 
တန်းတူအဆင့် ရှိရပါမယ်။

(၇.၈) နိုင်ငံရေးဆိုင်ရာအခွင့်အရေး (Political Rights)

	 လူတိုင်း ကိုယ်ပိုင်ပြဋ္ဌာန်းခွင့်ရှိပါတယ်။ ယင်းအခွင့်အရေးရဲ့ အကျ ိုး 
တရားကြောင့် မိမိတို့ရဲ့ နိုင်ငံရေး အခြေအနေကို လွတ်လပ်စွာပြဋ္ဌာန်းပြီး မိမိတို့ 
ရဲ့ စီးပွားရေး၊ လူမှုရေးနဲ့ ယဉ်ကျေးမှု မြှင့်တင်ရေးအတွက် လွတ်လပ်စွာ ကြိုး 
ပမ်းဆောင်ရွက်ခွင့်ရှိပါတယ်။ အမျ ိုးသားနဲ့ အမျ ိုးသမီးတို့ နိုင်ငံရေးဆိုင်ရာ 
အခွင့်အရေးကို တန်းတူခံစားပိုင်ခွင့်ရှိရေး သက်ဆိုင်ရာ အာဏာပိုင်က အာမခံ 
ရပါမယ်။
	 လူတိုင်းမှာ  အခြားသူများ ဝင်ရောက်စွက်ဖက်ခြင်းမရှိဘဲ နိုင်ငံရေးအရ 
လွတ်လပ်စွာ တွေးခေါ်ယူဆပိုင်ခွင့်၊ လွတ်လပ်စွာ ထင်မြင်ပိုင်ခွင့်နဲ့ လွတ်လပ်စွာ 
ရေးသားဖော်ပြပိုင်ခွင့် ရှိရပါမယ်။ နိုင်ငံနယ်နိမိတ် အတားအဆီးကို ထောက် 
ထားဖို့မလိုဘဲ သတင်းအချက်အလက်များနဲ့ သဘောတရားများကို လွတ်လပ်စွာ 
ရှာယူ ဆည်းပူးပိုင်ခွင့်၊ လက်ခံပိုင်ခွင့်နဲ့ ပြန်လည်ဖြန့်ချီပိုင်ခွင့် ရှိရပါမယ်။
	 လူတိုင်းမှာ မိမိတို့သဘောဆန္ဒအရ နိုင်ငံရေးဆိုင်ရာအသင်းအဖွဲ့များ
ကို ဖွဲ့စည်းပိုင်ခွင့်ရှိရပါမယ်။ အခြားအသင်းအဖွဲ့သို့လည်း ဝင်ရောက်ခွင့်ရှိရ 
ပါမယ်။
	 နိုင်ငံသားတိုင်းဟာ ပြည်သူ့ရေးရာတွေမှာ ကိုယ်တိုင်ဖြစ်စေ၊ ကိုယ်စား 
လှယ်မှ တစ်ဆင့် ဖြစ်စေ အခါအားလျော်စွာ ကျင်းပတဲ့ရွေးကောက်ပွဲတွေမှာ 
မဲပေးပိုင်ခွင့်ရှိသလို ကိုယ်တိုင်လည်း ရွေးကောက်ခံပိုင်ခွင့် ရှိရပါမယ်။ အဆိုပါ 
အခွင့်အရေးတွေကို အသားအရောင်၊ လိင်၊ ဘာသာစကား၊ သဘောထားအယူ 
အဆ၊ အမျ ိုးဇစ်မြစ်၊ လူမှုရေးဇစ်မြစ်၊ ဥစ္စာဓန၊ မျ ိုးရိုးဇာတိနဲ့ အဆင့်အတန်းတို့ 
အပါ် အခြေခံပြီး ခွဲခြားမှုမရှိဘဲ ရရှိဖို့ အာမခံရပါမယ်။

(၇.၉) 	 ဘာသာရေး (Religion)

	 လွတ်လပ်စွာ ယုံကြည်ကိုးကွယ်ခွင့်မူအရ နိုင်ငံသားတိုင်း မိမိနှစ်သက် 
ရာ ဘာသာအယူဝါဒကို လွတ်လပ်စွာ ကိုးကွယ်ခွင့်ရှိရပါမယ်။
	 နိုင်ငံရေးနဲ့ဘာသာရေး ရောယှက်ခြင်းမရှိတဲ့၊ မည်သည့် ဘာသာ၊ အယူ 
ဝါဒကိုမှ နိုင်ငံတော်ဘာသာအဖြစ် ပြဋ္ဌာန်းခြင်းမရှိတဲ့၊ ဘာသာရေးကို အခြေ 
မခံတဲ့ နိုင်ငံရေးစနစ်ကို ကျင့်သုံးရပါမယ်။
	ဘ ာသာရေးကို အသုံးချပြီး နိုင်ငံရေးဆိုင်ရာကိစ္စတွေ ဆောင်ရွက်ခြင်း 
ကနေ ရှောင်ကြဉ်ရပါမယ်။ ဘာသာရေးအကြောင်းပြ ဆူပူလှုံ့ဆော်မှုများကို ကာ 
ကွယ်တားဆီးနိုင်မယ့် ဥပဒေများ ရေးဆွဲပြဋ္ဌာန်းရပါမယ်။

၈။ 	သဘာဝပတ်ဝန်းကျင်နှင့် 
	မြေ ယာ 
	 (Environment and Land)

(၈.၁) 	မြေ ယာ (Land) 

	 ပြည်နယ်သားများဟာ ပြည်နယ်နယ်နိမိတ်အတွင်းမှာရှိတဲ့ မြေယာများ 
ရဲ့ မူရင်းပိုင်ရှင်များဖြစ်ပါတယ်။ ပြည်နယ်ရဲ့ မြေယာဆိုင်ရာ အချုပ်အခြာ အာ 
ဏာကို ပြည်နယ်သားများကပိုင်ဆိုင်ပြီး ပြည်နယ်အတွင်းက မြေယာစီမံခန့်ခွဲ 
ဆုံးဖြတ်ပိုင်ခွင့်အာဏာဟာသက်ဆိုင်ရာ ပြည်နယ်မှာ အပြီးသတ်ဖြစ်ရပါမယ်။
	မြေ ယာဥပဒေများ ရေးဆွဲရာမှာ တိုင်းရင်းသားများနဲ့ ဒေသခံများရဲ့ 
မိရိုးဖလာ ရိုးရာဓလေ့မြေယာ၊ သဘာဝ သယံဇာတပိုင်ဆိုင်မှုနဲ့ စီမံခန့်ခွဲမှုများကို 
အသိအမှတ်ပြုရမယ့်အပြင် ရိုးရာဓလေ့မြေယာစီမံခန့်ခွဲမှု၊ မြေအသုံးချမှု ပုံစံများ 
အပေါ်  အခြေခံပြီး ဒေသခံများရဲ့ သဘောဆန္ဒနှင့်အညီ ဥပဒေရေးဆွဲပြဋ္ဌာန်းကျင့် 
သုံးနိုင်ရေး လုပ်ဆောင်ရပါမယ်။
	မြေ ယာအသုံးချမှုများ ပြုလုပ်ရာမှာ ယဉ်ကျေးမှု အမွေအနှစ်များ၊ 
အထိမ်းအမှတ်နေရာများ၊ သမိုင်းကြောင်းအရ တည်ရှိခဲ့သော အဆောက်အဦး 
များ၊ အထင်ကရနေရာများ၊ လက္ခဏာအမှတ်အသားများ၊ အထွတ်အမြတ် တန် 
ဖိုးထားရာနယ်မြေများ၊ ရိုးရာဓလေ့အရ တန်ဖိုးထားတဲ့ ယုံကြည်မှုဆိုင်ရာနေရာ 
များကို ထိခိုက်ခြင်း မရှိစေရဘဲ လုံးဝရှောင်ကြဉ်ရပါမယ်။
	 တိုင်းရင်းသားလူမျ ိုးများရဲ့ မြေယာအသုံးချမှုအခွင့်အရေးများ ကာ 
ကွယ်နိုင်ဖို့ ပြည်နယ်အတွင်းရှိ မြေယာ မူဝါဒများရေးဆွဲရာမှာ သဘာဝပတ် 
ဝန်းကျင် ဂေဟစနစ်မပျက်စီးစေဖို့နဲ့ ရေရှည်တည်တံ့ ခိုင်မြဲတဲ့ ဖွံ့ ဖြိုးရေးကို 
ဦးတည်ရပါမယ်။
	 မတရားသိမ်းဆည်းခံရခြင်းကြောင့် ဖြစ်စေ၊ စစ်ဘေးဒဏ်ကြောင့် ဖြစ် 
စေ၊ သဘာဝဘေးအန္တရာယ်ကြောင့် ဖြစ်စေ၊ အကြောင်းအမျ ိုးမျ ိုးကြောင့် မိမိနေ
ထိုင်လုပ်ကိုင်ခဲ့သောမြေကို စွန့်ခွာသွားတဲ့ တိုင်းရင်းသားပြည်သူများ၊ မိမိ နေရပ် 
သို့ ပြန်လည်အခြေချ နေထိုင်လုပ်ကိုင်နိုင်ဖို့အတွက် မြေယာလုပ်ပိုင်ခွင့်နဲ့ ပြန် 
လည်နေထိုင်ခွင့် ရရှိစဖို့ စနစ်တကျဆောင်ရွက်ပေးရပါမယ်။

(၈.၂) 	 သဘာဝသယံဇာတအရင်းအမြစ် (Natural resources)
	
	 ဖက်ဒရယ်ပြည်ထောင်စုနဲ့ ပြည်နယ်တို့အကြား သဘာဝသယံဇာတ စီမံ 
ခန့်ခွဲခြင်းနဲ့ ခွဲဝေခြင်းဆိုင်ရာဥပဒေကို ရေးဆွဲပြဋ္ဌာန်းရပါမယ်။
	 ပြည်နယ်အတွင်းမှာရှိတဲ့ သဘာဝသယံဇာတအရင်းအမြစ်များအားလုံး
ရဲ့ မူရှင်းပိုင်ရှင်ဟာ ပြည်နယ်အတွင်းနေထိုင်တဲ့ ပြည်နယ်သားများဖြစ်ပါတယ်။ 
ပြည်နယ်အတွင်းမှာရှိတဲ့ သဘာဝသယံဇာတ အရင်းအမြစ်များ စူးစမ်းရှာဖွေ 
ခြင်း၊ တူးဖော်ထုတ်လုပ်သုံးစွဲခြင်း၊ ရောင်းဝယ်ဖောက်ကားခြင်း၊ ထိန်းသိမ်း 
ကာကွယ်ခြင်း စတာတွေကို ပြည်နယ်က လွတ်လပ်စွာ စီမံခန့်ခွဲပိုင်ခွင့် ရှိရမယ်။
ဖက်ဒရယ်ပြည်ထောင်စုမှာ သယံဇာတဝင်ငွေများအနက် အမြောက်အများထွက် 
ရှိတဲ့ သယံဇာတကရရှိတဲ့ ဘဏ္ဍာငွေတွေကို သက်ဆိုင်ရာပြည်နယ်က အပြည့်အ
ဝအကျ ိုးခံစားခွင့်ရှိရပါမယ်။ သဘာဝသယံဇာတ အရင်းအမြစ်တွေ ထုတ်ယူ 
သုံးစွဲရာမှာ သက်ဆိုင်ရာဒေသခံများရဲ့ သဘောဆန္ဒကို ရယူရမယ့်အပြင် ဒေသ 
ရဲ့ ဖွံ့ ဖြိုးတိုးတက်မှုကိုလည်း တိုက်ရိုက်အကျ ိုးပြုမှု ရှိရပါမယ်။ သဘာဝ 
သယံဇာတတွေ ထုတ်ယူတဲ့အတွက် ဖြစ်ပေါ်လာမယ့် လူထုအပေါ် သက်ရောက် 
တဲ့ ဆိုးကျ ိုးများနဲ့ ပျက်စီးဆုံးရှုံးသွားတဲ့ ဂေဟစနစ်ကို ပြန်လည်ကုစားရေး 
အတွက် သီးခြားအခွန်ငွေ ကောက်ခံပြီး ရန်ပုံငွေအစီအစဉ်တစ်ရပ်ကို ရေးဆွဲ 
ပြဋ္ဌာန်းထားရပါမယ်။
	 ဖက်ဒရယ် ပြည်ထောင်စုစနစ်ကို အခြေခံတဲ့ သဘာဝသယံဇာတ ခွဲဝေ 
ခြင်းဆိုင်ရာ မူဝါဒများ အကောင်အထည်ဖော် ဆောင်ရွက်နိုင်ဖို့နဲ့ တိုင်းရင်းသား 
ပြည်သူတစ်ရပ်လုံးရဲ့ အကျ ိုးစီးပွားကို ဦးတည်ရှေးရှုပြီး ပြည်ထောင်စု တစ်ဝှန်း 
လုံးအတွက် တန်းတူညီမျှတဲ့ ဖွံ့ ဖြိုးတိုးတက်မှုကို အထောက်အပံ့ ဖြစ်စေဖို့ ရည် 
ရွယ်ချက် ရှိရပါမယ်။
	 သဘာဝသယံဇာတ အရင်းအမြစ်ကို ထုတ်ယူသုံးစွဲရာမှာ ပွင့်လင်းမြင် 
သာမှု၊ တာဝန်ယူမှု တာဝန်ခံမှုရှိရှိ စနစ်တကျ ထုတ်ယူသုံးစွဲနိုင်ဖို့နဲ့ သယံဇာတ 
အရင်းအမြစ်များ စီမံခန့်ခွဲမှုစနစ်မှာ ဒေသခံတိုင်းရင်းသား ပြည်သူလူထုတို့ 
လိုက်နာကျင့်သုံးပိုင်ခွင့်နဲ့  ပါဝင်ဆုံးဖြတ်ပိုင်ခွင့် ရှိရပါမယ်။
	ကေ ာင်းမွန်တဲ့ သဘာ၀ဝန်းကျင် ဂေဟစနစ်နဲ့ သယံဇာတများ ရေရှည် 
တည်တဲ့ခိုင်မြဲဖို့အတွက် အလွန်အကျွံ ထုတ်ယူသုံးစွဲမှုကို ကာကွယ်တားဆီးရပါ 
မယ်။
	 သယံဇာတအပေါ် အားပြုမှီခိုခြင်းကို လျှော့ချပြီး  လူစွမ်းအား အရင်း 

အမြစ်ကို ဗဟိုပြုတဲ့မူဝါဒဆီကို ဦးတည်ဖို့ လိုအပ်ပါမယ်။

(၈.၃) 	 သဘာဝပတ်ဝန်းကျင်နှင့် သဘာဝဂေဟ 
	 (Environment and Ecosystem)

	 သန့်ရှင်းကျန်းမာပြီး အာဟာရပြည့် ပြည့်နဲ့ ဖွံ့ ဖြိုးတိုးတက်ရှင်သန် ရပ် 
တည်နိုင်ဖို့ လိုက်လျောညီထွေ မျှတတဲ့ ပတ်ဝန်းကျင်နဲ့ သဘာဝသယံဇာတများ 
လက်လှမ်းမီ ရယူခံစားပိုင်ခွင့်ဟာ နိုင်ငံသားများရဲ့ ပတ်ဝန်းကျင် ဆိုင်ရာ မူလ 
အခွင့်အရေးဖြစ်တယ်။ နိုင်ငံသားများရဲ့ ပတ်ဝန်းကျင်ဆိုင်ရာ သတင်းအချက် 
အလက်များ ရယူနိုင်ခွင့်၊ လွတ်လပ်စွာ စည်းရုံး၊ ဖွဲ့စည်း၊ လှုပ်ရှားဆောင်ရွက်၊ 
စောင့် ကြည့်၊ ဝေဖန်နိုင်ခွင့်နဲ့ ပူးပေါင်းပါဝင်ညှိနှိုင်း ဆုံးဖြတ်နိုင်ခွင့်တွေကို သက် 
ဆိုင်ရာအစိုးရက ချွင်းချက်မရှိ အားပေးကူညီ၊ ကာကွယ် စောင့်ရှောက် ရပါမယ်။
	 နိုင်ငံသားများရဲ့ ပတ်ဝန်းကျင်ဆိုင်ရာ မူလအခွင့်အရေးကို အခြေခံမူ 
အဖြစ် သတ်မှတ်ပြဋ္ဌာန်းပြီး အဆိုပါ အခွင့်အရေးများကို ကာကွယ်စောင့်ရှောက်
နိုင်ဖို့အတွက် ဆက်စပ်မူဝါဒများဖြစ်တဲ့ -

(က)	ပတ်ဝန်းကျင်အရည်အသွေးကောင်းမွန်ရေး
(ခ) 	 ပတ်ဝန်းကျင်တည်တန့်ခိုင်မြဲရေး 
(ဂ)	 လူနေမှုဘဝဖွံ့ ဖြိုးတိုးတက်ရေးနှင့် ရေရှည်ပတ်ဝန်းကျင် သဟ 

ဇာတ ကျကျ ညီညွတ်မျှတမှု ဖြစ်ပေါ်ရေး
(ဃ)	ပတ်ဝန်းကျင်ဆိုင်ရာ တရားမျှတရေး
(င)	 ပတ်ဝန်းကျင်ရေးရာ အငြင်းပွားမှုနှင့် ပဋိပက္ခများဖြေရှင်းရေး 
(စ)	 ရာသီဥတုပြောင်းလဲရေးနှင့် ပတ်ဝန်းကျင်လုံခြုံရေး စတာတွေကို 

ရေးဆွဲပြဋ္ဌာန်းဖို့ လိုအပ်ပါတယ်။
	 သဘာဝပတ်ဝန်းကျင်နဲ့ သဘာဝဂေဟစနစ်ကို ထိခိုက်စေနိုင်တဲ့ လုပ် 
ငန်းများ၊ စီမံကိန်းများနဲ့ ပတ်သက် တဲ့ လုပ်ပိုင်ခွင့်အာဏာများကို ပြည်ထောင်စုနဲ့ 
ပြည်နယ်အကြားမှာ တိတိကျကျ သတ်မှတ်ပြဋ္ဌာန်းထားရပါမယ်။
	 စီးပွာရေးစီမံကိန်းများဟာ သဘာဝပတ်ဝန်းကျင်ထိခိုက်မှုဆိုင်ရာ စိန် 
ခေါ်ချက်တွေကို အထူးအလေးထား ရပါမယ်။ သဘာဝပတ်ဝန်းကျင် ထိခိုက်မှု 
အတွက် တာဝန်ယူမှု၊ တာဝန်ခံမှုအပြည့် ရှိရပါမယ်။ သဘာဝပတ်ဝန်းကျင်နဲ့ 
လိုက်လျောညီထွေတဲ့ နည်းပညာတွေဖွံ့ ဖြိုးဖို့နဲ့ တိုးတက်ပြန့်ပွားရေးအတွက် 
အားပေးကူညီရပါမယ်။

	 စီးပွားရေးစီမံကိန်းကြီးများ၊ အခြေခံအဆောက်အဦဆိုင်ရာ လုပ်ငန်း 
များ၊ သဘာဝသယံဇာတ တူးဖော်ထုတ်လုပ်ရေးဆိုင်ရာ လုပ်ငန်းများ၊ သဘာဝ 
ဘေးအန္တရာယ်ကြောင့် ဖြစ်ပေါ်လာမယ့် ပတ်ဝန်းကျင်နဲ့ သဘာဝဂေဟ ဆိုင်ရာ 
ဆိုးကျ ိုးသက်ရောက်မှုများကို ပြန်လည်ကုစားနိုင်ဖို့အတွက် သီးသန့်ရန်ပုံငွေ 
တစ်ရပ် ထူထောင်ထားရှိ ရပါမယ်။ ပတ်ဝန်းကျင်ဆိုင်ရာ အခွန်အခကိုလည်း 
သတ်မှတ်ကောက်ခံရမှာ ဖြစ်ပါတယ်။
	မြေ ယာနဲ့ သဘာဝပတ်ဝန်းကျင်ဆိုင်ရာ အငြင်းပွားမှုများ၊ ပဋိပက္ခများ 
ဟာ လူမှုရေးအရ သိမ်မွေ့နူးညံ အကဲဆတ်သလို နည်းပညာအရလည်း နှံ့စပ် 
နားလည်အကျွမ်းတဝင်ရှိဖိုး လိုအပ်တာကြောင့် ထိရောက်မှန်ကန် တရားမျှတ 
စွာ တရားစီရင်နိုင်ဖို့ ကျွမ်းကျင်သူများပါဝင်တဲ့ သီးခြားလွတ်လပ်တဲ့ ပြည် 
ထောင်စုအဆင့် အထူးခုံရုံး ဖွဲ့စည်းပြီး ဆောင်ရွက်ရပါမယ်။

(၈.၄) 	ဘေ းအန္တရာယ်ဆိုင်ရာ စီမံခန့်ခွဲမှု (Disasters’ Management)

	 ပြည်ထောင်စုနဲ့ ပြည်နယ်များက နိုင်ငံရေး၊ လူမှုရေး၊ စီးပွားရေးနဲ့ ဖွံ့ 
ဖြိုးတိုးတက်ရေးတို့ ဆောင်ရွက်ရာမှာ ရာသီဥတုပြောင်းလဲမှုလျော့ပါးသက်သာ
ရေးနဲ့ ရာသီဥတု ပြောင်းလဲမှုနဲ့အညီ လိုက်လျောညီထွေဆောင်ရွက်နိုင်တဲ့ လုပ် 
ငန်းစဉ်များကို ပင်မလုပ်ငန်းအဖြစ် ရေးဆွဲချမှတ်ပြီး မဖြစ်မနေ ဆောင်ရွက်ရပါ 
မယ်။
	 ရာသီဥတုပြောင်းလဲမှုကြောင့် ဖြစ်ပွားလာနိုင်တဲ့ လူအစုအဝေးအလိုက် 
ရွှေ့ပြောင်းရတာတွေကို ပြန်လည် နေရာချထားနိုင်ဖို့၊ ထူထောင်နိုင်ဖို့အတွက် 
စီမံခန့်ခွဲရာမှာ ပြည်နယ်မှာရှိတဲ့ အရံမြေယာနှင့် သယံဇာတတွေကို ကြိုတင် လျာ 
ထား ချန်လှပ်ထိန်းသိမ်းကာကွယ်ထားရမယ့်အပြင် ဖက်ဒရယ်နယ်မြေ အချင်း 
ချင်း ရိုင်းပင်းကူညီပြီး တာဝန်ရှိရှိနဲ့ ပူးပေါင်းဆောင်ရွက်ရပါမယ်။
	 သဘာဝသယံဇာတ၊ တောရိုင်းတိရစ္ဆာန်နဲ့ ဇီဝအရင်းအမြစ်များ တရား 
မဝင်ထုတ်ယူ၊ ရောင်းဝယ်ဖောက်ကားသယ်ဆောင်ခြင်း၊ သဘာဝဘေးအန္တရာယ် 
များမှ အရေးပေါ်ကယ်ဆယ် ပြန်လည်နေရာချထားခြင်းအပြင် အဆိုပါ အခြေ 
အနေများနဲ့ ဆက်စပ်ဖြစ်ပေါ်လာတဲ့ အကြမ်းဖက်မှုနဲ့ လုံခြုံရေးပျက်ယွင်းမှု အစ 
ရှိတဲ့ ကိစ္စရပ်တွေကို ကျွမ်းကျင်ထိရောက်စွာ ဖြေရှင်းဆောင်ရွက်နိုင်ဖို့ အထူး 
လုံခြုံရေးအဖွဲ့တွေကို ပြည်နယ်များမှာ ဖွဲ့စည်းလေ့ကျင့်ပေးပြီး ပတ်ဝန်းကျင် 
လုံခြုံရေးဆိုင်ရာ စွမ်းဆောင်ရည်မြှင့်တင်ရေးအတွက် လိုက်နာကျင့်သုံး ဆောင် 

ရွက် ရပါမယ်။
	 ရာသီဥတုပြောင်းလဲခြင်းကြောင့် ဖြစ်ပေါ်လာနိုင်တဲ့ ဆိုးဝါးပြင်းထန်တဲ့ 
မိုးလေဝသမတည်ငြိမ်မှုနဲ့ သဘာဝဘေးအန္တရာယ်တွေကို ရင်ဆိုင်ကျော်လွှားပြီး 
ပြန်လည်ထူထောင်ရေး၊ ဖွံ့ ဖြိုးတိုးတက်ရေးအတွက် ရာသီဥတု ပြောင်းလဲခြင်း 
ဆိုင်ရာ ပြည်ထောင်စုပြန်လည်ထူထောင်ရေးရန်ပုံငွေကို တည်ထောင်ပြီး ပြည် 
နယမ်ျားကိ ုရနပ်ုငံွေ ပြနလ်ညခ်ွဝဲေ စမီခံန့်ခွသဲွားနိငုရ်ေးရေး ဆောငရ်ကွရ်ပါမယ။်
	 နိုင်ငံအတွင်း ဖြစ်ပေါ်ခဲ့ဖူးတဲ့ နာဂစ်မုန်တိုင်းကြောင့် ဖြစ်ပေါ်ခဲ့တဲ့ 
သဘာဝဘေးအန္တရာယ်နဲ့ ကမ္ဘာ့ကပ်ရောဂါ (COVID-19) ဖြစ်ပွားခဲ့မှုမှာ ရရှိခဲ့တဲ့ 
အတွေ့အကြုံတွေကို သင်ခန်းစာယူပြီး နိုင်ငံမှာ လိုအပ်နေတဲ့ သဘာဝ ဘေး 
အန္တရယ် ကာကွယ်တားဆီးရေးဆိုင်ရာ အစီအမံတွေ၊ ကျန်းမာရေးဆိုင်ရာ 
အဆောက်အဦနဲ့ နည်းပညာဆိုင်ရာ လိုအပ်ချက်တွေကို ဖြည့်ဆည်းနိုင်ဖို့ လိုအပ် 
တာတဲ့ ကြိုတင်ပြင်ဆင်မှုတွေကို လုပ်ဆောင်ရပါမယ်။

၉။ 	နိုင်ငံခြားရေးဆိုင်ရာမူဝါဒများ၊ 
	 နိုင်ငံတကာဆက်ဆံရေး 
	 (Foreign Policy, International Relations)

နိုင်ငံခြားရေးဆိုင်ရာမူဝါဒ 
(Foreign Policy)

	 နိုင်ငံတစ်နိုင်ငံရဲ့ နိုင်ငံခြားရေးဆိုင်ရာမူဝါဒ (Foreign Policy) ကို 
နိုင်ငံ ခြားဆက်ဆံရေး (Foreign Relations) သို့မဟုတ် နိုင်ငံခြားရေးရာပေါ်လစီ 
(Foreign Affairs Policy) လို့လည်းခေါ်ဆိုကြပါတယ်။ ၎င်းမူဝါဒဟာ နိုင်ငံရဲ့ 
အကျ ိုးစီးပွားကို ကာကွယ်ဖို့နဲ့ နိုင်ငံတကာဆက်ဆံရေးနယ်ပယ်မှာ ရည်မှန်း 
ချက်များ အောင်မြင်ဖို့ အတွက် ရေးဆွဲချမှတ်တဲ့ နိုင်ငံ့အကျ ိုးပြု မဟာဗျူဟာများ 
ပါဝင်ပါမယ်။။ အခြားနိုင်ငံများနဲ့ အပြန်အလှန်ဆက်သွယ်ရာမှာ ၎င်းမဟာ ဗျူ 
ဟာများကို အသုံးပြုကြပါတယ်။ ဆယ်စုနှစ်များစွာအတွင်း ဂလိုဘယ်လိုက်ဇေး 
ရှင်း နဲ့ နိုင်ငံဖြတ်ကျော်လှုပ်ရှားမှု (Transnational Activities) များ ပိုမိုများပြား 
လာသည်နဲ့အမျှ ပြည်နယ်အစိုးရများဟာ ပြည်နယ်အစိုးရ အချင်းချင်းသော် 
လည်းကောင်း အစိုးရမဟုတ်တဲ့အဖွဲ့အစည်းများနဲ့ သော်လည်းကောင်း အပြန်
အလှန်ဆက်သွယ်မှုများရှိလာပါတယ်။ ဒါကြောင့် နိုင်ငံခြားရေးရာမူဝါဒဟာ မရှိ 
မဖြစ် လိုအပ်လာပါတယ်။

နိုင်ငံခြားရေးရာ မူဝါဒ၏ရည်ရွယ်ချက်များ 
(Objectives of Foreign policy)

	 နိုင်ငံခြားရေးရာမူဝါဒရဲ့ အဓိကရည်မှန်းချက်ကတော့ သံတမန်နည်းနဲ့ 
နိုင်ငံတကာရေးရာ ပြဿနာများကို ဖြေရှင်းခြင်း၊ စကားပြောဆိုခြင်း၊ အစည်း 
အဝေးပြုလုပ်ခြင်းနဲ့ သဘောတူညီမှုများပြုလုပ်ခြင်းဖြစ်ပါတယ်။ ပြဿနာများ 
ကို စစ်ရေးနဲ့ ဖြေရှင်းရနဲ့ ပဋိပက္ခအသွင်သို့ မရောက်ရှိစေဖို့ ကြိုးပမ်းကြခြင်း 
လည်းဖြစ်ပါတယ်။ 

နိုင်ငံခြားရေးရာ မူဝါဒ၏အရေးပါမှု 
(Importance of Foreign Policy)

	 နိုင်ငံခြားရေးရာမူဝါဒရဲ့ အရေးပါမှုကို ကျယ်ကျယ်ပြန့် ပြန့် လက်ခံကြပါ 
တယ်။ ဤမူဝါဒဟာ တိုင်းပြည်တစ်ခုနဲ့တစ်ခုအကြား ချဉ်းကပ်မှုကို ပြဆိုတဲ့ 
မူဝါဒလည်းဖြစ်ပါတယ်။ နိုင်ငံခြားရေးရာမူဝါဒဟာ နိုင်ငံရဲ့ နယ်နိမိတ် ပိုင်ဆိုင်မှု 

ကို အကာအကွယ်ပေးဖို့ ဖြစ်ပြီး နိုင်ငံအတွင်းနဲ့ နိုင်ငံ့ ပြင်ပမှာရှိကြတဲ့ နိုင်ငံသား 
များရဲ့ အကျ ိုးစီးပွားကို ကာကွယ်ပေးဖို့လည်း ဖြစ်ပါတယ်။

နိုင်ငံခြားရေးရာ မူဝါဒတွင် အသုံးပြုသော နည်းလမ်းများ 
(Tools of Foreign Policy)

	 နိုင်ငံခြားရေးရာမူဝါဒဟာ နိုင်ငံတစ်ခုရဲ့  နိုင်ငံတကာရည်မှန်းချက်များနဲ့ 
၎င်းရည်မှန်းချက်များ အောင်မြင်ဖို့ ရေးဆွဲတဲ့ မဟာဗျူဟာဖြစ်တဲ့အတွက် နိုင်ငံ 
ခြားရေးရာ မူဝါဒရေးဆွဲသူများဟာ ပြည်သူ့ရေးရာမူဝါဒအတိုင်း အောက်ပါ 
အချက် ငါးချက်နဲ့ ရေးဆွဲကြရပါမယ်။ 

     (၁) အစီအစဉ်ချမှတ်ခြင်း (Agenda Setting) 
     (၂) ရေးဆွဲခြင်း (Formulation)
     (၃) ချမှတ်အတည်ပြုခြင်း (Adoption)
     (၄) အကောင်အထည်ဖော်ခြင်း (Implementation)
     (၅) အကဲဖြတ်ခြင်း (Evaluation)

	 ပြည်တွင်းမူဝါဒနဲ့မတူဘဲ နိုင်ငံခြားရေးရာမူဝါဒချမှတ်ရာမှာ များသော 
အားဖြင့် လူသိရှင်ကြား လုပ်လေ့မရှိဘဲ လူအနည်းငယ်နဲ့သာ လုပ်ဆောင်ကြပါ 
တယ်။ ဥပမာအားဖြင့် အမေရိကန်နိုင်ငံမှာ သမ္မတဟာ သံတမန် အကြီးအကဲ 
တာဝန်ကို ထမ်းဆောင်ရသလို နိုင်ငံခြားရေးရာမူဝါဒရဲ့ ဦးဆောင်သူလည်း ဖြစ် 
ပါတယ်။ နိုင်ငံခြားရေးရာမူဝါဒကို အကောင်အထည်ဖော်ရာတွင် အောက်ပါ 
နည်းလမ်းသုံးသွယ်ကို အသုံးပြုကြပါတယ်။

     (၁) သံတမန်ရေးရာ
     (၂) နိုင်ငံခြားအကူအညီ
     (၃) စစ်ရေးအင်အား တို့ ဖြစ်ပါတယ်။

သံတမန်ရေးရာ (Diplomacy)

	 သံတမန်ရေးရာဆိုသည်မှာ စေ့စပ်ညှိနှိုင်းခြင်း၊ ဆွေးနွေးမှုပြုလုပ်ခြင်းနဲ့ 
အခြားနိုင်ငံများကို ဆက်ဆံခြင်း ဖြစ်ပါတယ်။ သံတမန်ရေးရာမှာ နိုင်ငံရေး 
ခေါင်းဆောင်များအကြား တွေ့ဆုံညှိနှိုင်းမှုများ၊ သံတမန်ရေးရာ သတင်း စကား 
များကို ပေးပို့ ခြင်းနဲ့ နိုင်ငံများအကြားဆက်နွယ်မှုနဲ့ ပတ်သက်ပြီး လူသိရှင်ကြား 

ကြေငြာခြင်း စတာတွေ ပါဝင်ပါတယ်။ သံတမန်ရေးရာအများစုမှာ အဓိက 
ပြဿနာများကိုဆွေးနွေးဖို့ ခေါင်းဆောင်များက လျှ ို့ဝှက် သီးသန့်တွေ့ဆုံ ဆွေး
နွေးကြတဲ့အခါများလည်းရှိပါတယ်။ 

နိုင်ငံခြားအကူအညီ (Foreign Aid)

	 နိုင်ငံများဟာ နိုင်ငံတကာဆက်ဆံရေးကို မြှင့်တင်ဖို့နဲ့ နိုင်ငံခြားရေးရာ 
မူဝါဒရဲ့ ရည်မှန်းချက်များ အောင်မြင်ဖို့ ဖော်ပြပါ နိုင်ငံခြားအကူအညီ နှစ်မျ ိုးကို 
ပေးလေ့ရှိကြပါတယ်။

(၁) စစ်ရေးအကူအညီ (Military Aid)
	 နိုင်ငံများဟာ ကမ္ဘာ့အဓိကကျသောဒေသများရှိ စစ် 
အင်အားချိန်ခွင်လျှာကို ထိန်းညှိဖို့ စစ်လက်နက်ပစ္စည်းများနဲ့ 
နည်းပညာများကို လှူဒါန်းခြင်း၊ ရောင်းချခြင်း သို့မဟုတ် 
ရောင်းဝယ်ခြင်းနဲ့ ကူညီကြပါတယ်။
(၂) စီးပွားရေးဆိုင်ရာအကူအညီ (Economic Aid)
	 စီးပွားရေးဖွံ့ ဖြိုးတိုးတက်မှုအတွက် အစိုးရများဟာ 
အခြားနိုင်ငံများကို ငွေချေးငှားခြင်းနဲ့ကူညီပါတယ်။

စစ်ရေးအင်အား (Military Force)

	 အချ ို့သောအခြေအနေများမှာ အစိုးရများဟာ ၎င်းတို့ရဲ့ နိုင်ငံခြားရေး 
ရာမူဝါဒ ရည်မှန်းချက်များ အောင်မြင်ဖို့ စစ်အင်အား (သို့မဟုတ်) စစ်အင်အားနဲ့ 
ခြိမ်းခြောက်ခြင်းနည်းလမ်းကို အသုံးပြုကြပါတယ်။ စစ်အင်အား အသုံးပြုခြင်း 
အားဖြင့် အင်အားတောင့်တင်းတဲ့ တိုင်းပြည်များဟာ အင်အားနည်းတဲ့ တိုင်း 
ပြည်များကို ၎င်းတို့လိုချင်တဲ့ အရာများရရှိဖို့ ဖိအားပေးလေ့ရှိပါတယ်။

နိုင်ငံခြားရေးရာ မူဝါဒ အခြေခံမူများ 
(Foreign Policy Principles)

	ဖေ ာ်ပြပါ နိုင်ငံခြားရေးရာမူဝါဒဆိုင်ရာ အခြေခံမူများကို ကျင့်သုံးရ 
ပါမယ်။

(၁)	 နိုင်ငံတကာဥပဒေနဲ့အညီ အချုပ်အခြာအာဏာ တန်းတူညီမျှမှုရှိ 
ခြင်း၊

(၂)	 စည်းမျဉ်းကိုအခြေခံပြီး အားလုံးပါဝင်နိုင်တဲ့ နိုင်ငံတကာစနစ်ထဲ 
မှာ ပါဝင်ခြင်း၊

(၃)	 အခြားနိုင်ငံများရဲ့ ပြည်တွင်းရေးကို ဝင်ရောက်စွက်ဖက်မှု မပြု 
ခြင်း၊

(၄)	 ကမ္ဘာလုံးဆိုင်ရာ ပြဿနာများကို ကိုင်တွယ်ဖြေရှင်းရာမှာ 
သံတမန်ရေးရာကို အဓိကထားခြင်း၊

(၅)	 နှစ်ဦးနှစ်ဖက် အပြန်အလှန်လေးစားမှုအပေါ်အခြေခံပြီး နိုင်ငံ 
အားလုံးနဲ့ ချစ်ကြည်ရေးတည်ဆောက်ခြင်း၊

နိုင်ငံခြားရေးရာမူဝါဒ၏ ရည်ရွယ်ချက်များ 
(Foreign Policy Goals)

	 နိုင်ငံခြားရေးရာမူဝါဒရဲ့ ရည်ရွယ်ချက်များမှာ ဖော်ပြပါအတိုင်းဖြစ်ပါ 
တယ်။

(၁)	 ပြည်ထောင်စုရဲ့ လုံခြုံရေးနဲ့ အချုပ်အခြာအာဏာကို တိုးမြှင့်ဖို့ 
နှစ်ဦးနှစ်ဖက် (Bilateral) နှင့် ဘက်ပေါင်းစုံ ပါဝင်တဲ့ (Multilater-
al) ပတ်သက်မှုများကို မြှင့်တင်ရန်၊

(၂)	 ပြည်ထောင်စုရဲ့ စီးပွားရေးဒဏ်ခံနိုင်မှုကို မြှင့်တင်ရန်
(၃)	 အရှေ့တောင်အာရှဒေသမှာ ဒေသတွင်းပူးပေါင်းဆောင်ရွက်မှုများ

ကို ပိုမိုမြှင့်တင်ရန်
(၄)	 နိုင်ငံသားများအတွက် အရည်အသွေးဆိုင်ရာနဲ့ ကောင်စစ်ဝန်ဆိုင် 

ရာ ဝန်ဆောင်မှုပေးရန်

(၉.၁) 	 နိုင်ငံတကာဆိုင်ရာ ဦးစားပေးဆောင်ရွက်ရမည့်ကိစ္စရပ်များ 
	 (International Priorities) 

	 နိုင်ငံအနေနဲ့ ကမ္ဘာပေါ်မှာ တက်ကြွတဲ့ အခန်းကဏ္ဍကနေ ပါဝင်မှာ 
ဖြစ်ပြီး ဘက်ပေါင်းစုံအဖွဲ့အစည်းများနဲ့ အစပျ ိုးဆောင်ရွက်မှု (initiatives) 
အခန်းကဏ္ဍမှာ ပါဝင်ပြီး နိုင်ငံတကာရေးရာများမှာ ကောင်းကျ ိုးပြုတဲ့ ပံ့ပိုး 

ကူညီမှုများကို လုပ်ဆောင်သွားပါမယ်။ ပြည်ပကြိုးပမ်းအားထုတ်မှုရဲ့ ရိုးရှင်း 
သောရည်မှန်းချက်ကတော့ ပြည်ထောင်စုနဲ့ ပြည်သူအများရဲ့ စံတန်ဖိုး၊ အကျ ိုး 
စီးပွားများနဲ့ လူမှုကောင်းစားရေးများကို ကာကွယ်မြှင့်တင်ဖို့ ဖြစ်ပါတ်။

(၁)	 နိုင်ငံတကာမိတ်ဖက်များ (International Partners)
		မြ  န်မာနိုင်ငံရဲ့ အကျ ိုးစီးပွားကိုမြှင့်တင်ဖို့နဲ့ နိုင်ငံရေးရာကို 

ဖော်ပြဖို့ နိုင်ငံတကာအဖွဲ့အစည်းများနဲ့ ပူးပေါင်း ဆောင်ရွက်ပါ 
မယ်။

(၂)	 လူ့အခွင့်အရေး (Human Rights)
		  လူ့အခွင့်အရေးကို လေးစားခြင်းနဲ့ လူ့အခွင့်အရေး မြှင့်တင် 

ခြင်းဟာ ရှမ်းတိုင်းရင်းသားများဒီမိုကရေစီအဖွဲ့ချုပ်ရဲ့ နိုင်ငံခြား 
ရေးမူဝါဒရဲ့ အခြေခံအုတ်မြစ်ဖြစ်ပြီး အမြဲတမ်းမပြောင်းမလဲ 
တည်ရှိနေမှာဖြစ် ပါတယ်။

(၃)	ငြ ိမ်းချမ်းရေးနှင့် လုံခြုံရေး (Peace and Security)
		  ကုလသမဂ္ဂ ပဋိညာဉ်စာတမ်းမှာ ဖော်ပြထားတဲ့အတိုင်း ငြိမ်း 

ချမ်းရေးနဲ့လုံခြုံရေးကို ထိန်းသိမ်းခြင်းဟာ ရှမ်းတိုင်းရင်းသား
များဒီမိုကရေစီအဖွဲ့ချုပ်ရဲ့ အဓိကရည်မှန်းချက်ဖြစ်ပါတယ်။

(၄)	 အပြည်ပြည်ဆိုင်ရာဥပဒေများ (International Laws)
		  ရှမ်းတိုင်းရင်းသားများဒီမိုကရေစီအဖွဲ့ချုပ်ဟာ နိုင်ငံတကာ 

ဥပဒေများနဲ့စည်းမျဉ်းများကို အပြည့်အဝလိုက်နာပြီး အပြည်ပြည် 
ဆိုင်ရာဥပဒေများကို ပါတီနိုင်ငံခြားရေးမူဝါဒရဲ့ အဓိက စည်း 
မျဉ်းများထဲမှတစ်ခု အဖြစ် ယူမှတ်ပါတယ်။

	 နိုင်ငံတကာရဲ့ သဘောထားအမြင်မှာ ဖြစ်တည်နေတဲ့ လူ့အခွင့်အရေး
ချ ိုးဖောက်နေတဲ့နိုင်ငံ၊ လူနည်းစုတွေကို အနိုင်ကျင့် ပြီး လူမျ ိုးသုဉ်း သတ်ဖြတ် 
နေတဲ့နိုင်ငံစတဲ့ ပုံရိပ်တွေကို ပြုပြင်ဖာထေးနိုင်မယ့် လုပ်ရပ်တွေကို ဦးစား 
ပေးဆောင်ရွက်ရပါမယ်။ ကမ္ဘာအလယ်မှာ ကျဆင်းနေတဲ့ မြန်မာပြည်ပုံရိပ်ကို 
ပြန်လည်မြှင့်တင်ရပါမယ်။
	 နိုင်ငံတကာ တရားမျှတရေး တရားရုံး (ICJ) မှာ ရင်ဆိုင်နေရတဲ့ အမှု 
အတွက် အမှန်တရားဖက်က ရပ်တည်ပြီး အပြစ်ကျူးလွန်တွေကို ထိုက်သင့်တဲ့ 
ပြစ်ဒဏ်ပေးနိုင်ဖို့ နိုင်ငံတကာမှာရှိတဲ့ မိတ်ဖက် အင်အားစုများနဲ့ ပူးပေါင်းဆောင် 
ရွက် ရပါမယ်။

	 နိုင်ငံတကာရာဇဝတ်တရားရုံး (ICC) မှာ တရားစွဲခံထားရသူတွေရဲ့ 
အမှုကိစ္စတွေကို သေချာစိစစ်လေလာပြီး နိုင်ငံတကာနဲ့ အပြုသဘောဆောင်တဲ့ 
ပူးပေါင်းဆောင်ရွက်မှုတွေ ပြုလုပ်ရပါမယ်။
	 နိုင်ငံအတွင်းဆောင်ရွက်နေတဲ့ ဒီမိုကရေစီအသွင်ကူးပြောင်းရေး၊ ပြည် 
ထောင်စုတည်ဆောက်ရေးနဲ့ ငြိမ်းချမ်းရေးဖြစ်စဉ်တွေအပေါ် နိုင်ငံတကာက 
အကောင်းမြင်ရှုဒေါင့်ကနေ နားလည်လက်ခံပြီး အောင်မြင်စွာ ဆောင်ရွက်နိုင် 
ရေး လိုအပ်တဲ့အကူအညီ ရရှိဖို့ လုပ်ဆောင်ရပါမယ်။

(၉.၂) 	 ကမ္ဘာလုံးဆိုင်ရာဆက်ဆံရေး(သို့) နိုင်ငံတကာဆက်ဆံရေး 
	 (Global Relations – International Relations) 

	 ရှမ်းတိုင်းရင်းသားများ ဒီမိုကရေစီအဖွဲ့ချုပ်ရဲ့ ကမ္ဘာလုံးဆိုင်ရာဆက်ဆံ 
ရေး ရည်ရွယ်ချက်ကတော့ အဖွဲ့ အစည်းများရဲ့ မူဝါဒအလေ့အကျင့်ကောင်းများနဲ့ 
အထောက်အထားသက်သေအခြေခံ (evidence-based) တဲ့ မူဝါဒစံချိန်စံနှုန်း 
များနဲ့ ဘုံစိန်ခေါ်မှုများကို ပူးတွဲဖြေရှင်းနိုင်တဲ့ စီးပွားရေးအသိုက်အဝန်းတစ်ခု 
ဖန်တီးဖို့ ဖြစ် ပါတယ်။ တစ်ဖွဲ့ချင်းစီရဲ့မူဝါဒကို လေ့လာနိုင်ဖို့နဲ့ အားလုံးအတွက် 
ကောင်းကျ ိုးရှိစေမယ့် ဖလက်ဖောင်းတစ်ခု ဖန်တီးနိုင်ဖို့ ဖြစ်ပါတယ်။
	 ကမ္ဘာတစ်ဝှမ်းလုံးရှိ မူဝါဒစည်းလုံးမှုကို မြှင့်တင်ပေးခြင်းနဲ့ လည်း 
ကောင်း၊ နှိုင်းယှဉ်ပြုလုပ်တဲ့ သုတေသနအခြေခံနဲ့ တွေ့ဆုံဆွေးနွေးရေးမူဝါဒက 
တဆင့် တင်းမာမှုကိုလျှော့ချခြင်း၊ ပဋိပက္ခတားဆီးခြင်းနည်းလမ်းနဲ့ ကမ္ဘာ့စီး 
ပွားရေး သဟဇာတဖြစ်မှုကို ပံ့ပိုးကူညီဖို့ ဖြစ်ပါတယ်။

နိုင်ငံတကာဆက်ဆံရေး

	 အပြန်အလှန်လေးစားမှု၊ ပူပေါင်းလက်တွဲဆောင်ရွက်မှု တို့ ဖြင့် 
ငြိမ်းချမ်းစေအံ့

	 မိမိတို့ ပြည်ထောင်စုဟာ ကမ္ဘာ့နိုင်ငံအားလုံးရဲ့ အချုပ်အခြာအာဏာနဲ့
အခွင့်အရေးများကို လေးစားအသိအမှတ်ပြုတဲ့ လုံးဝလွပ်လပ်တဲ့နိုင်ငံ ဖြစ်ပါ 
တယ်။ ပြည်ထောင်စုဟာ ဒေသတွင်းငြိမ်းချမ်းရေး၊ ပူးပေါင်းလက်တွဲ ဆောင် 
ရွက်ရေး၊ ငြိမ်းချမ်းစွာ ညှိနှိုင်းဆွေးနွေးမှုကတဆင့် အပြည်ပြည်ဆိုင်ရာ အငြင်း 

ပွားမှုများကို ဖြေရှင်းဆောင်ရွက်ရေး အစဉ်အလေးအနက်ထား ထိန်သိမ်းနိုင်ဖို့ 
ကြိုးစားအားထုတ်ပါမယ်။
	 ပြည်ထောင်စုအတွင်းရှိ လူမျ ိုးအားလုံးတို့ရဲ့ လွပ်လပ်မှုနဲ့ကိုယ်ပိုင်အုပ်
ချုပ်ခွင့်တို့ကို မူလအခွင့်အရေးအဖြစ် အသိအမှတ်ပြုပြီး၊ ယင်းမူဝါဒသာလျှင် 
နီးကပ်စွာပူးပေါင်းလက်တွဲဆောင်ရွက်ရေးရဲ့ အခြေခံဖြစ်စေရပါမယ်။
	 ပြည်ထောင်စု နိုင်ငံတကာဆက်ဆံရေးမူဝါဒရဲ့ အနှစ်သာရကတော့ 
နိုင်ငံသားအားလုံးရဲ့ တန်ဖိုးများနဲ့ အကျ ိုးစီးပွားတို့ကို မြှင့်တင်ဖို့နဲ့ ကာကွယ် 
စောင့်ရှောက်ဖို့ ဖြစ်ပါတယ်။
	 ပြည်ထောင်စုဟာ ဒီမိုကရေစီ၊ ငြိမ်းချမ်းရေး၊ တည်ငြိမ်ရေး၊ ဖွံ့ ဖြိုးတိုး 
တက်ရေးစတဲ့ ဦးတည်ချက်များနဲ့ ကမ္ဘာတစ်ဝှမ်းလုံးကိုသော်လည်းကောင်း၊ 
အရှေ့တောင်အာရှ အကြားသော်လည်းကောင်း အပြန်အလှန် အကျ ိုးရှိမယ့် 
ဆက်ဆံရေးကို အားတက်သရော မြှင့်တင်ဆောင်ရွက်သွားပါမယ်။

နိုင်ငံတကာဆက်ဆံရေးဆိုင်ရာ အခြေခံမူများ

	 ရှမ်းတိုင်းရင်းသားများဒီမိုကရေစီအဖွဲ့ချုပ်အနေနဲ့ နိုင်ငံတကာဆက်
ဆံရေးဆိုင်ရာများနဲ့ပတ်သက်ပြီး အောက်ပါအတိုင်းယုံကြည်ပါတယ်။

(၁)	 လူခွင့်အရေးကို အပြည့်အဝလေးစားလိုက်နာသောအားဖြင့် နိုင်ငံ 
ရေး အခွင့်အလမ်းတို့သာမက၊ စီးပွားရေး၊ လူမှုရေးနှင့် သဘာဝ 
ပတ်ဝန်းကျင်ဆိုင်ရာ အခွင့်အလမ်းတို့ကို ကြိုဆိုလက်ခံသည်။

(၂)	 လူသားမျ ိုးနွယ်ရဲ့ ပြဿနာများကို ကမ္ဘာတစ်ဝှမ်းမှာ ကိုယ်ပိုင် အုပ် 
ချုပ်ခွင့်နဲ့ ဒီမိုကရေစီအခွင့်အရေးများ မြှင့်တင်အားပေးတဲ့ နည်း 
လမ်းနဲ့သာ တရာမျှတပြီး အဓွန့်ရှည်တဲ့ ဖြေရှင်းချက်များကို ရရှိနိုင် 
ပါမယ်။

(၃)	 နိုင်ငံတကာဥပဒေနဲ့ တရားမျှတမှုများဟာ နိုင်ငံအချင်းချင်းတို့ 
အကြား လမ်းညွှန်မူများ ဖြစ်ပါတယ်။

(၄)	ဒေ သတွင်းနဲ့ နိုင်ငံတကာ ငြိမ်းချမ်းရေးတို့ဟာ နိုင်ငံအားလုံးတို့ရဲ့ 
အစဉ်အလေးထား လျှောက်လှမ်းရမယ့် ပန်းတိုင်ဖြစ်ရပါမယ်။

(၅)	အပြန်အလှန် မှီတင်းနေထိုင်ကြတဲ့ ကမ္ဘာကြီးမှာ ပြည်ထောင်စုရဲ့ 
သာယာဝပြောမှုဟာ ဒေသတွင်းနဲ့ နိုင်ငံတကာစီးပွားရေး ပူးပေါင်း 
ဆောင်ရွက်မှုတို့ရဲ့ ဖွံ့ ဖြိုးမှုပေါ်မှာ မှီတည်ပါတယ်။

	 ပြည်ထောင်စုရဲ့ လုံခြုံရေး၊ ပြည်ထောင်စုအတွင်းရှိ လူမျ ိုးအားလုံးတို့ရဲ့ 
အေးချမ်းသာယာရေးနဲ့ နိုင်ငံတကာ ငြိမ်းချမ်းရေးတို့ဟာ စီးပွားရေးဖွံ့ ဖြိုးတိုး
တက်မှုနဲ့ ဆက်စပ်မှု ရှိပါတယ်။ အခြေခံလူ့အခွင့်ရေးကို လေးစားမှုမရှိတဲ့ 
စီပွားရေးဖွံ့ ဖြိုးမှုဟာ လွပ်လပ်မှုကို ငြင်းဆန်ပြီး ဒီမိုကရေစီကို တားဆီးရာ 
ရောက်ပါတယ်။
	 နိုင်ငံတကာဆက်ဆံရေးနဲ့ ကမ္ဘာလုံးဆိုင်ရာ အာဏာဟန်ချက်ညီမှု တို့ 
ရဲ့ ပြောင်းလဲတတ်တဲ့ သဘောသဘာဝကြောင့် ဘက်မလိုက်တဲ့ ဖြေရှင်း ဆောင် 
ရွက်ချက်များနဲ့ မျှတတဲ့ ငြိမ်းချမ်းရေးတို့ကို ရှာဖွေရာမှာ ကမ္ဘာ့ကုလသမဂ္ဂနဲ့ 
ယင်းအဖွဲ့အစည်းများရဲ့ အရေးပါမှုဟာ တိုးမြှင့်လာခဲ့ပါတယ်။ နိုင်ငံတကာ 
ဆက်ဆံရေး အခင်းအကျင်းနဲ့ သာတူညီမှုတို့ကို ထိန်းသိမ်းဖို့အတွက် နိုင်ငံ 
တကာအဖွဲ့အစည်းများကို ပြင်ဆင်ပုံဖော်ဖို့ လိုအပ်နိုင်တယ်ဆိုတာကို မိမိတို့ 
အနေနဲ့ အသိအမှတ်ပြုပါတယ်။
	 ဒီအချက်ကို အသိအမှတ်ပြုပြီး မိမိတို့အနေနဲ့ ပြည်ထောင်စုအတွင်းရှိ 
လူမျ ိုးအားလုံးတို့ရဲ့ လူနေမှုဘဝကို မြှင့်တင်ရာမှာ ပံ့ပိုးကူညီဖို့ အစဉ်တစိုက် 
ကြိုးစားပါမယ်။ ဒါမှသာလျှင် ပြည်ထောင်စုအတွင်းရှိ လူမျ ိုးအားလုံး ဒေသ 
တွင်းနဲ့ ကမ္ဘာ့ ငြိမ်းချမ်းကို တည်ဆောက်တဲ့ ဖြစ်စဉ်မှာ တာဝန်သိစွာနဲ့ ပါဝင် 
ဆောင်ရွက်နိုင်မှာဖြစ်ပါတယ်။

(၉.၃) 	ဒေ သဆိုင်ရာဖိုရမ်များ (Regional Fora) 

	ဒေ သဆိုင်ရာဖိုရမ်ဟာ ဒေသတွင်းနိုင်ငံရေး၊ လုံခြုံရေးဆိုင်ရာ ဆွေးနွေး 
မှုများနဲ့ ဒေသတွင်းတည်ငြိမ်မှု၊ လုံခြုံရေးကိုခြိမ်းခြောက်မှုများ အနည်းဆုံး 
အဖြစ်သို့ လျှော့ချစေဖို့အတွက် အဖွဲ့ဝင်နိုင်ငံများအကြား အမြင်သဘောထား 
များကို ဆွေးနွေးညှိနှိုင်းတဲ့ ဖိုရမ်ဖြစ်ရပါမယ်။ 
	ဒေ သဆိုင်ရာဖိုရမ်များရဲ့ အဓိကရည်ရွယ်ချက်ဟာ ပါဝင်သူများရဲ့ 
အကျ ိုးစီးပွားနဲ့ စိုးရိမ်ပူပန်မှုရှိတဲ့ နိုင်ငံရေး၊ လုံခြုံရေးကိစ္စရပ်များကို  အပြု 
သဘောဆောင်တဲ့ ဆွေးနွေးမှုများနဲ့ ဖော်ထုတ်ဖို့အပြင် ဒေသတွင်းမှာ ယုံကြည်မှု 
တည်ဆောက်ရန်နဲ့ သံတမန်ရေးအရ ကြိုတင်ကာကွယ်ခြင်း (Preventive Di-
plomacy) တို့အတွက် အပြုသဘောဆောင်တဲ့ ကြိုးပမ်းမှုများပါဝင်ပါမယ်။ 
သံတမန်ရေးအရ ကြိုတင်ကာကွယ်ခြင်း (Preventive Diplomacy) နည်းလမ်း 
နဲ့ ပါဝင်သူများအကြား အငြင်းပွားမှုများဖြစ်ပွားခြင်းကနေ ကာကွယ်ဖို့၊ လက်ရှိ 

အငြင်းပွားမှုများကတဆင့် ပဋိပက္ခဖြစ်စေခြင်းကနေ ကာကွယ်ဖို့နဲ့ ၎င်းတို့ ပေါ် 
ပေါက်လာသောအခါမှာ အငြင်းပွားမှုပျံန့ှံ့ ခြင်းကို ကန့်သတ်ဖို့ လုပ်ဆောင်ရပါ 
မယ်။

(၉.၄) 	 အိမ်နီးချင်းနိုင်ငံများ (Neighbouring Countries) 

	ငြ ိမ်းချမ်းရေးကိုထိန်းသိမ်းဖို့သော်လည်းကောင်း၊ စီးပွားရေးဖွံ့ ဖြိုးတိုး
တက်မှုရှိစေဖို့သော်လည်းကောင်း အိမ်နီးချင်းနိုင်ငံများနဲ့ ဆက်ဆံရေးကို ထိန်း 
သိမ်းဖို့ အရေးကြီးပါတယ်။ နိုင်ငံကို အကျ ိုးရှိစေမယ့် ကုန်ပစ္စည်းများ တင် 
သွင်းခြင်းနဲ့ တင်ပို့ ခြင်း၊ အရင်းအမြစ်များမျှဝေခြင်း စတဲ့အခွင့်အလမ်းများဟာ 
အိမ်နီးချင်းနိုင်ငံများနဲ့ တိုက်ရိုက်သက်ဆိုင်တဲ့အတွက် အိမ်နီးချင်းနိုင်ငံများနဲ့ 
ဆက်ဆံရေး ကောင်းမွန်ဖို့ အရေးကြီးလှပါတယ်။
	 အိမ်နီးချင်းနိုင်ငံများနဲ့ဆက်ဆံရာမှာ အဓိကရည်ရွယ်ချက်များဖြစ်တဲ့

(၁)	 စီးပွားရေးဖွံ့ ဖြိုးတိုးတက်မှုနဲ့ စျေးကွက်အခွင့်အလမ်းများ ရရှိဖို့ 
အတွက် ခိုင်မာတဲ့စီးပွားရေး (Strong Economy)၊ 

(၂)	 အင်စတီကျူးရှင်းများ အားကောင်းစေဖို့နဲ့ ကောင်းမွန်တဲ့ အုပ်ချုပ် 
မှုစနစ် ဖြစ်ပေါ်ရေး ခိုင်မာသန်စွမ်းတဲ့ အုပ်ချုပ်ရေးစနစ် (Strong 
Governance)၊ 

(၃)	 စွမ်းအင်ဆိုင်ရာထိရောက်မှု (Energy Efficiency)၊ သဘာဝပတ် 
ဝန်းကျင်နဲ့ ရာသီဥတုပြောင်းလဲခြင်းစတာတွေကို ဆက်သွယ်ချိတ် 
ဆက်နိုင်ဖို့အတွက် ခိုင်မာတဲ့ဆက်သွယ်မှု (Stronger Connectiv-
ity)၊

(၄)	ရွေ ့လျားသွားလာမှုနဲ့ လူအချင်းချင်းဆက်သွယ်ဆောင်ရွက်မှုများ 
(People-People Contacts) အားကောင်းစေဖို့အတွက် ခိုင်မာတဲ့ 
လူမှုအသိုက်အဝန်း (Stronger Society)

	 စတာတွေကို ခိုင်မာအားကောင်းအောင် လုပ်ဆောင်ရမှာ ဖြစ်ပါတယ်။ 
လူအချင်းချင်းဆက်သွယ်ဆောင်ရွက်မှုများ ဆိုရာမှာ တရားဝင် ဝင်ရောက်စွက်  
ဖက်ခြင်းနဲ့ စေခိုင်းညွှန်ကြားခြင်းမပါတဲ့ နှစ်နိုင်ငံအတွင်းရှိ သာမန်နိုင်ငံသား 
များအကြား အပြန်အလှန်ဆက်ဆံမှုမျ ိုးကို ဆိုလိုပါတယ်။

(၉.၅) 	 နိုင်ငံတကာ ပူးပေါင်းဆောင်ရွက်မှု 
	 (International Cooperation)

	 နိုင်ငံတကာ ပူးပေါင်းဆောင်ရွက်မှုဟာ အပြန်အလှန်သဘောတူထားတဲ့ 
လုပ်အားခွဲဝေမှု (Division of Labour) ကတစ်ဆင့် အဖွဲ့အစည်းများအကြား 
အတူတကွပူးပေါင်းဆောင်ရွက်မှုကို ဆိုလိုပါတယ်။ နိုင်ငံအဆင့်မှာ အစိုးရရဲ့ 
ဦးဆောင်မှုအောက် နိုင်ငံရဲ့ကိုယ်ပိုင်ဖွံ့ ဖြိုးရေးမဟာဗျူဟာကို အကောင်အထည် 
ဖော်ခြင်းနဲ့ စောင့် ကြည့် ခြင်းတို့မှာ  နိုင်ငံတကာဖွံ့ ဖြိုးရေး အေဂျင်စီများ အပါ 
အဝင် အကျ ိုးသက်ဆိုင်သူများ (Stakeholders)၊ ပြင်ပမိတ်ဖက်များနဲ့ပါ ပူး 
ပေါင်းဆက်ဆံရခြင်းဖြစ်ပါတယ်။ အစိုးရများ၊ စီးပွားရေးလုပ်ငန်းများ သို့ 
မဟုတ် လူပုဂ္ဂိုလ် တစ်ဦးချင်းစီအနေနဲ့ အလားတူရည်ရွယ်ချက်များ မဟာဗျူ 
ဟာများပေါ်မှာ အတူတကွပူပေါင်းလုပ်ဆောင်ခြင်း လည်းဖြစ်ပါတယ်။
	 ပြည်ထောင်စုကြီးရဲ့ မြောက်ဘက်အရပ်မှာ ကမ္ဘာ့လူဦးရေအများဆုံး 
ဖြစ်တဲ့ တရုတ်နိုင်ငံ၊ စုံလင်ကွဲပြားမှု အမြင့်ဆုံး ဒီမိုကရေစီနိုင်ငံဖြစ်တဲ့ အိန္ဒိယ 
နိုင်ငံအပြင် ဘင်္ဂလားဒေ့ရှ်နိုင်ငံနဲ့ပါ နယ်မြေချင်း ထိစပ်လျှက်ရှိပါတယ်။ တောင် 
ဘက်အရပ်မှာ လာအိုနိုင်ငံ၊ ထိုင်းနိုင်ငံ စတဲ့ အရှေ့တောင်အာရှနိုင်ငံများနဲ့ 
လည်း ထိစပ်နေပါတယ်။ ဒါကြောင့် ပြည်တောင်စုကြီးအနေနဲ့ အိမ်နီးချင်းနိုင်ငံ 
များသာမက ဒေသတွင်းနိုင်ငံများ၊ ကမ္ဘာ့နိုင်ငံကြီးများနဲ့ ကောင်းမွန်တဲ့ ဆက်ဆံ 
ရေး ရှိဖို့လိုအပ်ပါတယ်။ နိုင်ငံတကာနဲ့ ဒေသတွင်းကိစ္စရပ်များအတွက်သာမက 
ကမ္ဘာ့ရေးရာ ကိစ္စရပ်များမှာလည်း အပေါင်းလက္ခဏာဆောင်တဲ့ ပူးပေါင်းဆော
င်ရွက်မှုမျ ိုးရှိဖို့ လွန်စွာမှပဲ လိုအပ်ပါတယ်။ ကမ္ဘာရဲ့ လေးစားသမှုကို ရရှိဖို့နဲ့ 
ကမ္ဘာ့အလယ်မှာ ဂုဏ်သိက္ခာရှိရှိ ရပ်တည်နိုင်ဖို့ မှန်ကန်တဲ့ နိုင်ငံတကာ ပူးပေါင်း 
ဆောင်ရွက်မှုဆိုင်ရာ မူဝါဒများကို ခိုင်ခိုင်မာမာ ရေးဆွဲချမှတ်ထားဖို့ လိုအပ်ပါ 
မယ်။

	 ပြည်ထောင်စုတည် တိုင်းရင်းသားခေါင်းဆောင်ကြီးများသည် ဤပြည် 
ထောင်စုကြီးအား မိမိတို့၏ သီးခြားတိုင်းပြည်အဖြစ် တည်ထောင်နိုင်ခွင့်တို့ကို 
စွန့်လွှတ်၍ ပင်လုံစာချုပ်ကို ချုပ်ဆိုကာ ပြည်ထောင်များစုပေါင်း၍ ပြည်ထောင် 
စုနိုင်ငံအဖြစ် တည်ထောင်ခဲ့ ကြသည်။ လွတ်လပ်ခြင်း၊ တန်းတူခြင်း၊ စုံလင် 
ကွဲပြားခြင်း၊ စုပေါင်းခေါင်းဆောင်ခြင်းနှင့် ကိုယ်ပိုင်ပြဋ္ဌာန်းပိုင်ခွင့်ရှိခြင်းတို့ကို 
ပြည်ထောင်စု၏ စံတန်ဖိုးများအဖြစ် ကိုင်စွဲ၍ လူမျ ိုးပေါင်းစုံ အေးအတူပူအမျှ 
ငြိမ်းချမ်းစွာဖြင့် အတူတကွ ယှဉ်တွဲနေထိုင်နိုင်မည့် ဖက်ဒရယ်ပြည်ထောင်စုအား 
တည်ဆောက်ရန် ရည်မျှော်ခဲ့ ကြသည်။ လွတ်လပ်ရေးကို အတူအကွ ပူးပေါင်း 
ရယူခဲ့ ကြသည်။
	 ဖက်ဒရယ်ပြည်ထောင်စုစနစ်ကို မလိုလားသော၊ လူမျ ိုးကြီးဝါဒကို 
သွတ်သွင်းချင်သော နိုင်ငံရေးအုပ်စုတို့သည် ဖက်ဒရယ်ပြည်ထောင်စုကြီး တည် 

နိဂုံး

ဆောက်ရန် ကြိုးပမ်းနေသည့် တိုင်းရင်းသားခေါင်းဆောင်များအား လုပ်ကြံ 
သတ်ဖြတ်ခဲ့သည်။ ဖဆပလ ပဏာမညီလာခံသို့ တင်သွင်းအတည်ပြုခဲ့သော 
ဖွဲ့စည်းပုံအခြေခံဥပဒေ (မူကြမ်း) နှင့် ဆန့်ကျင်ကွဲလွဲသော ဖားတစ်ပိုင်း၊ ငါး 
တစ်ပိုင်း ဖွဲ့စည်းပုံဟုခေါ်ဆိုခဲ့သော ၁၉၄၇ ဖွဲ့စည်းအုပ်ချုပ်ပုံအခြေခံဥပဒေကို 
ရေးဆွဲ အတည်ပြုခဲ့ ကြသည်။ လွတ်လပ်ရေးရယူပြီးနောက် အုပ်ချုပ်ရေးအာဏာ 
ရယူကြသူများသည် ဖက်ဒရယ်ပြည်ထောင်စုအဖြစ် တည်ဆောက်ရန် ပျက် 
ကွက်ခဲ့သည်။
	 လွတ်လပ်ရေးကို ပူးပေါင်းရယူပြီး ၁၀ နှစ်ကျော်လွန်သောအခါ ပင်လုံ 
စာချုပ်၊ ပင်လုံကတိကဝတ်များကို ပြန်လည်ဖော်ဆောင်နိုင်ရန်အတွက် ၁၉၆၁ 
ခုနှစ်တွင် တောင်ကြီးမြို့၌ ပြည်နယ်ပေါင်းစုံညီလာခံကြီးအား ကျင်းပကာ ပြည် 
ထောင်စုမူဖြင့် ဖွဲ့စည်းပုံအခြေခံဥပဒေကို ပြင်ဆင်ရန် ကြိုးပမ်းခဲ့သည်။ ပြည် 
ထောင်စုမူကို တိုင်းပြည် ပြိုကွဲစေမည့်မူအဖြစ် ယိုးစွတ်၍ ၁၉၆၂ ခုနှစ်တွင် 
အာဏာသိမ်းခဲ့သည်။ ဖက်ဒရယ်ပြည်ထောင်စု တည်ဆောက်ရေး ကြိုးပမ်းချက် 
ဒုတိယအကြိမ် ဆုံးရှုံးခြင်းပင်ဖြစ်သည်။ ၎င်းနောက်တွင် ရေးဆွဲခဲ့သည့် ၁၉၇၄ 
ခုနှစ် ဖွဲ့စည်းပုံအခြေခံဥပဒေဖြင့် တစ်ပါတီအာဏာရှင်စနစ်သို့ သွတ်သွင်းခဲ့ 
သည်။ ယခုလက်ရှိ ကျင့်သုံးနေသည့် ၂၀၀၈ ခုနှစ် ဖွဲ့စည်းပုံအခြေခံဥပဒေသည် 
လည်း အဖွဲ့အစည်းတစ်ခု၊ လူမျ ိုးတစ်မျ ိုးအရေးကိုသာ အသားပေးသည့် ဖွဲ့ 
စည်းပုံအခြေခံဥပဒေဖြစ်သည်။ နိုင်ငံရေးအရ လက်နက်ကိုင်တော်လှန်နေသည့် 
လူမျ ိုးများနှင့် ယနေ့တိုင် စေ့စပ်ညှိနှိုင်းနိုင်ခြင်းမရှိသေးသကဲ့သို့ ပြည်တွင်းငြိမ်း 
ချမ်းရေးကို ဆောင်ယူနိုင်ခြင်း မရှိသေးပေ။
	 သို့ပါ၍ ငြိမ်းချမ်းသာယာသည့် ဖက်ဒရယ်ပြည်ထောင်စုကြီး တည် 
ဆောက်နိုင်ရန်အတွက် ပင်လုံစာချုပ်၊ ပင်လုံကတိကဝတ်နှင့် ပင်လုံမူတို့ကို 
အကောင်အထည်ဖော်ဆောင်ရန် လိုအပ်ပါသည်။ ဖက်ဒရယ်ပြည်ထောင်စု၏ 
ဖွဲ့စည်းပုံအခြေခံဥပဒေကို ပြန်လည်ရေးဆွဲရမည်။ ဖွဲ့စည်းပုံအခြေခံဥပဒေအရ 
အုပ်ချုပ်သော ဖွဲ့စည်းပုံအခြေခံ ဥပဒေစနစ် (Constitutionalism) ကိုကျင့်သုံး 
မည်။ လိုအပ်သော ဥပဒေပြုရေး၊ အုပ်ချုပ်ရေးနှင့် တရားစီရင်ရေးဆိုင်ရာ ပြု 
ပြင်ပြောင်းလဲမှုများကို ဆောင်ရွက်မည်။ ပြည်ထောင်စု၏ အင်္ဂါရပ်များနှင့် ပြည့် 
စုံရန် လုပ်ဆောင်မည်။ ပြည်ထောင်စုလက္ခဏာ တည်ဆောက်ရေး ဖြစ်သည့် 
အသွင်သဏ္ဌာန် လက္ခဏာ တည်ဆောက်ရေးနှင် အနှစ်သာရ လက္ခဏာတည် 
ဆောက်ရေးတို့ကို အကောင်အထည်ဖော်မည်။ တိုင်းပြည်အတွင်းရှိ အဖွဲ့အစည်း 
များအား စည်းစနစ်ကျနသောအဖွဲ့အစည်းအဖြစ်တည်ဆောက်ခြင်း (Institu-

tion Building) ပြုလုပ်မည်။ အုပ်ချုပ်ရေးအာဏာနှင့် ဥပဒေပြုရေးအာဏာကို 
ကျင့်သုံးမည့် နိုင်ငံရေးပါတီများအား မူဝါဒအခြေပြုနိုင်ငံရေးပါတီအဖြစ် 
ပြောင်းလနဲိငုရ်န ်အစမွ်းကနုက်ြိုးစားဦးဆောငမ်ည။် စပုေါင်းတညထ်ောငခ်ဲသ့ော 
ပြည်ထောင်စုကြီးအား စုပေါင်းခေါင်းဆောင်မှုဖြင့် ကမ္ဘာ့အလယ်တွင် တင့်တယ် 
စေရမည်။ 
	 စံတန်ဖိုးများနှင့် ခိုင်မာသည့်မူဝါဒများကို လေးစားယုံကြည်လိုက်နာ 
သော လွတ်လပ်၊ ငြိမ်းချမ်း၊ ကြီးပွား၊ တိုးတက်သော ပြည်ထောင်စုသစ်ကြီးကို 
ထုဆစ်ပုံဖော်ရန်အတွက် ပင်လုံကတိကဝတ်များကို ပြန်လည်အသက်သွင်း 
ခြင်းသည် ပဋိပက္ခဖြေရှင်းရေး၏ တစ်ခုတည်းသော အဖြေဖြစ်ကြောင်း အခိုင် 
အမာ သက်ဝင်ယုံကြည်လက်ခံသည့်အလျှောက် ဤရှမ်းတိုင်းရင်းသားများ 
ဒီမိုကရေစီအဖွဲ့ချုပ်၏ ပါတီမူဝါဒလမ်းစဉ်အား အများပြည်သူ သိရှိလေ့လာ 
နိုင်ရန် ထုတ်ပြန်ကြေညာလိုက်သည်။

ဗဟိုအလုပ်အမှုဆောင်ကော်မတီ
ရှမ်းတိုင်းရင်းသားများဒီမိုကရေစီအဖွဲ့ချုပ်

ပါတီမူဝါဒလမ်းစဉ်ကော်မတီ
ဦးဆောင်ကော်မတီဝင်များ

၁။	 စိုင်းညွန့်လွင်		
	 ဒုတိယဥက္ကဋ္ဌ (၁)	၊ ဗဟိုအလုပ်အမှုဆောင်ကော်မတီ
၂။	 စိုင်းခမ်းပိုင်ဖ		
	 ဒုတိယဥက္ကဋ္ဌ (၂)	၊ ဗဟိုအလုပ်အမှုဆောင်ကော်မတီ
၃။	 စိုင်းလ			 
	 အထွေထွေအတွင်းရေးမှူး၊ ဗဟိုအလုပ်အမှုဆောင်ကော်မတီ
		
ကော်မတီဝင်များ

၁။	 စိုင်းကျော်ညွန့်		
	 တွဲဖက်အတွင်းရေမှူး (၁)၊ ဗဟိုအလုပ်အမှုဆောင်ကော်မတီ
၂။	 စိုင်းဆမ်ဖွဏ်ဆိုင်	
	 တွဲဖက်အတွင်းရေးမှူး (၂)၊ ဗဟိုအလုပ်အမှုဆောင်ကော်မတီ
၃။	 နန်းထွေးမှုံ		
	 စာရင်းစစ်၊ ဗဟိုအလုပ်အမှုဆောင်ကော်မတီ
၄။	 စိုင်းဝမ်းလှိုင်းခမ်း	
	 အမျ ိုသားလွှတ်တော်ကိုယ်စားလှယ်၊ 		
	 ဗဟိုအလုပ်အမှုဆောင်ကော်မတီဝင်
၅။	 စိုင်းထွန်းအေး		
	 ပြည်သူ့လွှတ်တော်ကိုယ်စားလှယ်၊		
	 ဗဟိုအလုပ်အမှုဆောင်ကော်မတီဝင်
၆။	 စိုင်းသီဟကျော်		
	 ပြည်သူ့လွှတ်တော်ကိုယ်စားလှယ်၊
	 ဗဟိုအလုပ်အမှုဆောင်ကော်မတီဝင်
၇။	 နန်းခမ်းအေး		
	 ပြည်သူ့လွှတ်တော်ကိုယ်စားလှယ်		
	 ဗဟိုအလုပ်အမှုဆောင်ကော်မတီဝင်

၈။	 နန်းမွန်းစိန်		
	 ဗဟိုဌာချုပ်ရံးခွဲ (ရှမ်း-မြောက်)၊ ဗဟိုအလုပ်အမှုဆောင်ကော်မတီဝင်
၉။	 နန်းမွန်းတွီ		
	 ဗဟိုဌာချုပ်ရံးခွဲ (ရှမ်း-ရှေ့)၊ ဗဟိုအလုပ်အမှုဆောင်ကော်မတီဝင်
၁၀။	 စိုင်းကျော်သီဟ		
	 ဗဟိုဌာနချုပ်ရုံးခွဲ(ကချင်ပြည်နယ်)		
	 ဗဟိုအလုပ်အမှုဆောင်ကော်မတီဝင်
၁၁။	 စိုင်းမျ ိုးဇင်		
	 ဗဟိုဌာနချုပ်ရုံးခွဲ (မန္တလေးတိုင်းဒေသကြီး)၊
	 ဗဟိုအလုပ်အမှုဆောင်ကော်မတီဝင်
၁၂။	 စိုင်းကျော်သူလင်း	
	 လူငယ်ရေးရာ၊ ဗဟိုအလုပ်အမှုဆောင်ကော်မတီဝင်
၁၃။	 နန်းခင်စော	
	 ပြည်သူ့လွှတ်တော်ကိုယ်စားလှယ်၊ ဗဟိုကော်မတီဝင်
၁၄။	 စိုင်းအောင်ကျော်	
	 ပြည်သူ့လွှတ်တော်ကိုယ်စားလှယ်၊	ဗဟိုကော်မတီဝင်
၁၅။	 စိုင်းဆိုင်မိုင်း		
	 ပြည်သူ့လွှတ်တော်ကိုယ်စားလှယ်၊	ဗဟိုကော်မတီဝင်
၁၆။	 စိုင်းလင်းမြတ်
	 ရှမ်းပြည်နယ်လွှတ်တော်ကိုယ်စားလှယ်၊ ဗဟိုကော်မတီဝင်
၁၇။	 စိုင်းလုံ			 
	 ဗဟိုဌာချုပ်ရုံးခွဲ (ရှမ်း-ရှေ့)၊ ဗဟိုကော်မတီဝင်
၁၈။	 စိုင်းဆိုင်လင်း		
	 ဗဟိုဌာနချုပ် (ရန်ကုန်)၊ ဗဟိုကော်မတီဝင်
၁၉။	 နန်းမြဦး		
	 မြို့နယ်ဥက္ကဋ္ဌ၊ တောင်ကြီးမြို့နယ်အလုပ်အမှုဆောင်ကော်မတီ
၂၀။	 စိုင်းဆေအွန်မိန်း		
	 မြို့နယ်အတွင်းရေးမှူး၊ 
	 မိုင်းရယ်မြို့နယ်အလုပ်အမှုဆောင်ကော်မတီဝင်






